
Namo tassa bhagavato arahato sammāsambuddhassa.

Anguttaranikāyo

Dasakanipātapāļi

1. Paţhamapaņņāsakaŋ

1. Ānisaŋsavaggo

1. Kimatthiyasuttaŋ

1. Evaŋ (p. 3.257) me sutaŋ– ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā ānando bhagavantaŋ etadavoca–

‘Kimatthiyāni bhante, kusalāni sīlāni kimānisaŋsānī’ ti? ‘Avippaţisāratthāni kho, ānanda, kusalāni sīlāni avippaţisārānisaŋsānī’ ti.

‘Avippaţisāro pana, bhante, kimatthiyo kimānisaŋso’ ti? ‘Avippaţisāro kho, ānanda, pāmojjattho pāmojjānisaŋso’ ti .

‘Pāmojjaŋ pana, bhante, kimatthiyaŋ kimānisaŋsan’ ti? ‘Pāmojjaŋ kho, ānanda, pītatthaŋ pītānisaŋsan’ ti.

‘Pīti pana, bhante, kimatthiyā kimānisaŋsā’ ti? ‘Pīti kho, ānanda, passaddhatthā passaddhānisaŋsā’ ti.

‘Passaddhi (p. 3.258) pana, bhante, kimatthiyā kimānisaŋsā’ ti? ‘Passaddhi kho ānanda, sukhatthā sukhānisaŋsā’ ti.

‘Sukhaŋ pana, bhante, kimatthiyaŋ kimānisaŋsan’ ti? ‘Sukhaŋ kho, ānanda, samādhatthaŋ samādhānisaŋsan’ ti

‘Samādhi pana, bhante, kimatthiyo kimānisaŋso’ ti? ‘Samādhi kho, ānanda, yathābhūtañāņadassanattho yathābhūtañāņadassanānisaŋso’ ti.

‘Yathābhūtañāņadassanaŋ pana, bhante, kimatthiyaŋ kimānisaŋsan’ ti? ‘Yathābhūtañāņadassanaŋ kho, ānanda, nibbidāvirāgatthaŋ nibbidāvirāgānisaŋsan’ ti.

‘Nibbidāvirāgo pana, bhante kimatthiyo kimānisaŋso’ ti? ‘Nibbidāvirāgo kho, ānanda, vimuttiñāņadassanattho vimuttiñāņadassanānisaŋso .

‘Iti kho, ānanda, kusalāni sīlāni avippaţisāratthāni avippaţisārānisaŋsāni; avippaţisāro pāmojjattho pāmojjānisaŋso; pāmojjaŋ pītatthaŋ pītānisaŋsaŋ; pīti passaddhatthā passaddhānisaŋsā; passaddhi sukhatthā sukhānisaŋsā; sukhaŋ samādhatthaŋ samādhānisaŋsaŋ; samādhi yathābhūtañāņadassanattho yathābhūtañāņadassanānisaŋso; yathābhūtañāņadassanaŋ nibbidāvirāgatthaŋ nibbidāvirāgānisaŋsaŋ; nibbidāvirāgo vimuttiñāņadassanattho vimuttiñāņadassanānisaŋso. Iti kho, ānanda, kusalāni sīlāni anupubbena aggāya parentī’ ti . Paţhamaŋ.

2. Cetanākaraņīyasuttaŋ

2. ‘Sīlavato, bhikkhave, sīlasampannassa na cetanāya karaņīyaŋ– “avippaţisāro me uppajjatū” ti. Dhammatā esā, bhikkhave, yaŋ sīlavato sīlasampannassa avippaţisāro uppajjati. Avippaţisārissa, bhikkhave, na cetanāya karaņīyaŋ– “pāmojjaŋ me uppajjatū” ti. Dhammatā esā, bhikkhave, yaŋ avippaţisārissa pāmojjaŋ jāyati. Pamuditassa, bhikkhave, na cetanāya karaņīyaŋ– “pīti me uppajjatū” ti. Dhammatā esā, bhikkhave, yaŋ pamuditassa pīti uppajjati. Pītimanassa, bhikkhave, na cetanāya karaņīyaŋ– “kāyo me passambhatū” ti. Dhammatā esā, bhikkhave, yaŋ pītimanassa (p. 3.259) kāyo passambhati. Passaddhakāyassa, bhikkhave, na cetanāya karaņīyaŋ– “sukhaŋ vediyāmī” ti. Dhammatā esā, bhikkhave, yaŋ passaddhakāyo sukhaŋ vediyati. Sukhino, bhikkhave, na cetanāya karaņīyaŋ– “cittaŋ me samādhiyatū” ti. Dhammatā esā, bhikkhave, yaŋ sukhino cittaŋ samādhiyati. Samāhitassa, bhikkhave, na cetanāya karaņīyaŋ – “yathābhūtaŋ jānāmi passāmī” ti. Dhammatā esā, bhikkhave, yaŋ samāhito yathābhūtaŋ jānāti passati. Yathābhūtaŋ, bhikkhave, jānato passato na cetanāya karaņīyaŋ– “nibbindāmi virajjāmī” ti. Dhammatā esā, bhikkhave, yaŋ yathābhūtaŋ jānaŋ passaŋ nibbindati virajjati. Nibbinnassa, bhikkhave, virattassa na cetanāya karaņīyaŋ – “vimuttiñāņadassanaŋ sacchikaromī” ti. Dhammatā esā, bhikkhave, yaŋ nibbinno viratto vimuttiñāņadassanaŋ sacchikaroti.

‘Iti kho, bhikkhave, nibbidāvirāgo vimuttiñāņadassanattho vimuttiñāņadassanānisaŋso; yathābhūtañāņadassanaŋ nibbidāvirāgatthaŋ nibbidāvirāgānisaŋsaŋ; samādhi yathābhūtañāņadassanattho yathābhūtañāņadassanānisaŋso; sukhaŋ samādhatthaŋ samādhānisaŋsaŋ; passaddhi sukhatthā sukhānisaŋsā; pīti passaddhatthā passaddhānisaŋsā; pāmojjaŋ pītatthaŋ pītānisaŋsaŋ; avippaţisāro pāmojjattho pāmojjānisaŋso; kusalāni sīlāni avippaţisāratthāni avippaţisārānisaŋsāni Iti kho, bhikkhave, dhammā dhamme abhisandenti, dhammā dhamme paripūrenti apārā pāraŋ gamanāyā’ ti. Dutiyaŋ.

3. Paţhama-upanisasuttaŋ

3. ‘Dussīlassa, bhikkhave, sīlavipannassa hatūpaniso hoti avippaţisāro; avippaţisāre asati avippaţisāravipannassa hatūpanisaŋ hoti pāmojjaŋ; pāmojje asati pāmojjavipannassa hatūpanisā hoti pīti; pītiyā asati pītivipannassa hatūpanisā hoti passaddhi; passaddhiyā asati passaddhivipannassa hatūpanisaŋ hoti sukhaŋ; sukhe asati sukhavipannassa hatūpaniso hoti sammāsamādhi; sammāsamādhimhi asati sammāsamādhivipannassa hatūpanisaŋ hoti yathābhūtañāņadassanaŋ; yathābhūtañāņadassane asati yathābhūtañāņadassanavipannassa hatūpaniso hoti nibbidāvirāgo (p. 3.260) nibbidāvirāge asati nibbidāvirāgavipannassa hatūpanisaŋ hoti vimuttiñāņadassanaŋ. Seyyathāpi, bhikkhave, rukkho sākhāpalāsavipanno. Tassa papaţikāpi na pāripūriŋ gacchati, tacopi… pheggupi… sāropi na pāripūriŋ gacchati. Evamevaŋ kho, bhikkhave, dussīlassa sīlavipannassa hatūpaniso hoti avippaţisāro; avippaţisāre asati avippaţisāravipannassa hatūpanisaŋ hoti …pe… vimuttiñāņadassanaŋ.

‘Sīlavato, bhikkhave, sīlasampannassa upanisasampanno hoti avippaţisāro; avippaţisāre sati avippaţisārasampannassa upanisasampannaŋ hoti pāmojjaŋ; pāmojje sati pāmojjasampannassa upanisasampannā hoti pīti; pītiyā sati pītisampannassa upanisasampannā hoti passaddhi; passaddhiyā sati passaddhisampannassa upanisasampannaŋ hoti sukhaŋ; sukhe sati sukhasampannassa upanisasampanno hoti sammāsamādhi sammāsamādhimhi sati sammāsamādhisampannassa upanisasampannaŋ hoti yathābhūtañāņadassanaŋ; yathābhūtañāņadassane sati yathābhūtañāņadassanasampannassa upanisasampanno hoti nibbidāvirāgo; nibbidāvirāge sati nibbidāvirāgasampannassa upanisasampannaŋ hoti vimuttiñāņadassanaŋ. Seyyathāpi, bhikkhave, rukkho sākhāpalāsasampanno. Tassa papaţikāpi pāripūriŋ gacchati, tacopi… pheggupi… sāropi pāripūriŋ gacchati. Evamevaŋ kho, bhikkhave, sīlavato sīlasampannassa upanisasampanno hoti avippaţisāro; avippaţisāre sati avippaţisārasampannassa upanisasampannaŋ hoti …pe… vimuttiñāņadassanan’ ti. Tatiyaŋ.

4. Dutiya-upanisasuttaŋ
4. Tatra kho āyasmā sāriputto bhikkhū āmantesi– ‘dussīlassa, āvuso, sīlavipannassa hatūpaniso hoti avippaţisāro; avippaţisāre asati avippaţisāravipannassa hatūpanisaŋ hoti …pe… vimuttiñāņadassanaŋ. Seyyathāpi, āvuso, rukkho sākhāpalāsavipanno. Tassa papaţikāpi na pāripūriŋ gacchati, tacopi… pheggupi… sāropi na pāripūriŋ gacchati. Evamevaŋ kho, āvuso, dussīlassa sīlavipannassa hatūpaniso hoti avippaţisāro; avippaţisāre asati avippaţisāravipannassa hatūpanisaŋ hoti …pe… vimuttiñāņadassanaŋ.

‘Sīlavato (p. 3.261) āvuso, sīlasampannassa upanisasampanno hoti avippaţisāro; avippaţisāre sati avippaţisārasampannassa upanisasampannaŋ hoti …pe. vimuttiñāņadassanaŋ. Seyyathāpi, āvuso, rukkho sākhāpalāsasampanno. Tassa papaţikāpi pāripūriŋ gacchati, tacopi… pheggupi… sāropi pāripūriŋ gacchati. Evamevaŋ kho, āvuso, sīlavato sīlasampannassa upanisasampanno hoti avippaţisāro; avippaţisāre sati avippaţisārasampannassa upanisasampannaŋ hoti …pe… vimuttiñāņadassanan’ ti. Catutthaŋ.

5. Tatiya-upanisasuttaŋ
5. Tatra kho āyasmā ānando bhikkhū āmantesi– ‘dussīlassa, āvuso, sīlavipannassa hatūpaniso hoti avippaţisāro; avippaţisāre asati avippaţisāravipannassa hatūpanisaŋ hoti pāmojjaŋ; pāmojje asati pāmojjavipannassa hatūpanisā hoti pīti; pītiyā asati pītivipannassa hatūpanisā hoti passaddhi; passaddhiyā asati passaddhivipannassa hatūpanisaŋ hoti sukhaŋ; sukhe asati sukhavipannassa hatūpaniso hoti sammāsamādhi; sammāsamādhimhi asati sammāsamādhivipannassa hatūpanisaŋ hoti yathābhūtañāņadassanaŋ; yathābhūtañāņadassane asati yathābhūtañāņadassanavipannassa hatūpaniso hoti nibbidāvirāgo; nibbidāvirāge asati nibbidāvirāgavipannassa hatūpanisaŋ hoti vimuttiñāņadassanaŋ. Seyyathāpi, āvuso, rukkho sākhāpalāsavipanno. Tassa papaţikāpi na pāripūriŋ gacchati, tacopi… pheggupi… sāropi na pāripūriŋ gacchati. Evamevaŋ kho, āvuso, dussīlassa sīlavipannassa hatūpaniso hoti avippaţisāro; avippaţisāre asati avippaţisāravipannassa hatūpanisaŋ hoti …pe… vimuttiñāņadassanaŋ.

‘Sīlavato, āvuso, sīlasampannassa upanisasampanno hoti avippaţisāro; avippaţisāre sati avippaţisārasampannassa upanisasampannaŋ hoti pāmojjaŋ; pāmojje sati pāmojjasampannassa upanisasampannā hoti pīti; pītiyā sati pītisampannassa upanisasampannā hoti passaddhi; passaddhiyā sati passaddhisampannassa upanisasampannaŋ hoti sukhaŋ; sukhe sati sukhasampannassa upanisasampanno hoti sammāsamādhi sammāsamādhimhi sati sammāsamādhisampannassa upanisasampannaŋ hoti yathābhūtañāņadassanaŋ yathābhūtañāņadassane (p. 3.262) sati yathābhūtañāņadassanasampannassa upanisasampanno hoti nibbidāvirāgo; nibbidāvirāge sati nibbidāvirāgasampannassa upanisasampannaŋ hoti vimuttiñāņadassanaŋ. Seyyathāpi, āvuso, rukkho sākhāpalāsasampanno Tassa papaţikāpi pāripūriŋ gacchati, tacopi… pheggupi… sāropi pāripūriŋ gacchati. Evamevaŋ kho, āvuso, sīlavato sīlasampannassa upanisasampanno hoti avippaţisāro; avippaţisāre sati avippaţisārasampannassa upanisasampannaŋ hoti …pe… vimuttiñāņadassanan’ ti. Pañcamaŋ.

6. Samādhisuttaŋ
6. Atha kho āyasmā ānando yena bhagavā tenupasankami …pe… ekamantaŋ nisinno kho āyasmā ānando bhagavantaŋ etadavoca– ‘siyā nu kho, bhante, bhikkhuno tathārūpo samādhipaţilābho yathā neva pathaviyaŋ pathavisaññī assa, na āpasmiŋ āposaññī assa, na tejasmiŋ tejosaññī assa, na vāyasmiŋ vāyosaññī assa, na ākāsānañcāyatane ākāsānañcāyatanasaññī assa, na viññāņañcāyatane viññāņañcāyatanasaññī assa, na ākiñcaññāyatane ākiñcaññāyatanasaññī assa, na nevasaññānāsaññāyatane nevasaññānāsaññāyatanasaññī assa, na idhaloke idhalokasaññī assa, na paraloke paralokasaññī assa saññī ca pana assā’ ti? ‘Siyā, ānanda, bhikkhuno tathārūpo samādhipaţilābho yathā neva pathaviyaŋ pathavisaññī assa, na āpasmiŋ āposaññī assa, na tejasmiŋ tejosaññī assa, na vāyasmiŋ vāyosaññī assa, na ākāsānañcāyatane ākāsānañcāyatanasaññī assa, na viññāņañcāyatane viññāņañcāyatanasaññī assa, na ākiñcaññāyatane ākiñcaññāyatanasaññī assa, na nevasaññānāsaññāyatane nevasaññānāsaññāyatanasaññī assa, na idhaloke idhalokasaññī assa, na paraloke paralokasaññī assa; saññī ca pana assā’ ti.

‘Yathā kathaŋ pana, bhante, siyā bhikkhuno tathārūpo samādhipaţilābho yathā neva pathaviyaŋ pathavisaññī assa, na āpasmiŋ āposaññī assa na tejasmiŋ tejosaññī assa na vāyasmiŋ vāyosaññī assa, na ākāsānañcāyatane ākāsānañcāyatanasaññī assa, na (p. 3.263) viññāņañcāyatane viññāņañcāyatanasaññī assa, na ākiñcaññāyattane ākiñcaññāyatanasaññī assa, na nevasaññānāsaññāyatane nevasaññānāsaññāyatanasaññī assa, na idhaloke idhalokasaññī assa, na paraloke paralokasaññī assa; saññī ca pana assā’ ti?

‘Idhānanda, bhikkhu evaŋsaññī hoti– “etaŋ santaŋ etaŋ paņītaŋ yadidaŋ sabbasankhārasamatho sabbūpadhipaţinissaggo taņhākkhayo virāgo nirodho nibbānan” ti. Evaŋ kho, ānanda, siyā bhikkhuno tathārūpo samādhipaţilābho yathā neva pathaviyaŋ pathavisaññī assa, na āpasmiŋ āposaññī assa, na tejasmiŋ tejosaññī assa, na vāyasmiŋ vāyosaññī assa, na ākāsānañcāyatane ākāsānañcāyatanasaññī assa, na viññāņañcāyatane viññāņañcāyatanasaññī assa, na ākiñcaññāyatane ākiñcaññāyatanasaññī assa, na nevasaññānāsaññāyatane nevasaññānāsaññāyatanasaññī assa, na idhaloke idhalokasaññī assa, na paraloke paralokasaññī assa; saññī ca pana assā’ ti. Chaţţhaŋ.

7. Sāriputtasuttaŋ
7. Atha kho āyasmā ānando yenāyasmā sāriputto tenupasankami; upasankamitvā āyasmatā sāriputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho āyasmā ānando āyasmantaŋ sāriputtaŋ etadavoca–

‘Siyā nu kho, āvuso sāriputta, bhikkhuno tathārūpo samādhipaţilābho yathā neva pathaviyaŋ pathavisaññī assa, na āpasmiŋ āposaññī assa, na tejasmiŋ tejosaññī assa, na vāyasmiŋ vāyosaññī assa, na ākāsānañcāyatane ākāsānañcāyatanasaññī assa, na viññāņañcāyatane viññāņañcāyatanasaññī assa, na ākiñcaññāyatane ākiñcaññāyatanasaññī assa, na nevasaññānāsaññāyatane nevasaññānāsaññāyatanasaññī assa, na idhaloke idhalokasaññī assa, na paraloke paralokasaññī assa; saññī ca pana assā’ ti?

‘Siyā (p. 3.264) āvuso ānanda, bhikkhuno tathārūpo samādhipaţilābho yathā neva pathaviyaŋ pathavisaññī assa …pe… na paraloke paralokasaññī assa; saññī ca pana assā’ ti.

‘Yathā kathaŋ pana, āvuso sāriputta, siyā bhikkhuno tathārūpo samādhipaţilābho yathā neva pathaviyaŋ pathavisaññī assa …pe… saññī ca pana assā’ ti? ‘Ekamidāhaŋ, āvuso ānanda, samayaŋ idheva sāvatthiyaŋ viharāmi andhavanasmiŋ. Tatthāhaŋ tathārūpaŋ samādhiŋ samāpajjiŋ yathā neva pathaviyaŋ pathavisaññī ahosiŋ, na āpasmiŋ āposaññī ahosiŋ, na tejasmiŋ tejosaññī ahosiŋ, na vāyasmiŋ vāyosaññī ahosiŋ, na ākāsānañcāyatane ākāsānañcāyatanasaññī ahosiŋ, na viññāņañcāyatane viññāņañcāyatanasaññī ahosiŋ, na ākiñcaññāyatane ākiñcaññāyatanasaññī ahosiŋ, na nevasaññānāsaññāyatane nevasaññānāsaññāyatanasaññī ahosiŋ, na idhaloke idhalokasaññī ahosiŋ, na paraloke paralokasaññī ahosiŋ; saññī ca pana ahosin’ ti.

‘Kiŋsaññī panāyasmā sāriputto tasmiŋ samaye ahosī’ ti? ‘Bhavanirodho nibbānaŋ bhavanirodho nibbānan’ ti kho me, āvuso, aññāva saññā uppajjati aññāva saññā nirujjhati. Seyyathāpi, āvuso, sakalikaggissa jhāyamānassa aññāva acci uppajjati aññāva acci nirujjhati; evamevaŋ kho, āvuso, “bhavanirodho nibbānaŋ bhavanirodho nibbānan” ti aññāva saññā uppajjati aññāva saññā nirujjhati. “Bhavanirodho nibbānan” ti saññī ca panāhaŋ, āvuso, tasmiŋ samaye ahosin’ ti. Sattamaŋ.

8. Jhānasuttaŋ
8. ‘Saddho ca, bhikkhave, bhikkhu hoti, no ca sīlavā; evaŋ so tenangena aparipūro hoti. Tena taŋ angaŋ paripūretabbaŋ– “kintāhaŋ saddho ca assaŋ, sīlavā cā” ti! Yato ca kho, bhikkhave, bhikkhu saddho ca hoti sīlavā ca, evaŋ so tenangena paripūro hoti.

‘Saddho (p. 3.265) ca, bhikkhave, bhikkhu hoti sīlavā ca, no ca bahussuto …pe… bahussuto ca, no ca dhammakathiko… dhammakathiko ca, no ca parisāvacaro… parisāvacaro ca, no ca visārado parisāya dhammaŋ deseti… visārado ca parisāya dhammaŋ deseti, no ca vinayadharo… vinayadharo ca, no ca āraññiko pantasenāsano… āraññiko ca pantasenāsano, no ca catunnaŋ jhānānaŋ ābhicetasikānaŋ diţţhadhammasukhavihārānaŋ nikāmalābhī hoti akicchalābhī akasiralābhī… catunnañca jhānānaŋ ābhicetasikānaŋ diţţhadhammasukhavihārānaŋ nikāmalābhī hoti akicchalābhī akasiralābhī, no ca āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Evaŋ so tenangena aparipūro hoti. Tena taŋ angaŋ paripūretabbaŋ– “kintāhaŋ saddho ca assaŋ, sīlavā ca, bahussuto ca, dhammakathiko ca, parisāvacaro ca, visārado ca parisāya dhammaŋ deseyyaŋ, vinayadharo ca, āraññiko ca pantasenāsano, catunnañca jhānānaŋ ābhicetasikānaŋ diţţhadhammasukhavihārānaŋ nikāmalābhī assaŋ akicchalābhī akasiralābhī, āsavānañca khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja vihareyyan” ti.

‘Yato ca kho, bhikkhave, bhikkhu saddho ca hoti, sīlavā ca, bahussuto ca, dhammakathiko ca, parisāvacaro ca, visārado ca parisāya dhammaŋ deseti, vinayadharo ca, āraññiko ca pantasenāsano, catunnañca jhānānaŋ ābhicetasikānaŋ diţţhadhammasukhavihārānaŋ nikāmalābhī hoti akicchalābhī akasiralābhī, āsavānañca khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati; evaŋ so tenangena paripūro hoti. Imehi kho, bhikkhave, dasahi dhammehi samannāgato bhikkhu samantapāsādiko ca hoti sabbākāraparipūro cā’ ti. Aţţhamaŋ.

9. Santavimokkhasuttaŋ
9. ‘Saddho ca, bhikkhave, bhikkhu hoti, no ca sīlavā …pe… sīlavā ca, no ca bahussuto… bahussuto ca, no ca dhammakathiko… dhammakathiko ca, no (p. 3.266) ca parisāvacaro… parisāvacaro ca, no ca visārado parisāya dhammaŋ deseti… visārado ca parisāya dhammaŋ deseti, no ca vinayadharo… vinayadharo ca, no ca āraññiko pantasenāsano… āraññiko ca pantasenāsano, no ca ye te santā vimokkhā atikkamma rūpe āruppā te kāyena phusitvā viharati… ye te santā vimokkhā atikkamma rūpe āruppā te ca kāyena phusitvā viharati, no ca āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Evaŋ so tenangena aparipūro hoti. Tena taŋ angaŋ paripūretabbaŋ– “kintāhaŋ saddho ca assaŋ, sīlavā ca, bahussuto ca, dhammakathiko ca, parisāvacaro ca, visārado ca parisāya dhammaŋ deseyyaŋ, vinayadharo ca, āraññiko ca pantasenāsano, ye te santā vimokkhā atikkamma rūpe āruppā te ca kāyena phusitvā vihareyyaŋ, āsavānañca khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja vihareyyan” ti.

‘Yato ca kho, bhikkhave, bhikkhu saddho ca hoti, sīlavā ca, bahussuto ca, dhammakathiko ca, parisāvacaro ca, visārado ca parisāya dhammaŋ deseti, vinayadharo ca, āraññiko ca pantasenāsano, ye te santā vimokkhā atikkamma rūpe āruppā te ca kāyena phusitvā viharati, āsavānañca khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati; evaŋ so tenangena paripūro hoti. Imehi kho, bhikkhave, dasahi dhammehi samannāgato bhikkhu samantapāsādiko ca hoti sabbākāraparipūro cā’ ti. Navamaŋ.

10. Vijjāsuttaŋ
10. ‘Saddho ca, bhikkhave, bhikkhu hoti, no ca sīlavā. Evaŋ so tenangena aparipūro hoti. Tena taŋ angaŋ paripūretabbaŋ– “kintāhaŋ saddho ca assaŋ sīlavā cā” ti. Yato ca kho, bhikkhave, bhikkhu saddho ca hoti, sīlavā ca, evaŋ so tenangena paripūro hoti.

‘Saddho ca, bhikkhave, bhikkhu hoti sīlavā ca, no ca bahussuto bahussuto ca, no ca dhammakathiko dhammakathiko ca, no ca parisāvacaro parisāvacaro ca, no ca visārado parisāya dhammaŋ deseti visārado (p. 3.267) ca parisāya dhammaŋ deseti, no ca vinayadharo vinayadharo ca, no ca anekavihitaŋ pubbenivāsaŋ anussarati, seyyathidaŋ ekampi jātiŋ dvepi jātiyo …pe… iti sākāraŋ sa-uddesaŋ anekavihitaŋ pubbenivāsaŋ anussarati. Anekavihitañca …pe… pubbenivāsaŋ anussarati, no ca dibbena cakkhunā visuddhena atikkantamānusakena …pe… yathākammūpage satte pajānāti dibbena ca cakkhunā visuddhena atikkantamānusakena …pe… yathākammūpage satte pajānāti, no ca āsavānaŋ khayā …pe… sacchikatvā upasampajja viharati. Evaŋ so tenangena aparipūro hoti. Tena taŋ angaŋ paripūretabbaŋ– “kintāhaŋ saddho ca assaŋ, sīlavā ca, bahussuto ca, dhammakathiko ca, parisāvacaro ca, visārado ca parisāya dhammaŋ deseyyaŋ, vinayadharo ca, anekavihitañca pubbenivāsaŋ anussareyyaŋ, seyyathidaŋ, ekampi jātiŋ dvepi jātiyo …pe… iti sākāraŋ sa-uddesaŋ anekavihitaŋ pubbenivāsaŋ anussareyyaŋ, dibbena ca cakkhunā visuddhena atikkantamānusakena …pe… yathākammūpage satte pajāneyyaŋ, āsavānañca khayā …pe… sacchikatvā upasampajja vihareyyan” ti.

‘Yato ca kho, bhikkhave, bhikkhu saddho ca hoti, sīlavā ca, bahussuto ca, dhammakathiko ca, parisāvacaro ca, visārado ca parisāya dhammaŋ deseti, vinayadharo ca, anekavihitañca pubbenivāsaŋ anussarati, seyyathidaŋ– ekampi jātiŋ dvepi jātiyo …pe… iti sākāraŋ sa-uddesaŋ anekavihitaŋ pubbenivāsaŋ anussarati, dibbena ca cakkhunā visuddhena atikkantamānusakena …pe… yathākammūpage satte pajānāti, āsavānañca khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Evaŋ so tenangena paripūro hoti. Imehi, kho, bhikkhave, dasahi dhammehi samannāgato bhikkhu samantapāsādiko ca hoti sabbākāraparipūro cā’ ti. Dasamaŋ.

Ānisaŋsavaggo paţhamo.

Tassuddānaŋ–

Kimatthiyaŋ cetanā ca, tayo upanisāpi ca;

Samādhi sāriputto ca, jhānaŋ santena vijjayāti.

2. Nāthavaggo

1. Senāsanasuttaŋ
11. ‘Pañcangasamannāgato (p. 3.268) bhikkhave, bhikkhu pañcangasamannāgataŋ senāsanaŋ sevamāno bhajamāno nacirasseva āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja vihareyya.

‘Kathañca, bhikkhave, bhikkhu pañcangasamannāgato hoti? Idha, bhikkhave, bhikkhu saddho hoti; saddahati tathāgatassa bodhiŋ– “itipi so bhagavā …pe… bhagavā” ti; appābādho hoti appātanko, samavepākiniyā gahaņiyā samannāgato nātisītāya nāccuņhāya majjhimāya padhānakkhamāya; asaţho hoti amāyāvī, yathābhūtaŋ attānaŋ āvikattā satthari vā viññūsu vā sabrahmacārīsu; āraddhavīriyo viharati, akusalānaŋ dhammānaŋ pahānāya, kusalānaŋ dhammānaŋ upasampadāya; thāmavā daļhaparakkamo anikkhittadhuro kusalesu dhammesu; paññavā hoti, udayatthagāminiyā paññāya samannāgato ariyāya nibbedhikāya sammā dukkhakkhayagāminiyā. Evaŋ kho, bhikkhave, bhikkhu pañcangasamannāgato hoti.

‘Kathañca, bhikkhave, senāsanaŋ pañcangasamannāgataŋ hoti? Idha, bhikkhave, senāsanaŋ nātidūraŋ hoti nāccāsannaŋ gamanāgamanasampannaŋ divā appākiņņaŋ rattiŋ appasaddaŋ appanigghosaŋ appađaŋsamakasavātātapasarīsapasamphassaŋ; tasmiŋ kho pana senāsane viharantassa appakasirena uppajjanti cīvarapiņđapātasenāsanagilānapaccayabhesajjaparikkhārā; tasmiŋ kho pana senāsane therā bhikkhū viharanti bahussutā āgatāgamā dhammadharā vinayadharā mātikādharā; te kālena kālaŋ upasankamitvā paripucchati paripañhati– “idaŋ, bhante, kathaŋ, imassa ko attho” ti; tassa te āyasmanto avivaţañceva vivaranti anuttānīkatañca uttāniŋ karonti anekavihitesu ca kankhāţhāniyesu dhammesu kankhaŋ paţivinodenti. Evaŋ kho, bhikkhave, senāsanaŋ pañcangasamannāgataŋ hoti. Pañcangasamannāgato kho, bhikkhave, bhikkhu pañcangasamannāgataŋ senāsanaŋ sevamāno bhajamāno nacirasseva (p. 3.269) āsavānaŋ khayā …pe… sacchikatvā upasampajja vihareyyā’ ti. Paţhamaŋ.

2. Pañcangasuttaŋ
12. ‘Pañcangavippahīno, bhikkhave, bhikkhu pañcangasamannāgato imasmiŋ dhammavinaye “kevalī vusitavā uttamapuriso” ti vuccati. Kathañca, bhikkhave, bhikkhu pañcangavippahīno hoti? Idha, bhikkhave, bhikkhuno kāmacchando pahīno hoti, byāpādo pahīno hoti, thinamiddhaŋ pahīnaŋ hoti, uddhaccakukkuccaŋ pahīnaŋ hoti, vicikicchā pahīnā hoti. Evaŋ kho, bhikkhave, bhikkhu pañcangavippahīno hoti.

‘Kathañca, bhikkhave, bhikkhu pañcangasamannāgato hoti? Idha, bhikkhave, bhikkhu asekhena sīlakkhandhena samannāgato hoti, asekhena samādhikkhandhena samannāgato hoti, asekhena paññākkhandhena samannāgato hoti, asekhena vimuttikkhandhena samannāgato hoti, asekhena vimuttiñāņadassanakkhandhena samannāgato hoti. Evaŋ kho, bhikkhave, bhikkhu pañcangasamannāgato hoti.

‘Pañcangavippahīno kho, bhikkhave, bhikkhu pañcangasamannāgato imasmiŋ dhammavinaye “kevalī vusitavā uttamapuriso” ti vuccati.


‘Kāmacchando ca byāpādo, thinamiddhañca bhikkhuno;


Uddhaccaŋ vicikicchā ca, sabbasova na vijjati.


‘Asekhena ca sīlena, asekhena samādhinā.


Vimuttiyā ca sampanno, ñāņena ca tathāvidho.


‘Sa ve pañcangasampanno, pañca ange vivajjayaŋ .


Imasmiŋ dhammavinaye, kevalī iti vuccatī’ ti. Dutiyaŋ.

3. Saŋyojanasuttaŋ
13. ‘Dasayimāni bhikkhave, saŋyojanāni. Katamāni dasa? Pañcorambhāgiyāni saŋyojanāni, pañcuddhambhāgiyāni saŋyojanāni. Katamāni pañcorambhāgiyāni (p. 3.270) saŋyojanāni? Sakkāyadiţţhi, vicikicchā, sīlabbataparāmāso, kāmacchando, byāpādo – imāni pañcorambhāgiyāni saŋyojanāni.

‘Katamāni pañcuddhambhāgiyāni saŋyojanāni? Rūparāgo, arūparāgo, māno, uddhaccaŋ, avijjā– imāni pañcuddhambhāgiyāni saŋyojanāni. Imāni kho, bhikkhave, dasa saŋyojanānī’ ti. Tatiyaŋ.

4. Cetokhilasuttaŋ
14. ‘Yassa kassaci, bhikkhave, bhikkhussa vā bhikkhuniyā vā pañca cetokhilā appahīnā pañca cetasovinibandhā asamucchinnā, tassa yā ratti vā divaso vā āgacchati hāniyeva pāţikankhā kusalesu dhammesu no vuddhi.

‘Katamassa pañca cetokhilā appahīnā honti? Idha, bhikkhave, bhikkhu satthari kankhati vicikicchati nādhimuccati na sampasīdati. Yo so, bhikkhave, bhikkhu satthari kankhati vicikicchati nādhimuccati na sampasīdati, tassa cittaŋ na namati ātappāya anuyogāya sātaccāya padhānāya. Yassa cittaŋ na namati ātappāya anuyogāya sātaccāya padhānāya, evamassāyaŋ paţhamo cetokhilo appahīno hoti.

‘Puna caparaŋ, bhikkhave, bhikkhu dhamme kankhati …pe… sanghe kankhati… sikkhāya kankhati… sabrahmacārīsu kupito hoti anattamano āhatacitto khilajāto. Yo so, bhikkhave, bhikkhu sabrahmacārīsu kupito hoti anattamano āhatacitto khilajāto, tassa cittaŋ na namati ātappāya anuyogāya sātaccāya padhānāya. Yassa cittaŋ na namati ātappāya anuyogāya sātaccāya padhānāya, evamassāyaŋ pañcamo cetokhilo appahīno hoti. Imassa pañca cetokhilā appahīnā honti.

‘Katamassa pañca cetasovinibandhā asamucchinnā honti? Idha, bhikkhave, bhikkhu kāmesu avītarāgo hoti avigatacchando avigatapemo avigatapipāso avigatapariļāho avigatataņho. Yo so, bhikkhave, bhikkhu kāmesu avītarāgo hoti avigatacchando avigatapemo avigatapipāso avigatapariļāho avigatataņho (p. 3.271) tassa cittaŋ na namati ātappāya anuyogāya sātaccāya padhānāya. Yassa cittaŋ na namati ātappāya anuyogāya sātaccāya padhānāya, evamassāyaŋ paţhamo cetasovinibandho asamucchinno hoti.

‘Puna caparaŋ, bhikkhave, bhikkhu kāye avītarāgo hoti …pe… rūpe avītarāgo hoti …pe… yāvadatthaŋ udarāvadehakaŋ bhuñjitvā seyyasukhaŋ passasukhaŋ middhasukhaŋ anuyutto viharati… aññataraŋ devanikāyaŋ paņidhāya brahmacariyaŋ carati– “imināhaŋ sīlena vā vatena vā tapena vā brahmacariyena vā devo vā bhavissāmi devaññataro vā” ti. Yo so, bhikkhave, bhikkhu aññataraŋ devanikāyaŋ paņidhāya brahmacariyaŋ carati– “imināhaŋ sīlena vā vatena vā tapena vā brahmacariyena vā devo vā bhavissāmi devaññataro vā” ti, tassa cittaŋ na namati ātappāya anuyogāya sātaccāya padhānāya. Yassa cittaŋ na namati ātappāya anuyogāya sātaccāya padhānāya, evamassāyaŋ pañcamo cetasovinibandho asamucchinno hoti. Imassa pañca cetasovinibandhā asamucchinnā honti.

‘Yassa kassaci, bhikkhave, bhikkhussa vā bhikkhuniyā vā ime pañca cetokhilā appahīnā ime pañca cetasovinibandhā asamucchinnā, tassa yā ratti vā divaso vā āgacchati hāniyeva pāţikankhā kusalesu dhammesu no vuddhi.

‘Seyyathāpi, bhikkhave, kāļapakkhe candassa yā ratti vā divaso vā āgacchati, hāyateva vaņņena hāyati maņđalena hāyati ābhāya hāyati ārohapariņāhena; evamevaŋ kho, bhikkhave, yassa kassaci bhikkhussa vā bhikkhuniyā vā ime pañca cetokhilā appahīnā ime pañca cetasovinibandhā asamucchinnā, tassa yā ratti vā divaso vā āgacchati hāniyeva pāţikankhā kusalesu dhammesu no vuddhi.

‘Yassa kassaci, bhikkhave, bhikkhussa vā bhikkhuniyā vā pañca cetokhilā pahīnā pañca cetasovinibandhā susamucchinnā, tassa yā ratti vā divaso vā āgacchati vuddhiyeva pāţikankhā kusalesu dhammesu no parihāni.

‘Katamassa (p. 3.272) pañca cetokhilā pahīnā honti? Idha, bhikkhave, bhikkhu satthari na kankhati na vicikicchati, adhimuccati sampasīdati. Yo so, bhikkhave, bhikkhu satthari na kankhati na vicikicchati adhimuccati sampasīdati, tassa cittaŋ namati ātappāya anuyogāya sātaccāya padhānāya. Yassa cittaŋ namati ātappāya anuyogāya sātaccāya padhānāya, evamassāyaŋ paţhamo cetokhilo pahīno hoti.

‘Puna caparaŋ, bhikkhave, bhikkhu dhamme na kankhati …pe… sanghe na kankhati… sikkhāya na kankhati sabrahmacārīsu na kupito hoti attamano na āhatacitto na khilajāto. Yo so, bhikkhave, bhikkhu sabrahmacārīsu na kupito hoti attamano na āhatacitto na khilajāto tassa cittaŋ namati ātappāya anuyogāya sātaccāya padhānāya. Yassa cittaŋ namati ātappāya anuyogāya sātaccāya padhānāya, evamassāyaŋ pañcamo cetokhilo pahīno hoti. Imassa pañca cetokhilā pahīnā honti.

‘Katamassa pañca cetasovinibandhā susamucchinnā honti? Idha, bhikkhave, bhikkhu kāmesu vītarāgo hoti vigatacchando vigatapemo vigatapipāso vigatapariļāho vigatataņho. Yo so, bhikkhave, bhikkhu kāmesu vītarāgo hoti vigatacchando vigatapemo vigatapipāso vigatapariļāho vigatataņho, tassa cittaŋ namati ātappāya anuyogāya sātaccāya padhānāya. Yassa cittaŋ namati ātappāya anuyogāya sātaccāya padhānāya, evamassāyaŋ paţhamo cetasovinibandho susamucchinno hoti.

‘Puna caparaŋ, bhikkhave, bhikkhu kāye vītarāgo hoti …pe… rūpe vītarāgo hoti …pe… na yāvadatthaŋ udarāvadehakaŋ bhuñjitvā seyyasukhaŋ passasukhaŋ middhasukhaŋ anuyutto viharati, na aññataraŋ devanikāyaŋ paņidhāya brahmacariyaŋ carati– “imināhaŋ sīlena vā vatena vā tapena vā brahmacariyena vā devo vā bhavissāmi devaññataro vā” ti. Yo so, bhikkhave, bhikkhu na aññataraŋ devanikāyaŋ paņidhāya …pe… devaññataro vāti, tassa cittaŋ namati ātappāya anuyogāya sātaccāya padhānāya. Yassa cittaŋ namati ātappāya anuyogāya sātaccāya padhānāya, evamassāyaŋ pañcamo cetasovinibandho (p. 3.273) susamucchinno hoti. Imassa pañca cetasovinibandhā susamucchinnā honti.

‘Yassa kassaci, bhikkhave, bhikkhussa vā bhikkhuniyā vā ime pañca cetokhilā pahīnā ime pañca cetasovinibandhā susamucchinnā tassa yā ratti vā divaso vā āgacchati vuddhiyeva pāţikankhā kusalesu dhammesu no parihāni.

‘Seyyathāpi, bhikkhave, juņhapakkhe candassa yā ratti vā divaso vā āgacchati, vađđhateva vaņņena vađđhati maņđalena vađđhati ābhāya vađđhati ārohapariņāhena; evamevaŋ kho, bhikkhave, yassa kassaci bhikkhussa vā bhikkhuniyā vā ime pañca cetokhilā pahīnā ime pañca cetasovinibandhā susamucchinnā, tassa yā ratti vā divaso vā āgacchati vuddhiyeva pāţikankhā kusalesu dhammesu no parihānī’ ti. Catutthaŋ.

5. Appamādasuttaŋ
15. ‘Yāvatā, bhikkhave, sattā apadā vā dvipadā vā catuppadā vā bahuppadā vā rūpino vā arūpino vā saññino vā asaññino vā nevasaññināsaññino vā, tathāgato tesaŋ aggamakkhāyati arahaŋ sammāsambuddho; evamevaŋ kho, bhikkhave, ye keci kusalā dhammā, sabbe te appamādamūlakā appamādasamosaraņā. Appamādo tesaŋ aggamakkhāyati.

‘Seyyathāpi, bhikkhave, yāni kānici jangalānaŋ pāņānaŋ padajātāni, sabbāni tāni hatthipade samodhānaŋ gacchanti, hatthipadaŋ tesaŋ aggamakkhāyati, yadidaŋ mahantattena; evamevaŋ kho, bhikkhave ye keci kusalā dhammā, sabbe te appamādamūlakā appamādasamosaraņā. Appamādo tesaŋ aggamakkhāyati.

‘Seyyathāpi, bhikkhave, kūţāgārassa yā kāci gopānasiyo sabbā tā kūţangamā kūţaninnā kūţasamosaraņā, kūţo tāsaŋ aggamakkhāyati; evamevaŋ kho, bhikkhave, ye keci kusalā dhammā, sabbe te appamādamūlakā appamādasamosaraņā. Appamādo tesaŋ aggamakkhāyati.

‘Seyyathāpi (p. 3.274) bhikkhave, ye keci mūlagandhā, kāļānusāriyaŋ tesaŋ aggamakkhāyati; evamevaŋ kho bhikkhave …pe….

‘Seyyathāpi, bhikkhave, ye keci sāragandhā, lohitacandanaŋ tesaŋ aggamakkhāyati; evamevaŋ kho bhikkhave …pe….

‘Seyyathāpi, bhikkhave, ye keci pupphagandhā, vassikaŋ tesaŋ aggamakkhāyati; evamevaŋ kho bhikkhave …pe….

‘Seyyathāpi, bhikkhave, ye keci khuddarājāno, sabbe te rañño cakkavattissa anuyantā bhavanti, rājā tesaŋ cakkavattī aggamakkhāyati; evamevaŋ kho, bhikkhave …pe….

‘Seyyathāpi, bhikkhave, yā kāci tārakarūpānaŋ pabhā, sabbā tā candappabhāya kalaŋ nāgghanti soļasiŋ, candappabhā tāsaŋ aggamakkhāyati; evamevaŋ kho, bhikkhave …pe….

‘Seyyathāpi, bhikkhave, saradasamaye viddhe vigatavalāhake deve ādicco nabhaŋ abbhussakkamāno sabbaŋ ākāsagataŋ tamagataŋ abhivihacca bhāsate ca tapate ca virocati ca; evamevaŋ kho, bhikkhave …pe….

‘Seyyathāpi bhikkhave, yā kāci mahānadiyo, seyyathidaŋ– gangā, yamunā, aciravatī, sarabhū, mahī, sabbā tā samuddangamā samuddaninnā samuddapoņā samuddapabbhārā, mahāsamuddo tāsaŋ aggamakkhāyati; evamevaŋ kho, bhikkhave, ye keci kusalā dhammā, sabbe te appamādamūlakā appamādasamosaraņā. Appamādo tesaŋ aggamakkhāyatī’ ti. Pañcamaŋ.

6. Āhuneyyasuttaŋ
16. ‘Dasayime bhikkhave, puggalā āhuneyyā pāhuneyyā dakkhiņeyyā añjalikaraņīyā anuttaraŋ puññakkhettaŋ lokassa. Katame dasa? Tathāgato arahaŋ sammāsambuddho, paccekabuddho, ubhatobhāgavimutto, paññāvimutto, kāyasakkhī, diţţhippatto, saddhāvimutto, saddhānusārī, dhammānusārī, gotrabhū– ime kho, bhikkhave, dasa puggalā āhuneyyā …pe… anuttaraŋ puññakkhettaŋ lokassā’ ti. Chaţţhaŋ.

7. Paţhamanāthasuttaŋ
17. ‘Sanāthā (p. 3.275) bhikkhave, viharatha, mā anāthā. Dukkhaŋ, bhikkhave, anātho viharati. Dasayime, bhikkhave, nāthakaraņā dhammā. Katame dasa? Idha, bhikkhave, bhikkhu sīlavā hoti, pātimokkhasaŋvarasaŋvuto viharati ācāragocarasampanno aņumattesu vajjesu bhayadassāvī, samādāya sikkhati sikkhāpadesu. Yampi, bhikkhave, bhikkhu sīlavā hoti …pe… samādāya sikkhati sikkhāpadesu, ayampi dhammo nāthakaraņo.

‘Puna caparaŋ, bhikkhave, bhikkhu bahussuto hoti sutadharo sutasannicayo, ye te dhammā ādikalyāņā majjhekalyāņā pariyosānakalyāņā sātthaŋ sabyañjanaŋ kevalaparipuņņaŋ parisuddhaŋ brahmacariyaŋ abhivadanti, tathārūpāssa dhammā bahussutā honti dhātā vacasā paricitā manasānupekkhitā diţţhiyā suppaţividdhā. Yampi, bhikkhave, bhikkhu bahussuto hoti …pe… diţţhiyā suppaţividdhā, ayampi dhammo nāthakaraņo.

‘Puna caparaŋ, bhikkhave, bhikkhu kalyāņamitto hoti kalyāņasahāyo kalyāņasampavanko Yampi, bhikkhave, bhikkhu kalyāņamitto hoti kalyāņasahāyo kalyāņasampavanko, ayampi dhammo nāthakaraņo

‘Puna caparaŋ, bhikkhave, bhikkhu suvaco hoti sovacassakaraņehi dhammehi samannāgato, khamo padakkhiņaggāhī anusāsaniŋ. Yampi, bhikkhave, bhikkhu suvaco hoti …pe… anusāsaniŋ, ayampi dhammo nāthakaraņo.

‘Puna caparaŋ, bhikkhave, bhikkhu yāni tāni sabrahmacārīnaŋ uccāvacāni kinkaraņīyāni, tattha dakkho hoti analaso tatrūpāyāya vīmaŋsāya samannāgato, alaŋ kātuŋ alaŋ saŋvidhātuŋ. Yampi, bhikkhave, bhikkhu yāni tāni sabrahmacārīnaŋ …pe… alaŋ kātuŋ alaŋ saŋvidhātuŋ, ayampi dhammo nāthakaraņo.

‘Puna caparaŋ, bhikkhave, bhikkhu dhammakāmo hoti piyasamudāhāro, abhidhamme abhivinaye uļārapāmojjo. Yampi, bhikkhave, bhikkhu dhammakāmo hoti (p. 3.276) piyasamudāhāro, abhidhamme abhivinaye uļārapāmojjo, ayampi dhammo nāthakaraņo.

‘Puna caparaŋ, bhikkhave, bhikkhu āraddhavīriyo viharati akusalānaŋ dhammānaŋ pahānāya, kusalānaŋ dhammānaŋ upasampadāya, thāmavā daļhaparakkamo anikkhittadhuro kusalesu dhammesu. Yampi, bhikkhave, bhikkhu āraddhavīriyo viharati akusalānaŋ dhammānaŋ pahānāya, kusalānaŋ dhammānaŋ upasampadāya, thāmavā daļhaparakkamo anikkhittadhuro kusalesu dhammesu, ayampi dhammo nāthakaraņo.

‘Puna caparaŋ, bhikkhave, bhikkhu santuţţho hoti itarītaracīvarapiņđapātasenāsanagilānapaccayabhesajjaparikkhārena. Yampi, bhikkhave, bhikkhu santuţţho hoti itarītaracīvarapiņđapātasenāsanagilānapaccayabhesajjaparikkhārena, ayampi dhammo nāthakaraņo.

‘Puna caparaŋ, bhikkhave, bhikkhu satimā hoti paramena satinepakkena samannāgato cirakatampi cirabhāsitampi saritā anussaritā. Yampi, bhikkhave, bhikkhu satimā hoti paramena satinepakkena samannāgato cirakatampi cirabhāsitampi saritā anussaritā, ayampi dhammo nāthakaraņo.

‘Puna caparaŋ, bhikkhave, bhikkhu paññavā hoti udayatthagāminiyā paññāya samannāgato ariyāya nibbedhikāya sammā dukkhakkhayagāminiyā. Yampi, bhikkhave, bhikkhu paññavā hoti udayatthagāminiyā paññāya samannāgato ariyāya nibbedhikāya sammā dukkhakkhayagāminiyā, ayampi dhammo nāthakaraņo.

‘Sanāthā, bhikkhave, viharatha, mā anāthā. Dukkhaŋ, bhikkhave, anātho viharati. Ime kho, bhikkhave, dasa nāthakaraņā dhammā’ ti. Sattamaŋ.

8. Dutiyanāthasuttaŋ
18. Evaŋ me sutaŋ– ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘Sanāthā (p. 3.277) bhikkhave, viharatha, mā anāthā. Dukkhaŋ, bhikkhave, anātho viharati. Dasayime, bhikkhave, nāthakaraņā dhammā. Katame dasa? Idha, bhikkhave, bhikkhu sīlavā hoti …pe… samādāya sikkhati sikkhāpadesu. “Sīlavā vatāyaŋ bhikkhu pātimokkhasaŋvarasaŋvuto viharati ācāragocarasampanno aņumattesu vajjesu bhayadassāvī, samādāya sikkhati sikkhāpadesū” ti therāpi naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti. Tassa therānukampitassa majjhimānukampitassa navānukampitassa vuddhiyeva pāţikankhā kusalesu dhammesu, no parihāni. Ayampi dhammo nāthakaraņo.

‘Puna caparaŋ, bhikkhave, bhikkhu bahussuto hoti …pe… diţţhiyā suppaţividdhā. “Bahussuto vatāyaŋ bhikkhu sutadharo sutasannicayo, ye te dhammā ādikalyāņā majjhekalyāņā pariyosānakalyāņā sātthaŋ sabyañjanaŋ kevalaparipuņņaŋ parisuddhaŋ brahmacariyaŋ abhivadanti, tathārūpāssa dhammā bahussutā honti dhātā vacasā paricitā manasānupekkhitā diţţhiyā suppaţividdhā” ti therāpi naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti. Tassa therānukampitassa majjhimānukampitassa navānukampitassa vuddhiyeva pāţikankhā kusalesu dhammesu, no parihāni. Ayampi dhammo nāthakaraņo.

‘Puna caparaŋ, bhikkhave, bhikkhu kalyāņamitto hoti kalyāņasahāyo kalyāņasampavanko. “Kalyāņamitto vatāyaŋ bhikkhu kalyāņasahāyo kalyāņasampavanko” ti therāpi naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti. Tassa therānukampitassa majjhimānukampitassa navānukampitassa vuddhiyeva pāţikankhā kusalesu dhammesu, no parihāni. Ayampi dhammo nāthakaraņo.

‘Puna caparaŋ, bhikkhave, bhikkhu suvaco hoti sovacassakaraņehi dhammehi samannāgato, khamo padakkhiņaggāhī anusāsaniŋ. “Suvaco vatāyaŋ bhikkhu sovacassakaraņehi dhammehi samannāgato, khamo padakkhiņaggāhī anusāsanin” ti therāpi naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti. Tassa therānukampitassa majjhimānukampitassa (p. 3.278) navānukampitassa vuddhiyeva pāţikankhā kusalesu dhammesu, no parihāni. Ayampi dhammo nāthakaraņo.

‘Puna caparaŋ, bhikkhave, bhikkhu yāni tāni sabrahmacārīnaŋ uccāvacāni kinkaraņīyāni, tattha dakkho hoti analaso, tatrūpāyāya vīmaŋsāya samannāgato, alaŋ kātuŋ alaŋ saŋvidhātuŋ. “Yāni tāni sabrahmacārīnaŋ uccāvacāni kinkaraņīyāni, tattha dakkho vatāyaŋ bhikkhu analaso, tatrūpāyāya vīmaŋsāya samannāgato, alaŋ kātuŋ alaŋ saŋvidhātun” ti therāpi naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti. Tassa therānukampitassa majjhimānukampitassa navānukampitassa vuddhiyeva pāţikankhā kusalesu dhammesu, no parihāni. Ayampi dhammo nāthakaraņo.

‘Puna caparaŋ, bhikkhave, bhikkhu dhammakāmo hoti piyasamudāhāro, abhidhamme abhivinaye uļārapāmojjo. “Dhammakāmo vatāyaŋ bhikkhu piyasamudāhāro, abhidhamme abhivinaye uļārapāmojjo” ti therāpi naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti. Tassa therānukampitassa majjhimānukampitassa navānukampitassa vuddhiyeva pāţikankhā kusalesu dhammesu, no parihāni. Ayampi dhammo nāthakaraņo.

‘Puna caparaŋ, bhikkhave, bhikkhu āraddhavīriyo viharati akusalānaŋ dhammānaŋ pahānāya, kusalānaŋ dhammānaŋ upasampadāya, thāmavā daļhaparakkamo anikkhittadhuro kusalesu dhammesu “āraddhavīriyo vatāyaŋ bhikkhu viharati akusalānaŋ dhammānaŋ pahānāya, kusalānaŋ dhammānaŋ upasampadāya, thāmavā daļhaparakkamo anikkhittadhuro kusalesu dhammesū” ti therāpi naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti Tassa therānukampitassa majjhimānukampitassa navānukampitassa vuddhiyeva pāţikankhā kusalesu dhammesu, no parihāni. Ayampi dhammo nāthakaraņo.

‘Puna caparaŋ, bhikkhave, bhikkhu santuţţho hoti itarītaracīvarapiņđapātasenāsanagilānapaccayabhesajjaparikkhārena. “Santuţţho vatāyaŋ bhikkhu itarītaracīvarapiņđapātasenāsanagilānapaccayabhesajjaparikkhārenā” ti therāpi (p. 3.279) naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti. Tassa therānukampitassa majjhimānukampitassa navānukampitassa vuddhiyeva pāţikankhā kusalesu dhammesu, no parihāni. Ayampi dhammo nāthakaraņo.

‘Puna caparaŋ, bhikkhave, bhikkhu satimā hoti paramena satinepakkena samannāgato, cirakatampi cirabhāsitampi saritā anussaritā. “Satimā vatāyaŋ bhikkhu paramena satinepakkena samannāgato, cirakatampi cirabhāsitampi saritā anussaritā” ti therāpi naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti. Tassa therānukampitassa majjhimānukampitassa navānukampitassa vuddhiyeva pāţikankhā kusalesu dhammesu, no parihāni. Ayampi dhammo nāthakaraņo.

‘Puna caparaŋ, bhikkhave, bhikkhu paññavā hoti udayatthagāminiyā paññāya samannāgato ariyāya nibbedhikāya sammā dukkhakkhayagāminiyā. “Paññavā vatāyaŋ bhikkhu udayatthagāminiyā paññāya samannāgato ariyāya nibbedhikāya sammā dukkhakkhayagāminiyā” ti therāpi naŋ bhikkhū vattabbaŋ anusāsitabbaŋ maññanti, majjhimāpi bhikkhū… navāpi bhikkhū vattabbaŋ anusāsitabbaŋ maññanti. Tassa therānukampitassa …pe… no parihāni. Ayampi dhammo nāthakaraņo.

‘Sanāthā, bhikkhave, viharatha, mā anāthā. Dukkhaŋ, bhikkhave, anātho viharati. Ime kho, bhikkhave, dasa nāthakaraņā dhammā’ ti. Idamavoca bhagavā. Attamanā te bhikkhū bhagavato bhāsitaŋ abhinandunti. Aţţhamaŋ.

9. Paţhama-ariyāvāsasuttaŋ
19. ‘Dasayime, bhikkhave, ariyāvāsā, ye ariyā āvasiŋsu vā āvasanti vā āvasissanti vā. Katame dasa? Idha, bhikkhave, bhikkhu pañcangavippahīno hoti, chaļangasamannāgato, ekārakkho, caturāpasseno, paņunnapaccekasacco, samavayasaţţhesano, anāvilasankappo, passaddhakāyasankhāro, suvimuttacitto, suvimuttapañño. Ime kho, bhikkhave, dasa ariyāvāsā (p. 3.280) ye ariyā āvasiŋsu vā āvasanti vā āvasissanti vā’ ti. Navamaŋ.

10. Dutiya-ariyāvāsasuttaŋ
20. Ekaŋ samayaŋ bhagavā kurūsu viharati kammāsadhammaŋ nāma kurūnaŋ nigamo. Tatra kho bhagavā bhikkhū āmantesi …pe….

‘Dasayime, bhikkhave, ariyāvāsā, ye ariyā āvasiŋsu vā āvasanti vā āvasissanti vā. Katame dasa? Idha, bhikkhave, bhikkhu pañcangavippahīno hoti, chaļangasamannāgato ekārakkho, caturāpasseno, paņunnapaccekasacco, samavayasaţţhesano, anāvilasankappo, passaddhakāyasankhāro, suvimuttacitto, suvimuttapañño.

‘Kathañca, bhikkhave, bhikkhu pañcangavippahīno hoti? Idha, bhikkhave, bhikkhuno kāmacchando pahīno hoti, byāpādo pahīno hoti, thinamiddhaŋ pahīnaŋ hoti, uddhaccakukkuccaŋ pahīnaŋ hoti, vicikicchā pahīnā hoti. Evaŋ kho, bhikkhave, bhikkhu pañcangavippahīno hoti.

‘Kathañca, bhikkhave, bhikkhu chaļangasamannāgato hoti? Idha, bhikkhave, bhikkhu cakkhunā rūpaŋ disvā neva sumano hoti na dummano, upekkhako viharati sato sampajāno. Sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya neva sumano hoti na dummano, upekkhako viharati sato sampajāno. Evaŋ kho, bhikkhave, bhikkhu chaļangasamannāgato hoti.

‘Kathañca, bhikkhave, bhikkhu ekārakkho hoti? Idha, bhikkhave, bhikkhu satārakkhena cetasā samannāgato hoti. Evaŋ kho, bhikkhave, bhikkhu ekārakkho hoti.

‘Kathañca, bhikkhave, bhikkhu caturāpasseno hoti? Idha, bhikkhave, bhikkhu sankhāyekaŋ paţisevati, sankhāyekaŋ adhivāseti, sankhāyekaŋ parivajjeti, sankhāyekaŋ vinodeti. Evaŋ kho, bhikkhave, bhikkhu caturāpasseno hoti.

‘Kathañca (p. 3.281) bhikkhave, bhikkhu paņunnapaccekasacco hoti? Idha, bhikkhave, bhikkhuno yāni tāni puthusamaņabrāhmaņānaŋ puthupaccekasaccāni, seyyathidaŋ– “sassato loko” ti vā, “asassato loko” ti vā, “antavā loko” ti vā, “anantavā loko” ti vā, “taŋ jīvaŋ taŋ sarīran” ti vā, “aññaŋ jīvaŋ aññaŋ sarīran” ti vā, “hoti tathāgato paraŋ maraņā” ti vā, “na hoti tathāgato paraŋ maraņā” ti vā, “hoti ca na ca hoti tathāgato paraŋ maraņā” ti vā, “neva hoti na na hoti tathāgato paraŋ maraņā” ti vā, sabbāni tāni nunnāni honti paņunnāni cattāni vantāni muttāni pahīnāni paţinissaţţhāni. Evaŋ kho, bhikkhave, bhikkhu paņunnapaccekasacco hoti.

‘Kathañca, bhikkhave, bhikkhu samavayasaţţhesano hoti? Idha, bhikkhave, bhikkhuno kāmesanā pahīnā hoti, bhavesanā pahīnā hoti, brahmacariyesanā paţippassaddhā. Evaŋ kho, bhikkhave, bhikkhu samavayasaţţhesano hoti.

‘Kathañca, bhikkhave, bhikkhu anāvilasankappo hoti? Idha, bhikkhave, bhikkhuno kāmasankappo pahīno hoti, byāpādasankappo pahīno hoti, vihiŋsāsankappo pahīno hoti. Evaŋ kho, bhikkhave, bhikkhu anāvilasankappo hoti.

‘Kathañca, bhikkhave, bhikkhu passaddhakāyasankhāro hoti? Idha, bhikkhave, bhikkhu sukhassa ca pahānā dukkhassa ca pahānā pubbeva somanassadomanassānaŋ atthangamā adukkhamasukhaŋ upekkhāsatipārisuddhiŋ catutthaŋ jhānaŋ upasampajja viharati. Evaŋ kho, bhikkhave, bhikkhu passaddhakāyasankhāro hoti.

‘Kathañca, bhikkhave, bhikkhu suvimuttacitto hoti? Idha, bhikkhave, bhikkhuno rāgā cittaŋ vimuttaŋ hoti, dosā cittaŋ vimuttaŋ hoti, mohā cittaŋ vimuttaŋ hoti. Evaŋ kho, bhikkhave, bhikkhu suvimuttacitto hoti.

‘Kathañca, bhikkhave, bhikkhu suvimuttapañño hoti? Idha bhikkhave, bhikkhu “rāgo me pahīno ucchinnamūlo tālāvatthukato anabhāvankato āyatiŋ anuppādadhammo” ti pajānāti, doso me pahīno …pe… “moho (p. 3.282) me pahīno ucchinnamūlo tālāvatthukato anabhāvankato āyatiŋ anuppādadhammo” ti pajānāti. Evaŋ kho, bhikkhave, bhikkhu suvimuttapañño hoti.

‘Ye hi keci, bhikkhave, atītamaddhānaŋ ariyā ariyāvāse āvasiŋsu, sabbe te imeva dasa ariyāvāse āvasiŋsu; ye hi keci, bhikkhave, anāgatamaddhānaŋ ariyā ariyāvāse āvasissanti, sabbe te imeva dasa ariyāvāse āvasissanti; ye hi keci, bhikkhave etarahi ariyā ariyāvāse āvasanti, sabbe te imeva dasa ariyāvāse āvasanti. Ime kho, bhikkhave, dasa ariyāvāsā, ye ariyā āvasiŋsu vā āvasanti vā āvasissanti vā’ ti. Dasamaŋ.

Nāthavaggo dutiyo.

Tassuddānaŋ–

Senāsanañca pañcangaŋ, saŋyojanākhilena ca;

Appamādo āhuneyyo, dve nāthā dve ariyāvāsāti.

3. Mahāvaggo

1. Sīhanādasuttaŋ
21. ‘Sīho bhikkhave, migarājā sāyanhasamayaŋ āsayā nikkhamati. Āsayā nikkhamitvā vijambhati. Vijambhitvā samantā catuddisaŋ anuviloketi. Samantā catuddisaŋ anuviloketvā tikkhattuŋ sīhanādaŋ nadati. Tikkhattuŋ sīhanādaŋ naditvā gocarāya pakkamati. Taŋ kissa hetu? “Māhaŋ khuddake pāņe visamagate sanghātaŋ āpādesin” ti!

‘“Sīho” ti, kho bhikkhave, tathāgatassetaŋ adhivacanaŋ arahato sammāsambuddhassa. Yaŋ kho, bhikkhave, tathāgato parisāya dhammaŋ deseti, idamassa hoti sīhanādasmiŋ.

‘Dasayimāni (p. 3.283) bhikkhave, tathāgatassa tathāgatabalāni, yehi balehi samannāgato tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti. Katamāni dasa? Idha, bhikkhave, tathāgato ţhānañca ţhānato aţţhānañca aţţhānato yathābhūtaŋ pajānāti. Yampi, bhikkhave, tathāgato ţhānañca ţhānato aţţhānañca aţţhānato yathābhūtaŋ pajānāti, idampi, bhikkhave, tathāgatassa tathāgatabalaŋ hoti, yaŋ balaŋ āgamma tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti.

‘Puna caparaŋ, bhikkhave, tathāgato atītānāgatapaccuppannānaŋ kammasamādānānaŋ ţhānaso hetuso vipākaŋ yathābhūtaŋ pajānāti. Yampi, bhikkhave, tathāgato atītānāgatapaccuppannānaŋ kammasamādānānaŋ ţhānaso hetuso vipākaŋ yathābhūtaŋ pajānāti, idampi, bhikkhave, tathāgatassa tathāgatabalaŋ hoti, yaŋ balaŋ āgamma tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti.

‘Puna caparaŋ, bhikkhave, tathāgato sabbatthagāminiŋ paţipadaŋ yathābhūtaŋ pajānāti. Yampi, bhikkhave tathāgato sabbatthagāminiŋ paţipadaŋ yathābhūtaŋ pajānāti, idampi, bhikkhave, tathāgatassa tathāgatabalaŋ hoti, yaŋ balaŋ āgamma tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti.

‘Puna caparaŋ, bhikkhave, tathāgato anekadhātuŋ nānādhātuŋ lokaŋ yathābhūtaŋ pajānāti. Yampi, bhikkhave, tathāgato anekadhātuŋ nānādhātuŋ lokaŋ yathābhūtaŋ pajānāti, idampi, bhikkhave, tathāgatassa tathāgatabalaŋ hoti …pe… brahmacakkaŋ pavatteti.

‘Puna caparaŋ, bhikkhave, tathāgato sattānaŋ nānādhimuttikataŋ yathābhūtaŋ pajānāti. Yampi, bhikkhave, tathāgato sattānaŋ nānādhimuttikataŋ yathābhūtaŋ pajānāti, idampi, bhikkhave, tathāgatassa tathāgatabalaŋ hoti …pe… brahmacakkaŋ pavatteti.

‘Puna caparaŋ, bhikkhave, tathāgato parasattānaŋ parapuggalānaŋ indriyaparopariyattaŋ yathābhūtaŋ pajānāti. Yampi, bhikkhave, tathāgato parasattānaŋ parapuggalānaŋ (p. 3.284) indriyaparopariyattaŋ yathābhūtaŋ pajānāti, idampi, bhikkhave, tathāgatassa tathāgatabalaŋ hoti …pe… brahmacakkaŋ pavatteti.

‘Puna caparaŋ, bhikkhave, tathāgato jhānavimokkhasamādhisamāpattīnaŋ sankilesaŋ vodānaŋ vuţţhānaŋ yathābhūtaŋ pajānāti. Yampi …pe… pajānāti, idampi, bhikkhave, tathāgatassa tathāgatabalaŋ hoti …pe… brahmacakkaŋ pavatteti.

‘Puna caparaŋ, bhikkhave, tathāgato anekavihitaŋ pubbenivāsaŋ anussarati, seyyathidaŋ– ekampi jātiŋ dvepi jātiyo tissopi jātiyo catassopi jātiyo pañcapi jātiyo dasapi jātiyo vīsampi jātiyo tiŋsampi jātiyo cattālīsampi jātiyo paññāsampi jātiyo jātisatampi jātisahassampi jātisatasahassampi anekepi saŋvaţţakappe anekepi vivaţţakappe anekepi saŋvaţţavivaţţakappe, “amutrāsiŋ evaŋnāmo evaŋgotto evaŋvaņņo evamāhāro evaŋsukhadukkhappaţisaŋvedī evamāyupariyanto, so tato cuto amutra udapādiŋ; tatrāpāsiŋ evaŋnāmo evaŋgotto evaŋvaņņo evamāhāro evaŋsukhadukkhappaţisaŋvedī evamāyupariyanto, so tato cuto idhūpapanno” ti, iti sākāraŋ sa-uddesaŋ anekavihitaŋ pubbenivāsaŋ anussarati. Yampi bhikkhave, tathāgato anekavihitaŋ pubbenivāsaŋ anussarati, seyyathidaŋ– ekampi jātiŋ dvepi jātiyo …pe… iti sākāraŋ sa-uddesaŋ anekavihitaŋ pubbenivāsaŋ anussarati, idampi, bhikkhave, tathāgatassa tathāgatabalaŋ hoti, yaŋ balaŋ āgamma tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti.

‘Puna caparaŋ, bhikkhave, tathāgato dibbena cakkhunā visuddhena atikkantamānusakena satte passati cavamāne upapajjamāne hīne paņīte suvaņņe dubbaņņe, sugate duggate yathākammūpage satte pajānāti– “ime vata bhonto sattā kāyaduccaritena samannāgatā vacīduccaritena samannāgatā manoduccaritena samannāgatā ariyānaŋ upavādakā micchādiţţhikā micchādiţţhikammasamādānā, te kāyassa bhedā paraŋ maraņā apāyaŋ duggatiŋ vinipātaŋ nirayaŋ upapannā; ime vā pana bhonto sattā kāyasucaritena (p. 3.285) samannāgatā vacīsucaritena samannāgatā manosucaritena samannāgatā ariyānaŋ anupavādakā sammādiţţhikā sammādiţţhikammasamādānā, te kāyassa bhedā paraŋ maraņā sugatiŋ saggaŋ lokaŋ upapannā” ti. Iti dibbena cakkhunā visuddhena atikkantamānusakena satte passati cavamāne upapajjamāne hīne paņīte suvaņņe dubbaņņe, sugate duggate yathākammūpage satte pajānāti. Yampi bhikkhave, tathāgato dibbena cakkhunā visuddhena atikkantamānusakena …pe… yathākammūpage satte pajānāti, idampi, bhikkhave, tathāgatassa tathāgatabalaŋ hoti, yaŋ balaŋ āgamma tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti.

‘Puna caparaŋ, bhikkhave, tathāgato āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Yampi, bhikkhave, tathāgato āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati, idampi, bhikkhave, tathāgatassa tathāgatabalaŋ hoti, yaŋ balaŋ āgamma tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti.

‘Imāni kho, bhikkhave, dasa tathāgatassa tathāgatabalāni, yehi balehi samannāgato tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavattetī’ ti. Paţhamaŋ.

2. Adhivuttipadasuttaŋ
22. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho āyasmantaŋ ānandaŋ bhagavā etadavoca–

‘Ye te, ānanda, dhammā tesaŋ tesaŋ adhivuttipadānaŋ abhiññā sacchikiriyāya saŋvattanti, visārado ahaŋ, ānanda, tattha paţijānāmi. “Tesaŋ tesaŋ tathā tathā dhammaŋ desetuŋ yathā yathā paţipanno santaŋ vā atthīti ñassati, asantaŋ vā natthīti ñassati, hīnaŋ vā hīnanti ñassati (p. 3.286) paņītaŋ vā paņītanti ñassati, sa-uttaraŋ vā sa-uttaranti ñassati, anuttaraŋ vā anuttaranti ñassati; yathā yathā vā pana taŋ ñāteyyaŋ vā daţţheyyaŋ vā sacchikareyyaŋ vā, tathā tathā ñassati vā dakkhati vā sacchikarissati vā” ti ţhānametaŋ vijjati. Etadānuttariyaŋ, ānanda, ñāņānaŋ yadidaŋ tattha tattha yathābhūtañāņaŋ. Etasmā cāhaŋ, ānanda, ñāņā aññaŋ ñāņaŋ uttaritaraŋ vā paņītataraŋ vā natthīti vadāmi.

‘Dasayimāni, ānanda, tathāgatassa tathāgatabalāni, yehi balehi samannāgato tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti. Katamāni dasa? Idhānanda, tathāgato ţhānañca ţhānato aţţhānañca aţţhānato yathābhūtaŋ pajānāti. Yampānanda, tathāgato ţhānañca ţhānato aţţhānañca aţţhānato yathābhūtaŋ pajānāti, idampānanda, tathāgatassa tathāgatabalaŋ hoti, yaŋ balaŋ āgamma tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti.

‘Puna caparaŋ, ānanda, tathāgato atītānāgatapaccuppannānaŋ kammasamādānānaŋ ţhānaso hetuso vipākaŋ yathābhūtaŋ pajānāti. Yampānanda …pe… idampānanda …pe….

‘Puna caparaŋ, ānanda, tathāgato sabbatthagāminiŋ paţipadaŋ yathābhūtaŋ pajānāti. Yampānanda …pe… idampānanda …pe….

‘Puna caparaŋ, ānanda, tathāgato anekadhātuŋ nānādhātuŋ lokaŋ yathābhūtaŋ pajānāti. Yampānanda …pe… idampānanda …pe….

‘Puna caparaŋ, ānanda, tathāgato sattānaŋ nānādhimuttikataŋ yathābhūtaŋ pajānāti. Yampānanda …pe… idampānanda …pe….

‘Puna caparaŋ, ānanda, tathāgato parasattānaŋ parapuggalānaŋ indriyaparopariyattaŋ yathābhūtaŋ pajānāti. Yampānanda …pe… idampānanda …pe….

‘Puna caparaŋ, ānanda, tathāgato jhānavimokkhasamādhisamāpattīnaŋ sankilesaŋ vodānaŋ vuţţhānaŋ yathābhūtaŋ pajānāti. Yampānanda …pe… idampānanda …pe….

‘Puna (p. 3.287) caparaŋ, ānanda, tathāgato anekavihitaŋ pubbenivāsaŋ anussarati, seyyathidaŋ– ekampi jātiŋ dvepi jātiyo …pe… iti sākāraŋ sa-uddesaŋ anekavihitaŋ pubbenivāsaŋ anussarati. Yampānanda …pe… idampānanda …pe….

‘Puna caparaŋ, ānanda, tathāgato dibbena cakkhunā visuddhena atikkantamānusakena …pe… yathākammūpage satte pajānāti. Yampānanda …pe… idampānanda …pe….

‘Puna caparaŋ, ānanda, tathāgato āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Yampānanda, tathāgato āsavānaŋ khayā anāsavaŋ cetovimuttiŋ …pe… sacchikatvā upasampajja viharati. Idampānanda, tathāgatassa tathāgatabalaŋ hoti, yaŋ balaŋ āgamma tathāgato āsabhaŋ ţhānaŋ paţijānāti, parisāsu sīhanādaŋ nadati, brahmacakkaŋ pavatteti.

‘Imāni kho, ānanda, dasa tathāgatassa tathāgatabalāni, yehi balehi samannāgato tathāgato āsabhaŋ ţhānaŋ paţijānāti parisāsu sīhanādaŋ nadati, brahmacakkaŋ pavattetī’ ti. Dutiyaŋ.

3. Kāyasuttaŋ
23. ‘Atthi bhikkhave, dhammā kāyena pahātabbā, no vācāya. Atthi, bhikkhave, dhammā vācāya pahātabbā, no kāyena. Atthi, bhikkhave, dhammā neva kāyena pahātabbā no vācāya, paññāya disvā pahātabbā.

‘Katame ca, bhikkhave, dhammā kāyena pahātabbā, no vācāya? Idha, bhikkhave, bhikkhu akusalaŋ āpanno hoti kiñci desaŋ kāyena. Tamenaŋ anuvicca viññū sabrahmacārī evamāhaŋsu– “āyasmā kho akusalaŋ āpanno kiñci desaŋ kāyena. Sādhu vatāyasmā kāyaduccaritaŋ pahāya kāyasucaritaŋ bhāvetū” ti. So anuvicca viññūhi sabrahmacārīhi vuccamāno kāyaduccaritaŋ pahāya kāyasucaritaŋ bhāveti. Ime vuccanti, bhikkhave, dhammā kāyena pahātabbā, no vācāya.

‘Katame (p. 3.288) ca, bhikkhave, dhammā vācāya pahātabbā, no kāyena? Idha, bhikkhave, bhikkhu akusalaŋ āpanno hoti kiñci desaŋ vācāya. Tamenaŋ anuvicca viññū sabrahmacārī evamāhaŋsu– “āyasmā kho akusalaŋ āpanno kiñci desaŋ vācāya. Sādhu vatāyasmā vacīduccaritaŋ pahāya vacīsucaritaŋ bhāvetū” ti. So anuvicca viññūhi sabrahmacārīhi vuccamāno vacīduccaritaŋ pahāya vacīsucaritaŋ bhāveti. Ime vuccanti, bhikkhave, dhammā vācāya pahātabbā, no kāyena.

‘Katame ca, bhikkhave, dhammā neva kāyena pahātabbā no vācāya, paññāya disvā pahātabbā? Lobho, bhikkhave, neva kāyena pahātabbo no vācāya, paññāya disvā pahātabbo. Doso bhikkhave …pe… moho… kodho… upanāho… makkho… paļāso macchariyaŋ, bhikkhave, neva kāyena pahātabbaŋ no vācāya, paññāya disvā pahātabbaŋ.

‘Pāpikā bhikkhave, issā neva kāyena pahātabbā no vācāya, paññāya disvā pahātabbā. Katamā ca, bhikkhave, pāpikā issā? Idha, bhikkhave, ijjhati gahapatissa vā gahapatiputtassa vā dhanena vā dhaññena vā rajatena vā jātarūpena vā. Tatrāññatarassa dāsassa vā upavāsassa vā evaŋ hoti– “aho vatimassa gahapatissa vā gahapatiputtassa vā na ijjheyya dhanena vā dhaññena vā rajatena vā jātarūpena vā” ti. Samaņo vā pana brāhmaņo vā lābhī hoti cīvarapiņđapātasenāsanagilānapaccayabhesajjaparikkhārānaŋ. Tatrāññatarassa samaņassa vā brāhmaņassa vā evaŋ hoti– “aho vata ayamāyasmā na lābhī assa cīvarapiņđapātasenāsanagilānapaccayabhesajjaparikkhārānan” ti. Ayaŋ vuccati, bhikkhave, pāpikā issā.

‘Pāpikā, bhikkhave, icchā neva kāyena pahātabbā no vācāya, paññāya disvā pahātabbā. Katamā ca, bhikkhave, pāpikā icchā? Idha, bhikkhave, ekacco assaddho samāno “saddhoti maŋ jāneyyun” ti icchati; dussīlo samāno “sīlavāti maŋ jāneyyun” ti icchati; appassuto samāno “bahussutoti maŋ jāneyyun” ti icchati; sangaņikārāmo samāno “pavivittoti maŋ jāneyyun” ti icchati; kusīto samāno “āraddhavīriyoti maŋ jāneyyun” ti icchati; muţţhassati samāno “upaţţhitassatīti maŋ jāneyyun” ti icchati; asamāhito samāno “samāhitoti maŋ (p. 3.289) jāneyyun” ti icchati; duppañño samāno “paññavāti maŋ jāneyyun” ti icchati; akhīņāsavo samāno “khīņāsavoti maŋ jāneyyun” ti icchati. Ayaŋ vuccati, bhikkhave, pāpikā icchā. Ime vuccanti, bhikkhave, dhammā neva kāyena pahātabbā no vācāya, paññāya disvā pahātabbā.

‘Tañce, bhikkhave, bhikkhuŋ lobho abhibhuyya iriyati, doso… moho… kodho… upanāho… makkho… paļāso… macchariyaŋ… pāpikā issā… pāpikā icchā abhibhuyya iriyati. So evamassa veditabbo– “nāyamāyasmā tathā pajānāti yathā pajānato lobho na hoti, tathāhimaŋ āyasmantaŋ lobho abhibhuyya iriyati; nāyamāyasmā tathā pajānāti yathā pajānato doso na hoti… moho… kodho… upanāho… makkho… paļāso… macchariyaŋ… pāpikā issā… pāpikā icchā na hoti, tathāhimaŋ āyasmantaŋ pāpikā icchā abhibhuyya iriyatī” ti.

‘Tañce bhikkhave, bhikkhuŋ lobho nābhibhuyya iriyati, doso… moho… kodho… upanāho… makkho… paļāso… macchariyaŋ… pāpikā issā… pāpikā icchā nābhibhuyya iriyati, so evamassa veditabbo– “tathā ayamāyasmā pajānāti yathā pajānato lobho na hoti, tathāhimaŋ āyasmantaŋ lobho nābhibhuyya iriyati; tathā ayamāyasmā pajānāti yathā pajānato doso na hoti… moho… kodho upanāho… makkho… paļāso… macchariyaŋ… pāpikā issā… pāpikā icchā na hoti, tathāhimaŋ āyasmantaŋ pāpikā icchā nābhibhuyya iriyatī”’ ti. Tatiyaŋ.

4. Mahācundasuttaŋ
24. Ekaŋ samayaŋ āyasmā mahācundo cetīsu viharati sahajātiyaŋ. Tatra kho āyasmā mahācundo bhikkhū āmantesi– ‘āvuso bhikkhave’ ti. ‘Āvuso’ ti kho te bhikkhū āyasmato mahācundassa paccassosuŋ. Āyasmā mahācundo etadavoca–

‘Ñāņavādaŋ, āvuso, bhikkhu vadamāno– “jānāmimaŋ dhammaŋ, passāmimaŋ dhamman” ti. Tañce, āvuso, bhikkhuŋ lobho abhibhuyya tiţţhati, doso… moho (p. 3.290) … kodho… upanāho… makkho… paļāso… macchariyaŋ… pāpikā issā… pāpikā icchā abhibhuyya tiţţhati, so evamassa veditabbo– “nāyamāyasmā tathā pajānāti yathā pajānato lobho na hoti, tathāhimaŋ āyasmantaŋ lobho abhibhuyya tiţţhati; nāyamāyasmā tathā pajānāti yathā pajānato doso na hoti… moho… kodho… upanāho… makkho… paļāso… macchariyaŋ… pāpikā issā… pāpikā icchā na hoti, tathāhimaŋ āyasmantaŋ pāpikā icchā abhibhuyya tiţţhatī” ti.

‘Bhāvanāvādaŋ, āvuso, bhikkhu vadamāno– “bhāvitakāyomhi bhāvitasīlo bhāvitacitto bhāvitapañño” ti. Tañce, āvuso, bhikkhuŋ lobho abhibhuyya tiţţhati, doso… moho… kodho… upanāho… makkho… paļāso… macchariyaŋ… pāpikā issā… pāpikā icchā abhibhuyya tiţţhati, so evamassa veditabbo – “nāyamāyasmā tathā pajānāti yathā pajānato lobho na hoti, tathāhimaŋ āyasmantaŋ lobho abhibhuyya tiţţhati; nāyamāyasmā tathā pajānāti yathā pajānato doso na hoti… moho… kodho… upanāho… makkho… paļāso … macchariyaŋ… pāpikā issā… pāpikā icchā na hoti, tathāhimaŋ āyasmantaŋ pāpikā icchā abhibhuyya tiţţhatī” ti.

‘Ñāņavādañca, āvuso, bhikkhu vadamāno bhāvanāvādañca– “jānāmimaŋ dhammaŋ, passāmimaŋ dhammaŋ, bhāvitakāyomhi bhāvitasīlo bhāvitacitto bhāvitapañño” ti. Tañce, āvuso, bhikkhuŋ lobho abhibhuyya tiţţhati, doso… moho… kodho… upanāho… makkho… paļāso… macchariyaŋ… pāpikā issā… pāpikā icchā abhibhuyya tiţţhati, so evamassa veditabbo– “nāyamāyasmā tathā pajānāti yathā pajānato lobho na hoti, tathāhimaŋ āyasmantaŋ lobho abhibhuyya tiţţhati; nāyamāyasmā tathā pajānāti yathā pajānato doso na hoti… moho… kodho… upanāho… makkho… paļāso… macchariyaŋ… pāpikā issā… pāpikā icchā na hoti, tathāhimaŋ āyasmantaŋ pāpikā icchā abhibhuyya tiţţhatī” ti.

‘Seyyathāpi (p. 3.291) āvuso, puriso daliddova samāno ađđhavādaŋ vadeyya, adhanova samāno dhanavāvādaŋ vadeyya, abhogova samāno bhogavāvādaŋ vadeyya. So kismiñcideva dhanakaraņīye samuppanne na sakkuņeyya upanīhātuŋ dhanaŋ vā dhaññaŋ vā rajataŋ vā jātarūpaŋ vā. Tamenaŋ evaŋ jāneyyuŋ– “daliddova ayamāyasmā samāno ađđhavādaŋ vadeti, adhanova ayamāyasmā samāno dhanavāvādaŋ vadeti, abhogavāva ayamāyasmā samāno bhogavāvādaŋ vadeti. Taŋ kissa hetu? Tathā hi ayamāyasmā kismiñcideva dhanakaraņīye samuppanne na sakkoti upanīhātuŋ dhanaŋ vā dhaññaŋ vā rajataŋ vā jātarūpaŋ vā” ti.

‘Evamevaŋ kho, āvuso, ñāņavādañca bhikkhu vadamāno bhāvanāvādañca– “jānāmimaŋ dhammaŋ, passāmimaŋ dhammaŋ, bhāvitakāyomhi bhāvitasīlo bhāvitacitto bhāvitapañño” ti. Taŋ ce, āvuso, bhikkhuŋ lobho abhibhuyya tiţţhati, doso… moho… kodho… upanāho… makkho… paļāso… macchariyaŋ… pāpikā issā… pāpikā icchā abhibhuyya tiţţhati, so evamassa veditabbo – “nāyamāyasmā tathā pajānāti yathā pajānato lobho na hoti, tathāhimaŋ āyasmantaŋ lobho abhibhuyya tiţţhati; nāyamāyasmā tathā pajānāti yathā pajānato doso na hoti… moho… kodho… upanāho… makkho… paļāso… macchariyaŋ… pāpikā issā … pāpikā icchā na hoti, tathāhimaŋ āyasmantaŋ pāpikā icchā abhibhuyya tiţţhatī” ti.

‘Ñāņavādaŋ, āvuso, bhikkhu vadamāno– “jānāmimaŋ dhammaŋ, passāmimaŋ dhamman” ti. Tañce, āvuso, bhikkhuŋ lobho nābhibhuyya tiţţhati, doso… moho… kodho… upanāho… makkho… paļāso… macchariyaŋ… pāpikā issā… pāpikā icchā nābhibhuyya tiţţhati, so evamassa veditabbo– “ayamāyasmā tathā pajānāti yathā pajānato lobho na hoti, tathāhimaŋ āyasmantaŋ lobho nābhibhuyya tiţţhati; tathā ayamāyasmā pajānāti yathā pajānato doso na hoti… moho… kodho… upanāho… makkho… paļāso… macchariyaŋ… pāpikā issā… pāpikā icchā na hoti, tathāhimaŋ āyasmantaŋ pāpikā icchā nābhibhuyya tiţţhatī” ti.

‘Bhāvanāvādaŋ (p. 3.292) āvuso, bhikkhu vadamāno– “bhāvitakāyomhi bhāvitasīlo bhāvitacitto bhāvitapañño” ti. Tañce, āvuso, bhikkhuŋ lobho nābhibhuyya tiţţhati, doso… moho… kodho… upanāho… makkho… paļāso… macchariyaŋ… pāpikā issā… pāpikā icchā nābhibhuyya tiţţhati, so evamassa veditabbo – “tathā ayamāyasmā pajānāti yathā pajānato lobho na hoti, tathāhimaŋ āyasmantaŋ lobho nābhibhuyya tiţţhati; tathā ayamāyasmā pajānāti yathā pajānato doso na hoti… moho… kodho… upanāho… makkho… paļāso… macchariyaŋ… pāpikā issā… pāpikā icchā na hoti, tathāhimaŋ āyasmantaŋ pāpikā icchā nābhibhuyya tiţţhatī” ti.

‘Ñāņavādañca, āvuso, bhikkhu vadamāno bhāvanāvādañca– “jānāmimaŋ dhammaŋ, passāmimaŋ dhammaŋ, bhāvitakāyomhi bhāvitasīlo bhāvitacitto bhāvitapañño” ti. Tañce, āvuso, bhikkhuŋ lobho nābhibhuyya tiţţhati, doso… moho… kodho… upanāho… makkho… paļāso… macchariyaŋ… pāpikā issā… pāpikā icchā nābhibhuyya tiţţhati, so evamassa veditabbo– “tathā ayamāyasmā pajānāti yathā pajānato lobho na hoti, tathāhimaŋ āyasmantaŋ lobho nābhibhuyya tiţţhati; tathā ayamāyasmā pajānāti yathā pajānato doso hoti… moho… kodho… upanāho… makkho… paļāso… macchariyaŋ… pāpikā issā… pāpikā icchā na hoti, tathāhimaŋ āyasmantaŋ pāpikā icchā nābhibhuyya tiţţhatī” ti.

‘Seyyathāpi āvuso, puriso ađđhova samāno ađđhavādaŋ vadeyya, dhanavāva samāno dhanavāvādaŋ vadeyya, bhogavāva samāno bhogavāvādaŋ vadeyya. So kismiñcideva dhanakaraņīye samuppanne sakkuņeyya upanīhātuŋ dhanaŋ vā dhaññaŋ vā rajataŋ vā jātarūpaŋ vā. Tamenaŋ evaŋ jāneyyuŋ– “ađđhova ayamāyasmā samāno ađđhavādaŋ vadeti, dhanavāva ayamāyasmā samāno dhanavāvādaŋ vadeti, bhogavāva ayamāyasmā samāno bhogavāvādaŋ vadeti. Taŋ kissa hetu? Tathā hi ayamāyasmā kismiñcideva dhanakaraņīye samuppanne sakkoti upanīhātuŋ dhanaŋ vā dhaññaŋ vā rajataŋ vā jātarūpaŋ vā” ti.

Evamevaŋ (p. 3.293) kho, āvuso, ñāņavādañca bhikkhu vadamāno bhāvanāvādañca– “jānāmimaŋ dhammaŋ, passāmimaŋ dhammaŋ, bhāvitakāyomhi bhāvitasīlo bhāvitacitto bhāvitapañño” ti. Tañce, āvuso, bhikkhuŋ lobho nābhibhuyya tiţţhati, doso… moho… kodho… upanāho… makkho… paļāso… macchariyaŋ… pāpikā issā… pāpikā icchā nābhibhuyya tiţţhati, so evamassa veditabbo – “tathā ayamāyasmā pajānāti yathā pajānato lobho na hoti, tathāhimaŋ āyasmantaŋ lobho nābhibhuyya tiţţhati; tathā ayamāyasmā pajānāti yathā pajānato doso na hoti… moho… kodho… upanāho… makkho… paļāso… macchariyaŋ… pāpikā issā… pāpikā icchā na hoti, tathāhimaŋ āyasmantaŋ pāpikā icchā nābhibhuyya tiţţhatī”’ ti. Catutthaŋ.

5. Kasiņasuttaŋ
25. ‘Dasayimāni bhikkhave, kasiņāyatanāni. Katamāni dasa? Pathavīkasiņameko sañjānāti uddhaŋ adho tiriyaŋ advayaŋ appamāņaŋ; āpokasiņameko sañjānāti …pe… tejokasiņameko sañjānāti… vāyokasiņameko sañjānāti… nīlakasiņameko sañjānāti… pītakasiņameko sañjānāti… lohitakasiņameko sañjānāti… odātakasiņameko sañjānāti… ākāsakasiņameko sañjānāti… viññāņakasiņameko sañjānāti uddhaŋ adho tiriyaŋ advayaŋ appamāņaŋ. Imāni kho, bhikkhave, dasa kasiņāyatanānī’ ti. Pañcamaŋ.

6. Kāļīsuttaŋ
26. Ekaŋ samayaŋ āyasmā mahākaccāno avantīsu viharati kuraraghare pavatte pabbate. Atha kho kāļī upāsikā kuraragharikā yenāyasmā mahākaccāno tenupasankami; upasankamitvā āyasmantaŋ mahākaccānaŋ abhivādetvā ekamantaŋ nisīdi. Ekamantaŋ nisinnā kho kāļī upāsikā (p. 3.294) kuraragharikā āyasmantaŋ mahākaccānaŋ etadavoca– ‘vuttamidaŋ, bhante, bhagavatā kumāripañhesu–


“Atthassa pattiŋ hadayassa santiŋ,


Jetvāna senaŋ piyasātarūpaŋ.


Ekohaŋ jhāyaŋ sukhamanubodhiŋ,


Tasmā janena na karomi sakkhiŋ .


Sakkhī na sampajjati kenaci me” ti.

‘Imassa kho, bhante, bhagavatā sankhittena bhāsitassa kathaŋ vitthārena attho daţţhabbo’ ti?

‘Pathavīkasiņasamāpattiparamā kho, bhagini, eke samaņabrāhmaņā “attho” ti abhinibbattesuŋ . Yāvatā kho, bhagini, pathavīkasiņasamāpattiparamatā tadabhiññāsi bhagavā. Tadabhiññāya bhagavā assādamaddasa ādīnavamaddasa nissaraņamaddasa maggāmaggañāņadassanamaddasa. Tassa assādadassanahetu ādīnavadassanahetu nissaraņadassanahetu maggāmaggañāņadassanahetu atthassa patti hadayassa santi viditā hoti.

‘Āpokasiņasamāpattiparamā kho, bhagini …pe… tejokasiņasamāpattiparamā kho, bhagini… vāyokasiņasamāpattiparamā kho, bhagini… nīlakasiņasamāpattiparamā kho, bhagini… pītakasiņasamāpattiparamā kho, bhagini… lohitakasiņasamāpattiparamā kho, bhagini… odātakasiņasamāpattiparamā kho, bhagini… ākāsakasiņasamāpattiparamā kho, bhagini… viññāņakasiņasamāpattiparamā kho, bhagini, eke samaņabrāhmaņā “attho” ti abhinibbattesuŋ Yāvatā kho, bhagini, viññāņakasiņasamāpattiparamatā, tadabhiññāsi bhagavā. Tadabhiññāya bhagavā assādamaddasa ādīnavamaddasa nissaraņamaddasa maggāmaggañāņadassanamaddasa. Tassa assādadassanahetu ādīnavadassanahetu nissaraņadassanahetu maggāmaggañāņadassanahetu atthassa patti hadayassa santi viditā hoti. Iti kho, bhagini, yaŋ taŋ vuttaŋ bhagavatā kumāripañhesu–


“Atthassa (p. 3.295) pattiŋ hadayassa santiŋ,


Jetvāna senaŋ piyasātarūpaŋ.


Ekohaŋ jhāyaŋ sukhamanubodhiŋ,


Tasmā janena na karomi sakkhiŋ.


Sakkhī na sampajjati kenaci me” ti.

‘Imassa kho, bhagini, bhagavatā sankhittena bhāsitassa evaŋ vitthārena attho daţţhabbo’ ti. Chaţţhaŋ.

7. Paţhamamahāpañhāsuttaŋ
27. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Atha kho sambahulā bhikkhū pubbaņhasamayaŋ nivāsetvā pattacīvaramādāya sāvatthiŋ piņđāya pavisiŋsu. Atha kho tesaŋ bhikkhūnaŋ etadahosi– ‘atippago kho tāva sāvatthiyaŋ piņđāya carituŋ; yaŋnūna mayaŋ yena aññatitthiyānaŋ paribbājakānaŋ ārāmo tenupasankameyyāmā’ ti.

Atha kho te bhikkhū yena aññatitthiyānaŋ paribbājakānaŋ ārāmo tenupasankamiŋsu; upasankamitvā tehi aññatitthiyehi paribbājakehi saddhiŋ sammodiŋsu. Sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu. Ekamantaŋ nisinne kho te bhikkhū te aññatitthiyā paribbājakā etadavocuŋ–

‘Samaņo, āvuso, gotamo sāvakānaŋ evaŋ dhammaŋ deseti– “etha tumhe, bhikkhave, sabbaŋ dhammaŋ abhijānātha, sabbaŋ dhammaŋ abhiññāya viharathā” ti; mayampi kho, āvuso, sāvakānaŋ evaŋ dhammaŋ desema– “etha tumhe, āvuso, sabbaŋ dhammaŋ abhijānātha, sabbaŋ dhammaŋ abhiññāya viharathā” ti. Idha no, āvuso, ko viseso ko adhippayāso kiŋ nānākaraņaŋ samaņassa vā gotamassa amhākaŋ vā, yadidaŋ dhammadesanāya vā dhammadesanaŋ anusāsaniyā vā anusāsanin’ ti?

Atha kho te bhikkhū tesaŋ aññatitthiyānaŋ paribbājakānaŋ bhāsitaŋ neva abhinandiŋsu nappaţikkosiŋsu. Anabhinanditvā appaţikkositvā uţţhāyāsanā (p. 3.296) pakkamiŋsu– ‘bhagavato santike etassa bhāsitassa atthaŋ ājānissāmā’ ti.

Atha kho te bhikkhū sāvatthiyaŋ piņđāya caritvā pacchābhattaŋ piņđapātapaţikkantā yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho te bhikkhū bhagavantaŋ etadavocuŋ–

‘Idha mayaŋ, bhante, pubbaņhasamayaŋ nivāsetvā pattacīvaramādāya sāvatthiŋ piņđāya pavisimhā. Tesaŋ no, bhante, amhākaŋ etadahosi – “atippago kho tāva sāvatthiyaŋ piņđāya carituŋ; yaŋnūna mayaŋ yena aññatitthiyānaŋ paribbājakānaŋ ārāmo tenupasankameyyāmā” ti. Atha kho mayaŋ, bhante, yena aññatitthiyānaŋ paribbājakānaŋ ārāmo tenupasankamimhā; upasankamitvā tehi aññatitthiyehi paribbājakehi saddhiŋ sammodimhā. Sammodanīyaŋ kathaŋ sāraņīyaŋ vītisāretvā ekamantaŋ nisīdimhā. Ekamantaŋ nisinne kho, bhante, aññatitthiyā paribbājakā amhe etadavocuŋ–

“Samaņo, āvuso, gotamo sāvakānaŋ evaŋ dhammaŋ deseti– etha tumhe, bhikkhave, sabbaŋ dhammaŋ abhijānātha, sabbaŋ dhammaŋ abhiññāya viharathāti; mayampi kho, āvuso, sāvakānaŋ evaŋ dhammaŋ desema– etha tumhe, āvuso, sabbaŋ dhammaŋ abhijānātha, sabbaŋ dhammaŋ abhiññāya viharathāti. Idha no, āvuso, ko viseso ko adhippayāso kiŋ nānākaraņaŋ samaņassa vā gotamassa amhākaŋ vā, yadidaŋ dhammadesanāya vā dhammadesanaŋ anusāsaniyā vā anusāsanin” ti?

‘Atha kho mayaŋ, bhante, tesaŋ aññatitthiyānaŋ paribbājakānaŋ bhāsitaŋ neva abhinandimhā nappaţikkosimhā. Anabhinanditvā appaţikkositvā uţţhāyāsanā pakkamimhā– “bhagavato santike etassa bhāsitassa atthaŋ ājānissāmā”’ ti.

‘Evaŋvādino, bhikkhave, aññatitthiyā paribbājakā evamassu vacanīyā– “eko, āvuso, pañho eko uddeso ekaŋ veyyākaraņaŋ, dve pañhā dve uddesā dve veyyākaraņāni, tayo pañhā tayo uddesā tīņi veyyākaraņāni, cattāro pañhā cattāro uddesā cattāri veyyākaraņāni, pañca pañhā pañcuddesā pañca veyyākaraņāni, cha (p. 3.297) pañhā cha uddesā cha veyyākaraņāni, satta pañhā sattuddesā satta veyyākaraņāni, aţţha pañhā aţţhuddesā aţţha veyyākaraņāni, nava pañhā navuddesā nava veyyākaraņāni, dasa pañhā dasuddesā dasa veyyākaraņānī” ti. Evaŋ puţţhā, bhikkhave, aññatitthiyā paribbājakā na ceva sampāyissanti, uttari ca vighātaŋ āpajjissanti. Taŋ kissa hetu? Yathā taŋ, bhikkhave, avisayasmiŋ. Nāhaŋ taŋ, bhikkhave, passāmi sadevake loke samārake sabrahmake sassamaņabrāhmaņiyā pajāya sadevamanussāya yo imesaŋ pañhānaŋ veyyākaraņena cittaŋ ārādheyya, aññatra tathāgatena vā tathāgatasāvakena vā ito vā pana sutvā.

‘“Eko pañho eko uddeso ekaŋ veyyākaraņan” ti, iti kho panetaŋ vuttaŋ. Kiñcetaŋ paţicca vuttaŋ? Ekadhamme, bhikkhave, bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamasmiŋ ekadhamme? “Sabbe sattā āhāraţţhitikā”– imasmiŋ kho, bhikkhave, ekadhamme bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Eko pañho eko uddeso ekaŋ veyyākaraņan” ti, iti yaŋ taŋ vuttaŋ idametaŋ paţicca vuttaŋ.

‘“Dve pañhā dve uddesā dve veyyākaraņānī” ti, iti kho panetaŋ vuttaŋ. Kiñcetaŋ paţicca vuttaŋ? Dvīsu, bhikkhave, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu dvīsu? Nāme ca rūpe ca– imesu kho, bhikkhave, dvīsu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Dve pañhā dve uddesā dve veyyākaraņānī” ti, iti yaŋ taŋ vuttaŋ idametaŋ paţicca vuttaŋ.

‘“Tayo pañhā tayo uddesā tīņi veyyākaraņānī” ti, iti kho panetaŋ vuttaŋ. Kiñcetaŋ paţicca vuttaŋ? Tīsu, bhikkhave, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti (p. 3.298) Katamesu tīsu? Tīsu vedanāsu imesu kho, bhikkhave, tīsu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Tayo pañhā tayo uddesā tīņi veyyākaraņānī” ti, iti yaŋ taŋ vuttaŋ idametaŋ paţicca vuttaŋ.

‘“Cattāro pañhā cattāro uddesā cattāri veyyākaraņānī” ti, iti kho panetaŋ vuttaŋ. Kiñcetaŋ paţicca vuttaŋ? Catūsu bhikkhave, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu catūsu? Catūsu āhāresu– imesu kho, bhikkhave, catūsu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Cattāro pañhā cattāro uddesā cattāri veyyākaraņānī” ti, iti yaŋ taŋ vuttaŋ idametaŋ paţicca vuttaŋ.

‘“Pañca pañhā pañcuddesā pañca veyyākaraņānī” ti, iti kho panetaŋ vuttaŋ. Kiñcetaŋ paţicca vuttaŋ? Pañcasu, bhikkhave, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu pañcasu? Pañcasu upādānakkhandhesu – imesu kho, bhikkhave, pañcasu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti “Pañca pañhā pañcuddesā pañca veyyākaraņānī” ti, iti yaŋ taŋ vuttaŋ idametaŋ paţicca vuttaŋ.

‘“Cha pañhā cha uddesā cha veyyākaraņānī” ti, iti kho panetaŋ vuttaŋ. Kiñcetaŋ paţicca vuttaŋ? Chasu, bhikkhave, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu chasu? Chasu ajjhattikesu āyatanesu– imesu kho, bhikkhave, chasu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Cha pañhā cha uddesā cha veyyākaraņānī” ti, iti yaŋ taŋ vuttaŋ idametaŋ paţicca vuttaŋ.

‘“Satta (p. 3.299) pañhā sattuddesā satta veyyākaraņānī” ti, iti kho panetaŋ vuttaŋ. Kiñcetaŋ paţicca vuttaŋ? Sattasu, bhikkhave, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu sattasu? Sattasu viññāņaţţhitīsu – imesu kho, bhikkhave, sattasu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Satta pañhā sattuddesā satta veyyākaraņānī” ti, iti yaŋ taŋ vuttaŋ idametaŋ paţicca vuttaŋ.

‘“Aţţha pañhā aţţhuddesā aţţha veyyākaraņānī” ti, iti kho panetaŋ vuttaŋ. Kiñcetaŋ paţicca vuttaŋ? Aţţhasu, bhikkhave dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu aţţhasu? Aţţhasu lokadhammesu– imesu kho, bhikkhave, aţţhasu dhammesu bhikkhu sammā nibbindamāno …pe… dukkhassantakaro hoti. “Aţţha pañhā aţţhuddesā aţţha veyyākaraņānī” ti, iti yaŋ taŋ vuttaŋ idametaŋ paţicca vuttaŋ.

‘“Nava pañhā navuddesā nava veyyākaraņānī” ti, iti kho panetaŋ vuttaŋ. Kiñcetaŋ paţicca vuttaŋ? Navasu, bhikkhave, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu navasu? Navasu sattāvāsesu– imesu kho, bhikkhave, navasu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Nava pañhā navuddesā nava veyyākaraņānī” ti, iti yaŋ taŋ vuttaŋ idametaŋ paţicca vuttaŋ.

‘“Dasa pañhā dasuddesā dasa veyyākaraņānī” ti, iti kho panetaŋ vuttaŋ. Kiñcetaŋ paţicca vuttaŋ? Dasasu, bhikkhave, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu dasasu? Dasasu akusalesu kammapathesu imesu kho, bhikkhave, dasasu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti (p. 3.300) “Dasa pañhā dasuddesā dasa veyyākaraņānī” ti, iti yaŋ taŋ vuttaŋ idametaŋ paţicca vuttan’ ti. Sattamaŋ.

8. Dutiyamahāpañhāsuttaŋ
28. Ekaŋ samayaŋ bhagavā kajangalāyaŋ viharati veļuvane. Atha kho sambahulā kajangalakā upāsakā yena kajangalikā bhikkhunī tenupasankamiŋsu; upasankamitvā kajangalikaŋ bhikkhuniŋ abhivādetvā ekamantaŋ nisīdiŋsu. Ekamantaŋ nisinnā kho kajangalakā upāsakā kajangalikaŋ bhikkhuniŋ etadavocuŋ–

‘Vuttamidaŋ, ayye, bhagavatā mahāpañhesu– “eko pañho eko uddeso ekaŋ veyyākaraņaŋ, dve pañhā dve uddesā dve veyyākaraņāni, tayo pañhā tayo uddesā tīņi veyyākaraņāni, cattāro pañhā cattāro uddesā cattāri veyyākaraņāni, pañca pañhā pañcuddesā pañca veyyākaraņāni, cha pañhā cha uddesā cha veyyākaraņāni, satta pañhā sattuddesā satta veyyākaraņāni, aţţha pañhā aţţhuddesā aţţha veyyākaraņāni, nava pañhā navuddesā nava veyyākaraņāni, dasa pañhā dasuddesā dasa veyyākaraņānī” ti. Imassa nu kho, ayye, bhagavatā sankhittena bhāsitassa kathaŋ vitthārena attho daţţhabbo’ ti?

‘Na kho panetaŋ, āvuso, bhagavato sammukhā sutaŋ sammukhā paţiggahitaŋ, napi manobhāvanīyānaŋ bhikkhūnaŋ sammukhā sutaŋ sammukhā paţiggahitaŋ; api ca, yathā mettha khāyati taŋ suņātha, sādhukaŋ manasi karotha, bhāsissāmī’ ti. ‘Evaŋ, ayye’ ti, kho kajangalakā upāsakā kajangalikāya bhikkhuniyā paccassosuŋ. Kajangalikā bhikkhunī etadavoca–

‘“Eko pañho eko uddeso ekaŋ veyyākaraņan” ti, iti kho panetaŋ vuttaŋ bhagavatā. Kiñcetaŋ paţicca vuttaŋ? Ekadhamme, āvuso, bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamasmiŋ ekadhamme? Sabbe sattā āhāraţţhitikā– imasmiŋ kho, āvuso, ekadhamme bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme (p. 3.301) dukkhassantakaro hoti. “Eko pañho eko uddeso ekaŋ veyyākaraņanti, iti yaŋ taŋ vuttaŋ bhagavatā idametaŋ paţicca vuttaŋ.

‘“Dve pañhā dve uddesā dve veyyākaraņānī” ti iti, kho panetaŋ vuttaŋ bhagavatā. Kiñcetaŋ paţicca vuttaŋ? Dvīsu, āvuso, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu dvīsu? Nāme ca rūpe ca …pe… katamesu tīsu? Tīsu vedanāsu– imesu kho, āvuso, tīsu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Tayo pañhā tayo uddesā tīņi veyyākaraņānī” ti, iti yaŋ taŋ vuttaŋ bhagavatā idametaŋ paţicca vuttaŋ.

‘“Cattāro pañhā cattāro uddesā cattāri veyyākaraņānī” ti, iti kho panetaŋ vuttaŋ bhagavatā. Kiñcetaŋ paţicca vuttaŋ? Catūsu, āvuso, dhammesu bhikkhu sammā subhāvitacitto sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu catūsu? Catūsu satipaţţhānesu– imesu kho, āvuso, catūsu dhammesu bhikkhu sammā subhāvitacitto sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Cattāro pañhā cattāro uddesā cattāri veyyākaraņānī” ti, iti yaŋ taŋ vuttaŋ bhagavatā idametaŋ paţicca vuttaŋ.

‘“Pañca pañhā pañcuddesā pañca veyyākaraņānī” ti, iti kho panetaŋ vuttaŋ bhagavatā. Kiñcetaŋ paţicca vuttaŋ? Pañcasu, āvuso, dhammesu bhikkhu sammā subhāvitacitto sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu pañcasu? Pañcasu indriyesu …pe… katamesu chasu? Chasu nissaraņīyāsu dhātūsu …pe… katamesu sattasu? Sattasu bojjhangesu …pe… katamesu aţţhasu? Aţţhasu ariya-aţţhangikamaggesu – imesu kho, āvuso, aţţhasu dhammesu bhikkhu sammā subhāvitacitto sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Aţţha pañhā aţţhuddesā aţţha veyyākaraņānī” ti, iti yaŋ taŋ vuttaŋ bhagavatā idametaŋ paţicca vuttaŋ.

‘“Nava (p. 3.302) pañhā navuddesā nava veyyākaraņānī” ti, iti kho panetaŋ vuttaŋ bhagavatā. Kiñcetaŋ paţicca vuttaŋ? Navasu, āvuso, dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu navasu? Navasu sattāvāsesu – imesu kho, āvuso, navasu dhammesu bhikkhu sammā nibbindamāno sammā virajjamāno sammā vimuccamāno sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Nava pañhā navuddesā nava veyyākaraņānī” ti, iti yaŋ taŋ vuttaŋ bhagavatā idametaŋ paţicca vuttaŋ.

‘“Dasa pañhā dasuddesā dasa veyyākaraņānī” ti, iti kho panetaŋ vuttaŋ bhagavatā. Kiñcetaŋ paţicca vuttaŋ? Dasasu, āvuso, dhammesu bhikkhu sammā subhāvitacitto sammā pariyantadassāvī sammadatthaŋ abhisamecca diţţheva dhamme dukkhassantakaro hoti. Katamesu dasasu? Dasasu kusalesu kammapathesu– imesu kho, āvuso, dasasu dhammesu bhikkhu sammā subhāvitacitto sammā pariyantadassāvī sammadatthaŋ abhisamecca diţţheva dhamme dukkhassantakaro hoti. “Dasa pañhā dasuddesā dasa veyyākaraņānī” ti, iti yaŋ taŋ vuttaŋ bhagavatā idametaŋ paţicca vuttaŋ.

‘Iti kho, āvuso, yaŋ taŋ vuttaŋ bhagavatā sankhittena bhāsitāsu mahāpañhāsu– “eko pañho eko uddeso ekaŋ veyyākaraņaŋ …pe… dasa pañhā dasuddesā dasa veyyākaraņānī” ti, imassa kho ahaŋ, āvuso, bhagavatā sankhittena bhāsitassa evaŋ vitthārena atthaŋ ājānāmi. Ākankhamānā ca pana tumhe, āvuso, bhagavantaññeva upasankamitvā etamatthaŋ paţipuccheyyātha. Yathā vo bhagavā byākaroti tathā naŋ dhāreyyāthā’ ti. ‘Evaŋ, ayye’ ti kho kajangalakā upāsakā kajangalikāya kho bhikkhuniyā bhāsitaŋ abhinanditvā anumoditvā uţţhāyāsanā kajangalikaŋ bhikkhuniŋ abhivādetvā padakkhiņaŋ katvā yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho kajangalakā upāsakā yāvatako ahosi kajangalikāya bhikkhuniyā saddhiŋ kathāsallāpo, taŋ sabbaŋ bhagavato ārocesuŋ.

‘Sādhu (p. 3.303) sādhu, gahapatayo! Paņđitā, gahapatayo, kajangalikā bhikkhunī. Mahāpaññā, gahapatayo, kajangalikā bhikkhunī. Mañcepi tumhe, gahapatayo, upasankamitvā etamatthaŋ paţipuccheyyātha, ahampi cetaŋ evamevaŋ byākareyyaŋ yathā taŋ kajangalikāya bhikkhuniyā byākataŋ. Eso ceva tassa attho. Evañca naŋ dhāreyyāthā’ ti. Aţţhamaŋ.

9. Paţhamakosalasuttaŋ
29. ‘Yāvatā, bhikkhave, kāsikosalā, yāvatā rañño pasenadissa kosalassa vijitaŋ, rājā tattha pasenadi kosalo aggamakkhāyati. Raññopi kho, bhikkhave, pasenadissa kosalassa attheva aññathattaŋ atthi vipariņāmo. Evaŋ passaŋ, bhikkhave, sutavā ariyasāvako tasmimpi nibbindati. Tasmiŋ nibbindanto agge virajjati, pageva hīnasmiŋ.

‘Yāvatā, bhikkhave, candimasūriyā pariharanti disā bhanti virocamānā, tāva sahassadhā loko. Tasmiŋ sahassadhā loke sahassaŋ candānaŋ sahassaŋ sūriyānaŋ sahassaŋ sinerupabbatarājānaŋ sahassaŋ jambudīpānaŋ sahassaŋ aparagoyānānaŋ sahassaŋ uttarakurūnaŋ sahassaŋ pubbavidehānaŋ cattāri mahāsamuddasahassāni cattāri mahārājasahassāni sahassaŋ cātumahārājikānaŋ sahassaŋ tāvatiŋsānaŋ sahassaŋ yāmānaŋ sahassaŋ tusitānaŋ sahassaŋ nimmānaratīnaŋ sahassaŋ paranimmitavasavattīnaŋ sahassaŋ brahmalokānaŋ. Yāvatā, bhikkhave, sahassī lokadhātu, mahābrahmā tattha aggamakkhāyati. Mahābrahmunopi kho, bhikkhave, attheva aññathattaŋ atthi vipariņāmo. Evaŋ passaŋ, bhikkhave, sutavā ariyasāvako tasmimpi nibbindati. Tasmiŋ nibbindanto agge virajjati, pageva hīnasmiŋ.

‘Hoti so, bhikkhave, samayo yaŋ ayaŋ loko saŋvaţţati. Saŋvaţţamāne, bhikkhave, loke yebhuyyena sattā ābhassarasaŋvattanikā bhavanti. Te tattha honti manomayā pītibhakkhā sayaŋpabhā antalikkhecarā subhaţţhāyino ciraŋ dīghamaddhānaŋ tiţţhanti. Saŋvaţţamāne, bhikkhave, loke ābhassarā (p. 3.304) devā aggamakkhāyanti. Ābhassarānampi kho, bhikkhave, devānaŋ attheva aññathattaŋ atthi vipariņāmo. Evaŋ passaŋ, bhikkhave, sutavā ariyasāvako tasmimpi nibbindati Tasmiŋ nibbindanto agge virajjati, pageva hīnasmiŋ.

‘Dasayimāni, bhikkhave, kasiņāyatanāni. Katamāni dasa? Pathavīkasiņameko sañjānāti uddhaŋ adho tiriyaŋ advayaŋ appamāņaŋ; āpokasiņameko sañjānāti …pe… tejokasiņameko sañjānāti… vāyokasiņameko sañjānāti… nīlakasiņameko sañjānāti… pītakasiņameko sañjānāti… lohitakasiņameko sañjānāti… odātakasiņameko sañjānāti… ākāsakasiņameko sañjānāti… viññāņakasiņameko sañjānāti uddhaŋ adho tiriyaŋ advayaŋ appamāņaŋ. Imāni kho, bhikkhave, dasa kasiņāyatanāni.

‘Etadaggaŋ, bhikkhave, imesaŋ dasannaŋ kasiņāyatanānaŋ yadidaŋ viññāņakasiņaŋ eko sañjānāti uddhaŋ adho tiriyaŋ advayaŋ appamāņaŋ. Evaŋsaññinopi kho, bhikkhave, santi sattā. Evaŋsaññīnampi kho, bhikkhave, sattānaŋ attheva aññathattaŋ atthi vipariņāmo. Evaŋ passaŋ bhikkhave, sutavā ariyasāvako tasmimpi nibbindati. Tasmiŋ nibbindanto agge virajjati, pageva hīnasmiŋ.

‘Aţţhimāni, bhikkhave, abhibhāyatanāni. Katamāni aţţha? Ajjhattaŋ rūpasaññī eko bahiddhā rūpāni passati parittāni suvaņņadubbaņņāni; “tāni abhibhuyya jānāmi passāmī” ti, evaŋsaññī hoti. Idaŋ paţhamaŋ abhibhāyatanaŋ.

‘Ajjhattaŋ rūpasaññī eko bahiddhā rūpāni passati appamāņāni suvaņņadubbaņņāni; “tāni abhibhuyya jānāmi passāmī” ti, evaŋsaññī hoti. Idaŋ dutiyaŋ abhibhāyatanaŋ.

‘Ajjhattaŋ arūpasaññī eko bahiddhā rūpāni passati parittāni suvaņņadubbaņņāni; “tāni abhibhuyya jānāmi passāmī” ti, evaŋsaññī hoti. Idaŋ tatiyaŋ abhibhāyatanaŋ.

‘Ajjhattaŋ (p. 3.305) arūpasaññī eko bahiddhā rūpāni passati appamāņāni suvaņņadubbaņņāni; “tāni abhibhuyya jānāmi passāmī” ti, evaŋsaññī hoti. Idaŋ catutthaŋ abhibhāyatanaŋ.

‘Ajjhattaŋ arūpasaññī eko bahiddhā rūpāni passati nīlāni nīlavaņņāni nīlanidassanāni nīlanibhāsāni. Seyyathāpi nāma umāpupphaŋ nīlaŋ nīlavaņņaŋ nīlanidassanaŋ nīlanibhāsaŋ, seyyathā vā pana taŋ vatthaŋ bārāņaseyyakaŋ ubhatobhāgavimaţţhaŋ nīlaŋ nīlavaņņaŋ nīlanidassanaŋ nīlanibhāsaŋ; evamevaŋ ajjhattaŋ arūpasaññī eko bahiddhā rūpāni passati nīlāni nīlavaņņāni nīlanidassanāni nīlanibhāsāni; “tāni abhibhuyya jānāmi passāmī” ti, evaŋsaññī hoti. Idaŋ pañcamaŋ abhibhāyatanaŋ.

‘Ajjhattaŋ arūpasaññī eko bahiddhā rūpāni passati pītāni pītavaņņāni pītanidassanāni pītanibhāsāni. Seyyathāpi nāma kaņikārapupphaŋ pītaŋ pītavaņņaŋ pītanidassanaŋ pītanibhāsaŋ, seyyathā vā pana taŋ vatthaŋ bārāņaseyyakaŋ ubhatobhāgavimaţţhaŋ pītaŋ pītavaņņaŋ pītanidassanaŋ pītanibhāsaŋ; evamevaŋ ajjhattaŋ arūpasaññī eko bahiddhā rūpāni passati pītāni pītavaņņāni pītanidassanāni pītanibhāsāni; “tāni abhibhuyya jānāmi passāmī” ti, evaŋsaññī hoti. Idaŋ chaţţhaŋ abhibhāyatanaŋ.

‘Ajjhattaŋ arūpasaññī eko bahiddhā rūpāni passati lohitakāni lohitakavaņņāni lohitakanidassanāni lohitakanibhāsāni. Seyyathāpi nāma bandhujīvakapupphaŋ lohitakaŋ lohitakavaņņaŋ lohitakanidassanaŋ lohitakanibhāsaŋ, seyyathā vā pana taŋ vatthaŋ bārāņaseyyakaŋ ubhatobhāgavimaţţhaŋ lohitakaŋ lohitakavaņņaŋ lohitakanidassanaŋ lohitakanibhāsaŋ; evamevaŋ ajjhattaŋ arūpasaññī eko bahiddhā rūpāni passati lohitakāni lohitakavaņņāni lohitakanidassanāni lohitakanibhāsāni; “tāni abhibhuyya jānāmi passāmī” ti, evaŋsaññī hoti. Idaŋ sattamaŋ abhibhāyatanaŋ.

‘Ajjhattaŋ arūpasaññī eko bahiddhā rūpāni passati odātāni odātavaņņāni odātanidassanāni odātanibhāsāni. Seyyathāpi nāma osadhitārakā odātā odātavaņņā odātanidassanā odātanibhāsā, seyyathā (p. 3.306) vā pana taŋ vatthaŋ bārāņaseyyakaŋ ubhatobhāgavimaţţhaŋ odātaŋ odātavaņņaŋ odātanidassanaŋ odātanibhāsaŋ; evamevaŋ ajjhattaŋ arūpasaññī eko bahiddhā rūpāni passati odātāni odātavaņņāni odātanidassanāni odātanibhāsāni; “tāni abhibhuyya jānāmi passāmī” ti, evaŋsaññī hoti. Idaŋ aţţhamaŋ abhibhāyatanaŋ. Imāni kho, bhikkhave, aţţha abhibhāyatanāni.

‘Etadaggaŋ, bhikkhave, imesaŋ aţţhannaŋ abhibhāyatanānaŋ yadidaŋ ajjhattaŋ arūpasaññī eko bahiddhā rūpāni passati odātāni odātavaņņāni odātanidassanāni odātanibhāsāni; “tāni abhibhuyya jānāmi passāmī” ti, evaŋsaññī hoti. Evaŋsaññinopi kho, bhikkhave, santi sattā. Evaŋsaññīnampi kho, bhikkhave, sattānaŋ attheva aññathattaŋ atthi vipariņāmo. Evaŋ passaŋ, bhikkhave, sutavā ariyasāvako tasmimpi nibbindati. Tasmiŋ nibbindanto agge virajjati, pageva hīnasmiŋ.

‘Catasso imā, bhikkhave, paţipadā. Katamā catasso? Dukkhā paţipadā dandhābhiññā, dukkhā paţipadā khippābhiññā, sukhā paţipadā dandhābhiññā, sukhā paţipadā khippābhiññā– imā kho, bhikkhave, catasso paţipadā.

‘Etadaggaŋ, bhikkhave, imāsaŋ catunnaŋ paţipadānaŋ yadidaŋ sukhā paţipadā khippābhiññā. Evaŋpaţipannāpi kho, bhikkhave, santi sattā. Evaŋpaţipannānampi kho, bhikkhave, sattānaŋ attheva aññathattaŋ atthi vipariņāmo. Evaŋ passaŋ, bhikkhave, sutavā ariyasāvako tasmimpi nibbindati. Tasmiŋ nibbindanto agge virajjati, pageva hīnasmiŋ.

‘Catasso imā, bhikkhave, saññā. Katamā catasso? Parittameko sañjānāti, mahaggatameko sañjānāti, appamāņameko sañjānāti, “natthi kiñcī” ti ākiñcaññāyatanameko sañjānāti– imā kho, bhikkhave, catasso saññā.

‘Etadaggaŋ, bhikkhave, imāsaŋ catunnaŋ saññānaŋ yadidaŋ “natthi kiñcī” ti ākiñcaññāyatanameko sañjānāti. Evaŋsaññinopi kho, bhikkhave, santi sattā. Evaŋsaññīnampi kho, bhikkhave, sattānaŋ attheva aññathattaŋ atthi vipariņāmo. Evaŋ passaŋ, bhikkhave, sutavā ariyasāvako tasmimpi nibbindati. Tasmiŋ nibbindanto agge virajjati, pageva hīnasmiŋ.

‘Etadaggaŋ (p. 3.307) bhikkhave, bāhirakānaŋ diţţhigatānaŋ yadidaŋ “no cassaŋ, no ca me siyā, na bhavissāmi, na me bhavissatī” ti. Evaŋdiţţhino, bhikkhave etaŋ pāţikankhaŋ– “yā cāyaŋ bhave appaţikulyatā, sā cassa na bhavissati; yā cāyaŋ bhavanirodhe pāţikulyatā, sā cassa na bhavissatī” ti. Evaŋdiţţhinopi kho, bhikkhave, santi sattā. Evaŋdiţţhīnampi kho, bhikkhave, sattānaŋ attheva aññathattaŋ atthi vipariņāmo. Evaŋ passaŋ, bhikkhave, sutavā ariyasāvako tasmimpi nibbindati. Tasmiŋ nibbindanto agge virajjati, pageva hīnasmiŋ.

‘Santi, bhikkhave, eke samaņabrāhmaņā paramatthavisuddhiŋ paññāpenti. Etadaggaŋ, bhikkhave, paramatthavisuddhiŋ paññāpentānaŋ yadidaŋ sabbaso ākiñcaññāyatanaŋ samatikkamma nevasaññānāsaññāyatanaŋ upasampajja viharati. Te tadabhiññāya tassa sacchikiriyāya dhammaŋ desenti. Evaŋvādinopi kho, bhikkhave, santi sattā. Evaŋvādīnampi kho, bhikkhave, sattānaŋ attheva aññathattaŋ atthi vipariņāmo. Evaŋ passaŋ, bhikkhave, sutavā ariyasāvako tasmimpi nibbindati. Tasmiŋ nibbindanto agge virajjati, pageva hīnasmiŋ.

‘Santi, bhikkhave, eke samaņabrāhmaņā paramadiţţhadhammanibbānaŋ paññāpenti. Etadaggaŋ, bhikkhave, paramadiţţhadhammanibbānaŋ paññāpentānaŋ yadidaŋ channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ viditvā anupādā vimokkho. Evaŋvādiŋ kho maŋ, bhikkhave, evamakkhāyiŋ eke samaņabrāhmaņā asatā tucchā musā abhūtena abbhācikkhanti– “samaņo gotamo na kāmānaŋ pariññaŋ paññāpeti, na rūpānaŋ pariññaŋ paññāpeti, na vedanānaŋ pariññaŋ paññāpetī” ti. Kāmānañcāhaŋ bhikkhave, pariññaŋ paññāpemi, rūpānañca pariññaŋ paññāpemi, vedanānañca pariññaŋ paññāpemi, diţţheva dhamme nicchāto nibbuto sītibhūto anupādā parinibbānaŋ paññāpemī’ ti. Navamaŋ.

10. Dutiyakosalasuttaŋ
30. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tena kho pana samayena rājā pasenadi kosalo uyyodhikā nivatto hoti vijitasangāmo laddhādhippāyo. Atha kho rājā pasenadi kosalo yena ārāmo tena pāyāsi. Yāvatikā yānassa bhūmi, yānena gantvā yānā paccorohitvā pattikova ārāmaŋ pāvisi. Tena kho pana samayena sambahulā bhikkhū (p. 3.308) abbhokāse cankamanti. Atha kho rājā pasenadi kosalo yena te bhikkhū tenupasankami; upasankamitvā te bhikkhū etadavoca– ‘kahaŋ nu kho, bhante, bhagavā etarahi viharati arahaŋ sammāsambuddho. Dassanakāmā hi mayaŋ, bhante, taŋ bhagavantaŋ arahantaŋ sammāsambuddhan’ ti. ‘Eso, mahārāja, vihāro saŋvutadvāro. Tena appasaddo upasankamitvā ataramāno ālindaŋ pavisitvā ukkāsitvā aggaļaŋ ākoţehi; vivarissati te bhagavā dvāran’ ti.

Atha kho rājā pasenadi kosalo yena so vihāro saŋvutadvāro, tena appasaddo upasankamitvā ataramāno ālindaŋ pavisitvā ukkāsitvā aggaļaŋ ākoţesi. Vivari bhagavā dvāraŋ. Atha kho rājā pasenadi kosalo vihāraŋ pavisitvā bhagavato pādesu sirasā nipatitvā bhagavato pādāni mukhena ca paricumbati pāņīhi ca parisambāhati nāmañca sāveti– ‘rājāhaŋ, bhante, pasenadi kosalo; rājāhaŋ, bhante pasenadi kosalo’ ti.

‘Kaŋ pana tvaŋ, mahārāja, atthavasaŋ sampassamāno imasmiŋ sarīre evarūpaŋ paramanipaccakāraŋ karosi, mettūpahāraŋ upadaŋsesī’ ti? ‘Kataññutaŋ kho ahaŋ, bhante, kataveditaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Bhagavā hi, bhante, bahujanahitāya paţipanno bahujanasukhāya bahuno janassa ariye ñāye patiţţhāpitā yadidaŋ kalyāņadhammatāya kusaladhammatāya. Yampi, bhante, bhagavā bahujanahitāya paţipanno bahujanasukhāya bahuno janassa ariye ñāye patiţţhāpitā yadidaŋ kalyāņadhammatāya kusaladhammatāya, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Puna caparaŋ, bhante, bhagavā sīlavā vuddhasīlo ariyasīlo kusalasīlo kusalasīlena samannāgato. Yampi, bhante, bhagavā sīlavā vuddhasīlo ariyasīlo kusalasīlo kusalasīlena samannāgato, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Puna (p. 3.309) caparaŋ, bhante, bhagavā dīgharattaŋ āraññiko, araññavanapatthāni pantāni senāsanāni paţisevati. Yampi, bhante, bhagavā dīgharattaŋ āraññiko, araññavanapatthāni pantāni senāsanāni paţisevati, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Puna caparaŋ, bhante, bhagavā santuţţho itarītaracīvarapiņđapātasenāsanagilānapaccayabhesajjaparikkhārena. Yampi, bhante, bhagavā santuţţho itarītaracīvarapiņđapātasenāsanagilānapaccayabhesajjaparikkhārena, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi. ‘Puna caparaŋ, bhante, bhagavā āhuneyyo pāhuneyyo dakkhiņeyyo añjalikaraņīyo anuttaraŋ puññakkhettaŋ lokassa. Yampi, bhante, bhagavā āhuneyyo pāhuneyyo dakkhiņeyyo añjalikaraņīyo anuttaraŋ puññakkhettaŋ lokassa, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Puna caparaŋ, bhante, bhagavā yāyaŋ kathā abhisallekhikā cetovivaraņasappāyā, seyyathidaŋ– appicchakathā santuţţhikathā pavivekakathā asaŋsaggakathā vīriyārambhakathā sīlakathā samādhikathā paññākathā vimuttikathā vimuttiñāņadassanakathā, evarūpāya kathāya nikāmalābhī akicchalābhī akasiralābhī. Yampi, bhante, bhagavā yāyaŋ kathā abhisallekhikā cetovivaraņasappāyā, seyyathidaŋ– appicchakathā …pe… vimuttiñāņadassanakathā, evarūpāya kathāya nikāmalābhī akicchalābhī akasiralābhī, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Puna caparaŋ, bhante, bhagavā catunnaŋ jhānānaŋ ābhicetasikānaŋ diţţhadhammasukhavihārānaŋ nikāmalābhī akicchalābhī akasiralābhī. Yampi, bhante, bhagavā catunnaŋ jhānānaŋ ābhicetasikānaŋ diţţhadhammasukhavihārānaŋ nikāmalābhī akicchalābhī akasiralābhī, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Puna (p. 3.310) caparaŋ, bhante, bhagavā anekavihitaŋ pubbenivāsaŋ anussarati, seyyathidaŋ– ekampi jātiŋ dvepi jātiyo tissopi jātiyo catassopi jātiyo pañcapi jātiyo dasapi jātiyo vīsampi jātiyo tiŋsampi jātiyo cattālīsampi jātiyo paññāsampi jātiyo jātisatampi jātisahassampi jātisatasahassampi anekepi saŋvaţţakappe anekepi vivaţţakappe anekepi saŋvaţţavivaţţakappe– “amutrāsiŋ evaŋnāmo evaŋgotto evaŋvaņņo evamāhāro evaŋsukhadukkhappaţisaŋvedī evamāyupariyanto, so tato cuto amutra udapādiŋ; tatrāpāsiŋ evaŋnāmo evaŋgotto evaŋvaņņo evamāhāro evaŋsukhadukkhappaţisaŋvedī evamāyupariyanto, so tato cuto idhūpapanno” ti. Iti sākāraŋ sa-uddesaŋ anekavihitaŋ pubbenivāsaŋ anussarati. Yampi, bhante, bhagavā anekavihitaŋ pubbenivāsaŋ anussarati, seyyathidaŋ– ekampi jātiŋ dvepi jātiyo …pe… iti sākāraŋ sa-uddesaŋ anekavihitaŋ pubbenivāsaŋ anussarati, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Puna caparaŋ, bhante, bhagavā dibbena cakkhunā visuddhena atikkantamānusakena satte passati cavamāne upapajjamāne hīne paņīte suvaņņe dubbaņņe, sugate duggate yathākammūpage satte pajānāti– “ime vata bhonto sattā kāyaduccaritena samannāgatā vacīduccaritena samannāgatā manoduccaritena samannāgatā ariyānaŋ upavādakā micchādiţţhikā micchādiţţhikammasamādānā, te kāyassa bhedā paraŋ maraņā apāyaŋ duggatiŋ vinipātaŋ nirayaŋ upapannā; ime vā pana bhonto sattā kāyasucaritena samannāgatā vacīsucaritena samannāgatā manosucaritena samannāgatā ariyānaŋ anupavādakā sammādiţţhikā sammādiţţhikammasamādānā, te kāyassa bhedā paraŋ maraņā sugatiŋ saggaŋ lokaŋ upapannā” ti, iti dibbena cakkhunā visuddhena atikkantamānusakena satte passati …pe… yathākammūpage satte pajānāti. Yampi, bhante, bhagavā dibbena cakkhunā visuddhena atikkantamānusakena …pe… yathākammūpage satte pajānāti, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Puna (p. 3.311) caparaŋ, bhante, bhagavā āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Yampi, bhante, bhagavā āsavānaŋ khayā anāsavaŋ cetovimuttiŋ …pe… sacchikatvā upasampajja viharati, idampi kho ahaŋ, bhante, atthavasaŋ sampassamāno bhagavati evarūpaŋ paramanipaccakāraŋ karomi, mettūpahāraŋ upadaŋsemi.

‘Handa ca dāni mayaŋ, bhante, gacchāma. Bahukiccā mayaŋ bahukaraņīyā’ ti. ‘Yassa dāni tvaŋ, mahārāja, kālaŋ maññasī’ ti. Atha kho rājā pasenadi kosalo uţţhāyāsanā bhagavantaŋ abhivādetvā padakkhiņaŋ katvā pakkāmīti. Dasamaŋ.

Mahāvaggo tatiyo.

Tassuddānaŋ–

Sīhādhivutti kāyena, cundena kasiņena ca.

Kāļī ca dve mahāpañhā, kosalehi pare duveti.

4. Upālivaggo

1. Upālisuttaŋ
31. Atha kho āyasmā upāli yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā upāli bhagavantaŋ etadavoca– ‘kati nu kho, bhante, atthavase paţicca tathāgatena sāvakānaŋ sikkhāpadaŋ paññattaŋ, pātimokkhaŋ uddiţţhan’ ti?

‘Dasa kho, upāli, atthavase paţicca tathāgatena sāvakānaŋ sikkhāpadaŋ paññattaŋ, pātimokkhaŋ uddiţţhaŋ. Katame dasa? Sanghasuţţhutāya, sanghaphāsutāya, dummankūnaŋ puggalānaŋ niggahāya, pesalānaŋ bhikkhūnaŋ phāsuvihārāya, diţţhadhammikānaŋ āsavānaŋ saŋvarāya, samparāyikānaŋ āsavānaŋ paţighātāya, appasannānaŋ pasādāya, pasannānaŋ bhiyyobhāvāya, saddhammaţţhitiyā, vinayānuggahāya– ime kho, upāli, dasa atthavase paţicca tathāgatena sāvakānaŋ sikkhāpadaŋ paññattaŋ, pātimokkhaŋ uddiţţhan’ ti. Paţhamaŋ.

2. Pātimokkhaţţhapanāsuttaŋ
32. ‘Kati (p. 3.312) nu kho, bhante, pātimokkhaţţhapanā’ ti? ‘Dasa kho, upāli, pātimokkhaţţhapanā. Katame dasa? Pārājiko tassaŋ parisāyaŋ nisinno hoti pārājikakathā vippakatā hoti, anupasampanno tassaŋ parisāyaŋ nisinno hoti, anupasampannakathā vippakatā hoti, sikkhaŋ paccakkhātako tassaŋ parisāyaŋ nisinno hoti, sikkhaŋ paccakkhātakakathā vippakatā hoti, paņđako tassaŋ parisāyaŋ nisinno hoti, paņđakakathā vippakatā hoti, bhikkhunidūsako tassaŋ parisāyaŋ nisinno hoti, bhikkhunidūsakakathā vippakatā hoti– ime kho, upāli, dasa pātimokkhaţţhapanā’ ti. Dutiyaŋ.

3. Ubbāhikāsuttaŋ
33. ‘Katihi nu kho, bhante, dhammehi samannāgato bhikkhu ubbāhikāya sammannitabbo’ ti? ‘Dasahi kho, upāli, dhammehi samannāgato bhikkhu ubbāhikāya sammannitabbo. Katamehi dasahi? Idhupāli, bhikkhu sīlavā hoti; pātimokkhasaŋvarasaŋvuto viharati ācāragocarasampanno aņumattesu vajjesu bhayadassāvī, samādāya sikkhati sikkhāpadesu; bahussuto hoti sutadharo sutasannicayo, ye te dhammā ādikalyāņā majjhekalyāņā pariyosānakalyāņā sātthaŋ sabyañjanaŋ kevalaparipuņņaŋ parisuddhaŋ brahmacariyaŋ abhivadanti, tathārūpāssa dhammā bahussutā honti dhātā vacasā paricitā manasānupekkhitā diţţhiyā suppaţividdhā; ubhayāni kho panassa pātimokkhāni vitthārena svāgatāni honti suvibhattāni suppavattīni suvinicchitāni suttaso anubyañjanaso; vinaye kho pana ţhito hoti asaŋhīro; paţibalo hoti ubho atthapaccatthike saññāpetuŋ paññāpetuŋ nijjhāpetuŋ pekkhetuŋ pasādetuŋ; adhikaraņasamuppādavūpasamakusalo hoti– adhikaraņaŋ jānāti; adhikaraņasamudayaŋ jānāti; adhikaraņanirodhaŋ jānāti; adhikaraņanirodhagāminiŋ paţipadaŋ jānāti. Imehi kho, upāli, dasahi dhammehi samannāgato bhikkhu ubbāhikāya sammannitabbo’ ti. Tatiyaŋ.

4. Upasampadāsuttaŋ
34. ‘Katihi (p. 3.313) nu kho, bhante, dhammehi samannāgatena bhikkhunā upasampādetabban’ ti? ‘Dasahi kho, upāli, dhammehi samannāgatena bhikkhunā upasampādetabbaŋ. Katamehi dasahi? Idhupāli, bhikkhu sīlavā hoti, pātimokkhasaŋvarasaŋvuto viharati ācāragocarasampanno aņumattesu vajjesu bhayadassāvī, samādāya sikkhati sikkhāpadesu; bahussuto hoti sutadharo sutasannicayo, ye te dhammā ādikalyāņā majjhekalyāņā pariyosānakalyāņā sātthaŋ sabyañjanaŋ kevalaparipuņņaŋ parisuddhaŋ brahmacariyaŋ abhivadanti, tathārūpāssa dhammā bahussutā honti dhātā vacasā paricitā manasānupekkhitā diţţhiyā suppaţividdhā; pātimokkhaŋ kho panassa vitthārena svāgataŋ hoti suvibhattaŋ suppavattaŋ suvinicchitaŋ suttaso anubyañjanaso; paţibalo hoti gilānaŋ upaţţhātuŋ vā upaţţhāpetuŋ vā; paţibalo hoti anabhiratiŋ vūpakāsetuŋ vā vūpakāsāpetuŋ vā; paţibalo hoti uppannaŋ kukkuccaŋ dhammato vinodetuŋ; paţibalo hoti uppannaŋ diţţhigataŋ dhammato vivecetuŋ; paţibalo hoti adhisīle samādapetuŋ; paţibalo hoti adhicitte samādapetuŋ; paţibalo hoti adhipaññāya samādapetuŋ. Imehi kho, upāli, dasahi dhammehi samannāgatena bhikkhunā upasampādetabban’ ti. Catutthaŋ.

5. Nissayasuttaŋ
35. ‘Katihi nu kho, bhante, dhammehi samannāgatena bhikkhunā nissayo dātabbo’ ti? ‘Dasahi kho, upāli, dhammehi samannāgatena bhikkhunā nissayo dātabbo. Katamehi dasahi? Idhupāli, bhikkhu sīlavā hoti …pe… samādāya sikkhati sikkhāpadesu; bahussuto hoti …pe… diţţhiyā suppaţividdhā; pātimokkhaŋ kho panassa vitthārena svāgataŋ hoti suvibhattaŋ suppavattaŋ suvinicchitaŋ suttaso anubyañjanaso; paţibalo hoti gilānaŋ upaţţhātuŋ vā upaţţhāpetuŋ vā; paţibalo hoti anabhiratiŋ vūpakāsetuŋ vā vūpakāsāpetuŋ vā; paţibalo hoti uppannaŋ kukkuccaŋ dhammato vinodetuŋ; paţibalo hoti uppannaŋ diţţhigataŋ dhammato vivecetuŋ; paţibalo hoti adhisīle …pe… adhicitte… adhipaññāya samādapetuŋ. Imehi kho, upāli, dasahi dhammehi samannāgatena bhikkhunā nissayo dātabbo’ ti. Pañcamaŋ.

6. Sāmaņerasuttaŋ
36. ‘Katihi (p. 3.314) nu kho, bhante, dhammehi samannāgatena bhikkhunā sāmaņero upaţţhāpetabbo’ ti? ‘Dasahi kho, upāli, dhammehi samannāgatena bhikkhunā sāmaņero upaţţhāpetabbo. Katamehi dasahi? Idhupāli, bhikkhu sīlavā hoti …pe… samādāya sikkhati sikkhāpadesu; bahussuto hoti …pe… diţţhiyā suppaţividdhā; pātimokkhaŋ kho panassa vitthārena svāgataŋ hoti suvibhattaŋ suppavattaŋ suvinicchitaŋ suttaso anubyañjanaso; paţibalo hoti gilānaŋ upaţţhātuŋ vā upaţţhāpetuŋ vā; paţibalo hoti anabhiratiŋ vūpakāsetuŋ vā vūpakāsāpetuŋ vā; paţibalo hoti uppannaŋ kukkuccaŋ dhammato vinodetuŋ; paţibalo hoti uppannaŋ diţţhigataŋ dhammato vivecetuŋ; paţibalo hoti adhisīle samādapetuŋ; paţibalo hoti adhicitte samādapetuŋ; paţibalo hoti adhipaññāya samādapetuŋ. Imehi kho, upāli, dasahi dhammehi samannāgatena bhikkhunā sāmaņero upaţţhāpetabbo’ ti. Chaţţhaŋ.

7. Sanghabhedasuttaŋ
37. ‘“Sanghabhedo sanghabhedo” ti, bhante, vuccati. Kittāvatā nu kho, bhante, sangho bhinno hotī’ ti? ‘Idhupāli, bhikkhū adhammaŋ dhammoti dīpenti, dhammaŋ adhammoti dīpenti, avinayaŋ vinayoti dīpenti, vinayaŋ avinayoti dīpenti, abhāsitaŋ alapitaŋ tathāgatena bhāsitaŋ lapitaŋ tathāgatenāti dīpenti, bhāsitaŋ lapitaŋ tathāgatena abhāsitaŋ alapitaŋ tathāgatenāti dīpenti, anāciņņaŋ tathāgatena āciņņaŋ tathāgatenāti dīpenti, āciņņaŋ tathāgatena anāciņņaŋ tathāgatenāti dīpenti, apaññattaŋ tathāgatena paññattaŋ tathāgatenāti dīpenti paññattaŋ tathāgatena apaññattaŋ tathāgatenāti dīpenti. Te imehi dasahi vatthūhi avakassanti apakassanti āveni kammāni karonti āveni pātimokkhaŋ uddisanti. Ettāvatā kho, upāli, sangho bhinno hotī’ ti. Sattamaŋ.

8. Sanghasāmaggīsuttaŋ
38. ‘“Sanghasāmaggī (p. 3.315) sanghasāmaggī” ti, bhante, vuccati. Kittāvatā nu kho, bhante, sangho samaggo hotī’ ti? ‘Idhupāli, bhikkhū adhammaŋ adhammoti dīpenti, dhammaŋ dhammoti dīpenti, avinayaŋ avinayoti dīpenti, vinayaŋ vinayoti dīpenti, abhāsitaŋ alapitaŋ tathāgatena abhāsitaŋ alapitaŋ tathāgatenāti dīpenti, bhāsitaŋ lapitaŋ tathāgatena bhāsitaŋ lapitaŋ tathāgatenāti dīpenti, anāciņņaŋ tathāgatena anāciņņaŋ tathāgatenāti dīpenti, āciņņaŋ tathāgatena āciņņaŋ tathāgatenāti dīpenti, apaññattaŋ tathāgatena apaññattaŋ tathāgatenāti dīpenti, paññattaŋ tathāgatena paññattaŋ tathāgatenāti dīpenti. Te imehi dasahi vatthūhi na avakassanti na apakassanti na āveni kammāni karonti na āveni pātimokkhaŋ uddisanti. Ettāvatā kho, upāli, sangho samaggo hotī’ ti. Aţţhamaŋ.

9. Paţhama-ānandasuttaŋ
39. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā ānando bhagavantaŋ etadavoca– ‘“sanghabhedo sanghabhedo” ti, bhante, vuccati. Kittāvatā nu kho, bhante, sangho bhinno hotī’ ti ‘Idhānanda, bhikkhū adhammaŋ dhammoti dīpenti, dhammaŋ adhammoti dīpenti, avinayaŋ vinayoti dīpenti …pe… paññattaŋ tathāgatena apaññattaŋ tathāgatenāti dīpenti. Te imehi dasahi vatthūhi avakassanti apakassanti āveni kammāni karonti āveni pātimokkhaŋ uddisanti. Ettāvatā kho, ānanda, sangho bhinno hotī’ ti.

‘Samaggaŋ pana, bhante, sanghaŋ bhinditvā kiŋ so pasavatī’ ti? ‘Kappaţţhikaŋ, ānanda, kibbisaŋ pasavatī’ ti. ‘Kiŋ pana, bhante, kappaţţhikaŋ kibbisan’ ti? ‘Kappaŋ, ānanda, nirayamhi paccatīti–


‘Āpāyiko nerayiko, kappaţţho sanghabhedako.


Vaggarato adhammaţţho, yogakkhemā padhaŋsati.


Sanghaŋ samaggaŋ bhinditvā kappaŋ nirayamhi paccatī’ ti. Navamaŋ.

10. Dutiya-ānandasuttaŋ
40. ‘“Sanghasāmaggī (p. 3.316) sanghasāmaggī” ti, bhante, vuccati. Kittāvatā nu kho, bhante, sangho samaggo hotī’ ti? ‘Idhānanda, bhikkhū adhammaŋ adhammoti dīpenti, dhammaŋ dhammoti dīpenti, avinayaŋ avinayoti dīpenti vinayaŋ vinayoti dīpenti, abhāsitaŋ alapitaŋ tathāgatena abhāsitaŋ alapitaŋ tathāgatenāti dīpenti, bhāsitaŋ lapitaŋ tathāgatena bhāsitaŋ lapitaŋ tathāgatenāti dīpenti, anāciņņaŋ tathāgatena anāciņņaŋ tathāgatenāti dīpenti, āciņņaŋ tathāgatena āciņņaŋ tathāgatenāti dīpenti, apaññattaŋ tathāgatena apaññattaŋ tathāgatenāti dīpenti, paññattaŋ tathāgatena paññattaŋ tathāgatenāti dīpenti. Te imehi dasahi vatthūhi na avakassanti na apakassanti na āveni kammāni karonti na āveni pātimokkhaŋ uddisanti. Ettāvatā kho, ānanda, sangho samaggo hotī’ ti.

‘Bhinnaŋ pana, bhante, sanghaŋ samaggaŋ katvā kiŋ so pasavatī’ ti? ‘Brahmaŋ, ānanda, puññaŋ pasavatī’ ti. ‘Kiŋ pana, bhante, brahmaŋ puññan’ ti? ‘Kappaŋ, ānanda, saggamhi modatīti–


‘Sukhā sanghassa sāmaggī, samaggānañca anuggaho.


Samaggarato dhammaţţho, yogakkhemā na dhaŋsati.


Sanghaŋ samaggaŋ katvāna, kappaŋ saggamhi modatī’ ti. Dasamaŋ.

Upālivaggo catuttho.

Tassuddānaŋ–

Upāli ţhapanā ubbāho, upasampadanissayā;

Sāmaņero ca dve bhedā, ānandehi pare duveti.

5. Akkosavaggo

1. Vivādasuttaŋ
41. Atha kho āyasmā upāli yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho (p. 3.317) āyasmā upāli bhagavantaŋ etadavoca– ‘ko nu kho, bhante, hetu ko paccayo, yena sanghe bhaņđanakalahaviggahavivādā uppajjanti, bhikkhū ca na phāsu viharantī’ ti? ‘Idhupāli, bhikkhū adhammaŋ dhammoti dīpenti, dhammaŋ adhammoti dīpenti, avinayaŋ vinayoti dīpenti, vinayaŋ avinayoti dīpenti, abhāsitaŋ alapitaŋ tathāgatena bhāsitaŋ lapitaŋ tathāgatenāti dīpenti, bhāsitaŋ lapitaŋ tathāgatena abhāsitaŋ alapitaŋ tathāgatenāti dīpenti, anāciņņaŋ tathāgatena āciņņaŋ tathāgatenāti dīpenti, āciņņaŋ tathāgatena anāciņņaŋ tathāgatenāti dīpenti, apaññattaŋ tathāgatena paññattaŋ tathāgatenāti dīpenti, paññattaŋ tathāgatena apaññattaŋ tathāgatenāti dīpenti. Ayaŋ kho, upāli, hetu ayaŋ paccayo, yena sanghe bhaņđanakalahaviggahavivādā uppajjanti, bhikkhū ca na phāsu viharantī’ ti. Paţhamaŋ.

2. Paţhamavivādamūlasuttaŋ
42. ‘Kati nu kho, bhante, vivādamūlānī’ ti? ‘Dasa kho, upāli, vivādamūlāni. Katamāni dasa? Idhupāli, bhikkhū adhammaŋ dhammoti dīpenti, dhammaŋ adhammoti dīpenti, avinayaŋ vinayoti dīpenti, vinayaŋ avinayoti dīpenti, abhāsitaŋ alapitaŋ tathāgatena bhāsitaŋ lapitaŋ tathāgatenāti dīpenti bhāsitaŋ lapitaŋ tathāgatena abhāsitaŋ alapitaŋ tathāgatenāti dīpenti, anāciņņaŋ tathāgatena āciņņaŋ tathāgatenāti dīpenti, āciņņaŋ tathāgatena anāciņņaŋ tathāgatenāti dīpenti, apaññattaŋ tathāgatena paññattaŋ tathāgatenāti dīpenti, paññattaŋ tathāgatena apaññattaŋ tathāgatenāti dīpenti. Imāni kho, upāli, dasa vivādamūlānī’ ti. Dutiyaŋ.

3. Dutiyavivādamūlasuttaŋ
43. ‘Kati nu kho, bhante, vivādamūlānī’ ti? ‘Dasa kho, upāli, vivādamūlāni. Katamāni dasa? Idhupāli, bhikkhū anāpattiŋ āpattīti dīpenti, āpattiŋ anāpattīti dīpenti, lahukaŋ āpattiŋ garukāpattīti dīpenti (p. 3.318) garukaŋ āpattiŋ lahukāpattīti dīpenti, duţţhullaŋ āpattiŋ aduţţhullāpattīti dīpenti, aduţţhullaŋ āpattiŋ duţţhullāpattīti dīpenti, sāvasesaŋ āpattiŋ anavasesāpattīti dīpenti, anavasesaŋ āpattiŋ sāvasesāpattīti dīpenti sappaţikammaŋ āpattiŋ appaţikammāpattīti dīpenti, appaţikammaŋ āpattiŋ sappaţikammāpattīti dīpenti. Imāni kho, upāli, dasa vivādamūlānī’ ti. Tatiyaŋ.

4. Kusinārasuttaŋ
44. Ekaŋ samayaŋ bhagavā kusinārāyaŋ viharati baliharaņe vanasaņđe. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘codakena, bhikkhave, bhikkhunā paraŋ codetukāmena pañca dhamme ajjhattaŋ paccavekkhitvā pañca dhamme ajjhattaŋ upaţţhāpetvā paro codetabbo. Katame pañca dhammā ajjhattaŋ paccavekkhitabbā? Codakena, bhikkhave, bhikkhunā paraŋ codetukāmena evaŋ paccavekkhitabbaŋ– “parisuddhakāyasamācāro nu khomhi, parisuddhenamhi kāyasamācārena samannāgato acchiddena appaţimaŋsena. Saŋvijjati nu kho me eso dhammo udāhu no” ti? No ce, bhikkhave, bhikkhu parisuddhakāyasamācāro hoti parisuddhena kāyasamācārena samannāgato acchiddena appaţimaŋsena, tassa bhavanti vattāro– “ingha tāva āyasmā kāyikaŋ sikkhassū” ti, itissa bhavanti vattāro.

‘Puna caparaŋ, bhikkhave, codakena bhikkhunā paraŋ codetukāmena evaŋ paccavekkhitabbaŋ– “parisuddhavacīsamācāro nu khomhi, parisuddhenamhi vacīsamācārena samannāgato acchiddena appaţimaŋsena. Saŋvijjati nu kho me eso dhammo udāhu no” ti? No ce, bhikkhave, bhikkhu parisuddhavacīsamācāro hoti parisuddhena vacīsamācārena samannāgato acchiddena appaţimaŋsena, tassa bhavanti vattāro– “ingha tāva āyasmā vācasikaŋ sikkhassū” ti, itissa bhavanti vattāro.

‘Puna caparaŋ, bhikkhave, codakena bhikkhunā paraŋ codetukāmena evaŋ paccavekkhitabbaŋ– “mettaŋ nu kho me cittaŋ paccupaţţhitaŋ sabrahmacārīsu anāghātaŋ. Saŋvijjati nu kho me eso dhammo udāhu no” ti? No ce, bhikkhave, bhikkhuno (p. 3.319) mettaŋ cittaŋ paccupaţţhitaŋ hoti sabrahmacārīsu anāghātaŋ, tassa bhavanti vattāro– “ingha tāva āyasmā sabrahmacārīsu mettaŋ cittaŋ upaţţhāpehī” ti, itissa bhavanti vattāro.

‘Puna caparaŋ, bhikkhave, codakena bhikkhunā paraŋ codetukāmena evaŋ paccavekkhitabbaŋ– “bahussuto nu khomhi sutadharo sutasannicayo, ye te dhammā ādikalyāņā majjhekalyāņā pariyosānakalyāņā sātthaŋ sabyañjanaŋ kevalaparipuņņaŋ parisuddhaŋ brahmacariyaŋ abhivadanti, tathārūpā me dhammā bahussutā honti dhātā vacasā paricitā manasānupekkhitā diţţhiyā suppaţividdhā. Saŋvijjati nu kho me eso dhammo udāhu no” ti? No ce, bhikkhave, bhikkhu bahussuto hoti sutadharo sutasannicayo, ye te dhammā ādikalyāņā majjhekalyāņā pariyosānakalyāņā sātthaŋ sabyañjanaŋ kevalaparipuņņaŋ parisuddhaŋ brahmacariyaŋ abhivadanti, tathārūpāssa dhammā bahussutā honti dhātā vacasā paricitā manasānupekkhitā diţţhiyā suppaţividdhā, tassa bhavanti vattāro– “ingha tāva āyasmā āgamaŋ pariyāpuņassū” ti, itissa bhavanti vattāro.

‘Puna caparaŋ, bhikkhave, codakena bhikkhunā paraŋ codetukāmena evaŋ paccavekkhitabbaŋ– “ubhayāni kho pana me pātimokkhāni vitthārena svāgatāni honti suvibhattāni suppavattīni suvinicchitāni suttaso anubyañjanaso. Saŋvijjati nu kho me eso dhammo udāhu no” ti? No ce, bhikkhave, bhikkhuno ubhayāni pātimokkhāni vitthārena svāgatāni honti suvibhattāni suppavattīni suvinicchitāni suttaso anubyañjanaso, “idaŋ panāyasmā, kattha vuttaŋ bhagavatā” ti, iti puţţho na sampāyissati. Tassa bhavanti vattāro– “ingha tāva āyasmā vinayaŋ sikkhassū” ti, itissa bhavanti vattāro. Ime pañca dhammā ajjhattaŋ paccavekkhitabbā.

‘Katame pañca dhammā ajjhattaŋ upaţţhāpetabbā? “Kālena vakkhāmi, no akālena; bhūtena vakkhāmi, no abhūtena; saņhena vakkhāmi, no pharusena; atthasaŋhitena vakkhāmi, no anatthasaŋhitena; mettacitto vakkhāmi, no dosantaro” ti– ime pañca dhammā ajjhattaŋ upaţţhāpetabbā. Codakena, bhikkhave, bhikkhunā paraŋ codetukāmena ime pañca dhamme ajjhattaŋ paccavekkhitvā ime pañca dhamme ajjhattaŋ upaţţhāpetvā paro codetabbo’ ti. Catutthaŋ.

5. Rājantepurappavesanasuttaŋ
45. ‘Dasayime (p. 3.320) bhikkhave, ādīnavā rājantepurappavesane. Katame dasa? Idha, bhikkhave, rājā mahesiyā saddhiŋ nisinno hoti. Tatra bhikkhu pavisati. Mahesī vā bhikkhuŋ disvā sitaŋ pātukaroti, bhikkhu vā mahesiŋ disvā sitaŋ pātukaroti. Tattha rañño evaŋ hoti– “addhā imesaŋ kataŋ vā karissanti vā” ti! Ayaŋ, bhikkhave, paţhamo ādīnavo rājantepurappavesane.

‘Puna caparaŋ, bhikkhave, rājā bahukicco bahukaraņīyo aññataraŋ itthiŋ gantvā na sarati– “sā tena gabbhaŋ gaņhāti”. Tattha rañño evaŋ hoti– “na kho idha añño koci pavisati, aññatra pabbajitena. Siyā nu kho pabbajitassa kamman” ti. Ayaŋ, bhikkhave, dutiyo ādīnavo rājantepurappavesane.

‘Puna caparaŋ, bhikkhave, rañño antepure aññataraŋ ratanaŋ nassati. Tattha rañño evaŋ hoti– “na kho idha añño koci pavisati, aññatra pabbajitena. Siyā nu kho pabbajitassa kamman” ti. Ayaŋ, bhikkhave, tatiyo ādīnavo rājantepurappavesane.

‘Puna caparaŋ, bhikkhave, rañño antepure abbhantarā guyhamantā bahiddhā sambhedaŋ gacchanti. Tattha rañño evaŋ hoti– “na kho idha añño koci pavisati, aññatra pabbajitena Siyā nu kho pabbajitassa kamman” ti. Ayaŋ, bhikkhave, catuttho ādīnavo rājantepurappavesane.

‘Puna caparaŋ, bhikkhave, rañño antepure pitā vā puttaŋ pattheti putto vā pitaraŋ pattheti. Tesaŋ evaŋ hoti– “na kho idha añño koci pavisati, aññatra pabbajitena. Siyā nu kho pabbajitassa kamman” ti. Ayaŋ, bhikkhave, pañcamo ādīnavo rājantepurappavesane.

‘Puna caparaŋ, bhikkhave, rājā nīcaţţhāniyaŋ ucce ţhāne ţhapeti. Yesaŋ taŋ amanāpaŋ tesaŋ evaŋ hoti– “rājā kho pabbajitena saŋsaţţho. Siyā nu kho pabbajitassa kamman” ti. Ayaŋ, bhikkhave, chaţţho ādīnavo rājantepurappavesane.

‘Puna (p. 3.321) caparaŋ, bhikkhave, rājā uccaţţhāniyaŋ nīce ţhāne ţhapeti. Yesaŋ taŋ amanāpaŋ tesaŋ evaŋ hoti– “rājā kho pabbajitena saŋsaţţho. Siyā nu kho pabbajitassa kamman” ti. Ayaŋ, bhikkhave, sattamo ādīnavo rājantepurappavesane.

‘Puna caparaŋ, bhikkhave, rājā akāle senaŋ uyyojeti. Yesaŋ taŋ amanāpaŋ tesaŋ evaŋ hoti– “rājā kho pabbajitena saŋsaţţho. Siyā nu kho pabbajitassa kamman” ti. Ayaŋ, bhikkhave, aţţhamo ādīnavo rājantepurappavesane.

‘Puna caparaŋ, bhikkhave, rājā kāle senaŋ uyyojetvā antarāmaggato nivattāpeti. Yesaŋ taŋ amanāpaŋ tesaŋ evaŋ hoti– “rājā kho pabbajitena saŋsaţţho. Siyā nu kho pabbajitassa kamman” ti. Ayaŋ, bhikkhave, navamo ādīnavo rājantepurappavesane.

‘Puna caparaŋ, bhikkhave, rañño antepuraŋ hatthisammaddaŋ assasammaddaŋ rathasammaddaŋ rajanīyāni rūpasaddagandharasaphoţţhabbāni, yāni na pabbajitassa sāruppāni. Ayaŋ, bhikkhave, dasamo ādīnavo rājantepurappavesane. Ime kho, bhikkhave, dasa ādīnavā rājantepurappavesane’ ti. Pañcamaŋ.

6. Sakkasuttaŋ
46. Ekaŋ samayaŋ bhagavā sakkesu viharati kapilavatthusmiŋ nigrodhārāme. Atha kho sambahulā sakkā upāsakā tadahuposathe yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinne kho sakke upāsake bhagavā etadavoca– ‘api nu tumhe, sakkā, aţţhangasamannāgataŋ uposathaŋ upavasathā’ ti? ‘Appekadā mayaŋ, bhante, aţţhangasamannāgataŋ uposathaŋ upavasāma, appekadā na upavasāmā’ ti. ‘Tesaŋ vo, sakkā, alābhā tesaŋ dulladdhaŋ, ye tumhe evaŋ sokasabhaye jīvite maraņasabhaye jīvite appekadā aţţhangasamannāgataŋ uposathaŋ upavasatha, appekadā na upavasatha.

‘Taŋ kiŋ maññatha, sakkā, idha puriso yena kenaci kammaţţhānena anāpajja akusalaŋ divasaŋ ađđhakahāpaņaŋ nibbiseyya. Dakkho puriso uţţhānasampannoti alaŋ vacanāyā’ ti? ‘Evaŋ, bhante’.

‘Taŋ (p. 3.322) kiŋ maññatha, sakkā, idha puriso yena kenaci kammaţţhānena anāpajja akusalaŋ divasaŋ kahāpaņaŋ nibbiseyya. Dakkho puriso uţţhānasampannoti alaŋ vacanāyā’ ti? ‘Evaŋ, bhante’.

‘Taŋ kiŋ, maññatha, sakkā, idha puriso yena kenaci kammaţţhānena anāpajja akusalaŋ divasaŋ dve kahāpaņe nibbiseyya tayo kahāpaņe nibbiseyya… cattāro kahāpaņe nibbiseyya… pañca kahāpaņe nibbiseyya… cha kahāpaņe nibbiseyya… satta kahāpaņe nibbiseyya… aţţha kahāpaņe nibbiseyya… nava kahāpaņe nibbiseyya… dasa kahāpaņe nibbiseyya… vīsa kahāpaņe nibbiseyya… tiŋsa kahāpaņe nibbiseyya… cattārīsaŋ kahāpaņe nibbiseyya… paññāsaŋ kahāpaņe nibbiseyya… kahāpaņasataŋ nibbiseyya. Dakkho puriso uţţhānasampannoti alaŋ vacanāyā’ ti? ‘Evaŋ, bhante’.

‘Taŋ kiŋ maññatha, sakkā, api nu so puriso divase divase kahāpaņasataŋ kahāpaņasahassaŋ nibbisamāno laddhaŋ laddhaŋ nikkhipanto vassasatāyuko vassasatajīvī mahantaŋ bhogakkhandhaŋ adhigaccheyyā’ ti? ‘Evaŋ, bhante’.

‘Taŋ kiŋ maññatha, sakkā, api nu so puriso bhogahetu bhoganidānaŋ bhogādhikaraņaŋ ekaŋ vā rattiŋ ekaŋ vā divasaŋ upađđhaŋ vā rattiŋ upađđhaŋ vā divasaŋ ekantasukhappaţisaŋvedī vihareyyā’ ti? ‘No hetaŋ, bhante’. ‘Taŋ kissa hetu’? ‘Kāmā hi, bhante, aniccā tucchā musā mosadhammā’ ti.

‘Idha pana vo, sakkā, mama sāvako dasa vassāni appamatto ātāpī pahitatto viharanto yathā mayānusiţţhaŋ tathā paţipajjamāno satampi vassāni satampi vassasatāni satampi vassasahassāni ekantasukhappaţisaŋvedī vihareyya. So ca khvassa sakadāgāmī vā anāgāmī vā apaņņakaŋ vā sotāpanno. Tiţţhantu, sakkā, dasa vassāni.

Idha mama sāvako nava vassāni… aţţha vassāni… satta vassāni… cha vassāni… pañca vassāni cattāri vassāni… tīņi vassāni… dve vassāni… ekaŋ vassaŋ appamatto ātāpī pahitatto viharanto yathā mayānusiţţhaŋ tathā paţipajjamāno satampi vassāni satampi vassasatāni satampi vassasahassāni ekantasukhappaţisaŋvedī vihareyya, so ca khvassa sakadāgāmī (p. 3.323) vā anāgāmī vā apaņņakaŋ vā sotāpanno. Tiţţhatu, sakkā, ekaŋ vassaŋ.

Idha mama sāvako dasa māse appamatto ātāpī pahitatto viharanto yathā mayānusiţţhaŋ tathā paţipajjamāno satampi vassāni satampi vassasatāni satampi vassasahassāni ekantasukhappaţisaŋvedī vihareyya, so ca khvassa sakadāgāmī vā anāgāmī vā apaņņakaŋ vā sotāpanno. Tiţţhantu, sakkā, dasa māsā.

Idha mama sāvako nava māse… aţţha māse… satta māse… cha māse… pañca māse… cattāro māse… tayo māse… dve māse… ekaŋ māsaŋ… ađđhamāsaŋ appamatto ātāpī pahitatto viharanto yathā mayānusiţţhaŋ tathā paţipajjamāno satampi vassāni satampi vassasatāni satampi vassasahassāni ekantasukhappaţisaŋvedī vihareyya, so ca khvassa sakadāgāmī vā anāgāmī vā apaņņakaŋ vā sotāpanno. Tiţţhatu, sakkā, ađđhamāso.

Idha mama sāvako dasa rattindive appamatto ātāpī pahitatto viharanto yathā mayānusiţţhaŋ tathā paţipajjamāno satampi vassāni satampi vassasatāni satampi vassasahassāni ekantasukhappaţisaŋvedī vihareyya, so ca khvassa sakadāgāmī vā anāgāmī vā apaņņakaŋ vā sotāpanno. Tiţţhantu, sakkā, dasa rattindivā.

Idha mama sāvako nava rattindive… aţţha rattindive… satta rattindive… cha rattindive… pañca rattindive… cattāro rattindive… tayo rattindive… dve rattindive… ekaŋ rattindivaŋ appamatto ātāpī pahitatto viharanto yathā mayānusiţţhaŋ tathā paţipajjamāno satampi vassāni satampi vassasatāni satampi vassasahassāni ekantasukhappaţisaŋvedī vihareyya, so ca khvassa sakadāgāmī vā anāgāmī vā apaņņakaŋ vā sotāpanno. Tesaŋ vo, sakkā, alābhā tesaŋ dulladdhaŋ, ye tumhe evaŋ sokasabhaye jīvite maraņasabhaye jīvite appekadā aţţhangasamannāgataŋ uposathaŋ upavasatha, appekadā na upavasathā’ ti. ‘Ete mayaŋ, bhante, ajjatagge aţţhangasamannāgataŋ uposathaŋ upavasissāmā’ ti. Chaţţhaŋ.

7. Mahālisuttaŋ
47. Ekaŋ (p. 3.324) samayaŋ bhagavā vesāliyaŋ viharati mahāvane kūţāgārasālāyaŋ. Atha kho mahāli licchavi yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho mahāli licchavi bhagavantaŋ etadavoca– ‘ko nu kho, bhante hetu, ko paccayo pāpassa kammassa kiriyāya pāpassa kammassa pavattiyā’ ti? ‘Lobho kho, mahāli, hetu, lobho paccayo pāpassa kammassa kiriyāya pāpassa kammassa pavattiyā. Doso kho, mahāli, hetu, doso paccayo pāpassa kammassa kiriyāya pāpassa kammassa pavattiyā. Moho kho, mahāli, hetu, moho paccayo pāpassa kammassa kiriyāya pāpassa kammassa pavattiyā. Ayoniso manasikāro kho, mahāli, hetu, ayoniso manasikāro paccayo pāpassa kammassa kiriyāya pāpassa kammassa pavattiyā. Micchāpaņihitaŋ kho, mahāli, cittaŋ hetu, micchāpaņihitaŋ cittaŋ paccayo pāpassa kammassa kiriyāya pāpassa kammassa pavattiyāti. Ayaŋ kho, mahāli, hetu, ayaŋ paccayo pāpassa kammassa kiriyāya pāpassa kammassa pavattiyā’ ti.

‘Ko pana, bhante, hetu ko paccayo kalyāņassa kammassa kiriyāya kalyāņassa kammassa pavattiyā’ ti? ‘Alobho kho, mahāli, hetu, alobho paccayo kalyāņassa kammassa kiriyāya kalyāņassa kammassa pavattiyā. Adoso kho, mahāli, hetu, adoso paccayo kalyāņassa kammassa kiriyāya kalyāņassa kammassa pavattiyā. Amoho kho, mahāli, hetu, amoho paccayo kalyāņassa kammassa kiriyāya kalyāņassa kammassa pavattiyā. Yoniso manasikāro kho, mahāli, hetu, yoniso manasikāro paccayo kalyāņassa kammassa kiriyāya kalyāņassa kammassa pavattiyā. Sammāpaņihitaŋ kho, mahāli, cittaŋ hetu, sammāpaņihitaŋ cittaŋ paccayo kalyāņassa kammassa kiriyāya kalyāņassa kammassa pavattiyā. Ayaŋ kho, mahāli, hetu, ayaŋ paccayo kalyāņassa kammassa kiriyāya kalyāņassa kammassa pavattiyā. Ime ca, mahāli, dasa dhammā loke na saŋvijjeyyuŋ, nayidha paññāyetha adhammacariyāvisamacariyāti vā dhammacariyāsamacariyāti vā. Yasmā ca kho, mahāli, ime dasa dhammā loke (p. 3.325) saŋvijjanti, tasmā paññāyati adhammacariyāvisamacariyāti vā dhammacariyāsamacariyāti vā’ ti. Sattamaŋ.

8. Pabbajita-abhiņhasuttaŋ
48. ‘Dasayime, bhikkhave, dhammā pabbajitena abhiņhaŋ paccavekkhitabbā Katame dasa? “Vevaņņiyamhi ajjhupagato” ti pabbajitena abhiņhaŋ paccavekkhitabbaŋ; “parapaţibaddhā me jīvikā” ti pabbajitena abhiņhaŋ paccavekkhitabbaŋ; “añño me ākappo karaņīyo” ti pabbajitena abhiņhaŋ paccavekkhitabbaŋ; “kacci nu kho me attā sīlato na upavadatī” ti pabbajitena abhiņhaŋ paccavekkhitabbaŋ; “kacci nu kho maŋ anuvicca viññū sabrahmacārī sīlato na upavadantī” ti pabbajitena abhiņhaŋ paccavekkhitabbaŋ; “sabbehi me piyehi manāpehi nānābhāvo vinābhāvo” ti pabbajitena abhiņhaŋ paccavekkhitabbaŋ; “kammassakomhi kammadāyādo kammayoni kammabandhu kammapaţisaraņo, yaŋ kammaŋ karissāmi kalyāņaŋ vā pāpakaŋ vā tassa dāyādo bhavissāmī” ti pabbajitena abhiņhaŋ paccavekkhitabbaŋ; “kathaŋbhūtassa me rattindivā vītivattantī” ti pabbajitena abhiņhaŋ paccavekkhitabbaŋ; “kacci nu kho ahaŋ suññāgāre abhiramāmī” ti pabbajitena abhiņhaŋ paccavekkhitabbaŋ; “atthi nu kho me uttari manussadhammo alamariyañāņadassanaviseso adhigato, yenāhaŋ pacchime kāle sabrahmacārīhi puţţho na manku bhavissāmī” ti pabbajitena abhiņhaŋ paccavekkhitabbaŋ. Ime kho, bhikkhave, dasa dhammā pabbajitena abhiņhaŋ paccavekkhitabbā’ ti. Aţţhamaŋ.

9. Sarīraţţhadhammasuttaŋ
49. ‘Dasayime, bhikkhave, dhammā sarīraţţhā. Katame dasa? Sītaŋ, uņhaŋ, jighacchā, pipāsā, uccāro, passāvo, kāyasaŋvaro, vacīsaŋvaro, ājīvasaŋvaro, ponobhaviko bhavasankhāro– ime kho, bhikkhave, dasa dhammā sarīraţţhā’ ti. Navamaŋ.

10. Bhaņđanasuttaŋ
50. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tena kho pana samayena sambahulā bhikkhū pacchābhattaŋ piņđapātapaţikkantā (p. 3.326) upaţţhānasālāyaŋ sannisinnā sannipatitā bhaņđanajātā kalahajātā vivādāpannā aññamaññaŋ mukhasattīhi vitudantā viharanti.

Atha kho bhagavā sāyanhasamayaŋ paţisallānā vuţţhito yena upaţţhānasālā tenupasankami; upasankamitvā paññatte āsane nisīdi. Nisajja kho bhagavā bhikkhū āmantesi– ‘kāya nuttha, bhikkhave, etarahi kathāya sannisinnā sannipatitā, kā ca pana vo antarākathā vippakatā’ ti?

‘Idha mayaŋ, bhante, pacchābhattaŋ piņđapātapaţikkantā upaţţhānasālāyaŋ sannisinnā sannipatitā bhaņđanajātā kalahajātā vivādāpannā aññamaññaŋ mukhasattīhi vitudantā viharāmā’ ti. ‘Na kho panetaŋ, bhikkhave, tumhākaŋ patirūpaŋ kulaputtānaŋ saddhāya agārasmā anagāriyaŋ pabbajitānaŋ, yaŋ tumhe bhaņđanajātā kalahajātā vivādāpannā aññamaññaŋ mukhasattīhi vitudantā vihareyyātha.

‘Dasayime, bhikkhave, dhammā sāraņīyā piyakaraņā garukaraņā sangahāya avivādāya sāmaggiyā ekībhāvāya saŋvattanti. Katame dasa? Idha, bhikkhave, bhikkhu sīlavā hoti, pātimokkhasaŋvarasaŋvuto viharati ācāragocarasampanno aņumattesu vajjesu bhayadassāvī, samādāya sikkhati sikkhāpadesu. Yampi, bhikkhave, bhikkhu sīlavā hoti …pe… samādāya sikkhati sikkhāpadesu, ayampi dhammo sāraņīyo piyakaraņo garukaraņo sangahāya avivādāya sāmaggiyā ekībhāvāya saŋvattati.

‘Puna caparaŋ, bhikkhave, bhikkhu bahussuto hoti sutadharo sutasannicayo, ye te dhammā ādikalyāņā majjhekalyāņā pariyosānakalyāņā sātthaŋ sabyañjanaŋ kevalaparipuņņaŋ parisuddhaŋ brahmacariyaŋ abhivadanti, tathārūpāssa dhammā bahussutā honti dhātā vacasā paricitā manasānupekkhitā diţţhiyā suppaţividdhā. Yampi, bhikkhave, bhikkhu bahussuto hoti …pe… diţţhiyā suppaţividdhā, ayampi dhammo sāraņīyo piyakaraņo garukaraņo sangahāya avivādāya sāmaggiyā ekībhāvāya saŋvattati.

‘Puna (p. 3.327) caparaŋ, bhikkhave, bhikkhu kalyāņamitto hoti kalyāņasahāyo kalyāņasampavanko. Yampi, bhikkhave, bhikkhu kalyāņamitto hoti kalyāņasahāyo kalyāņasampavanko, ayampi dhammo sāraņīyo piyakaraņo garukaraņo sangahāya avivādāya sāmaggiyā ekībhāvāya saŋvattati.

‘Puna caparaŋ, bhikkhave, bhikkhu suvaco hoti sovacassakaraņehi dhammehi samannāgato khamo padakkhiņaggāhī anusāsaniŋ. Yampi, bhikkhave, bhikkhu suvaco hoti sovacassakaraņehi dhammehi samannāgato khamo padakkhiņaggāhī anusāsaniŋ, ayampi dhammo sāraņīyo piyakaraņo garukaraņo sangahāya avivādāya sāmaggiyā ekībhāvāya saŋvattati.

‘Puna caparaŋ, bhikkhave, bhikkhu yāni tāni sabrahmacārīnaŋ uccāvacāni kinkaraņīyāni tattha dakkho hoti analaso, tatrūpāyāya vīmaŋsāya samannāgato alaŋ kātuŋ alaŋ saŋvidhātuŋ. Yampi, bhikkhave, bhikkhu yāni tāni sabrahmacārīnaŋ uccāvacāni kinkaraņīyāni– tattha dakkho hoti analaso tatrūpāyāya vīmaŋsāya samannāgato alaŋ kātuŋ alaŋ saŋvidhātuŋ, ayampi dhammo piyakaraņo garukaraņo sangahāya avivādāya sāmaggiyā ekībhāvāya saŋvattati.

‘Puna caparaŋ, bhikkhave, bhikkhu dhammakāmo hoti piyasamudāhāro, abhidhamme abhivinaye uļārapāmojjo. Yampi, bhikkhave, bhikkhu dhammakāmo hoti piyasamudāhāro, abhidhamme abhivinaye uļārapāmojjo, ayampi dhammo sāraņīyo piyakaraņo garukaraņo sangahāya avivādāya sāmaggiyā ekībhāvāya saŋvattati.

‘Puna caparaŋ, bhikkhave, bhikkhu āraddhavīriyo viharati akusalānaŋ dhammānaŋ pahānāya kusalānaŋ dhammānaŋ upasampadāya, thāmavā daļhaparakkamo anikkhittadhuro kusalesu dhammesu. Yampi, bhikkhave, bhikkhu āraddhavīriyo viharati akusalānaŋ dhammānaŋ pahānāya kusalānaŋ dhammānaŋ upasampadāya, thāmavā daļhaparakkamo anikkhittadhuro kusalesu dhammesu, ayampi dhammo sāraņīyo piyakaraņo garukaraņo sangahāya avivādāya sāmaggiyā ekībhāvāya saŋvattati.

‘Puna (p. 3.328) caparaŋ, bhikkhave, bhikkhu santuţţho hoti itarītaracīvarapiņđapātasenāsanagilānapaccayabhesajjaparikkhārena. Yampi, bhikkhave, bhikkhu santuţţho hoti itarītaracīvarapiņđapātasenāsanagilānapaccayabhesajjaparikkhārena, ayampi dhammo sāraņīyo …pe… saŋvattati.

‘Puna caparaŋ, bhikkhave, bhikkhu satimā hoti, paramena satinepakkena samannāgato, cirakatampi cirabhāsitampi saritā anussaritā. Yampi bhikkhave, bhikkhu satimā hoti, paramena satinepakkena samannāgato, cirakatampi cirabhāsitampi saritā anussaritā, ayampi dhammo sāraņīyo …pe… saŋvattati.

‘Puna caparaŋ, bhikkhave, bhikkhu paññavā hoti, udayatthagāminiyā paññāya samannāgato ariyāya nibbedhikāya sammā dukkhakkhayagāminiyā. Yampi, bhikkhave, bhikkhu paññavā hoti, udayatthagāminiyā paññāya samannāgato ariyāya nibbedhikāya sammā dukkhakkhayagāminiyā, ayampi dhammo sāraņīyo …pe… saŋvattati. Ime kho, bhikkhave, dasa dhammā sāraņīyā piyakaraņā garukaraņā sangahāya avivādāya sāmaggiyā ekībhāvāya saŋvattantī’ ti. Dasamaŋ.

Akkosavaggo pañcamo.

Tassuddānaŋ–

Vivādā dve ca mūlāni, kusinārapavesane.

Sakko mahāli abhiņhaŋ, sarīraţţhā ca bhaņđanāti.

Paţhamapaņņāsakaŋ samattaŋ.

2. Dutiyapaņņāsakaŋ

( 6) 1. Sacittavaggo

1. Sacittasuttaŋ
51. Ekaŋ (p. 3.329) samayaŋ bhagavā sāvatthiyaŋ viharati jetavane anāthapiņđikassa ārāme. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘No ce, bhikkhave, bhikkhu paracittapariyāyakusalo hoti, atha “sacittapariyāyakusalo bhavissāmī” ti – evañhi vo, bhikkhave, sikkhitabbaŋ.

‘Kathañca, bhikkhave, bhikkhu sacittapariyāyakusalo hoti? Seyyathāpi, bhikkhave, itthī vā puriso vā daharo yuvā maņđanakajātiko ādāse vā parisuddhe pariyodāte acche vā udakapatte sakaŋ mukhanimittaŋ paccavekkhamāno sace tattha passati rajaŋ vā angaņaŋ vā, tasseva rajassa vā angaņassa vā pahānāya vāyamati. No ce tattha passati rajaŋ vā angaņaŋ vā, tenevattamano hoti paripuņņasankappo – “lābhā vata me, parisuddhaŋ vata me” ti. Evamevaŋ kho, bhikkhave, bhikkhuno paccavekkhaņā bahukārā hoti kusalesu dhammesu– “abhijjhālu nu kho bahulaŋ viharāmi, anabhijjhālu nu kho bahulaŋ viharāmi, byāpannacitto nu kho bahulaŋ viharāmi, abyāpannacitto nu kho bahulaŋ viharāmi, thinamiddhapariyuţţhito nu kho bahulaŋ viharāmi, vigatathinamiddho nu kho bahulaŋ viharāmi uddhato nu kho bahulaŋ viharāmi, anuddhato nu kho bahulaŋ viharāmi, vicikiccho nu kho bahulaŋ viharāmi, tiņņavicikiccho nu kho bahulaŋ viharāmi, kodhano nu kho bahulaŋ viharāmi, akkodhano nu kho bahulaŋ viharāmi, sankiliţţhacitto nu kho bahulaŋ viharāmi, asankiliţţhacitto nu kho bahulaŋ viharāmi sāraddhakāyo nu kho bahulaŋ viharāmi, asāraddhakāyo nu kho bahulaŋ viharāmi, kusīto nu kho bahulaŋ viharāmi, āraddhavīriyo nu kho bahulaŋ viharāmi, asamāhito nu kho bahulaŋ viharāmi, samāhito nu kho bahulaŋ viharāmī” ti.

‘Sace (p. 3.330) bhikkhave, bhikkhu paccavekkhamāno evaŋ jānāti– “abhijjhālu bahulaŋ viharāmi, byāpannacitto bahulaŋ viharāmi, thinamiddhapariyuţţhito bahulaŋ viharāmi, uddhato bahulaŋ viharāmi, vicikiccho bahulaŋ viharāmi, kodhano bahulaŋ viharāmi, sankiliţţhacitto bahulaŋ viharāmi, sāraddhakāyo bahulaŋ viharāmi, kusīto bahulaŋ viharāmi, asamāhito bahulaŋ viharāmī” ti, tena, bhikkhave, bhikkhunā tesaŋyeva pāpakānaŋ akusalānaŋ dhammānaŋ pahānāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ. Seyyathāpi, bhikkhave, ādittacelo vā ādittasīso vā. Tasseva celassa vā sīsassa vā nibbāpanāya adhimattaŋ chandañca vāyāmañca ussāhañca ussoļhiñca appaţivāniñca satiñca sampajaññañca kareyya. Evamevaŋ kho tena, bhikkhave, bhikkhunā tesaŋyeva pāpakānaŋ akusalānaŋ dhammānaŋ pahānāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ.

‘Sace pana, bhikkhave, bhikkhu paccavekkhamāno evaŋ jānāti– “anabhijjhālu bahulaŋ viharāmi, abyāpannacitto bahulaŋ viharāmi, vigatathinamiddho bahulaŋ viharāmi, anuddhato bahulaŋ viharāmi, tiņņavicikiccho bahulaŋ viharāmi, akkodhano bahulaŋ viharāmi, asankiliţţhacitto bahulaŋ viharāmi, asāraddhakāyo bahulaŋ viharāmi, āraddhavīriyo bahulaŋ viharāmi, samāhito bahulaŋ viharāmī” ti, tena, bhikkhave, bhikkhunā tesuyeva kusalesu dhammesu patiţţhāya uttari āsavānaŋ khayāya yogo karaņīyo’ ti. Paţhamaŋ.

2. Sāriputtasuttaŋ
52. Tatra kho āyasmā sāriputto bhikkhū āmantesi– ‘āvuso bhikkhave’ ti. ‘Āvuso’ ti kho te bhikkhū āyasmato sāriputtassa paccassosuŋ. Āyasmā sāriputto etadavoca–

‘No ce, āvuso, bhikkhu paracittapariyāyakusalo hoti, atha “sacittapariyāyakusalo bhavissāmī” ti– evañhi vo, āvuso, sikkhitabbaŋ.

‘Kathañcāvuso (p. 3.331) bhikkhu sacittapariyāyakusalo hoti? Seyyathāpi, āvuso, itthī vā puriso vā daharo yuvā maņđanakajātiko ādāse vā parisuddhe pariyodāte acche vā udapatte sakaŋ mukhanimittaŋ paccavekkhamāno sace tattha passati rajaŋ vā angaņaŋ vā, tasseva rajassa vā angaņassa vā pahānāya vāyamati. No ce tattha passati rajaŋ vā angaņaŋ vā, tenevattamano hoti paripuņņasankappo – “lābhā vata me, parisuddhaŋ vata me” ti.

Evamevaŋ kho, āvuso, bhikkhuno paccavekkhaņā bahukārā hoti kusalesu dhammesu– “abhijjhālu nu kho bahulaŋ viharāmi, anabhijjhālu nu kho bahulaŋ viharāmi, byāpannacitto nu kho bahulaŋ viharāmi, abyāpannacitto nu kho bahulaŋ viharāmi, thinamiddhapariyuţţhito nu kho bahulaŋ viharāmi, vigatathinamiddho nu kho bahulaŋ viharāmi, uddhato nu kho bahulaŋ viharāmi, anuddhato nu kho bahulaŋ viharāmi, vicikiccho nu kho bahulaŋ viharāmi, tiņņavicikiccho nu kho bahulaŋ viharāmi, kodhano nu kho bahulaŋ viharāmi, akkodhano nu kho bahulaŋ viharāmi, sankiliţţhacitto nu kho bahulaŋ viharāmi, asankiliţţhacitto nu kho bahulaŋ viharāmi, sāraddhakāyo nu kho bahulaŋ viharāmi, asāraddhakāyo nu kho bahulaŋ viharāmi, kusīto nu kho bahulaŋ viharāmi, āraddhavīriyo nu kho bahulaŋ viharāmi, samāhito nu kho bahulaŋ viharāmi, asamāhito nu kho bahulaŋ viharāmī” ti.

‘Sace, āvuso, bhikkhu paccavekkhamāno evaŋ jānāti– “abhijjhālu bahulaŋ viharāmi …pe… asamāhito bahulaŋ viharāmī” ti, tenāvuso, bhikkhunā tesaŋyeva pāpakānaŋ akusalānaŋ dhammānaŋ pahānāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ. Seyyathāpi, āvuso, ādittacelo vā ādittasīso vā. Tasseva celassa vā sīsassa vā nibbāpanāya adhimattaŋ chandañca vāyāmañca ussāhañca ussoļhiñca appaţivāniñca satiñca sampajaññañca kareyya. Evamevaŋ kho, āvuso, tena bhikkhunā tesaŋyeva pāpakānaŋ akusalānaŋ dhammānaŋ pahānāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ.

‘Sace (p. 3.332) panāvuso, bhikkhu paccavekkhamāno evaŋ jānāti– “anabhijjhālu bahulaŋ viharāmi …pe… samāhito bahulaŋ viharāmī” ti, tenāvuso, bhikkhunā tesuyeva kusalesu dhammesu patiţţhāya uttari āsavānaŋ khayāya yogo karaņīyo’ ti. Dutiyaŋ.

3. Ṭhitisuttaŋ
53. ‘Ṭhitimpāhaŋ bhikkhave, na vaņņayāmi kusalesu dhammesu, pageva parihāniŋ. Vuđđhiñca kho ahaŋ, bhikkhave, vaņņayāmi kusalesu dhammesu, no ţhitiŋ no hāniŋ.

‘Kathañca, bhikkhave, hāni hoti kusalesu dhammesu, no ţhiti no vuđđhi? Idha, bhikkhave, bhikkhu yattako hoti saddhāya sīlena sutena cāgena paññāya paţibhānena, tassa te dhammā neva tiţţhanti no vađđhanti. Hānimetaŋ, bhikkhave, vadāmi kusalesu dhammesu, no ţhitiŋ no vuđđhiŋ. Evaŋ kho, bhikkhave, hāni hoti kusalesu dhammesu, no ţhiti no vuđđhi.

‘Kathañca, bhikkhave ţhiti hoti kusalesu dhammesu, no hāni no vuđđhi? Idha, bhikkhave, bhikkhu yattako hoti saddhāya sīlena sutena cāgena paññāya paţibhānena, tassa te dhammā neva hāyanti no vađđhanti Ṭhitimetaŋ, bhikkhave, vadāmi kusalesu dhammesu, no hāniŋ no vuđđhiŋ. Evaŋ kho, bhikkhave, ţhiti hoti kusalesu dhammesu, no vuđđhi no hāni.

‘Kathañca, bhikkhave, vuđđhi hoti kusalesu dhammesu, no ţhiti no hāni? Idha, bhikkhave, bhikkhu yattako hoti saddhāya sīlena sutena cāgena paññāya paţibhānena, tassa te dhammā neva tiţţhanti no hāyanti. Vuđđhimetaŋ, bhikkhave, vadāmi kusalesu dhammesu, no ţhitiŋ no hāniŋ. Evaŋ kho, bhikkhave, vuđđhi hoti kusalesu dhammesu, no ţhiti no hāni.

‘No ce, bhikkhave, bhikkhu paracittapariyāyakusalo hoti, atha “sacittapariyāyakusalo bhavissāmī” ti– evañhi vo, bhikkhave, sikkhitabbaŋ.

‘Kathañca, bhikkhave, bhikkhu sacittapariyāyakusalo hoti? Seyyathāpi bhikkhave, itthī vā puriso vā daharo yuvā maņđanakajātiko ādāse vā (p. 3.333) parisuddhe pariyodāte acche vā udapatte sakaŋ mukhanimittaŋ paccavekkhamāno sace tattha passati rajaŋ vā angaņaŋ vā, tasseva rajassa vā angaņassa vā pahānāya vāyamati. No ce tattha passati rajaŋ vā angaņaŋ vā, tenevattamano hoti paripuņņasankappo– “lābhā vata me, parisuddhaŋ vata me” ti. Evamevaŋ kho, bhikkhave, bhikkhuno paccavekkhaņā bahukārā hoti kusalesu dhammesu– “abhijjhālu nu kho bahulaŋ viharāmi, anabhijjhālu nu kho bahulaŋ viharāmi, byāpannacitto nu kho bahulaŋ viharāmi, abyāpannacitto nu kho bahulaŋ viharāmi, thinamiddhapariyuţţhito nu kho bahulaŋ viharāmi, vigatathinamiddho nu kho bahulaŋ viharāmi, uddhato nu kho bahulaŋ viharāmi, anuddhato nu kho bahulaŋ viharāmi, vicikiccho nu kho bahulaŋ viharāmi, tiņņavicikiccho nu kho bahulaŋ viharāmi, kodhano nu kho bahulaŋ viharāmi, akkodhano nu kho bahulaŋ viharāmi, sankiliţţhacitto nu kho bahulaŋ viharāmi, asankiliţţhacitto nu kho bahulaŋ viharāmi, sāraddhakāyo nu kho bahulaŋ viharāmi, asāraddhakāyo nu kho bahulaŋ viharāmi, kusīto nu kho bahulaŋ viharāmi, āraddhavīriyo nu kho bahulaŋ viharāmi, samāhito nu kho bahulaŋ viharāmi, asamāhito nu kho bahulaŋ viharāmī” ti.

‘Sace, bhikkhave, bhikkhu paccavekkhamāno evaŋ jānāti– “abhijjhālu bahulaŋ viharāmi, byāpannacitto bahulaŋ viharāmi, thinamiddhapariyuţţhito bahulaŋ viharāmi, uddhato bahulaŋ viharāmi, vicikiccho bahulaŋ viharāmi, kodhano bahulaŋ viharāmi, sankiliţţhacitto bahulaŋ viharāmi, sāraddhakāyo bahulaŋ viharāmi, kusīto bahulaŋ viharāmi, asamāhito bahulaŋ viharāmī” ti, tena, bhikkhave, bhikkhunā tesaŋyeva pāpakānaŋ akusalānaŋ dhammānaŋ pahānāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ. Seyyathāpi, bhikkhave, ādittacelo vā ādittasīso vā. Tasseva celassa vā sīsassa vā nibbāpanāya adhimattaŋ chandañca vāyāmañca ussāhañca ussoļhiñca appaţivāniñca satiñca sampajaññañca kareyya; evamevaŋ kho, bhikkhave, tena bhikkhunā tesaŋyeva pāpakānaŋ akusalānaŋ dhammānaŋ pahānāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ.

‘Sace (p. 3.334) pana, bhikkhave, bhikkhu paccavekkhamāno evaŋ jānāti – “anabhijjhālu bahulaŋ viharāmi, abyāpannacitto bahulaŋ viharāmi, vigatathinamiddho bahulaŋ viharāmi, anuddhato bahulaŋ viharāmi, tiņņavicikiccho bahulaŋ viharāmi, akkodhano bahulaŋ viharāmi, asankiliţţhacitto bahulaŋ viharāmi, asāraddhakāyo bahulaŋ viharāmi, āraddhavīriyo bahulaŋ viharāmi, samāhito bahulaŋ viharāmī” ti, tena, bhikkhave, bhikkhunā tesuyeva kusalesu dhammesu patiţţhāya uttari āsavānaŋ khayāya yogo karaņīyo’ ti. Tatiyaŋ.

4. Samathasuttaŋ
54. ‘No ce, bhikkhave, bhikkhu paracittapariyāyakusalo hoti, atha “sacittapariyāyakusalo bhavissāmī” ti– evañhi vo, bhikkhave, sikkhitabbaŋ.

‘Kathañca, bhikkhave, bhikkhu sacittapariyāyakusalo hoti? Seyyathāpi, bhikkhave, itthī vā puriso vā daharo yuvā maņđanakajātiko ādāse vā parisuddhe pariyodāte acche vā udapatte sakaŋ mukhanimittaŋ paccavekkhamāno sace tattha passati rajaŋ vā angaņaŋ vā, tasseva rajassa vā angaņassa vā pahānāya vāyamati. No ce tattha passati rajaŋ vā angaņaŋ vā, tenevattamano hoti paripuņņasankappo– “lābhā vata me, parisuddhaŋ vata me” ti. Evamevaŋ kho, bhikkhave, bhikkhuno paccavekkhaņā bahukārā hoti kusalesu dhammesu– “lābhī nu khomhi ajjhattaŋ cetosamathassa, na nu khomhi lābhī ajjhattaŋ cetosamathassa, lābhī nu khomhi adhipaññādhammavipassanāya, na nu khomhi lābhī adhipaññādhammavipassanāyā” ti.

‘Sace, bhikkhave, bhikkhu paccavekkhamāno evaŋ jānāti– “lābhīmhi ajjhattaŋ cetosamathassa, na lābhī adhipaññādhammavipassanāyā” ti, tena, bhikkhave, bhikkhunā ajjhattaŋ cetosamathe patiţţhāya adhipaññādhammavipassanāya yogo karaņīyo. So aparena samayena lābhī ceva hoti ajjhattaŋ cetosamathassa lābhī ca adhipaññādhammavipassanāya.

‘Sace pana, bhikkhave, bhikkhu paccavekkhamāno evaŋ jānāti – “lābhīmhi adhipaññādhammavipassanāya, na lābhī ajjhattaŋ cetosamathassā” ti, tena, bhikkhave (p. 3.335) bhikkhunā adhipaññādhammavipassanāya patiţţhāya ajjhattaŋ cetosamathe yogo karaņīyo. So aparena samayena lābhī ceva hoti adhipaññādhammavipassanāya lābhī ca ajjhattaŋ cetosamathassa.

‘Sace, pana, bhikkhave, bhikkhu paccavekkhamāno evaŋ jānāti – “na lābhī ajjhattaŋ cetosamathassa, na lābhī adhipaññādhammavipassanāyā” ti, tena, bhikkhave, bhikkhunā tesaŋyeva kusalānaŋ dhammānaŋ paţilābhāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ. Seyyathāpi, bhikkhave, ādittacelo vā ādittasīso vā. Tasseva celassa vā sīsassa vā nibbāpanāya adhimattaŋ chandañca vāyāmañca ussāhañca ussoļhiñca appaţivāniñca satiñca sampajaññañca kareyya. Evamevaŋ kho, bhikkhave, tena bhikkhunā tesaŋyeva kusalānaŋ dhammānaŋ paţilābhāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ. So aparena samayena lābhī ceva hoti ajjhattaŋ cetosamathassa lābhī ca adhipaññādhammavipassanāya.

‘Sace pana, bhikkhave, bhikkhu paccavekkhamāno evaŋ jānāti – “lābhīmhi ajjhattaŋ cetosamathassa, lābhī adhipaññādhammavipassanāyā” ti, tena, bhikkhave, bhikkhunā tesuyeva kusalesu dhammesu patiţţhāya uttari āsavānaŋ khayāya yogo karaņīyo.

‘Cīvarampāhaŋ, bhikkhave, duvidhena vadāmi– sevitabbampi asevitabbampi. Piņđapātampāhaŋ, bhikkhave, duvidhena vadāmi– sevitabbampi asevitabbampi. Senāsanampāhaŋ, bhikkhave, duvidhena vadāmi– sevitabbampi asevitabbampi. Gāmanigamampāhaŋ, bhikkhave, duvidhena vadāmi– sevitabbampi asevitabbampi. Janapadapadesampāhaŋ, bhikkhave, duvidhena vadāmi– sevitabbampi asevitabbampi. Puggalampāhaŋ, bhikkhave, duvidhena vadāmi– sevitabbampi asevitabbampi.

‘“Cīvarampāhaŋ, bhikkhave, duvidhena vadāmi– sevitabbampi asevitabbampī” ti, iti kho panetaŋ vuttaŋ. Kiñcetaŋ paţicca vuttaŋ? Tattha yaŋ jaññā cīvaraŋ– “idaŋ kho me cīvaraŋ sevato akusalā dhammā abhivađđhanti, kusalā dhammā parihāyantī” ti, evarūpaŋ cīvaraŋ na sevitabbaŋ. Tattha yaŋ jaññā cīvaraŋ– “idaŋ kho me (p. 3.336) cīvaraŋ sevato akusalā dhammā parihāyanti, kusalā dhammā abhivađđhantī” ti, evarūpaŋ cīvaraŋ sevitabbaŋ. “Cīvarampāhaŋ, bhikkhave, duvidhena vadāmi – sevitabbampi asevitabbampī” ti, iti yaŋ taŋ vuttaŋ, idametaŋ paţicca vuttaŋ.

‘“Piņđapātampāhaŋ, bhikkhave, duvidhena vadāmi– sevitabbampi asevitabbampī” ti, iti kho panetaŋ vuttaŋ. Kiñcetaŋ paţicca vuttaŋ? Tattha yaŋ jaññā piņđapātaŋ– “imaŋ kho me piņđapātaŋ sevato akusalā dhammā abhivađđhanti, kusalā dhammā parihāyantī” ti, evarūpo piņđapāto na sevitabbo. Tattha yaŋ jaññā piņđapātaŋ– “imaŋ kho me piņđapātaŋ sevato akusalā dhammā parihāyanti, kusalā dhammā abhivađđhantī” ti, evarūpo piņđapāto sevitabbo. “Piņđapātampāhaŋ, bhikkhave, duvidhena vadāmi – sevitabbampi asevitabbampī” ti, iti yaŋ taŋ vuttaŋ, idametaŋ paţicca vuttaŋ.

‘“Senāsanampāhaŋ, bhikkhave, duvidhena vadāmi– sevitabbampi asevitabbampī” ti, iti kho panetaŋ vuttaŋ. Kiñcetaŋ paţicca vuttaŋ? Tattha yaŋ jaññā senāsanaŋ– “idaŋ kho me senāsanaŋ sevato akusalā dhammā abhivađđhanti, kusalā dhammā parihāyantī” ti, evarūpaŋ senāsanaŋ na sevitabbaŋ. Tattha yaŋ jaññā senāsanaŋ– “idaŋ kho me senāsanaŋ sevato akusalā dhammā parihāyanti, kusalā dhammā abhivađđhantī” ti, evarūpaŋ senāsanaŋ sevitabbaŋ. “Senāsanampāhaŋ, bhikkhave, duvidhena vadāmi– sevitabbampi asevitabbampī” ti, iti yaŋ taŋ vuttaŋ, idametaŋ paţicca vuttaŋ.

‘“Gāmanigamampāhaŋ, bhikkhave, duvidhena vadāmi– sevitabbampi asevitabbampī” ti, iti kho panetaŋ vuttaŋ. Kiñcetaŋ paţicca vuttaŋ? Tattha yaŋ jaññā gāmanigamaŋ– “imaŋ kho me gāmanigamaŋ sevato akusalā dhammā abhivađđhanti, kusalā dhammā parihāyantī” ti evarūpo gāmanigamo na sevitabbo. Tattha yaŋ jaññā gāmanigamaŋ– “imaŋ kho me gāmanigamaŋ sevato akusalā dhammā parihāyanti, kusalā dhammā abhivađđhantī” ti, evarūpo gāmanigamo sevitabbo “Gāmanigamampāhaŋ, bhikkhave, duvidhena vadāmi– sevitabbampi asevitabbampī” ti, iti yaŋ taŋ vuttaŋ, idametaŋ paţicca vuttaŋ.

‘“Janapadapadesampāhaŋ, bhikkhave, duvidhena vadāmi– sevitabbampi asevitabbampī” ti, iti kho panetaŋ vuttaŋ. Kiñcetaŋ paţicca vuttaŋ? Tattha yaŋ jaññā janapadapadesaŋ– “imaŋ kho me janapadapadesaŋ sevato akusalā dhammā abhivađđhanti, kusalā (p. 3.337) dhammā parihāyantī” ti, evarūpo janapadapadeso na sevitabbo. Tattha yaŋ jaññā janapadapadesaŋ– “imaŋ kho me janapadapadesaŋ sevato akusalā dhammā parihāyanti, kusalā dhammā abhivađđhantī” ti, evarūpo janapadapadeso sevitabbo. “Janapadapadesampāhaŋ, bhikkhave, duvidhena vadāmi– sevitabbampi asevitabbampī” ti, iti yaŋ taŋ vuttaŋ, idametaŋ paţicca vuttaŋ.

‘“Puggalampāhaŋ, bhikkhave, duvidhena vadāmi– sevitabbampi asevitabbampī” ti, iti kho panetaŋ vuttaŋ. Kiñcetaŋ paţicca vuttaŋ? Tattha yaŋ jaññā puggalaŋ– “imaŋ kho me puggalaŋ sevato akusalā dhammā abhivađđhanti, kusalā dhammā parihāyantī” ti, evarūpo puggalo na sevitabbo. Tattha yaŋ jaññā puggalaŋ– “imaŋ kho me puggalaŋ sevato akusalā dhammā parihāyanti, kusalā dhammā abhivađđhantī” ti, evarūpo puggalo sevitabbo “Puggalampāhaŋ, bhikkhave, duvidhena vadāmi– sevitabbampi asevitabbampī” ti, iti yaŋ taŋ vuttaŋ, idametaŋ paţicca vuttan’ ti. Catutthaŋ.

5. Parihānasuttaŋ
55. Tatra kho āyasmā sāriputto bhikkhū āmantesi– ‘āvuso bhikkhave’ ti . ‘Āvuso’ ti kho te bhikkhū āyasmato sāriputtassa paccassosuŋ. Āyasmā sāriputto etadavoca–

‘“Parihānadhammo puggalo, parihānadhammo puggalo” ti, āvuso, vuccati. “Aparihānadhammo puggalo, aparihānadhammo puggalo” ti, āvuso, vuccati. Kittāvatā nu kho, āvuso, parihānadhammo puggalo vutto bhagavatā, kittāvatā ca pana aparihānadhammo puggalo vutto bhagavatā’ ti? ‘Dūratopi kho mayaŋ, āvuso, āgacchāma āyasmato sāriputtassa santike etassa bhāsitassa atthamaññātuŋ. Sādhu vatāyasmantaŋyeva sāriputtaŋ paţibhātu etassa bhāsitassa attho Āyasmato sāriputtassa sutvā bhikkhū dhāressantī’ ti.

‘Tenahāvuso (p. 3.338) suņātha, sādhukaŋ manasi karotha; bhāsissāmī’ ti. ‘Evamāvuso’ ti kho te bhikkhū āyasmato sāriputtassa paccassosuŋ. Āyasmā sāriputto etadavoca–

‘Kittāvatā nu kho, āvuso, parihānadhammo puggalo vutto bhagavatā? Idhāvuso, bhikkhu assutañceva dhammaŋ na suņāti, sutā cassa dhammā sammosaŋ gacchanti, ye cassa dhammā pubbe cetaso asamphuţţhapubbā te cassa na samudācaranti, aviññātañceva na vijānāti. Ettāvatā kho, āvuso, parihānadhammo puggalo vutto bhagavatā.

‘Kittāvatā ca panāvuso, aparihānadhammo puggalo vutto bhagavatā? Idhāvuso, bhikkhu assutañceva dhammaŋ suņāti, sutā cassa dhammā na sammosaŋ gacchanti, ye cassa dhammā pubbe cetaso asamphuţţhapubbā te cassa samudācaranti, aviññātañceva vijānāti. Ettāvatā kho, āvuso, aparihānadhammo puggalo vutto bhagavatā.

‘No ce, āvuso, bhikkhu paracittapariyāyakusalo hoti, atha “sacittapariyāyakusalo bhavissāmī” ti– evañhi vo, āvuso, sikkhitabbaŋ.

‘Kathañcāvuso, bhikkhu sacittapariyāyakusalo hoti? Seyyathāpi, āvuso, itthī vā puriso vā daharo yuvā maņđanakajātiko ādāse vā parisuddhe pariyodāte acche vā udapatte sakaŋ mukhanimittaŋ paccavekkhamāno sace tattha passati rajaŋ vā angaņaŋ vā, tasseva rajassa vā angaņassa vā pahānāya vāyamati. No ce tattha passati rajaŋ vā angaņaŋ vā, tenevattamano hoti paripuņņasankappo “lābhā vata me, parisuddhaŋ vata me” ti. Evameva kho, āvuso, bhikkhuno paccavekkhaņā bahukārā hoti kusalesu dhammesu– “anabhijjhālu nu kho bahulaŋ viharāmi, saŋvijjati nu kho me eso dhammo udāhu no, abyāpannacitto nu kho bahulaŋ viharāmi, saŋvijjati nu kho me eso dhammo udāhu no, vigatathinamiddho nu kho bahulaŋ viharāmi, saŋvijjati nu kho me eso dhammo udāhu no, anuddhato nu kho bahulaŋ viharāmi, saŋvijjati nu kho me eso dhammo udāhu no, tiņņavicikiccho nu kho bahulaŋ viharāmi, saŋvijjati nu kho me eso dhammo udāhu no, akkodhano nu kho bahulaŋ viharāmi, saŋvijjati (p. 3.339) nu kho me eso dhammo udāhu no, asankiliţţhacitto nu kho bahulaŋ viharāmi, saŋvijjati nu kho me eso dhammo udāhu no, lābhī nu khomhi ajjhattaŋ dhammapāmojjassa, saŋvijjati nu kho me eso dhammo udāhu no, lābhī nu khomhi ajjhattaŋ cetosamathassa, saŋvijjati nu kho me eso dhammo udāhu no, lābhī nu khomhi adhipaññādhammavipassanāya, saŋvijjati nu kho me eso dhammo udāhu no” ti.

‘Sace pana, āvuso, bhikkhu paccavekkhamāno sabbepime kusale dhamme attani na samanupassati, tenāvuso, bhikkhunā sabbesaŋyeva imesaŋ kusalānaŋ dhammānaŋ paţilābhāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañc karaņīyaŋ. Seyyathāpi, āvuso, ādittacelo vā ādittasīso vā. Tasseva celassa vā sīsassa vā nibbāpanāya adhimattaŋ chandañca vāyāmañca ussāhañca ussoļhiñca appaţivāniñca satiñca sampajaññañc kareyya. Evamevaŋ kho, āvuso, tena bhikkhunā sabbesaŋyeva kusalānaŋ dhammānaŋ paţilābhāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañc karaņīyaŋ.

‘Sace panāvuso, bhikkhu paccavekkhamāno ekacce kusale dhamme attani samanupassati, ekacce kusale dhamme attani na samanupassati, tenāvuso, bhikkhunā ye kusale dhamme attani samanupassati tesu kusalesu dhammesu patiţţhāya, ye kusale dhamme attani na samanupassati tesaŋ kusalānaŋ dhammānaŋ paţilābhāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ. Seyyathāpi, āvuso, ādittacelo vā ādittasīso vā. Tasseva celassa vā sīsassa vā nibbāpanāya adhimattaŋ chandañca vāyāmañca ussāhañca ussoļhiñca appaţivāniñca satiñca sampajaññañca kareyya. Evamevaŋ kho, āvuso, tena bhikkhunā ye kusale dhamme attani samanupassati tesu kusalesu dhammesu patiţţhāya, ye kusale dhamme attani na samanupassati tesaŋ kusalānaŋ dhammānaŋ paţilābhāya adhimatto chando ca vāyāmo ca ussāho ca ussoļhī ca appaţivānī ca sati ca sampajaññañca karaņīyaŋ.

‘Sace panāvuso, bhikkhu paccavekkhamāno sabbepime kusale dhamme attani samanupassati, tenāvuso, bhikkhunā sabbesveva imesu kusalesu (p. 3.340) dhammesu patiţţhāya uttari āsavānaŋ khayāya yogo karaņīyo’ ti. Pañcamaŋ.

6. Paţhamasaññāsuttaŋ
56. ‘Dasayimā, bhikkhave, saññā bhāvitā bahulīkatā mahapphalā honti mahānisaŋsā amatogadhā amatapariyosānā. Katamā dasa? Asubhasaññā, maraņasaññā, āhāre paţikūlasaññā, sabbaloke anabhiratasaññā, aniccasaññā, anicce dukkhasaññā, dukkhe anattasaññā, pahānasaññā, virāgasaññā, nirodhasaññā– imā kho, bhikkhave, dasa saññā bhāvitā bahulīkatā mahapphalā honti mahānisaŋsā amatogadhā amatapariyosānā’ ti. Chaţţhaŋ.

7. Dutiyasaññāsuttaŋ
57. ‘Dasayimā bhikkhave, saññā bhāvitā bahulīkatā mahapphalā honti mahānisaŋsā amatogadhā amatapariyosānā. Katamā dasa? Aniccasaññā, anattasaññā, maraņasaññā, āhāre paţikūlasaññā, sabbaloke anabhiratasaññā, aţţhikasaññā, puļavakasaññā, vinīlakasaññā, vicchiddakasaññā, uddhumātakasaññā– imā kho, bhikkhave, dasa saññā bhāvitā bahulīkatā mahapphalā honti mahānisaŋsā amatogadhā amatapariyosānā’ ti. Sattamaŋ.

8. Mūlakasuttaŋ
58. ‘Sace, bhikkhave, aññatitthiyā paribbājakā evaŋ puccheyyuŋ– “kiŋmūlakā, āvuso, sabbe dhammā, kiŋsambhavā sabbe dhammā, kiŋsamudayā sabbe dhammā, kiŋsamosaraņā sabbe dhammā, kiŋpamukhā sabbe dhammā, kiŋ-adhipateyyā sabbe dhammā, kiŋ-uttarā sabbe dhammā, kiŋsārā sabbe dhammā, kiŋ-ogadhā sabbe dhammā, kiŋpariyosānā sabbe dhammā” ti, evaŋ puţţhā tumhe, bhikkhave tesaŋ aññatitthiyānaŋ paribbājakānaŋ kinti byākareyyāthā’ ti? ‘Bhagavaŋmūlakā no, bhante, dhammā bhagavaŋnettikā bhagavaŋpaţisaraņā. Sādhu vata, bhante, bhagavantaŋyeva paţibhātu etassa bhāsitassa attho. Bhagavato sutvā bhikkhū dhāressantī’ ti.

‘Tena (p. 3.341) hi, bhikkhave, suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Sace, bhikkhave, aññatitthiyā paribbājakā evaŋ puccheyyuŋ – “kiŋmūlakā, āvuso, sabbe dhammā, kiŋsambhavā sabbe dhammā, kiŋsamudayā sabbe dhammā, kiŋsamosaraņā sabbe dhammā kiŋpamukhā sabbe dhammā, kiŋ adhipateyyā sabbe dhammā, kiŋ-uttarā sabbe dhammā, kiŋsārā sabbe dhammā, kiŋ-ogadhā sabbe dhammā, kiŋpariyosānā sabbe dhammā” ti, evaŋ puţţhā tumhe, bhikkhave, tesaŋ aññatitthiyānaŋ paribbājakānaŋ evaŋ byākareyyātha– “chandamūlakā, āvuso, sabbe dhammā, manasikārasambhavā sabbe dhammā, phassasamudayā sabbe dhammā, vedanāsamosaraņā sabbe dhammā, samādhippamukhā sabbe dhammā, satādhipateyyā sabbe dhammā, paññuttarā sabbe dhammā, vimuttisārā sabbe dhammā, amatogadhā sabbe dhammā, nibbānapariyosānā sabbe dhammā” ti. Evaŋ puţţhā tumhe, bhikkhave, tesaŋ aññatitthiyānaŋ paribbājakānaŋ evaŋ byākareyyāthā’ ti. Aţţhamaŋ.

9. Pabbajjāsuttaŋ
59. ‘Tasmātiha, bhikkhave, evaŋ sikkhitabbaŋ– “yathāpabbajjāparicitañca no cittaŋ bhavissati, na cuppannā pāpakā akusalā dhammā cittaŋ pariyādāya ţhassanti; aniccasaññāparicitañca no cittaŋ bhavissati, anattasaññāparicitañca no cittaŋ bhavissati, asubhasaññāparicitañca no cittaŋ bhavissati, ādīnavasaññāparicitañca no cittaŋ bhavissati, lokassa samañca visamañca ñatvā taŋsaññāparicitañca no cittaŋ bhavissati, lokassa bhavañca vibhavañca ñatvā taŋsaññāparicitañca no cittaŋ bhavissati, lokassa samudayañca atthangamañca ñatvā taŋsaññāparicitañca no cittaŋ bhavissati, pahānasaññāparicitañca no cittaŋ bhavissati, virāgasaññāparicitañca no cittaŋ bhavissati, nirodhasaññāparicitañca no cittaŋ bhavissatī” ti– evañhi vo, bhikkhave, sikkhitabbaŋ.

‘Yato (p. 3.342) kho, bhikkhave, bhikkhuno yathāpabbajjāparicitañca cittaŋ hoti na cuppannā pāpakā akusalā dhammā cittaŋ pariyādāya tiţţhanti, aniccasaññāparicitañca cittaŋ hoti, anattasaññāparicitañca cittaŋ hoti, asubhasaññāparicitañca cittaŋ hoti, ādīnavasaññāparicitañca cittaŋ hoti, lokassa samañca visamañca ñatvā taŋsaññāparicitañca cittaŋ hoti, lokassa bhavañca vibhavañca ñatvā taŋsaññāparicitañca cittaŋ hoti, lokassa samudayañca atthangamañca ñatvā taŋsaññāparicitañca cittaŋ hoti, pahānasaññāparicitañca cittaŋ hoti, virāgasaññāparicitañca cittaŋ hoti, nirodhasaññāparicitañca cittaŋ hoti, tassa dvinnaŋ phalānaŋ aññataraŋ phalaŋ pāţikankhaŋ– diţţheva dhamme aññā, sati vā upādisese anāgāmitā’ ti. Navamaŋ.

10. Girimānandasuttaŋ
60. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tena kho pana samayena āyasmā girimānando ābādhiko hoti dukkhito bāļhagilāno. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā ānando bhagavantaŋ etadavoca–

‘Āyasmā, bhante, girimānando ābādhiko hoti dukkhito bāļhagilāno Sādhu, bhante, bhagavā yenāyasmā girimānando tenupasankamatu anukampaŋ upādāyā’ ti. ‘Sace kho tvaŋ, ānanda, girimānandassa bhikkhuno dasa saññā bhāseyyāsi, ţhānaŋ kho panetaŋ vijjati yaŋ girimānandassa bhikkhuno dasa saññā sutvā so ābādho ţhānaso paţippassambheyya.

‘Katamā dasa? Aniccasaññā anattasaññā, asubhasaññā, ādīnavasaññā, pahānasaññā, virāgasaññā, nirodhasaññā, sabbaloke anabhiratasaññā, sabbasankhāresu anicchāsaññā, ānāpānassati.

‘Katamā cānanda, aniccasaññā? Idhānanda, bhikkhu araññagato vā rukkhamūlagato vā suññāgāragato vā iti paţisañcikkhati– “rūpaŋ aniccaŋ, vedanā aniccā (p. 3.343) saññā aniccā sankhārā aniccā, viññāņaŋ aniccan” ti. Iti imesu pañcasu upādānakkhandhesu aniccānupassī viharati. Ayaŋ vuccatānanda, aniccasaññā.

‘Katamā cānanda, anattasaññā? Idhānanda, bhikkhu araññagato vā rukkhamūlagato vā suññāgāragato vā iti paţisañcikkhati– “cakkhu anattā, rūpā anattā, sotaŋ anattā, saddā anattā, ghānaŋ anattā, gandhā anattā, jivhā anattā, rasā anattā, kāyā anattā, phoţţhabbā anattā, mano anattā, dhammā anattā” ti. Iti imesu chasu ajjhattikabāhiresu āyatanesu anattānupassī viharati. Ayaŋ vuccatānanda, anattasaññā.

‘Katamā cānanda, asubhasaññā? Idhānanda, bhikkhu imameva kāyaŋ uddhaŋ pādatalā adho kesamatthakā tacapariyantaŋ pūraŋ nānāppakārassa asucino paccavekkhati– “atthi imasmiŋ kāye kesā lomā nakhā dantā taco maŋsaŋ nhāru aţţhi aţţhimiñjaŋ vakkaŋ hadayaŋ yakanaŋ kilomakaŋ pihakaŋ papphāsaŋ antaŋ antaguņaŋ udariyaŋ karīsaŋ pittaŋ semhaŋ pubbo lohitaŋ sedo medo assu vasā kheļo singhāņikā lasikā muttan” ti. Iti imasmiŋ kāye asubhānupassī viharati. Ayaŋ vuccatānanda, asubhasaññā.

‘Katamā cānanda, ādīnavasaññā? Idhānanda, bhikkhu araññagato vā rukkhamūlagato vā suññāgāragato vā iti paţisañcikkhati– “bahudukkho kho ayaŋ kāyo bahu-ādīnavo? Iti imasmiŋ kāye vividhā ābādhā uppajjanti, seyyathidaŋ– cakkhurogo sotarogo ghānarogo jivhārogo kāyarogo sīsarogo kaņņarogo mukharogo dantarogo oţţharogo kāso sāso pināso đāho jaro kucchirogo mucchā pakkhandikā sūlā visūcikā kuţţhaŋ gaņđo kilāso soso apamāro daddu kaņđu kacchu nakhasā vitacchikā lohitaŋ pittaŋ madhumeho aŋsā piļakā bhagandalā pittasamuţţhānā ābādhā semhasamuţţhānā ābādhā vātasamuţţhānā ābādhā sannipātikā ābādhā utupariņāmajā ābādhā visamaparihārajā ābādhā opakkamikā ābādhā kammavipākajā ābādhā sītaŋ uņhaŋ jighacchā pipāsā uccāro passāvo” ti. Iti (p. 3.344) imasmiŋ kāye ādīnavānupassī viharati. Ayaŋ vuccatānanda, ādīnavasaññā.

‘Katamā cānanda, pahānasaññā? Idhānanda, bhikkhu uppannaŋ kāmavitakkaŋ nādhivāseti, pajahati vinodeti, byantīkaroti, anabhāvaŋ gameti. Uppannaŋ byāpādavitakkaŋ nādhivāseti, pajahati, vinodeti, byantīkaroti, anabhāvaŋ gameti. Uppannaŋ vihiŋsāvitakkaŋ nādhivāseti, pajahati, vinodeti, byantīkaroti, anabhāvaŋ gameti. Uppannuppanne pāpake akusale dhamme nādhivāseti, pajahati, vinodeti, byantīkaroti, anabhāvaŋ gameti. Ayaŋ vuccatānanda, pahānasaññā.

‘Katamā cānanda, virāgasaññā? Idhānanda, bhikkhu araññagato vā rukkhamūlagato vā suññāgāragato vā iti paţisañcikkhati– “etaŋ santaŋ etaŋ paņītaŋ yadidaŋ sabbasankhārasamatho sabbūpadhippaţinissaggo taņhākkhayo virāgo nibbānan” ti. Ayaŋ vuccatānanda, virāgasaññā.

‘Katamā cānanda, nirodhasaññā? Idhānanda, bhikkhu araññagato vā rukkhamūlagato vā suññāgāragato vā iti paţisañcikkhati– “etaŋ santaŋ etaŋ paņītaŋ yadidaŋ sabbasankhārasamatho sabbūpadhippaţinissaggo taņhākkhayo nirodho nibbānan” ti. Ayaŋ vuccatānanda, nirodhasaññā.

‘Katamā cānanda, sabbaloke anabhiratasaññā? Idhānanda, bhikkhu ye loke upādānā cetaso adhiţţhānābhinivesānusayā, te pajahanto viharati anupādiyanto. Ayaŋ vuccatānanda, sabbaloke anabhiratasaññā.

‘Katamā cānanda, sabbasankhāresu anicchāsaññā? Idhānanda, bhikkhu sabbasankhāresu aţţīyati harāyati jigucchati. Ayaŋ vuccatānanda, sabbasankhāresu anicchāsaññā.

‘Katamā cānanda, ānāpānassati? Idhānanda, bhikkhu araññagato vā rukkhamūlagato vā suññāgāragato vā nisīdati pallankaŋ ābhujitvā ujuŋ kāyaŋ paņidhāya parimukhaŋ satiŋ upaţţhapetvā. So satova assasati satova passasati. Dīghaŋ vā assasanto “dīghaŋ assasāmī” ti pajānāti. Dīghaŋ vā passasanto “dīghaŋ passasāmī” ti pajānāti. Rassaŋ vā assasanto “rassaŋ assasāmī” ti pajānāti. Rassaŋ vā passasanto “rassaŋ (p. 3.345) passasāmī” ti pajānāti. “Sabbakāyapaţisaŋvedī assasissāmī” ti sikkhati. “Sabbakāyapaţisaŋvedī passasissāmī” ti sikkhati. “Passambhayaŋ kāyasankhāraŋ assasissāmī” ti sikkhati. “Passambhayaŋ kāyasankhāraŋ passasissāmī” ti sikkhati. “Pītipaţisaŋvedī assasissāmī” ti sikkhati. “Pītipaţisaŋvedī passasissāmī” ti sikkhati. “Sukhapaţisaŋvedī assasissāmī” ti sikkhati. “Sukhapaţisaŋvedī passasissāmī” ti sikkhati. “Cittasankhārapaţisaŋvedī assasissāmī” ti sikkhati. “Cittasankhārapaţisaŋvedī passasissāmī” ti sikkhati. “Passambhayaŋ cittasankhāraŋ assasissāmī” ti sikkhati. “Passambhayaŋ cittasankhāraŋ passasissāmī” ti sikkhati. “Cittapaţisaŋvedī assasissāmī” ti sikkhati. “Cittapaţisaŋvedī passasissāmī” ti sikkhati Abhippamodayaŋ cittaŋ …pe… samādahaŋ cittaŋ …pe… vimocayaŋ cittaŋ …pe… aniccānupassī …pe… virāgānupassī …pe… nirodhānupassī …pe… “paţinissaggānupassī assasissāmī” ti sikkhati. “Paţinissaggānupassī passasissāmī” ti sikkhati. Ayaŋ vuccatānanda, ānāpānassati.

‘Sace kho tvaŋ, ānanda, girimānandassa bhikkhuno imā dasa saññā bhāseyyāsi, ţhānaŋ kho panetaŋ vijjati yaŋ girimānandassa bhikkhuno imā dasa saññā sutvā so ābādho ţhānaso paţippassambheyyā’ ti.

Atha kho āyasmā ānando bhagavato santike imā dasa saññā uggahetvā yenāyasmā girimānando tenupasankami; upasankamitvā āyasmato girimānandassa imā dasa saññā abhāsi. Atha kho āyasmato girimānandassa dasa saññā sutvā so ābādho ţhānaso paţippassambhi. Vuţţhahi cāyasmā girimānando tamhā ābādhā. Tathā pahīno ca panāyasmato girimānandassa so ābādho ahosī’ ti. Dasamaŋ.

Sacittavaggo paţhamo.

Tassuddānaŋ–

Sacittañca sāriputta, ţhiti ca samathena ca;

Parihāno ca dve saññā, mūlā pabbajitaŋ girīti.

( 7) 2. Yamakavaggo

1. Avijjāsuttaŋ
61. ‘Purimā (p. 3.346) bhikkhave, koţi na paññāyati avijjāya– “ito pubbe avijjā nāhosi, atha pacchā samabhavī” ti. Evañcetaŋ, bhikkhave, vuccati, atha ca pana paññāyati– “idappaccayā avijjā” ti.

‘Avijjampāhaŋ, bhikkhave, sāhāraŋ vadāmi, no anāhāraŋ. Ko cāhāro avijjāya? “Pañca nīvaraņā” tissa vacanīyaŋ. Pañcapāhaŋ, bhikkhave, nīvaraņe sāhāre vadāmi no anāhāre. Ko cāhāro pañcannaŋ nīvaraņānaŋ? “Tīņi duccaritānī” tissa vacanīyaŋ. Tīņipāhaŋ, bhikkhave, duccaritāni sāhārāni vadāmi, no anāhārāni. Ko cāhāro tiņņaŋ duccaritānaŋ? “Indriya-asaŋvaro” tissa vacanīyaŋ. Indriya-asaŋvarampāhaŋ, bhikkhave, sāhāraŋ vadāmi, no anāhāraŋ. Ko cāhāro indriya-asaŋvarassa? “Asatāsampajaññan” tissa vacanīyaŋ. Asatāsampajaññampāhaŋ, bhikkhave, sāhāraŋ vadāmi, no anāhāraŋ. Ko cāhāro asatāsampajaññassa? “Ayonisomanasikāro” tissa vacanīyaŋ. Ayonisomanasikārampāhaŋ, bhikkhave, sāhāraŋ vadāmi, no anāhāraŋ. Ko cāhāro ayonisomanasikārassa? “Assaddhiyan” tissa vacanīyaŋ. Assaddhiyampāhaŋ, bhikkhave, sāhāraŋ vadāmi, no anāhāraŋ. Ko cāhāro assaddhiyassa? “Asaddhammassavanan” tissa vacanīyaŋ. Asaddhammassavanampāhaŋ, bhikkhave, sāhāraŋ vadāmi, no anāhāraŋ. Ko cāhāro asaddhammassavanassa? “Asappurisasaŋsevo” tissa vacanīyaŋ.

‘Iti kho, bhikkhave, asappurisasaŋsevo paripūro asaddhammassavanaŋ paripūreti, asaddhammassavanaŋ paripūraŋ assaddhiyaŋ paripūreti, assaddhiyaŋ paripūraŋ ayonisomanasikāraŋ paripūreti, ayonisomanasikāro paripūro asatāsampajaññaŋ paripūreti, asatāsampajaññaŋ paripūraŋ indriya-asaŋvaraŋ paripūreti, indriya-asaŋvaro paripūro tīņi duccaritāni paripūreti, tīņi duccaritāni paripūrāni pañca nīvaraņe paripūrenti, pañca nīvaraņā paripūrā avijjaŋ paripūrenti. Evametissā avijjāya āhāro hoti, evañca pāripūri.

‘Seyyathāpi (p. 3.347) bhikkhave, uparipabbate thullaphusitake deve vassante ( ) taŋ udakaŋ yathāninnaŋ pavattamānaŋ pabbatakandarapadarasākhā paripūreti, pabbatakandarapadarasākhā paripūrā kusobbhe paripūrenti. Kusobbhā paripūrā mahāsobbhe paripūrenti, mahāsobbhā paripūrā kunnadiyo paripūrenti, kunnadiyo paripūrā mahānadiyo paripūrenti, mahānadiyo paripūrā mahāsamuddaŋ sāgaraŋ paripūrenti; evametassa mahāsamuddassa sāgarassa āhāro hoti, evañca pāripūri.

‘Evamevaŋ kho, bhikkhave, asappurisasaŋsevo paripūro asaddhammassavanaŋ paripūreti, asaddhammassavanaŋ paripūraŋ assaddhiyaŋ paripūreti, assaddhiyaŋ paripūraŋ ayonisomanasikāraŋ paripūreti, ayonisomanasikāro paripūro asatāsampajaññaŋ paripūreti, asatāsampajaññaŋ paripūraŋ indriya-asaŋvaraŋ paripūreti, indriya-asaŋvaro paripūro tīņi duccaritāni paripūreti, tīņi duccaritāni paripūrāni pañca nīvaraņe paripūrenti, pañca nīvaraņā paripūrā avijjaŋ paripūrenti; evametissā avijjāya āhāro hoti, evañca pāripūri.

‘Vijjāvimuttimpāhaŋ, bhikkhave, sāhāraŋ vadāmi, no anāhāraŋ. Ko cāhāro vijjāvimuttiyā? “Satta bojjhangā” tissa vacanīyaŋ. Sattapāhaŋ, bhikkhave, bojjhange sāhāre vadāmi, no anāhāre. Ko cāhāro sattannaŋ bojjhangānaŋ? “Cattāro satipaţţhānā” tissa vacanīyaŋ. Cattāropāhaŋ, bhikkhave, satipaţţhāne sāhāre vadāmi, no anāhāre. Ko cāhāro catunnaŋ satipaţţhānānaŋ? “Tīņi sucaritānī” tissa vacanīyaŋ. Tīņipāhaŋ, bhikkhave, sucaritāni sāhārāni vadāmi, no anāhārāni. Ko cāhāro tiņņaŋ sucaritānaŋ? “Indriyasaŋvaro” tissa vacanīyaŋ. Indriyasaŋvarampāhaŋ, bhikkhave, sāhāraŋ vadāmi, no anāhāraŋ. Ko cāhāro indriyasaŋvarassa? “Satisampajaññan” tissa vacanīyaŋ. Satisampajaññampāhaŋ, bhikkhave, sāhāraŋ vadāmi, no anāhāraŋ. Ko cāhāro satisampajaññassa? “Yonisomanasikāro” tissa vacanīyaŋ. Yonisomanasikārampāhaŋ, bhikkhave, sāhāraŋ vadāmi, no anāhāraŋ. Ko cāhāro yonisomanasikārassa? “Saddhā” tissa vacanīyaŋ. Saddhampāhaŋ, bhikkhave, sāhāraŋ vadāmi, no anāhāraŋ. Ko cāhāro saddhāya (p. 3.348) “Saddhammassavanan” tissa vacanīyaŋ. Saddhammassavanampāhaŋ, bhikkhave sāhāraŋ vadāmi, no anāhāraŋ. Ko cāhāro saddhammassavanassa? “Sappurisasaŋsevo” tissa vacanīyaŋ.

‘Iti kho, bhikkhave, sappurisasaŋsevo paripūro saddhammassavanaŋ paripūreti, saddhammassavanaŋ paripūraŋ saddhaŋ paripūreti, saddhā paripūrā yonisomanasikāraŋ paripūreti, yonisomanasikāro paripūro satisampajaññaŋ paripūreti, satisampajaññaŋ paripūraŋ indriyasaŋvaraŋ paripūreti, indriyasaŋvaro paripūro tīņi sucaritāni paripūreti, tīņi sucaritāni paripūrāni cattāro satipaţţhāne paripūrenti, cattāro satipaţţhānā paripūrā satta bojjhange paripūrenti, satta bojjhangā paripūrā vijjāvimuttiŋ paripūrenti; evametissā vijjāvimuttiyā āhāro hoti, evañca pāripūri.

‘Seyyathāpi, bhikkhave, uparipabbate thullaphusitake deve vassante taŋ udakaŋ yathāninnaŋ pavattamānaŋ pabbatakandarapadarasākhā paripūreti, pabbatakandarapadarasākhā paripūrā kusobbhe paripūrenti, kusobbhā paripūrā mahāsobbhe paripūrenti, mahāsobbhā paripūrā kunnadiyo paripūrenti, kunnadiyo paripūrā mahānadiyo paripūrenti, mahānadiyo paripūrā mahāsamuddaŋ sāgaraŋ paripūrenti; evametassa mahāsamuddassa sāgarassa āhāro hoti, evañca pāripūri.

‘Evamevaŋ kho, bhikkhave, sappurisasaŋsevo paripūro saddhammassavanaŋ paripūreti, saddhammassavanaŋ paripūraŋ saddhaŋ paripūreti, saddhā paripūrā yonisomanasikāraŋ paripūreti, yonisomanasikāro paripūro satisampajaññaŋ paripūreti, satisampajaññaŋ paripūraŋ indriyasaŋvaraŋ paripūreti, indriyasaŋvaro paripūro tīņi sucaritāni paripūreti, tīņi sucaritāni paripūrāni cattāro satipaţţhāne paripūrenti, cattāro satipaţţhānā paripūrā satta bojjhange paripūrenti, satta bojjhangā paripūrā vijjāvimuttiŋ paripūrenti; evametissā vijjāvimuttiyā āhāro hoti, evañca pāripūrī’ ti. Paţhamaŋ.

2. Đtaņhāsuttaŋ
62. ‘Purimā, bhikkhave, koţi na paññāyati bhavataņhāya– “ito pubbe bhavataņhā nāhosi atha pacchā samabhavī” ti. Evañcetaŋ, bhikkhave, vuccati, atha ca pana paññāyati – “idappaccayā bhavataņhā” ti.

‘Bhavataņhāmpāhaŋ (p. 3.349) bhikkhave, sāhāraŋ vadāmi, no anāhāraŋ. Ko cāhāro bhavataņhāya? “Avijjā” tissa vacanīyaŋ. Avijjampāhaŋ, bhikkhave, sāhāraŋ vadāmi, no anāhāraŋ. Ko cāhāro avijjāya? “Pañca nīvaraņā” tissa vacanīyaŋ. Pañca nīvaraņepāhaŋ, bhikkhave, sāhāre vadāmi, no anāhāre. Ko cāhāro pañcannaŋ nīvaraņānaŋ? “Tīņi duccaritānī” tissa vacanīyaŋ. Tīņipāhaŋ, bhikkhave duccaritāni sāhārāni vadāmi, no anāhārāni. Ko cāhāro tiņņannaŋ duccaritānaŋ? “Indriya-asaŋvaro” tissa vacanīyaŋ. Indriya-asaŋvarampāhaŋ, bhikkhave, sāhāraŋ vadāmi, no anāhāraŋ Ko cāhāro indriya-asaŋvarassa? “Asatāsampajaññan” tissa vacanīyaŋ. Asatāsampajaññampāhaŋ, bhikkhave, sāhāraŋ vadāmi, no anāhāraŋ. Ko cāhāro asatā sampajaññassa? “Ayonisomanasikāro” tissa vacanīyaŋ. Ayonisomanasikārampāhaŋ, bhikkhave, sāhāraŋ vadāmi, no anāhāraŋ. Ko cāhāro ayonisomanasikārassa? “Assaddhiyan” tissa vacanīyaŋ. Assaddhiyampāhaŋ, bhikkhave, sāhāraŋ vadāmi, no anāhāraŋ. Ko cāhāro assaddhiyassa? “Assaddhammassavanan” tissa vacanīyaŋ. Assaddhammassavanampāhaŋ, bhikkhave, sāhāraŋ vadāmi, no anāhāraŋ. Ko cāhāro assaddhammassavanassa? “Asappurisasaŋsevo” tissa vacanīyaŋ.

‘Iti kho, bhikkhave, asappurisasaŋsevo paripūro assaddhammassavanaŋ paripūreti, assaddhammassavanaŋ paripūraŋ assaddhiyaŋ paripūreti, assaddhiyaŋ paripūraŋ ayonisomanasikāraŋ paripūreti, ayonisomanasikāro paripūro asatāsampajaññaŋ paripūreti, asatāsampajaññaŋ paripūraŋ indriya-asaŋvaraŋ paripūreti, indriya-asaŋvaro paripūro tīņi duccaritāni paripūreti, tīņi duccaritāni paripūrāni pañca nīvaraņe paripūrenti, pañca nīvaraņā paripūrā avijjaŋ paripūrenti, avijjā paripūrā bhavataņhaŋ paripūreti; evametissā bhavataņhāya āhāro hoti, evañca pāripūri.

‘Seyyathāpi, bhikkhave, uparipabbate thullaphusitake deve vassante taŋ udakaŋ yathāninnaŋ pavattamānaŋ pabbatakandarapadarasākhā paripūreti, pabbatakandarapadarasākhā paripūrā kusobbhe paripūrenti kusobbhā paripūrā mahāsobbhe paripūrenti, mahāsobbhā paripūrā kunnadiyo paripūrenti, kunnadiyo paripūrā mahānadiyo paripūrenti, mahānadiyo paripūrā mahāsamuddaŋ (p. 3.350) sāgaraŋ paripūrenti; evametassa mahāsamuddassa sāgarassa āhāro hoti, evañca pāripūri.

‘Evamevaŋ kho, bhikkhave, asappurisasaŋsevo paripūro assaddhammassavanaŋ paripūreti, assaddhammassavanaŋ paripūraŋ assaddhiyaŋ paripūreti, assaddhiyaŋ paripūraŋ ayonisomanasikāraŋ paripūreti, ayonisomanasikāro paripūro asatāsampajaññaŋ paripūreti, asatāsampajaññaŋ paripūraŋ indriya-asaŋvaraŋ paripūreti, indriya-asaŋvaro paripūro tīņi duccaritāni paripūreti, tīņi duccaritāni paripūrāni pañca nīvaraņe paripūrenti, pañca nīvaraņā paripūrā avijjaŋ paripūrenti, avijjā paripūrā bhavataņhaŋ paripūreti; evametissā bhavataņhāya āhāro hoti, evañca pāripūri.

‘Vijjāvimuttimpāhaŋ, bhikkhave, sāhāraŋ vadāmi, no anāhāraŋ. Ko cāhāro vijjāvimuttiyā? “Satta bojjhangā” tissa vacanīyaŋ. Sattapāhaŋ, bhikkhave, bojjhange sāhāre vadāmi, no anāhāre. Ko cāhāro sattannaŋ bojjhangānaŋ? “Cattāro satipaţţhānā” tissa vacanīyaŋ. Cattāropāhaŋ, bhikkhave, satipaţţhāne sāhāre vadāmi, no anāhāre. Ko cāhāro catunnaŋ satipaţţhānānaŋ? “Tīņi sucaritānī” tissa vacanīyaŋ. Tīņipāhaŋ, bhikkhave, sucaritāni sāhārāni vadāmi, no anāhārāni. Ko cāhāro tiņņannaŋ sucaritānaŋ? “Indriyasaŋvaro” tissa vacanīyaŋ. Indriyasaŋvarampāhaŋ, bhikkhave, sāhāraŋ vadāmi, no anāhāraŋ. Ko cāhāro indriyasaŋvarassa? “Satisampajaññan” tiss vacanīyaŋ. Satisampajaññampāhaŋ, bhikkhave, sāhāraŋ vadāmi, no anāhāraŋ. Ko cāhāro satisampajaññassa? “Yonisomanasikāro” tissa vacanīyaŋ. Yonisomanasikārampāhaŋ, bhikkhave, sāhāraŋ vadāmi, no anāhāraŋ. Ko cāhāro yonisomanasikārassa? “Saddhā” tissa vacanīyaŋ. Saddhampāhaŋ, bhikkhave, sāhāraŋ vadāmi, no anāhāraŋ. Ko cāhāro saddhāya? “Saddhammassavanan” tissa vacanīyaŋ. Saddhammassavanampāhaŋ, bhikkhave, sāhāraŋ vadāmi, no anāhāraŋ. Ko cāhāro saddhammassavanassa? “Sappurisasaŋsevo” tissa vacanīyaŋ.

‘Iti kho, bhikkhave, sappurisasaŋsevo paripūro saddhammassavanaŋ paripūreti, saddhammassavanaŋ paripūraŋ saddhaŋ paripūreti, saddhā paripūrā yonisomanasikāraŋ paripūreti, yonisomanasikāro paripūro satisampajaññaŋ paripūreti, satisampajaññaŋ (p. 3.351) paripūraŋ indriyasaŋvaraŋ paripūreti, indriyasaŋvaro paripūro tīņi sucaritāni paripūreti, tīņi sucaritāni paripūrāni cattāro satipaţţhāne paripūrenti, cattāro satipaţţhānā paripūrā satta bojjhange paripūrenti satta bojjhangā paripūrā vijjāvimuttiŋ paripūrenti; evametissā vijjāvimuttiyā āhāro hoti, evañca pāripūri.

‘Seyyathāpi, bhikkhave, uparipabbate thullaphusitake deve vassante taŋ udakaŋ yathāninnaŋ pavattamānaŋ …pe… evametassa mahāsamuddassa sāgarassa āhāro hoti, evañca pāripūri. Evamevaŋ kho, bhikkhave, sappurisasaŋsevo paripūro saddhammassavanaŋ paripūreti …pe… evametissā vijjāvimuttiyā āhāro hoti, evañca pāripūrī’ ti. Dutiyaŋ.

3. Niţţhangatasuttaŋ
63. ‘Ye keci, bhikkhave, mayi niţţhaŋ gatā sabbe te diţţhisampannā. Tesaŋ diţţhisampannānaŋ pañcannaŋ idha niţţhā, pañcannaŋ idha vihāya niţţhā. Katamesaŋ pañcannaŋ idha niţţhā? Sattakkhattuparamassa kolankolassa, ekabījissa, sakadāgāmissa, yo ca diţţheva dhamme arahā– imesaŋ pañcannaŋ idha niţţhā. Katamesaŋ pañcannaŋ idha vihāya niţţhā? Antarāparinibbāyissa, upahaccaparinibbāyissa, asankhāraparinibbāyissa, sasankhāraparinibbāyissa, uddhaŋsotassa akaniţţhagāmino– imesaŋ pañcannaŋ idha vihāya niţţhā. Ye keci, bhikkhave, mayi niţţhaŋ gatā, sabbe te diţţhisampannā. Tesaŋ diţţhisampannānaŋ imesaŋ pañcannaŋ idha niţţhā, imesaŋ pañcannaŋ idha vihāya niţţhā’ ti. Tatiyaŋ.

4. Aveccappasannasuttaŋ
64. ‘Ye keci, bhikkhave, mayi aveccappasannā, sabbe te sotāpannā. Tesaŋ sotāpannānaŋ pañcannaŋ idha niţţhā, pañcannaŋ idha vihāya niţţhā. Katamesaŋ pañcannaŋ idha niţţhā? Sattakkhattuparamassa, kolankolassa, ekabījissa, sakadāgāmissa, yo ca diţţheva dhamme arahā imesaŋ pañcannaŋ idha niţţhā. Katamesaŋ pañcannaŋ idha vihāya niţţhā? Antarāparinibbāyissa, upahaccaparinibbāyissa, asankhāraparinibbāyissa, sasankhāraparinibbāyissa, uddhaŋsotassa akaniţţhagāmino– imesaŋ pañcannaŋ idha vihāya niţţhā. Ye keci, bhikkhave mayi aveccappasannā sabbe te sotāpannā. Tesaŋ (p. 3.352) sotāpannānaŋ imesaŋ pañcannaŋ idha niţţhā, imesaŋ pañcannaŋ idha vihāya niţţhā’ ti. Catutthaŋ.

5. Paţhamasukhasuttaŋ
65. Ekaŋ samayaŋ āyasmā sāriputto magadhesu viharati nālakagāmake. Atha kho sāmaņđakāni paribbājako yenāyasmā sāriputto tenupasankami; upasankamitvā āyasmatā sāriputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho sāmaņđakāni paribbājako āyasmantaŋ sāriputtaŋ etadavoca–

‘Kiŋ nu kho, āvuso sāriputta, sukhaŋ, kiŋ dukkhan’ ti? ‘Abhinibbatti kho, āvuso dukkhā, anabhinibbatti sukhā. Abhinibbattiyā, āvuso, sati idaŋ dukkhaŋ pāţikankhaŋ– sītaŋ uņhaŋ jighacchā pipāsā uccāro passāvo aggisamphasso daņđasamphasso satthasamphasso ñātīpi mittāpi sangamma samāgamma rosenti. Abhinibbattiyā, āvuso, sati idaŋ dukkhaŋ pāţikankhaŋ. Anabhinibbattiyā, āvuso, sati idaŋ sukhaŋ pāţikankhaŋ– na sītaŋ na uņhaŋ na jighacchā na pipāsā na uccāro na passāvo na aggisamphasso na daņđasamphasso na satthasamphasso ñātīpi mittāpi sangamma samāgamma na rosenti. Anabhinibbattiyā, āvuso, sati idaŋ sukhaŋ pāţikankhan’ ti. Pañcamaŋ.

6. Dutiyasukhasuttaŋ
66. Ekaŋ samayaŋ āyasmā sāriputto magadhesu viharati nālakagāmake. Atha kho sāmaņđakāni paribbājako yenāyasmā sāriputto tenupasankami; upasankamitvā āyasmatā sāriputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho sāmaņđakāni paribbājako āyasmantaŋ sāriputtaŋ etadavoca–

‘Kiŋ nu kho, āvuso, sāriputta, imasmiŋ dhammavinaye sukhaŋ, kiŋ dukkhan’ ti? ‘Anabhirati kho, āvuso, imasmiŋ dhammavinaye dukkhā, abhirati sukhā. Anabhiratiyā, āvuso, sati idaŋ dukkhaŋ pāţikankhaŋ– gacchantopi sukhaŋ sātaŋ (p. 3.353) nādhigacchati, ţhitopi… nisinnopi… sayānopi… gāmagatopi… araññagatopi… rukkhamūlagatopi… suññāgāragatopi… abbhokāsagatopi… bhikkhumajjhagatopi sukhaŋ sātaŋ nādhigacchati. Anabhiratiyā, āvuso, sati idaŋ dukkhaŋ pāţikankhaŋ.

‘Abhiratiyā, āvuso, sati idaŋ sukhaŋ pāţikankhaŋ– gacchantopi sukhaŋ sātaŋ adhigacchati, ţhitopi… nisinnopi… sayānopi… gāmagatopi… araññagatopi… rukkhamūlagatopi… suññāgāragatopi… abbhokāsagatopi… bhikkhumajjhagatopi sukhaŋ sātaŋ adhigacchati. Abhiratiyā, āvuso, sati idaŋ sukhaŋ pāţikankhan’ ti. Chaţţhaŋ.

7. Paţhamanaļakapānasuttaŋ
67. Ekaŋ samayaŋ bhagavā kosalesu cārikaŋ caramāno mahatā bhikkhusanghena saddhiŋ yena naļakapānaŋ nāma kosalānaŋ nigamo tadavasari. Tatra sudaŋ bhagavā naļakapāne viharati palāsavane. Tena kho pana samayena bhagavā tadahuposathe bhikkhusanghaparivuto nisinno hoti. Atha kho bhagavā bahudeva rattiŋ bhikkhūnaŋ dhammiyā kathāya sandassetvā samādapetvā samuttejetvā sampahaŋsetvā tuņhībhūtaŋ tuņhībhūtaŋ bhikkhusanghaŋ anuviloketvā āyasmantaŋ sāriputtaŋ āmantesi–

‘Vigatathinamiddho kho, sāriputta, bhikkhusangho. Paţibhātu taŋ, sāriputta bhikkhūnaŋ dhammī kathā. Piţţhi me āgilāyati; tamahaŋ āyamissāmī’ ti. ‘Evaŋ, bhante’ ti kho āyasmā sāriputto bhagavato paccassosi.

Atha kho bhagavā catugguņaŋ sanghāţiŋ paññāpetvā dakkhiņena passena sīhaseyyaŋ kappesi pāde pādaŋ accādhāya sato sampajāno uţţhānasaññaŋ manasi karitvā. Tatra kho āyasmā sāriputto bhikkhū āmantesi– ‘āvuso bhikkhave’ ti. ‘Āvuso’ ti kho te bhikkhū āyasmato sāriputtassa paccassosuŋ. Āyasmā sāriputto etadavoca–

‘Yassa (p. 3.354) kassaci, āvuso, saddhā natthi kusalesu dhammesu, hirī natthi… ottappaŋ natthi vīriyaŋ natthi… paññā natthi kusalesu dhammesu, tassa yā ratti vā divaso vā āgacchati, hāniyeva pāţikankhā kusalesu dhammesu no vuddhi. Seyyathāpi, āvuso, kāļapakkhe candassa yā ratti vā divaso vā āgacchati, hāyateva vaņņena hāyati maņđalena hāyati ābhāya hāyati ārohapariņāhena; evamevaŋ kho, āvuso, yassa kassaci saddhā natthi kusalesu dhammesu, hirī natthi… ottappaŋ natthi… vīriyaŋ natthi… paññā natthi kusalesu dhammesu, tassa yā ratti vā divaso vā āgacchati, hāniyeva pāţikankhā kusalesu dhammesu no vuddhi.

‘Assaddho purisapuggalo” ti, āvuso, parihānametaŋ; “ahiriko purisapuggalo” ti, āvuso, parihānametaŋ; “anottappī purisapuggalo” ti, āvuso, parihānametaŋ; “kusīto purisapuggalo” ti, āvuso, parihānametaŋ; “duppañño purisapuggalo” ti, āvuso, parihānametaŋ; “kodhano purisapuggalo” ti, āvuso, parihānametaŋ; “upanāhī purisapuggalo” ti, āvuso, parihānametaŋ; “pāpiccho purisapuggalo” ti, āvuso, parihānametaŋ; “pāpamitto purisapuggalo” ti, āvuso, parihānametaŋ; “micchādiţţhiko purisapuggalo” ti, āvuso, parihānametaŋ.

‘Yassa kassaci, āvuso, saddhā atthi kusalesu dhammesu, hirī atthi… ottappaŋ atthi… paññā atthi kusalesu dhammesu, tassa yā ratti vā divaso vā āgacchati, vuddhiyeva pāţikankhā kusalesu dhammesu no parihāni. Seyyathāpi, āvuso, juņhapakkhe candassa yā ratti vā divaso vā āgacchati, vađđhateva vaņņena vađđhati maņđalena vađđhati ābhāya vađđhati ārohapariņāhena; evamevaŋ kho, āvuso, yassa kassaci saddhā atthi kusalesu dhammesu, hirī atthi… ottappaŋ atthi… vīriyaŋ atthi… paññā atthi kusalesu dhammesu, tassa yā ratti vā divaso vā āgacchati, vuddhiyeva pāţikankhā kusalesu dhammesu no parihāni.

‘“Saddho (p. 3.355) purisapuggalo” ti, āvuso, aparihānametaŋ; “hirīmā purisapuggalo” ti, āvuso, aparihānametaŋ; “ottappī purisapuggalo” ti, āvuso, aparihānametaŋ; “āraddhavīriyo purisapuggalo” ti, āvuso, aparihānametaŋ; “paññavā purisapuggalo” ti, āvuso, aparihānametaŋ; “akkodhano purisapuggalo” ti, āvuso, aparihānametaŋ; “anupanāhī purisapuggalo” ti, āvuso, aparihānametaŋ; “appiccho purisapuggalo” ti, āvuso, aparihānametaŋ; “kalyāņamitto purisapuggalo” ti, āvuso, aparihānametaŋ; “sammādiţţhiko purisapuggalo” ti, āvuso, aparihānametan’ ti.

Atha kho bhagavā paccuţţhāya āyasmantaŋ sāriputtaŋ āmantesi– ‘sādhu sādhu, sāriputta! Yassa kassaci, sāriputta, saddhā natthi kusalesu dhammesu, hirī natthi… ottappaŋ natthi… vīriyaŋ natthi… paññā natthi kusalesu dhammesu, tassa yā ratti vā divaso vā āgacchati, hāniyeva pāţikankhā kusalesu dhammesu no vuddhi. Seyyathāpi, sāriputta, kāļapakkhe candassa yā ratti vā divaso vā āgacchati, hāyateva vaņņena hāyati maņđalena hāyati ābhāya hāyati ārohapariņāhena; evamevaŋ kho, sāriputta, yassa kassaci saddhā natthi kusalesu dhammesu …pe… paññā natthi kusalesu dhammesu, tassa yā ratti vā divaso vā …pe… no vuddhi.

‘“Assaddho purisapuggalo” ti, sāriputta, parihānametaŋ; ahiriko… anottappī… kusīto… duppañño… kodhano… upanāhī… pāpiccho… pāpamitto… “micchādiţţhiko purisapuggalo” ti, sāriputta, parihānametaŋ.

‘Yassa kassaci, sāriputta, saddhā atthi kusalesu dhammesu, hirī atthi… ottappaŋ atthi… vīriyaŋ atthi… paññā atthi kusalesu dhammesu, tassa yā ratti vā divaso vā āgacchati, vuddhiyeva pāţikankhā kusalesu dhammesu no parihāni. Seyyathāpi, sāriputta, juņhapakkhe candassa yā ratti vā divaso vā āgacchati, vađđhateva vaņņena vađđhati maņđalena vađđhati ābhāya vađđhati ārohapariņāhena; evamevaŋ kho, sāriputta, yassa kassaci saddhā atthi kusalesu dhammesu, hirī atthi… ottappaŋ atthi… vīriyaŋ atthi… paññā atthi kusalesu dhammesu, tassa yā ratti vā divaso vā āgacchati, vuddhiyeva pāţikankhā kusalesu dhammesu no parihāni.

‘“Saddho (p. 3.356) purisapuggalo” ti, sāriputta, aparihānametaŋ; hirīmā… ottappī… āraddhavīriyo… paññavā… akkodhano… anupanāhī… appiccho… kalyāņamitto… “sammādiţţhiko purisapuggalo” ti, sāriputta, aparihānametan’ ti. Sattamaŋ.

8. Dutiyanaļakapānasuttaŋ
68. Ekaŋ samayaŋ bhagavā naļakapāne viharati palāsavane. Tena kho pana samayena bhagavā tadahuposathe bhikkhusanghaparivuto nisinno hoti. Atha kho bhagavā bahudeva rattiŋ bhikkhūnaŋ dhammiyā kathāya sandassetvā samādapetvā samuttejetvā sampahaŋsetvā tuņhībhūtaŋ tuņhībhūtaŋ bhikkhusanghaŋ anuviloketvā āyasmantaŋ sāriputtaŋ āmantesi–

‘Vigatathinamiddho kho, sāriputta, bhikkhusangho. Paţibhātu taŋ, sāriputta, bhikkhūnaŋ dhammī kathā. Piţţhi me āgilāyati; tamahaŋ āyamissāmī’ ti. ‘Evaŋ, bhante’ ti kho āyasmā sāriputto bhagavato paccassosi.

Atha kho bhagavā catugguņaŋ sanghāţiŋ paññāpetvā dakkhiņena passena sīhaseyyaŋ kappesi pāde pādaŋ accādhāya sato sampajāno uţţhānasaññaŋ manasi karitvā. Tatra kho āyasmā sāriputto bhikkhū āmantesi– ‘āvuso, bhikkhave’ ti! ‘Āvuso’ ti kho te bhikkhū āyasmato sāriputtassa paccassosuŋ. Āyasmā sāriputto etadavoca–

‘Yassa kassaci, āvuso, saddhā natthi kusalesu dhammesu, hirī natthi… ottappaŋ natthi… vīriyaŋ natthi… paññā natthi… sotāvadhānaŋ natthi… dhammadhāraņā natthi… atthūpaparikkhā natthi… dhammānudhammappaţipatti natthi… appamādo natthi kusalesu dhammesu, tassa yā ratti vā divaso vā āgacchati, hāniyeva pāţikankhā kusalesu dhammesu no vuddhi. Seyyathāpi, āvuso, kāļapakkhe candassa yā ratti vā divaso vā āgacchati, hāyateva vaņņena hāyati maņđalena hāyati ābhāya hāyati ārohapariņāhena; evamevaŋ kho, āvuso, yassa kassaci saddhā natthi kusalesu dhammesu, hirī natthi… ottappaŋ natthi… vīriyaŋ natthi… paññā natthi… sotāvadhānaŋ natthi… dhammadhāraņā natthi… atthūpaparikkhā natthi… dhammānudhammappaţipatti natthi… appamādo natthi kusalesu dhammesu, tassa yā ratti vā (p. 3.357) divaso vā āgacchati, hāniyeva pāţikankhā kusalesu dhammesu no vuddhi.

‘Yassa kassaci, āvuso, saddhā atthi kusalesu dhammesu, hirī atthi… ottappaŋ atthi… vīriyaŋ atthi… paññā atthi… sotāvadhānaŋ atthi… dhammadhāraņā atthi… atthūpaparikkhā atthi… dhammānudhammappaţipatti atthi… appamādo atthi kusalesu dhammesu, tassa yā ratti vā divaso vā āgacchati, vuddhiyeva pāţikankhā kusalesu dhammesu no parihāni. Seyyathāpi, āvuso, juņhapakkhe candassa yā ratti vā divaso vā āgacchati, vađđhateva vaņņena vađđhati maņđalena vađđhati ābhāya vađđhati ārohapariņāhena; evamevaŋ kho, āvuso, yassa kassaci saddhā atthi kusalesu dhammesu …pe… appamādo atthi kusalesu dhammesu, tassa yā ratti vā divaso vā āgacchati, vuddhiyeva pāţikankhā kusalesu dhammesu no parihānī’ ti.

Atha kho bhagavā paccuţţhāya āyasmantaŋ sāriputtaŋ āmantesi– ‘sādhu sādhu, sāriputta! Yassa kassaci, sāriputta, saddhā natthi kusalesu dhammesu hirī natthi… ottappaŋ natthi… paññā natthi… vīriyaŋ natthi… sotāvadhānaŋ natthi… dhammadhāraņā natthi… atthūpaparikkhā natthi… dhammānudhammappaţipatti natthi… appamādo natthi kusalesu dhammesu tassa yā ratti vā divaso vā āgacchati, hāniyeva pāţikankhā kusalesu dhammesu no vuddhi. Seyyathāpi, sāriputta, kāļapakkhe candassa yā ratti vā divaso vā āgacchati, hāyateva vaņņena hāyati maņđalena hāyati ābhāya hāyati ārohapariņāhena; evamevaŋ kho, sāriputta, yassa kassaci saddhā natthi kusalesu dhammesu …pe… appamādo natthi kusalesu dhammesu, tassa yā ratti vā divaso vā āgacchati, hāniyeva pāţikankhā kusalesu dhammesu no vuddhi.

‘Yassa kassaci, sāriputta, saddhā atthi kusalesu dhammesu hirī atthi… ottappaŋ atthi… vīriyaŋ atthi… paññā atthi… sotāvadhānaŋ atthi… dhammadhāraņā atthi… atthūpaparikkhā atthi… dhammānudhammappaţipatti atthi… appamādo atthi kusalesu dhammesu, tassa yā ratti vā divaso vā āgacchati, vuddhiyeva pāţikankhā kusalesu dhammesu no parihāni. Seyyathāpi, sāriputta, juņhapakkhe candassa yā ratti vā divaso vā āgacchati, vađđhateva vaņņena vađđhati maņđalena vađđhati ābhāya vađđhati (p. 3.358) ārohapariņāhena; evamevaŋ kho, sāriputta, yassa kassaci saddhā atthi kusalesu dhammesu …pe… appamādo atthi kusalesu dhammesu, tassa yā ratti vā divaso vā āgacchati, vuddhiyeva pāţikankhā kusalesu dhammesu no parihānī’ ti. Aţţhamaŋ.

9. Paţhamakathāvatthusuttaŋ
69. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tena kho pana samayena sambahulā bhikkhū pacchābhattaŋ piņđapātapaţikkantā upaţţhānasālāyaŋ sannisinnā sannipatitā anekavihitaŋ tiracchānakathaŋ anuyuttā viharanti, seyyathidaŋ– rājakathaŋ corakathaŋ mahāmattakathaŋ senākathaŋ bhayakathaŋ yuddhakathaŋ annakathaŋ pānakathaŋ vatthakathaŋ sayanakathaŋ mālākathaŋ gandhakathaŋ ñātikathaŋ yānakathaŋ gāmakathaŋ nigamakathaŋ nagarakathaŋ janapadakathaŋ itthikathaŋ sūrakathaŋ visikhākathaŋ kumbhaţţhānakathaŋ pubbapetakathaŋ nānattakathaŋ lokakkhāyikaŋ samuddakkhāyikaŋ itibhavābhavakathaŋ iti vāti.

Atha kho bhagavā sāyanhasamayaŋ paţisallānā vuţţhito yena upaţţhānasālā tenupasankami; upasankamitvā paññatte āsane nisīdi. Nisajja kho bhagavā bhikkhū āmantesi– ‘kāya nuttha, bhikkhave, etarahi kathāya sannisinnā sannipatitā, kā ca pana vo antarākathā vippakatā’ ti?

‘Idha mayaŋ, bhante, pacchābhattaŋ piņđapātapaţikkantā upaţţhānasālāyaŋ sannisinnā sannipatitā anekavihitaŋ tiracchānakathaŋ anuyuttā viharāma, seyyathidaŋ– rājakathaŋ corakathaŋ …pe… itibhavābhavakathaŋ iti vā’ ti. ‘Na kho panetaŋ, bhikkhave, tumhākaŋ patirūpaŋ kulaputtānaŋ saddhāya agārasmā anagāriyaŋ pabbajitānaŋ, yaŋ tumhe anekavihitaŋ tiracchānakathaŋ anuyuttā vihareyyātha, seyyathidaŋ– rājakathaŋ corakathaŋ mahāmattakathaŋ senākathaŋ bhayakathaŋ yuddhakathaŋ annakathaŋ pānakathaŋ vatthakathaŋ sayanakathaŋ mālākathaŋ gandhakathaŋ ñātikathaŋ yānakathaŋ gāmakathaŋ nigamakathaŋ nagarakathaŋ janapadakathaŋ itthikathaŋ sūrakathaŋ visikhākathaŋ kumbhaţţhānakathaŋ pubbapetakathaŋ nānattakathaŋ lokakkhāyikaŋ samuddakkhāyikaŋ itibhavābhavakathaŋ iti vāti.

‘Dasayimāni (p. 3.359) bhikkhave, kathāvatthūni. Katamāni dasa? Appicchakathā, santuţţhikathā, pavivekakathā asaŋsaggakathā, vīriyārambhakathā, sīlakathā, samādhikathā, paññākathā, vimuttikathā, vimuttiñāņadassanakathāti– imāni kho, bhikkhave, dasa kathāvatthūni.

‘Imesaŋ ce tumhe, bhikkhave, dasannaŋ kathāvatthūnaŋ upādāyupādāya kathaŋ katheyyātha, imesampi candimasūriyānaŋ evaŋmahiddhikānaŋ evaŋmahānubhāvānaŋ tejasā tejaŋ pariyādiyeyyātha, ko pana vādo aññatitthiyānaŋ paribbājakānan’ ti! Navamaŋ.

10. Dutiyakathāvatthusuttaŋ
70. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tena kho pana samayena sambahulā bhikkhū pacchābhattaŋ piņđapātapaţikkantā upaţţhānasālāyaŋ sannisinnā sannipatitā anekavihitaŋ tiracchānakathaŋ anuyuttā viharanti, seyyathidaŋ– rājakathaŋ corakathaŋ mahāmattakathaŋ …pe… itibhavābhavakathaŋ iti vāti.

‘Dasayimāni, bhikkhave, pāsaŋsāni ţhānāni. Katamāni dasa? Idha bhikkhave, bhikkhu attanā ca appiccho hoti, appicchakathañca bhikkhūnaŋ kattā hoti. “Appiccho bhikkhu appicchakathañca bhikkhūnaŋ kattā” ti pāsaŋsametaŋ ţhānaŋ.

‘Attanā ca santuţţho hoti, santuţţhikathañca bhikkhūnaŋ kattā hoti. “Santuţţho bhikkhu santuţţhikathañca bhikkhūnaŋ kattā” ti pāsaŋsametaŋ ţhānaŋ.

‘Attanā ca pavivitto hoti, pavivekakathañca bhikkhūnaŋ kattā hoti. “Pavivitto bhikkhu pavivekakathañca bhikkhūnaŋ kattā” ti pāsaŋsametaŋ ţhānaŋ.

‘Attanā ca asaŋsaţţho hoti, asaŋsaţţhakathañca bhikkhūnaŋ kattā hoti. “Asaŋsaţţho bhikkhu asaŋsaţţhakathañca bhikkhūnaŋ kattā” ti pāsaŋsametaŋ ţhānaŋ.

‘Attanā ca āraddhavīriyo hoti, vīriyārambhakathañca bhikkhūnaŋ kattā hoti. “Āraddhavīriyo bhikkhu vīriyārambhakathañca bhikkhūnaŋ kattā” ti pāsaŋsametaŋ ţhānaŋ.

‘Attanā (p. 3.360) ca sīlasampanno hoti, sīlasampadākathañca bhikkhūnaŋ kattā hoti. “Sīlasampanno bhikkhu sīlasampadākathañca bhikkhūnaŋ kattā” ti pāsaŋsametaŋ ţhānaŋ.

‘Attanā ca samādhisampanno hoti, samādhisampadākathañca bhikkhūnaŋ kattā hoti. “Samādhisampanno bhikkhu samādhisampadākathañca bhikkhūnaŋ kattā” ti pāsaŋsametaŋ ţhānaŋ.

‘Attanā ca paññāsampanno hoti, paññāsampadākathañca bhikkhūnaŋ kattā hoti. “Paññāsampanno bhikkhu paññāsampadākathañca bhikkhūnaŋ kattā” ti pāsaŋsametaŋ ţhānaŋ.

‘Attanā ca vimuttisampanno hoti, vimuttisampadākathañca bhikkhūnaŋ kattā hoti. “Vimuttisampanno bhikkhu vimuttisampadākathañca bhikkhūnaŋ kattā” ti pāsaŋsametaŋ ţhānaŋ.

‘Attanā ca vimuttiñāņadassanasampanno hoti, vimuttiñāņadassanasampadākathañca bhikkhūnaŋ kattā hoti. “Vimuttiñāņadassanasampanno bhikkhu vimuttiñāņadassanasampadākathañca bhikkhūnaŋ kattā” ti pāsaŋsametaŋ ţhānaŋ. Imāni kho, bhikkhave, dasa pāsaŋsāni ţhānānī’ ti. Dasamaŋ.

Yamakavaggo dutiyo.

Tassuddānaŋ–

Avijjā taņhā niţţhā ca, avecca dve sukhāni ca.

Naļakapāne dve vuttā, kathāvatthūpare duveti.

( 8) 3. Ākankhavaggo

1. Ākankhasuttaŋ
71. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘Sampannasīlā (p. 3.361) bhikkhave, viharatha sampannapātimokkhā, pātimokkhasaŋvarasaŋvutā viharatha ācāragocarasampannā aņumattesu vajjesu bhayadassāvino, samādāya sikkhatha sikkhāpadesu.

‘Ākankheyya ce, bhikkhave, bhikkhu “sabrahmacārīnaŋ piyo cassaŋ manāpo ca garu ca bhāvanīyo cā” ti, sīlesvevassa paripūrakārī ajjhattaŋ cetosamathamanuyutto anirākatajjhāno vipassanāya samannāgato brūhetā suññāgārānaŋ.

‘Ākankheyya ce, bhikkhave, bhikkhu “lābhī assaŋ cīvarapiņđapātasenāsanagilānapaccayabhesajjaparikkhārānan” ti, sīlesvevassa paripūrakārī ajjhattaŋ cetosamathamanuyutto anirākatajjhāno vipassanāya samannāgato brūhetā suññāgārānaŋ.

‘Ākankheyya ce, bhikkhave, bhikkhu “yesāhaŋ paribhuñjāmi cīvarapiņđapātasenāsanagilānapaccayabhesajjaparikkhārānaŋ tesaŋ te kārā mahapphalā assu mahānisaŋsā” ti, sīlesvevassa …pe… brūhetā suññāgārānaŋ.

‘Ākankheyya ce, bhikkhave bhikkhu “ye me petā ñātī sālohitā kālankatā pasannacittā anussaranti tesaŋ taŋ mahapphalaŋ assa mahānisaŋsan” ti, sīlesvevassa …pe… brūhetā suññāgārānaŋ.

‘Ākankheyya ce, bhikkhave, bhikkhu “santuţţho assaŋ itarītaracīvarapiņđapātasenāsanagilānapaccayabhesajjaparikkhārenā” ti, sīlesvevassa …pe… brūhetā suññāgārānaŋ.

‘Ākankheyya ce, bhikkhave, bhikkhu “khamo assaŋ sītassa uņhassa jighacchāya pipāsāya đaŋsamakasavātātapasarīsapasamphassānaŋ, duruttānaŋ durāgatānaŋ vacanapathānaŋ uppannānaŋ sārīrikānaŋ vedanānaŋ dukkhānaŋ tibbānaŋ kharānaŋ kaţukānaŋ asātānaŋ amanāpānaŋ pāņaharānaŋ adhivāsakajātiko assan” ti, sīlesvevassa …pe… brūhetā suññāgārānaŋ.

‘Ākankheyya ce, bhikkhave, bhikkhu “aratiratisaho assaŋ, na ca maŋ aratirati saheyya, uppannaŋ aratiratiŋ abhibhuyya abhibhuyya vihareyyan” ti, sīlesvevassa …pe… brūhetā suññāgārānaŋ.

‘Ākankheyya (p. 3.362) ce, bhikkhave, bhikkhu “bhayabheravasaho assaŋ, na ca maŋ bhayabheravo saheyya, uppannaŋ bhayabheravaŋ abhibhuyya abhibhuyya vihareyyan” ti, sīlesvevassa …pe… brūhetā suññāgārānaŋ.

‘Ākankheyya ce, bhikkhave, bhikkhu “catunnaŋ jhānānaŋ ābhicetasikānaŋ diţţhadhammasukhavihārānaŋ nikāmalābhī assaŋ akicchalābhī akasiralābhī” ti, sīlesvevassa …pe… brūhetā suññāgārānaŋ.

‘Ākankheyya ce, bhikkhave, bhikkhu “āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja vihareyyan” ti, sīlesvevassa paripūrakārī ajjhattaŋ cetosamathamanuyutto anirākatajjhāno vipassanāya samannāgato brūhetā suññāgārānaŋ.

‘“Sampannasīlā, bhikkhave, viharatha sampannapātimokkhā, pātimokkhasaŋvarasaŋvutā viharatha ācāragocarasampannā aņumattesu vajjesu bhayadassāvino, samādāya sikkhatha sikkhāpadesū” ti, iti yaŋ taŋ vuttaŋ, idametaŋ paţicca vuttan’ ti. Paţhamaŋ.

2. Kaņţakasuttaŋ
72. Ekaŋ samayaŋ bhagavā vesāliyaŋ viharati mahāvane kūţāgārasālāyaŋ sambahulehi abhiññātehi abhiññātehi therehi sāvakehi saddhiŋ– āyasmatā ca cālena, āyasmatā ca upacālena, āyasmatā ca kukkuţena, āyasmatā ca kaļimbhena, āyasmatā ca nikaţena, āyasmatā ca kaţissahena; aññehi ca abhiññātehi abhiññātehi therehi sāvakehi saddhiŋ.

Tena kho pana samayena sambahulā abhiññātā abhiññātā licchavī bhadrehi bhadrehi yānehi parapurāya uccāsaddā mahāsaddā mahāvanaŋ ajjhogāhanti bhagavantaŋ dassanāya. Atha kho tesaŋ āyasmantānaŋ etadahosi– ‘ime kho sambahulā abhiññātā abhiññātā licchavī bhadrehi bhadrehi yānehi parapurāya uccāsaddā mahāsaddā mahāvanaŋ ajjhogāhanti (p. 3.363) bhagavantaŋ dassanāya. “Saddakaņţakā kho pana jhānā” vuttā bhagavatā. Yaŋnūna mayaŋ yena gosingasālavanadāyo tenupasankameyyāma Tattha mayaŋ appasaddā appākiņņā phāsuŋ vihareyyāmā’ ti. Atha kho te āyasmanto yena gosingasālavanadāyo tenupasankamiŋsu; tattha te āyasmanto appasaddā appākiņņā phāsuŋ viharanti.

Atha kho bhagavā bhikkhū āmantesi– ‘kahaŋ nu kho, bhikkhave, cālo, kahaŋ upacālo, kahaŋ kukkuţo, kahaŋ kaļimbho, kahaŋ nikaţo, kahaŋ kaţissaho; kahaŋ nu kho te, bhikkhave, therā sāvakā gatā’ ti?

‘Idha, bhante, tesaŋ āyasmantānaŋ etadahosi– “ime kho sambahulā abhiññātā abhiññātā licchavī bhadrehi bhadrehi yānehi parapurāya uccāsaddā mahāsaddā mahāvanaŋ ajjhogāhanti bhagavantaŋ dassanāya “saddakaņţakā kho pana jhānāvuttā bhagavatā yaŋnūna mayaŋ yena gosingasālavanadāyo tenupasankameyyāma tattha mayaŋ appasaddā appākiņņā phāsuŋ vihareyyāmā” ti. Atha kho te, bhante, āyasmanto yena gosingasālavanadāyo tenupasankamiŋsu. Tattha te āyasmanto appasaddā appākiņņā phāsuŋ viharantī’ ti

‘Sādhu sādhu, bhikkhave, yathā te mahāsāvakā sammā byākaramānā byākareyyuŋ, “saddakaņţakā hi, bhikkhave, jhānā” vuttā mayā.

‘Dasayime, bhikkhave, kaņţakā. Katame dasa? Pavivekārāmassa sangaņikārāmatā kaņţako, asubhanimittānuyogaŋ anuyuttassa subhanimittānuyogo kaņţako, indriyesu guttadvārassa visūkadassanaŋ kaņţako, brahmacariyassa mātugāmūpacāro kaņţako, paţhamassa jhānassa saddo kaņţako, dutiyassa jhānassa vitakkavicārā kaņţakā, tatiyassa jhānassa pīti kaņţako, catutthassa jhānassa assāsapassāso kaņţako, saññāvedayitanirodhasamāpattiyā saññā ca vedanā ca kaņţako rāgo kaņţako doso kaņţako moho kaņţako.

‘Akaņţakā (p. 3.364) bhikkhave, viharatha. Nikkaņţakā, bhikkhave, viharatha. Akaņţakanikkaņţakā, bhikkhave, viharatha. Akaņţakā, bhikkhave, arahanto; nikkaņţakā, bhikkhave, arahanto; akaņţakanikkaņţakā, bhikkhave, arahanto’ ti. Dutiyaŋ.

3. Iţţhadhammasuttaŋ
73. ‘Dasayime, bhikkhave, dhammā iţţhā kantā manāpā dullabhā lokasmiŋ. Katame dasa? Bhogā iţţhā kantā manāpā dullabhā lokasmiŋ; vaņņo iţţho kanto manāpo dullabho lokasmiŋ; ārogyaŋ iţţhaŋ kantaŋ manāpaŋ dullabhaŋ lokasmiŋ; sīlaŋ iţţhaŋ kantaŋ manāpaŋ dullabhaŋ lokasmiŋ; brahmacariyaŋ iţţhaŋ kantaŋ manāpaŋ dullabhaŋ lokasmiŋ; mittā iţţhā kantā manāpā dullabhā lokasmiŋ; bāhusaccaŋ iţţhaŋ kantaŋ manāpaŋ dullabhaŋ lokasmiŋ; paññā iţţhā kantā manāpā dullabhā lokasmiŋ; dhammā iţţhā kantā manāpā dullabhā lokasmiŋ saggā iţţhā kantā manāpā dullabhā lokasmiŋ.

‘Imesaŋ kho, bhikkhave, dasannaŋ dhammānaŋ iţţhānaŋ kantānaŋ manāpānaŋ dullabhānaŋ lokasmiŋ dasa dhammā paripanthā – ālasyaŋ anuţţhānaŋ bhogānaŋ paripantho, amaņđanā avibhūsanā vaņņassa paripantho, asappāyakiriyā ārogyassa paripantho, pāpamittatā sīlānaŋ paripantho, indriya-asaŋvaro brahmacariyassa paripantho, visaŋvādanā mittānaŋ paripantho, asajjhāyakiriyā bāhusaccassa paripantho, asussūsā aparipucchā paññāya paripantho, ananuyogo apaccavekkhaņā dhammānaŋ paripantho, micchāpaţipatti saggānaŋ paripantho. Imesaŋ kho, bhikkhave, dasannaŋ iţţhānaŋ kantānaŋ manāpānaŋ dullabhānaŋ lokasmiŋ ime dasa dhammā paripanthā.

‘Imesaŋ kho, bhikkhave, dasannaŋ dhammānaŋ iţţhānaŋ kantānaŋ manāpānaŋ dullabhānaŋ lokasmiŋ dasa dhammā āhārā– uţţhānaŋ anālasyaŋ bhogānaŋ āhāro, maņđanā vibhūsanā vaņņassa āhāro, sappāyakiriyā ārogyassa āhāro, kalyāņamittatā sīlānaŋ āhāro, indriyasaŋvaro brahmacariyassa āhāro, avisaŋvādanā mittānaŋ āhāro, sajjhāyakiriyā bāhusaccassa āhāro, sussūsā paripucchā paññāya āhāro, anuyogo paccavekkhaņā dhammānaŋ āhāro, sammāpaţipatti saggānaŋ āhāro (p. 3.365) Imesaŋ kho, bhikkhave, dasannaŋ dhammānaŋ iţţhānaŋ kantānaŋ manāpānaŋ dullabhānaŋ lokasmiŋ ime dasa dhammā āhārā’ ti. Tatiyaŋ.

4. Vađđhisuttaŋ
74. ‘Dasahi bhikkhave, vađđhīhi vađđhamāno ariyasāvako ariyāya vađđhiyā vađđhati, sārādāyī ca hoti varādāyī kāyassa. Katamehi dasahi? Khettavatthūhi vađđhati, dhanadhaññena vađđhati, puttadārehi vađđhati, dāsakammakaraporisehi vađđhati, catuppadehi vađđhati, saddhāya vađđhati, sīlena vađđhati, sutena vađđhati, cāgena vađđhati, paññāya vađđhati– imehi kho, bhikkhave, dasahi vađđhīhi vađđhamāno ariyasāvako ariyāya vađđhiyā vađđhati, sārādāyī ca hoti varādāyī kāyassāti.


‘Dhanena dhaññena ca yodha vađđhati,


Puttehi dārehi catuppadehi ca.


Sa bhogavā hoti yasassi pūjito,


Ñātīhi mittehi athopi rājubhi.


‘Saddhāya sīlena ca yodha vađđhati,


Paññāya cāgena sutena cūbhayaŋ.


So tādiso sappuriso vicakkhaņo,


Diţţheva dhamme ubhayena vađđhatī’ ti. Catutthaŋ.

5. Migasālāsuttaŋ
75. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Atha kho āyasmā ānando pubbaņhasamayaŋ nivāsetvā pattacīvaramādāya yena migasālāya upāsikāya nivesanaŋ tenupasankami; upasankamitvā paññatte āsane nisīdi. Atha kho migasālā upāsikā yenāyasmā ānando tenupasankami; upasankamitvā āyasmantaŋ ānandaŋ abhivādetvā ekamantaŋ nisīdi. Ekamantaŋ nisinnā kho migasālā upāsikā āyasmantaŋ ānandaŋ etadavoca–

‘Kathaŋ kathaŋ nāmāyaŋ, bhante ānanda, bhagavatā dhammo desito aññeyyo, yatra hi nāma brahmacārī ca abrahmacārī ca ubho samasamagatikā bhavissanti abhisamparāyaŋ. Pitā me, bhante, purāņo brahmacārī hoti (p. 3.366) ārācārī virato methunā gāmadhammā. So kālankato bhagavatā byākato– “sakadāgāmī satto tusitaŋ kāyaŋ upapanno” ti. Pitāmaho me, bhante, isidatto abrahmacārī ahosi sadārasantuţţho. Sopi kālankato bhagavatā byākato– “sakadāgāmī satto tusitaŋ kāyaŋ upapanno” ti.

‘Kathaŋ kathaŋ nāmāyaŋ, bhante ānanda, bhagavatā dhammo desito aññeyyo, yatra hi nāma brahmacārī ca abrahmacārī ca ubho samasamagatikā bhavissanti abhisamparāyan’ ti? ‘Evaŋ kho panetaŋ, bhagini, bhagavatā byākatan’ ti.

Atha kho āyasmā ānando migasālāya upāsikāya nivesane piņđapātaŋ gahetvā uţţhāyāsanā pakkāmi. Atha kho āyasmā ānando pacchābhattaŋ piņđapātapaţikkanto yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā ānando bhagavantaŋ etadavoca–

‘Idhāhaŋ bhante, pubbaņhasamayaŋ nivāsetvā pattacīvaramādāya yena migasālāya upāsikāya nivesanaŋ tenupasankami; upasankamitvā paññatte āsane nisīdiŋ. Atha kho, bhante, migasālā upāsikā yenāhaŋ tenupasankami; upasankamitvā maŋ abhivādetvā ekamantaŋ nisīdi. Ekamantaŋ nisinnā kho, bhante, migasālā upāsikā maŋ etadavoca –

“Kathaŋ kathaŋ nāmāyaŋ, bhante ānanda, bhagavatā dhammo desito aññeyyo, yatra hi nāma brahmacārī ca abrahmacārī ca ubho samasamagatikā bhavissanti abhisamparāyaŋ. Pitā me, bhante, purāņo brahmacārī ahosi ārācārī virato methunā gāmadhammā. So kālankato bhagavatā byākato sakadāgāmī satto tusitaŋ kāyaŋ upapannoti. Pitāmaho me, bhante, isidatto abrahmacārī ahosi sadārasantuţţho. Sopi kālankato bhagavatā byākato– sakadāgāmī satto tusitaŋ kāyaŋ upapannoti.

Kathaŋ (p. 3.367) kathaŋ nāmāyaŋ, bhante ānanda, bhagavatā dhammo desito aññeyyo, yatra hi nāma brahmacārī ca abrahmacārī ca ubho samasamagatikā bhavissanti abhisamparāyan” ti? Evaŋ vutte ahaŋ, bhante, migasālaŋ upāsikaŋ etadavocaŋ– “evaŋ kho panetaŋ, bhagini, bhagavatā byākatan”’ ti.

‘Kā cānanda, migasālā upāsikā bālā abyattā ammakā ammakapaññā, ke ca purisapuggalaparopariye ñāņe?

‘Dasayime, ānanda, puggalā santo saŋvijjamānā lokasmiŋ. Katame dasa? Idhānanda, ekacco puggalo dussīlo hoti. Tañca cetovimuttiŋ paññāvimuttiŋ yathābhūtaŋ nappajānāti, yatthassa taŋ dussīlyaŋ aparisesaŋ nirujjhati. Tassa savanenapi akataŋ hoti, bāhusaccenapi akataŋ hoti, diţţhiyāpi appaţividdhaŋ hoti, sāmāyikampi vimuttiŋ na labhati. So kāyassa bhedā paraŋ maraņā hānāya pareti, no visesāya; hānagāmīyeva hoti, no visesagāmī.

‘Idha panānanda, ekacco puggalo dussīlo hoti. Tañca cetovimuttiŋ paññāvimuttiŋ yathābhūtaŋ pajānāti yatthassa taŋ dussīlyaŋ aparisesaŋ nirujjhati. Tassa savanenapi kataŋ hoti, bāhusaccenapi kataŋ hoti, diţţhiyāpi paţividdhaŋ hoti, sāmāyikampi vimuttiŋ labhati. So kāyassa bhedā paraŋ maraņā visesāya pareti, no hānāya; visesagāmīyeva hoti, no hānagāmī.

‘Tatrānanda, pamāņikā pamiņanti– “imassapi teva dhammā, aparassapi teva dhammā. Kasmā nesaŋ eko hīno eko paņīto” ti? Tañhi tesaŋ, ānanda, hoti dīgharattaŋ ahitāya dukkhāya.

‘Tatrānanda, yvāyaŋ puggalo dussīlo hoti. Tañca cetovimuttiŋ paññāvimuttiŋ yathābhūtaŋ pajānāti yatthassa taŋ dussīlyaŋ aparisesaŋ nirujjhati. Tassa savanenapi kataŋ hoti, bāhusaccenapi kataŋ hoti, diţţhiyāpi paţividdhaŋ hoti, sāmāyikampi vimuttiŋ labhati. Ayaŋ, ānanda, puggalo amunā purimena puggalena abhikkantataro ca paņītataro ca. Taŋ kissa hetu? Imaŋ hānanda, puggalaŋ dhammasoto nibbahati. Tadantaraŋ ko jāneyya, aññatra tathāgatena! Tasmātihānanda, mā puggalesu pamāņikā ahuvattha (p. 3.368) mā puggalesu pamāņaŋ gaņhittha. Khaññati hānanda, puggalesu pamāņaŋ gaņhanto. Ahaŋ vā, ānanda, puggalesu pamāņaŋ gaņheyyaŋ yo vā panassa mādiso.

‘Idha panānanda, ekacco puggalo sīlavā hoti. Tañca cetovimuttiŋ paññāvimuttiŋ yathābhūtaŋ nappajānāti yatthassa taŋ sīlaŋ aparisesaŋ nirujjhati. Tassa savanenapi akataŋ hoti, bāhusaccenapi akataŋ hoti, diţţhiyāpi appaţividdhaŋ hoti, sāmāyikampi vimuttiŋ na labhati. So kāyassa bhedā paraŋ maraņā hānāya pareti, no visesāya; hānagāmīyeva hoti, no visesagāmī.

‘Idha panānanda, ekacco puggalo sīlavā hoti. Tañca cetovimuttiŋ paññāvimuttiŋ yathābhūtaŋ pajānāti yatthassa taŋ sīlaŋ aparisesaŋ nirujjhati. Tassa savanenapi kataŋ hoti, bāhusaccenapi kataŋ hoti, diţţhiyāpi paţividdhaŋ hoti, sāmāyikampi vimuttiŋ labhati. So kāyassa bhedā paraŋ maraņā visesāya pareti, no hānāya; visesagāmīyeva hoti, no hānagāmī.

‘Tatrānanda, pamāņikā pamiņanti …pe… ahaŋ vā, ānanda, puggalesu pamāņaŋ gaņheyyaŋ yo vā panassa mādiso.

‘Idha panānanda, ekacco puggalo tibbarāgo hoti. Tañca cetovimuttiŋ paññāvimuttiŋ yathābhūtaŋ nappajānāti yatthassa so rāgo apariseso nirujjhati. Tassa savanenapi akataŋ hoti, bāhusaccenapi akataŋ hoti, diţţhiyāpi appaţividdhaŋ hoti, sāmāyikampi vimuttiŋ na labhati. So kāyassa bhedā paraŋ maraņā hānāya pareti, no visesāya; hānagāmīyeva hoti, no visesagāmī.

‘Idha panānanda, ekacco puggalo tibbarāgo hoti. Tañca cetovimuttiŋ paññāvimuttiŋ yathābhūtaŋ pajānāti yatthassa so rāgo apariseso nirujjhati. Tassa savanenapi kataŋ hoti, bāhusaccenapi kataŋ hoti, diţţhiyāpi paţividdhaŋ hoti, sāmāyikampi vimuttiŋ labhati. So kāyassa bhedā paraŋ maraņā visesāya pareti, no hānāya; visesagāmīyeva hoti, no hānagāmī.

‘Tatrānanda (p. 3.369) pamāņikā pamiņanti …pe… ahaŋ vā, ānanda, puggalesu pamāņaŋ gaņheyyaŋ yo vā panassa mādiso.

‘Idha panānanda, ekacco puggalo kodhano hoti. Tañca cetovimuttiŋ paññāvimuttiŋ yathābhūtaŋ nappajānāti yatthassa so kodho apariseso nirujjhati. Tassa savanenapi akataŋ hoti, bāhusaccenapi akataŋ hoti, diţţhiyāpi appaţividdhaŋ hoti, sāmāyikampi vimuttiŋ na labhati. So kāyassa bhedā paraŋ maraņā hānāya pareti, no visesāya; hānagāmīyeva hoti, no visesagāmī.

‘Idha panānanda, ekacco puggalo kodhano hoti. Tañca cetovimuttiŋ paññāvimuttiŋ yathābhūtaŋ pajānāti yatthassa so kodho apariseso nirujjhati. Tassa savanenapi kataŋ hoti, bāhusaccenapi kataŋ hoti, diţţhiyāpi paţividdhaŋ hoti, sāmāyikampi vimuttiŋ labhati. So kāyassa bhedā paraŋ maraņā visesāya pareti, no hānāya; visesagāmīyeva hoti, no hānagāmī.

‘Tatrānanda, pamāņikā pamiņanti …pe… ahaŋ vā, ānanda, puggalesu pamāņaŋ gaņheyyaŋ yo vā panassa mādiso.

‘Idha panānanda, ekacco puggalo uddhato hoti. Tañca cetovimuttiŋ paññāvimuttiŋ yathābhūtaŋ nappajānāti yatthassa taŋ uddhaccaŋ aparisesaŋ nirujjhati. Tassa savanenapi akataŋ hoti, bāhusaccenapi akataŋ hoti, diţţhiyāpi appaţividdhaŋ hoti, sāmāyikampi vimuttiŋ na labhati. So kāyassa bhedā paraŋ maraņā hānāya pareti, no visesāya; hānagāmīyeva hoti, no visesagāmī.

‘Idha panānanda, ekacco puggalo uddhato hoti. Tañca cetovimuttiŋ paññāvimuttiŋ yathābhūtaŋ pajānāti yatthassa taŋ uddhaccaŋ aparisesaŋ nirujjhati. Tassa savanenapi kataŋ hoti, bāhusaccenapi kataŋ hoti, diţţhiyāpi paţividdhaŋ hoti, sāmāyikampi vimuttiŋ labhati. So kāyassa bhedā paraŋ maraņā visesāya pareti, no hānāya; visesagāmīyeva hoti, no hānagāmī.

‘Tatrānanda (p. 3.370) pamāņikā pamiņanti– “imassapi teva dhammā, aparassapi teva dhammā. Kasmā nesaŋ eko hīno eko paņīto” ti? Tañhi tesaŋ, ānanda, hoti dīgharattaŋ ahitāya dukkhāya.

‘Tatrānanda, yvāyaŋ puggalo uddhato hoti tañca cetovimuttiŋ paññāvimuttiŋ yathābhūtaŋ pajānāti yatthassa taŋ uddhaccaŋ aparisesaŋ nirujjhati, tassa savanenapi kataŋ hoti, bāhusaccenapi kataŋ hoti, diţţhiyāpi paţividdhaŋ hoti, sāmāyikampi vimuttiŋ labhati. Ayaŋ, ānanda, puggalo amunā purimena puggalena abhikkantataro ca paņītataro ca. Taŋ kissa hetu Imaŋ hānanda, puggalaŋ dhammasoto nibbahati. Tadantaraŋ ko jāneyya aññatra tathāgatena! Tasmātihānanda, mā puggalesu pamāņikā ahuvattha; mā puggalesu pamāņaŋ gaņhittha. Khaññati hānanda, puggalesu pamāņaŋ gaņhanto. Ahaŋ vā, ānanda, puggalesu pamāņaŋ gaņheyyaŋ yo vā panassa mādiso.

‘Kā cānanda, migasālā upāsikā bālā abyattā ammakā ammakapaññā, ke ca purisapuggalaparopariye ñāņe! Ime kho, ānanda, dasa puggalā santo saŋvijjamānā lokasmiŋ.

‘Yathārūpena, ānanda, sīlena purāņo samannāgato ahosi tathārūpena sīlena isidatto samannāgato abhavissa, nayidha purāņo isidattassa gatimpi aññassa. Yathārūpāya cānanda, paññāya isidatto samannāgato ahosi tathārūpāya paññāya purāņo samannāgato abhavissa, nayidha isidatto purāņassa gatimpi aññassa. Iti kho, ānanda, ime puggalā ubho ekangahīnā’ ti. Pañcamaŋ.

6. Tayodhammasuttaŋ
76. ‘Tayome, bhikkhave, dhammā loke na saŋvijjeyyuŋ, na tathāgato loke uppajjeyya arahaŋ sammāsambuddho, na tathāgatappavedito dhammavinayo loke dibbeyya. Katame tayo? Jāti ca, jarā ca, maraņañca– ime kho, bhikkhave, tayo dhammā loke na saŋvijjeyyuŋ, na tathāgato loke uppajjeyya arahaŋ sammāsambuddho, na tathāgatappavedito dhammavinayo loke dibbeyya. Yasmā ca kho, bhikkhave, ime tayo dhammā loke saŋvijjanti tasmā tathāgato loke uppajjati arahaŋ sammāsambuddho, tasmā tathāgatappavedito dhammavinayo loke dibbati.

‘Tayome (p. 3.371) bhikkhave, dhamme appahāya abhabbo jātiŋ pahātuŋ jaraŋ pahātuŋ maraņaŋ pahātuŋ. Katame tayo? Rāgaŋ appahāya, dosaŋ appahāya, mohaŋ appahāya– ime kho, bhikkhave, tayo dhamme appahāya abhabbo jātiŋ pahātuŋ jaraŋ pahātuŋ maraņaŋ pahātuŋ.

‘Tayome bhikkhave, dhamme appahāya abhabbo rāgaŋ pahātuŋ dosaŋ pahātuŋ mohaŋ pahātuŋ. Katame tayo? Sakkāyadiţţhiŋ appahāya, vicikicchaŋ appahāya, sīlabbataparāmāsaŋ appahāya– ime kho, bhikkhave, tayo dhamme appahāya abhabbo rāgaŋ pahātuŋ dosaŋ pahātuŋ mohaŋ pahātuŋ.

‘Tayome bhikkhave, dhamme appahāya abhabbo sakkāyadiţţhiŋ pahātuŋ vicikicchaŋ pahātuŋ sīlabbataparāmāsaŋ pahātuŋ. Katame tayo? Ayonisomanasikāraŋ appahāya, kummaggasevanaŋ appahāya, cetaso līnattaŋ appahāya– ime kho, bhikkhave, tayo dhamme appahāya abhabbo sakkāyadiţţhiŋ pahātuŋ vicikicchaŋ pahātuŋ sīlabbataparāmāsaŋ pahātuŋ.

‘Tayome, bhikkhave, dhamme appahāya abhabbo ayoniso manasikāraŋ pahātuŋ kummaggasevanaŋ pahātuŋ cetaso līnattaŋ pahātuŋ. Katame tayo? Muţţhasaccaŋ appahāya, asampajaññaŋ appahāya, cetaso vikkhepaŋ appahāya– ime kho, bhikkhave, tayo dhamme appahāya abhabbo ayonisomanasikāraŋ pahātuŋ kummaggasevanaŋ pahātuŋ cetaso līnattaŋ pahātuŋ.

‘Tayome, bhikkhave, dhamme appahāya abhabbo muţţhasaccaŋ pahātuŋ asampajaññaŋ pahātuŋ cetaso vikkhepaŋ pahātuŋ. Katame tayo? Ariyānaŋ adassanakamyataŋ appahāya, ariyadhammassa asotukamyataŋ appahāya, upārambhacittataŋ appahāya– ime kho, bhikkhave, tayo dhamme appahāya abhabbo muţţhasaccaŋ pahātuŋ asampajaññaŋ pahātuŋ cetaso vikkhepaŋ pahātuŋ.

‘Tayome, bhikkhave, dhamme appahāya abhabbo ariyānaŋ adassanakamyataŋ pahātuŋ ariyadhammassa asotukamyataŋ pahātuŋ upārambhacittataŋ pahātuŋ. Katame tayo? Uddhaccaŋ appahāya, asaŋvaraŋ appahāya, dussīlyaŋ appahāya (p. 3.372) ime kho, bhikkhave, tayo dhamme appahāya abhabbo ariyānaŋ adassanakamyataŋ pahātuŋ ariyadhammassa asotukamyataŋ pahātuŋ upārambhacittataŋ pahātuŋ.

‘Tayome bhikkhave, dhamme appahāya abhabbo uddhaccaŋ pahātuŋ asaŋvaraŋ pahātuŋ dussīlyaŋ pahātuŋ. Katame tayo Assaddhiyaŋ appahāya, avadaññutaŋ appahāya, kosajjaŋ appahāya– ime kho, bhikkhave, tayo dhamme appahāya abhabbo uddhaccaŋ pahātuŋ asaŋvaraŋ pahātuŋ dussīlyaŋ pahātuŋ.

‘Tayome bhikkhave, dhamme appahāya abhabbo assaddhiyaŋ pahātuŋ avadaññutaŋ pahātuŋ kosajjaŋ pahātuŋ. Katame tayo? Anādariyaŋ appahāya, dovacassataŋ appahāya, pāpamittataŋ appahāya– ime kho, bhikkhave, tayo dhamme appahāya abhabbo assaddhiyaŋ pahātuŋ avadaññutaŋ pahātuŋ kosajjaŋ pahātuŋ.

‘Tayome, bhikkhave, dhamme appahāya abhabbo anādariyaŋ pahātuŋ dovacassataŋ pahātuŋ pāpamittataŋ pahātuŋ. Katame tayo? Ahirikaŋ appahāya, anottappaŋ appahāya, pamādaŋ appahāya– ime kho, bhikkhave, tayo dhamme appahāya abhabbo anādariyaŋ pahātuŋ dovacassataŋ pahātuŋ pāpamittataŋ pahātuŋ.

‘Ahirikoyaŋ, bhikkhave, anottāpī pamatto hoti. So pamatto samāno abhabbo anādariyaŋ pahātuŋ dovacassataŋ pahātuŋ pāpamittataŋ pahātuŋ. So pāpamitto samāno abhabbo assaddhiyaŋ pahātuŋ avadaññutaŋ pahātuŋ kosajjaŋ pahātuŋ. So kusīto samāno abhabbo uddhaccaŋ pahātuŋ asaŋvaraŋ pahātuŋ dussīlyaŋ pahātuŋ. So dussīlo samāno abhabbo ariyānaŋ adassanakamyataŋ pahātuŋ ariyadhammassa asotukamyataŋ pahātuŋ upārambhacittataŋ pahātuŋ. So upārambhacitto samāno abhabbo muţţhasaccaŋ pahātuŋ asampajaññaŋ pahātuŋ cetaso vikkhepaŋ pahātuŋ. So vikkhittacitto samāno abhabbo ayonisomanasikāraŋ pahātuŋ kummaggasevanaŋ pahātuŋ cetaso līnattaŋ pahātuŋ. So līnacitto samāno abhabbo sakkāyadiţţhiŋ pahātuŋ vicikicchaŋ pahātuŋ sīlabbataparāmāsaŋ pahātuŋ. So vicikiccho samāno abhabbo rāgaŋ pahātuŋ dosaŋ (p. 3.373) pahātuŋ mohaŋ pahātuŋ. So rāgaŋ appahāya dosaŋ appahāya mohaŋ appahāya abhabbo jātiŋ pahātuŋ jaraŋ pahātuŋ maraņaŋ pahātuŋ.

‘Tayome, bhikkhave, dhamme pahāya bhabbo jātiŋ pahātuŋ jaraŋ pahātuŋ maraņaŋ pahātuŋ. Katame tayo? Rāgaŋ pahāya, dosaŋ pahāya, mohaŋ pahāya– ime kho, bhikkhave, tayo dhamme pahāya bhabbo jātiŋ pahātuŋ jaraŋ pahātuŋ maraņaŋ pahātuŋ.

‘Tayome, bhikkhave, dhamme pahāya bhabbo rāgaŋ pahātuŋ dosaŋ pahātuŋ mohaŋ pahātuŋ. Katame tayo Sakkāyadiţţhiŋ pahāya, vicikicchaŋ pahāya, sīlabbataparāmāsaŋ pahāya– ime kho, bhikkhave, tayo dhamme pahāya bhabbo rāgaŋ pahātuŋ dosaŋ pahātuŋ mohaŋ pahātuŋ.

‘Tayome, bhikkhave, dhamme pahāya bhabbo sakkāyadiţţhiŋ pahātuŋ vicikicchaŋ pahātuŋ sīlabbataparāmāsaŋ pahātuŋ. Katame tayo? Ayonisomanasikāraŋ pahāya, kummaggasevanaŋ pahāya, cetaso līnattaŋ pahāya– ime kho, bhikkhave, tayo dhamme pahāya bhabbo sakkāyadiţţhiŋ pahātuŋ vicikicchaŋ pahātuŋ sīlabbataparāmāsaŋ pahātuŋ.

‘Tayome, bhikkhave, dhamme pahāya bhabbo ayonisomanasikāraŋ pahātuŋ kummaggasevanaŋ pahātuŋ cetaso līnattaŋ pahātuŋ. Katame tayo? Muţţhasaccaŋ pahāya, asampajaññaŋ pahāya, cetaso vikkhepaŋ pahāya– ime kho, bhikkhave, tayo dhamme pahāya bhabbo ayonisomanasikāraŋ pahātuŋ kummaggasevanaŋ pahātuŋ cetaso līnattaŋ pahātuŋ.

‘Tayome bhikkhave, dhamme pahāya bhabbo muţţhasaccaŋ pahātuŋ asampajaññaŋ pahātuŋ cetaso vikkhepaŋ pahātuŋ. Katame tayo? Ariyānaŋ adassanakamyataŋ pahāya, ariyadhammassa asotukamyataŋ pahāya, upārambhacittataŋ pahāya– ime kho, bhikkhave, tayo dhamme pahāya bhabbo muţţhassaccaŋ pahātuŋ asampajaññaŋ pahātuŋ cetaso vikkhepaŋ pahātuŋ.

‘Tayome, bhikkhave, dhamme pahāya bhabbo ariyānaŋ adassanakamyataŋ pahātuŋ ariyadhammassa asotukamyataŋ pahātuŋ upārambhacittataŋ pahātuŋ. Katame tayo? Uddhaccaŋ pahāya, asaŋvaraŋ pahāya, dussīlyaŋ pahāya– ime (p. 3.374) kho, bhikkhave, tayo dhamme pahāya bhabbo ariyānaŋ adassanakamyataŋ pahātuŋ ariyadhammassa asotukamyataŋ pahātuŋ upārambhacittataŋ pahātuŋ.

‘Tayome, bhikkhave, dhamme pahāya bhabbo uddhaccaŋ pahātuŋ asaŋvaraŋ pahātuŋ dussīlyaŋ pahātuŋ. Katame tayo? Assaddhiyaŋ pahāya, avadaññutaŋ pahāya, kosajjaŋ pahāya– ime kho, bhikkhave, tayo dhamme pahāya bhabbo uddhaccaŋ pahātuŋ asaŋvaraŋ pahātuŋ dussīlyaŋ pahātuŋ.

‘Tayome, bhikkhave, dhamme pahāya bhabbo assaddhiyaŋ pahātuŋ avadaññutaŋ pahātuŋ kosajjaŋ pahātuŋ. Katame tayo? Anādariyaŋ pahāya, dovacassataŋ pahāya, pāpamittataŋ pahāya– ime kho, bhikkhave, tayo dhamme pahāya bhabbo assaddhiyaŋ pahātuŋ avadaññutaŋ pahātuŋ kosajjaŋ pahātuŋ.

‘Tayome, bhikkhave, dhamme pahāya bhabbo anādariyaŋ pahātuŋ dovacassataŋ pahātuŋ pāpamittataŋ pahātuŋ. Katame tayo? Ahirikaŋ pahāya, anottappaŋ pahāya, pamādaŋ pahāya– ime kho, bhikkhave, tayo dhamme pahāya bhabbo anādariyaŋ pahātuŋ dovacassataŋ pahātuŋ pāpamittataŋ pahātuŋ.

‘Hirīmāyaŋ, bhikkhave, ottāpī appamatto hoti. So appamatto samāno bhabbo anādariyaŋ pahātuŋ dovacassataŋ pahātuŋ pāpamittataŋ pahātuŋ. So kalyāņamitto samāno bhabbo assaddhiyaŋ pahātuŋ avadaññutaŋ pahātuŋ kosajjaŋ pahātuŋ. So āraddhavīriyo samāno bhabbo uddhaccaŋ pahātuŋ asaŋvaraŋ pahātuŋ dussīlyaŋ pahātuŋ. So sīlavā samāno bhabbo ariyānaŋ adassanakamyataŋ pahātuŋ ariyadhammassa asotukamyataŋ pahātuŋ upārambhacittataŋ pahātuŋ. So anupārambhacitto samāno bhabbo muţţhassaccaŋ pahātuŋ asampajaññaŋ pahātuŋ cetaso vikkhepaŋ pahātuŋ. So avikkhittacitto samāno bhabbo ayonisomanasikāraŋ pahātuŋ kummaggasevanaŋ pahātuŋ cetaso līnattaŋ pahātuŋ. So alīnacitto samāno bhabbo sakkāyadiţţhiŋ pahātuŋ vicikicchaŋ pahātuŋ sīlabbataparāmāsaŋ pahātuŋ. So avicikiccho samāno bhabbo rāgaŋ pahātuŋ dosaŋ pahātuŋ mohaŋ pahātuŋ. So rāgaŋ pahāya (p. 3.375) dosaŋ pahāya mohaŋ pahāya bhabbo jātiŋ pahātuŋ jaraŋ pahātuŋ maraņaŋ pahātun’ ti. Chaţţhaŋ.

7. Kākasuttaŋ
77. ‘Dasahi, bhikkhave, asaddhammehi samannāgato kāko. Katamehi dasahi? Dhaŋsī ca, pagabbho ca, tintiņo ca, mahagghaso ca, luddo ca, akāruņiko ca, dubbalo ca, oravitā ca, muţţhassati ca, necayiko ca– imehi kho, bhikkhave, dasahi asaddhammehi samannāgato kāko. Evamevaŋ kho bhikkhave, dasahi asaddhammehi samannāgato pāpabhikkhu. Katamehi dasahi? Dhaŋsī ca, pagabbho ca, tintiņo ca, mahagghaso ca, luddo ca, akāruņiko ca, dubbalo ca, oravitā ca, muţţhassati ca, necayiko ca– imehi kho, bhikkhave, dasahi asaddhammehi samannāgato pāpabhikkhū’ ti. Sattamaŋ.

8. Nigaņţhasuttaŋ
78. ‘Dasahi bhikkhave, asaddhammehi samannāgatā nigaņţhā. Katamehi dasahi? Assaddhā, bhikkhave, nigaņţhā; dussīlā, bhikkhave, nigaņţhā; ahirikā, bhikkhave, nigaņţhā; anottappino, bhikkhave, nigaņţhā; asappurisasambhattino, bhikkhave, nigaņţhā; attukkaŋsakaparavambhakā, bhikkhave, nigaņţhā; sandiţţhiparāmāsā ādhānaggāhī duppaţinissaggino, bhikkhave, nigaņţhā; kuhakā, bhikkhave, nigaņţhā; pāpicchā, bhikkhave, nigaņţhā; pāpamittā, bhikkhave, nigaņţhā– imehi kho, bhikkhave, dasahi asaddhammehi samannāgatā nigaņţhā’ ti. Aţţhamaŋ.

9. Āghātavatthusuttaŋ
79. ‘Dasayimāni, bhikkhave, āghātavatthūni. Katamāni dasa? “Anatthaŋ me acarī” ti āghātaŋ bandhati; “anatthaŋ me caratī” ti āghātaŋ bandhati; “anatthaŋ me carissatī” ti āghātaŋ bandhati; “piyassa me manāpassa anatthaŋ acarī” ti …pe… “anatthaŋ caratī” ti …pe… “anatthaŋ carissatī” ti āghātaŋ bandhati, “appiyassa me amanāpassa atthaŋ acarī” ti …pe… “atthaŋ caratī” ti …pe… “atthaŋ carissatī” ti (p. 3.376) āghātaŋ bandhati; aţţhāne ca kuppati– imāni kho, bhikkhave, dasa āghātavatthūnī’ ti. Navamaŋ.

10. Āghātapaţivinayasuttaŋ
80. ‘Dasayime bhikkhave, āghātapaţivinayā. Katame dasa? “Anatthaŋ me acari, taŋ kutettha labbhā” ti āghātaŋ paţivineti “anatthaŋ me carati, taŋ kutettha labbhā” ti āghātaŋ paţivineti, “anatthaŋ me carissati, taŋ kutettha labbhā” ti āghātaŋ paţivineti, piyassa me manāpassa anatthaŋ acari …pe… carati …pe… carissati, taŋ kutettha labbhāti āghātaŋ paţivineti appiyassa me amanāpassa atthaŋ acari …pe… atthaŋ carati …pe… atthaŋ carissati, taŋ kutettha labbhāti āghātaŋ paţivineti, aţţhāne ca na kuppati– ime kho, bhikkhave, dasa āghātapaţivinayā’ ti. Dasamaŋ.

Ākankhavaggo tatiyo.

Tassuddānaŋ–

Ākankho kaņţako iţţhā, vađđhi ca migasālāya;

Tayo dhammā ca kāko ca, nigaņţhā dve ca āghātāti.

( 9) 4. Theravaggo

1. Vāhanasuttaŋ
81. Ekaŋ samayaŋ bhagavā campāyaŋ viharati gaggarāya pokkharaņiyā tīre. Atha kho āyasmā vāhano yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā vāhano bhagavantaŋ etadavoca– ‘katihi nu kho, bhante, dhammehi tathāgato nissaţo visaŋyutto vippamutto vimariyādīkatena cetasā viharatī’ ti?

‘Dasahi kho, vāhana, dhammehi tathāgato nissaţo visaŋyutto vippamutto vimariyādīkatena cetasā viharati. Katamehi dasahi? Rūpena kho, vāhana, tathāgato nissaţo visaŋyutto vippamutto vimariyādīkatena cetasā (p. 3.377) viharati, vedanāya kho, vāhana …pe… saññāya kho, vāhana… sankhārehi kho, vāhana… viññāņena kho, vāhana… jātiyā kho, vāhana… jarāya kho, vāhana… maraņena kho, vāhana… dukkhehi kho, vāhana… kilesehi kho, vāhana, tathāgato nissaţo visaŋyutto vippamutto vimariyādīkatena cetasā viharati. Seyyathāpi, vāhana, uppalaŋ vā padumaŋ vā puņđarīkaŋ vā udake jātaŋ udake saŋvađđhaŋ udakā paccuggamma ţhitaŋ anupalittaŋ udakena; evamevaŋ kho, vāhana, imehi dasahi dhammehi tathāgato nissaţo visaŋyutto vippamutto vimariyādīkatena cetasā viharatī’ ti. Paţhamaŋ.

2. Ānandasuttaŋ
82. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho āyasmantaŋ ānandaŋ bhagavā etadavoca–

‘So vatānanda, bhikkhu “assaddho samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “dussīlo samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “appassuto samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “dubbaco samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “pāpamitto samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “kusīto samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “muţţhassati samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So (p. 3.378) vatānanda, bhikkhu “asantuţţho samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “pāpiccho samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “micchādiţţhiko samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “imehi dasahi dhammehi samannāgato imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati.

‘So vatānanda, bhikkhu “saddho samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So vatānanda, bhikkhu “sīlavā samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So vatānanda, bhikkhu “bahussuto sutadharo samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So vatānanda, bhikkhu “suvaco samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So vatānanda, bhikkhu “kalyāņamitto samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So vatānanda, bhikkhu “āraddhavīriyo samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So vatānanda, bhikkhu “upaţţhitassati samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So vatānanda, bhikkhu “santuţţho samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So vatānanda, bhikkhu “appiccho samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So (p. 3.379) vatānanda, bhikkhu “sammādiţţhiko samāno imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjati.

‘So vatānanda, bhikkhu “imehi dasahi dhammehi samannāgato imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjatī’ ti. Dutiyaŋ.

3. Puņņiyasuttaŋ
83. Atha kho āyasmā puņņiyo yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā puņņiyo bhagavantaŋ etadavoca– ‘ko nu kho, bhante, hetu ko paccayo yena appekadā tathāgataŋ dhammadesanā paţibhāti appekadā nappaţibhātī’ ti?

‘Saddho ca, puņņiya, bhikkhu hoti, no ca upasankamitā; neva tāva tathāgataŋ dhammadesanā paţibhāti. Yato ca kho, puņņiya, bhikkhu saddho ca hoti upasankamitā ca, evaŋ tathāgataŋ dhammadesanā paţibhāti.

‘Saddho ca, puņņiya, bhikkhu hoti upasankamitā ca, no ca payirupāsitā …pe… payirupāsitā ca, no ca paripucchitā… paripucchitā ca, no ca ohitasoto dhammaŋ suņāti… ohitasoto ca dhammaŋ suņāti, no ca sutvā dhammaŋ dhāreti… sutvā ca dhammaŋ dhāreti, no ca dhātānaŋ dhammānaŋ atthaŋ upaparikkhati… dhātānañca dhammānaŋ atthaŋ upaparikkhati no ca atthamaññāya dhammamaññāya dhammānudhammappaţipanno hoti… atthamaññāya dhammamaññāya dhammānudhammappaţipanno ca hoti, no ca kalyāņavāco hoti kalyāņavākkaraņo poriyā vācāya samannāgato vissaţţhāya anelagaļāya atthassa viññāpaniyā… kalyāņavāco ca hoti kalyāņavākkaraņo poriyā vācāya samannāgato vissaţţhāya anelagaļāya atthassa viññāpaniyā, no ca sandassako hoti samādapako samuttejako sampahaŋsako sabrahmacārīnaŋ, neva tāva tathāgataŋ dhammadesanā paţibhāti.

‘Yato ca kho, puņņiya, bhikkhu saddho ca hoti, upasankamitā ca, payirupāsitā ca, paripucchitā ca, ohitasoto ca dhammaŋ suņāti, sutvā ca dhammaŋ dhāreti, dhātānañca dhammānaŋ atthaŋ upaparikkhati, atthamaññāya dhammamaññāya dhammānudhammappaţipanno (p. 3.380) ca hoti, kalyāņavāco ca hoti kalyāņavākkaraņo poriyā vācāya samannāgato vissaţţhāya anelagaļāya atthassa viññāpaniyā, sandassako ca hoti samādapako samuttejako sampahaŋsako sabrahmacārīnaŋ – evaŋ tathāgataŋ dhammadesanā paţibhāti. Imehi kho, puņņiya dasahi dhammehi samannāgatā ekantapaţibhānā tathāgataŋ dhammadesanā hotī’ ti . Tatiyaŋ.

4. Byākaraņasuttaŋ
84. Tatra kho āyasmā mahāmoggallāno bhikkhū āmantesi– ‘āvuso bhikkhave’ ti. ‘Āvuso’ ti kho te bhikkhū āyasmato mahāmoggallānassa paccassosuŋ. Āyasmā mahāmoggallāno etadavoca–

‘Idhāvuso, bhikkhu aññaŋ byākaroti– “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyāti pajānāmī” ti. Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo samanuyuñjati samanuggāhati samanubhāsati. So tathāgatena vā tathāgatasāvakena vā jhāyinā samāpattikusalena paracittakusalena paracittapariyāyakusalena samanuyuñjiyamāno samanuggāhiyamāno samanubhāsiyamāno irīņaŋ āpajjati vicinaŋ āpajjati anayaŋ āpajjati byasanaŋ āpajjati anayabyasanaŋ āpajjati.

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca manasi karoti– “kiŋ nu kho ayamāyasmā aññaŋ byākaroti– khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyāti pajānāmī” ti?

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca pajānāti–

“Kodhano (p. 3.381) kho ayamāyasmā; kodhapariyuţţhitena cetasā bahulaŋ viharati. Kodhapariyuţţhānaŋ kho pana tathāgatappavedite dhammavinaye parihānametaŋ.

“Upanāhī kho pana ayamāyasmā; upanāhapariyuţţhitena cetasā bahulaŋ viharati. Upanāhapariyuţţhānaŋ kho pana tathāgatappavedite dhammavinaye parihānametaŋ.

“Makkhī kho pana ayamāyasmā; makkhapariyuţţhitena cetasā bahulaŋ viharati. Makkhapariyuţţhānaŋ kho pana tathāgatappavedite dhammavinaye parihānametaŋ.

“Paļāsī kho pana ayamāyasmā; paļāsapariyuţţhitena cetasā bahulaŋ viharati. Paļāsapariyuţţhānaŋ kho pana tathāgatappavedite dhammavinaye parihānametaŋ.

“Issukī kho pana ayamāyasmā; issāpariyuţţhitena cetasā bahulaŋ viharati. Issāpariyuţţhānaŋ kho pana tathāgatappavedite dhammavinaye parihānametaŋ.

“Maccharī kho pana ayamāyasmā; maccherapariyuţţhitena cetasā bahulaŋ viharati. Maccherapariyuţţhānaŋ kho pana tathāgatappavedite dhammavinaye parihānametaŋ.

“Saţho kho pana ayamāyasmā; sāţheyyapariyuţţhitena cetasā bahulaŋ viharati. Sāţheyyapariyuţţhānaŋ kho pana tathāgatappavedite dhammavinaye parihānametaŋ.

“Māyāvī kho pana ayamāyasmā; māyāpariyuţţhitena cetasā bahulaŋ viharati. Māyāpariyuţţhānaŋ kho pana tathāgatappavedite dhammavinaye parihānametaŋ.

“Pāpiccho kho pana ayamāyasmā; icchāpariyuţţhitena cetasā bahulaŋ viharati. Icchāpariyuţţhānaŋ kho pana tathāgatappavedite dhammavinaye parihānametaŋ.

“Sati (p. 3.382) kho pana ayamāyasmā uttari karaņīye oramattakena visesādhigamena antarā vosānaŋ āpanno. Antarā vosānagamanaŋ kho pana tathāgatappavedite dhammavinaye parihānametaŋ”.

‘So vatāvuso, bhikkhu “ime dasa dhamme appahāya imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati. So vatāvuso, bhikkhu “ime dasa dhamme pahāya imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjatī’ ti. Catutthaŋ.

5. Katthīsuttaŋ
85. Ekaŋ samayaŋ āyasmā mahācundo cetīsu viharati sahajātiyaŋ. Tatra kho āyasmā mahācundo bhikkhū āmantesi– ‘āvuso bhikkhave’ ti. ‘Āvuso’ ti kho te bhikkhū āyasmato mahācundassa paccassosuŋ. Āyasmā mahācundo etadavoca–

‘Idhāvuso, bhikkhu katthī hoti vikatthī adhigamesu– “ahaŋ paţhamaŋ jhānaŋ samāpajjāmipi vuţţhahāmipi, ahaŋ dutiyaŋ jhānaŋ samāpajjāmipi vuţţhahāmipi, ahaŋ tatiyaŋ jhānaŋ samāpajjāmipi vuţţhahāmipi, ahaŋ catutthaŋ jhānaŋ samāpajjāmipi vuţţhahāmipi, ahaŋ ākāsānañcāyatanaŋ samāpajjāmipi vuţţhahāmipi, ahaŋ viññāņañcāyatanaŋ samāpajjāmipi vuţţhahāmipi, ahaŋ ākiñcaññāyatanaŋ samāpajjāmipi vuţţhahāmipi, ahaŋ nevasaññānāsaññāyatanaŋ samāpajjāmipi vuţţhahāmipi, ahaŋ saññāvedayitanirodhaŋ samāpajjāmipi vuţţhahāmipī” ti.

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo samanuyuñjati samanuggāhati samanubhāsati. So tathāgatena vā tathāgatasāvakena vā jhāyinā samāpattikusalena paracittakusalena paracittapariyāyakusalena samanuyuñjiyamāno samanuggāhiyamāno samanubhāsiyamāno irīņaŋ āpajjati vicinaŋ āpajjati anayaŋ āpajjati byasanaŋ āpajjati anayabyasanaŋ āpajjati.

‘Tamenaŋ (p. 3.383) tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca manasi karoti– “kiŋ nu kho ayamāyasmā katthī hoti vikatthī adhigamesu– ahaŋ paţhamaŋ jhānaŋ samāpajjāmipi vuţţhahāmipi …pe… ahaŋ saññāvedayitanirodhaŋ samāpajjāmipi vuţţhahāmipī” ti.

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca pajānāti–

“Dīgharattaŋ kho ayamāyasmā khaņđakārī chiddakārī sabalakārī kammāsakārī na santatakārī na santatavutti sīlesu. Dussīlo kho ayamāyasmā. Dussilyaŋ kho pana tathāgatappavedite dhammavinaye parihānametaŋ.

“Assaddho kho pana ayamāyasmā; assaddhiyaŋ kho pana tathāgatappavedite dhammavinaye parihānametaŋ.

“Appassuto kho pana ayamāyasmā anācāro; appasaccaŋ kho pana tathāgatappavedite dhammavinaye parihānametaŋ

“Dubbaco kho pana ayamāyasmā; dovacassatā kho pana tathāgatappavedite dhammavinaye parihānametaŋ.

“Pāpamitto kho pana ayamāyasmā; pāpamittatā kho pana tathāgatappavedite dhammavinaye parihānametaŋ.

“Kusīto kho pana ayamāyasmā; kosajjaŋ kho pana tathāgatappavedite dhammavinaye parihānametaŋ.

“Muţţhassati kho pana ayamāyasmā; muţţhassaccaŋ kho pana tathāgatappavedite dhammavinaye parihānametaŋ.

“Kuhako kho pana ayamāyasmā; kohaññaŋ kho pana tathāgatappavedite dhammavinaye parihānametaŋ.

“Dubbharo kho pana ayamāyasmā; dubbharatā kho pana tathāgatappavedite dhammavinaye parihānametaŋ.

“Duppañño (p. 3.384) kho pana ayamāyasmā; duppaññatā kho pana tathāgatappavedite dhammavinaye parihānametaŋ”.

‘Seyyathāpi, āvuso, sahāyako sahāyakaŋ evaŋ vadeyya– “yadā te, samma, dhanena dhanakaraņīyaŋ assa, yāceyyāsi maŋ dhanaŋ. Dassāmi te dhanan” ti. So kiñcideva dhanakaraņīye samuppanne sahāyako sahāyakaŋ evaŋ vadeyya– “attho me, samma, dhanena. Dehi me dhanan” ti. So evaŋ vadeyya– “tena hi, samma, idha khanāhī” ti. So tatra khananto nādhigaccheyya. So evaŋ vadeyya– “alikaŋ maŋ, samma, avaca; tucchakaŋ maŋ, samma, avaca– idha khanāhī” ti. So evaŋ vadeyya– “nāhaŋ taŋ, samma, alikaŋ avacaŋ, tucchakaŋ avacaŋ. Tena hi, samma, idha khanāhī” ti. So tatrapi khananto nādhigaccheyya. So evaŋ vadeyya– “alikaŋ maŋ, samma, avaca, tucchakaŋ maŋ, samma, avaca– idha khanāhī” ti. So evaŋ vadeyya– “nāhaŋ taŋ, samma, alikaŋ avacaŋ, tucchakaŋ avacaŋ Tena hi, samma, idha khanāhī” ti. So tatrapi khananto nādhigaccheyya. So evaŋ vadeyya– “alikaŋ maŋ, samma, avaca, tucchakaŋ maŋ, samma, avaca– idha khanāhī” ti. So evaŋ vadeyya– “nāhaŋ taŋ, samma, alikaŋ avacaŋ, tucchakaŋ avacaŋ. Api ca ahameva ummādaŋ pāpuņiŋ cetaso vipariyāyan” ti.

‘Evamevaŋ kho, āvuso, bhikkhu katthī hoti vikatthī adhigamesu– “ahaŋ paţhamaŋ jhānaŋ samāpajjāmipi vuţţhahāmipi, ahaŋ dutiyaŋ jhānaŋ samāpajjāmipi vuţţhahāmipi, ahaŋ tatiyaŋ jhānaŋ samāpajjāmipi vuţţhahāmipi, ahaŋ catutthaŋ jhānaŋ samāpajjāmipi vuţţhahāmipi, ahaŋ ākāsānañcāyatanaŋ samāpajjāmipi vuţţhahāmipi, ahaŋ viññāņañcāyatanaŋ samāpajjāmipi vuţţhahāmipi, ahaŋ ākiñcaññāyatanaŋ samāpajjāmipi vuţţhahāmipi, ahaŋ nevasaññānāsaññāyatanaŋ samāpajjāmipi vuţţhahāmipi, ahaŋ saññāvedayitanirodhaŋ samāpajjāmipi vuţţhahāmipī” ti.

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo samanuyuñjati samanuggāhati samanubhāsati. So tathāgatena vā tathāgatasāvakena vā jhāyinā samāpattikusalena paracittakusalena paracittapariyāyakusalena samanuyuñjiyamāno samanuggāhiyamāno samanubhāsiyamāno irīņaŋ (p. 3.385) āpajjati vicinaŋ āpajjati anayaŋ āpajjati byasanaŋ āpajjati anayabyasanaŋ āpajjati.

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca manasi karoti– “kiŋ nu kho ayamāyasmā katthī hoti vikatthī adhigamesu– ahaŋ paţhamaŋ jhānaŋ samāpajjāmipi …pe… ahaŋ saññāvedayitanirodhaŋ samāpajjāmipi vuţţhahāmipī” ti.

‘Tamenaŋ tathāgato vā tathāgatasāvako vā jhāyī samāpattikusalo paracittapariyāyakusalo cetasā ceto paricca pajānāti –

“Dīgharattaŋ kho ayamāyasmā khaņđakārī chiddakārī sabalakārī kammāsakārī, na santatakārī na santatavutti sīlesu. Dussīlo kho ayamāyasmā; dussilyaŋ kho pana tathāgatappavedite dhammavinaye parihānametaŋ.

“Assaddho kho pana ayamāyasmā; assaddhiyaŋ kho pana tathāgatappavedite dhammavinaye parihānametaŋ

“Appassuto kho pana ayamāyasmā anācāro; appasaccaŋ kho pana tathāgatappavedite dhammavinaye parihānametaŋ.

“Dubbaco kho pana ayamāyasmā; dovacassatā kho pana tathāgatappavedite dhammavinaye parihānametaŋ.

“Pāpamitto kho pana ayamāyasmā; pāpamittatā kho pana tathāgatappavedite dhammavinaye parihānametaŋ.

“Kusīto kho pana ayamāyasmā; kosajjaŋ kho pana tathāgatappavedite dhammavinaye parihānametaŋ.

“Muţţhassati kho pana ayamāyasmā; muţţhassaccaŋ kho pana tathāgatappavedite dhammavinaye parihānametaŋ.

“Kuhako kho pana ayamāyasmā; kohaññaŋ kho pana tathāgatappavedite dhammavinaye parihānametaŋ.

“Dubbharo (p. 3.386) kho pana ayamāyasmā; dubbharatā kho pana tathāgatappavedite dhammavinaye parihānametaŋ.

“Duppañño kho pana ayamāyasmā; duppaññatā kho pana tathāgatappavedite dhammavinaye parihānametaŋ”.

‘So vatāvuso, bhikkhu “ime dasa dhamme appahāya imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati. So vatāvuso, bhikkhu “ime dasa dhamme pahāya imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjatī’ ti. Pañcamaŋ.

6. Adhimānasuttaŋ
86. Ekaŋ samayaŋ āyasmā mahākassapo rājagahe viharati veļuvane kalandakanivāpe. Tatra kho āyasmā mahākassapo bhikkhū āmantesi– ‘āvuso bhikkhave’ ti. ‘Āvuso’ ti kho te bhikkhū āyasmato mahākassapassa paccassosuŋ. Āyasmā mahākassapo etadavoca–

‘Idhāvuso, bhikkhu aññaŋ byākaroti– “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyāti pajānāmī” ti. Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo samanuyuñjati samanuggāhati samanubhāsati. So tathāgatena vā tathāgatasāvakena vā jhāyinā samāpattikusalena paracittakusalena paracittapariyāyakusalena samanuyuñjiyamāno samanuggāhiyamāno samanubhāsiyamāno irīņaŋ āpajjati vicinaŋ āpajjati anayaŋ āpajjati byasanaŋ āpajjati anayabyasanaŋ āpajjati.

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca manasi karoti– “kiŋ nu kho ayamāyasmā aññaŋ byākaroti– khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyāti pajānāmī” ti.

‘Tamenaŋ (p. 3.387) tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca pajānāti–

“Adhimāniko kho ayamāyasmā adhimānasacco, appatte pattasaññī, akate katasaññī, anadhigate adhigatasaññī. Adhimānena aññaŋ byākaroti– khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyāti pajānāmī” ti.

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca manasi karoti– “kiŋ nu kho ayamāyasmā nissāya adhimāniko adhimānasacco, appatte pattasaññī, akate katasaññī, anadhigate adhigatasaññī. Adhimānena aññaŋ byākaroti– khīņā jāti vusitaŋ brahmacariyaŋ, kataŋ karaņīyaŋ, nāparaŋ itthattāyāti pajānāmī” ti.

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca pajānāti–

“Bahussuto kho pana ayamāyasmā sutadharo sutasannicayo, ye te dhammā ādikalyāņā majjhekalyāņā pariyosānakalyāņā sātthaŋ sabyañjanaŋ kevalaparipuņņaŋ parisuddhaŋ brahmacariyaŋ abhivadanti, tathārūpāssa dhammā bahussutā honti dhātā vacasā paricitā manasānupekkhitā diţţhiyā suppaţividdhā. Tasmā ayamāyasmā adhimāniko adhimānasacco, appatte pattasaññī, akate katasaññī, anadhigate adhigatasaññī. Adhimānena aññaŋ byākaroti– khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyāti pajānāmī” ti.

‘Tamenaŋ tathāgato vā tathāgatasāvako vā jhāyī samāpattikusalo paracittakusalo paracittapariyāyakusalo evaŋ cetasā ceto paricca pajānāti–

“Abhijjhālu kho pana ayamāyasmā; abhijjhāpariyuţţhitena cetasā bahulaŋ viharati. Abhijjhāpariyuţţhānaŋ kho pana tathāgatappavedite dhammavinaye parihānametaŋ.

“Byāpanno (p. 3.388) kho pana ayamāyasmā; byāpādapariyuţţhitena cetasā bahulaŋ viharati. Byāpādapariyuţţhānaŋ kho pana tathāgatappavedite dhammavinaye parihānametaŋ.

“Thinamiddho kho pana ayamāyasmā; thinamiddhapariyuţţhitena cetasā bahulaŋ viharati. Thinamiddhapariyuţţhānaŋ kho pana tathāgatappavedite dhammavinaye parihānametaŋ.

“Uddhato kho pana ayamāyasmā; uddhaccapariyuţţhitena cetasā bahulaŋ viharati. Uddhaccapariyuţţhānaŋ kho pana tathāgatappavedite dhammavinaye parihānametaŋ.

“Vicikiccho kho pana ayamāyasmā; vicikicchāpariyuţţhitena cetasā bahulaŋ viharati. Vicikicchāpariyuţţhānaŋ kho pana tathāgatappavedite dhammavinaye parihānametaŋ.

“Kammārāmo kho pana ayamāyasmā kammarato kammārāmataŋ anuyutto. Kammārāmatā kho pana tathāgatappavedite dhammavinaye parihānametaŋ.

“Bhassārāmo kho pana ayamāyasmā bhassarato bhassārāmataŋ anuyutto. Bhassārāmatā kho pana tathāgatappavedite dhammavinaye parihānametaŋ.

“Niddārāmo kho pana ayamāyasmā niddārato niddārāmataŋ anuyutto. Niddārāmatā kho pana tathāgatappavedite dhammavinaye parihānametaŋ.

“Sangaņikārāmo kho pana ayamāyasmā sangaņikarato sangaņikārāmataŋ anuyutto. Sangaņikārāmatā kho pana tathāgatappavedite dhammavinaye parihānametaŋ.

“Sati kho pana ayamāyasmā uttari karaņīye oramattakena visesādhigamena antarā vosānaŋ āpanno. Antarā vosānagamanaŋ kho pana tathāgatappavedite dhammavinaye parihānametaŋ”.

‘So vatāvuso, bhikkhu “ime dasa dhamme appahāya imasmiŋ dhammavinaye vuddhiŋ virūļhiŋ vepullaŋ āpajjissatī” ti netaŋ ţhānaŋ vijjati. So vatāvuso, bhikkhu (p. 3.389) “ime dasa dhamme pahāya imasmiŋ dhammavinaye vuddhiŋ virūļhiŋ vepullaŋ āpajjissatī” ti ţhānametaŋ vijjatī’ ti. Chaţţhaŋ.

7. Nappiyasuttaŋ
87. Tatra kho bhagavā kālankataŋ bhikkhuŋ ārabbha bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘Idha, bhikkhave, bhikkhu adhikaraņiko hoti, adhikaraņasamathassa na vaņņavādī. Yampi, bhikkhave, bhikkhu adhikaraņiko hoti adhikaraņasamathassa na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Puna caparaŋ, bhikkhave, bhikkhu na sikkhākāmo hoti, sikkhāsamādānassa na vaņņavādī. Yampi, bhikkhave, bhikkhu na sikkhākāmo hoti sikkhāsamādānassa na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Puna caparaŋ, bhikkhave, bhikkhu pāpiccho hoti, icchāvinayassa na vaņņavādī. Yampi, bhikkhave, bhikkhu pāpiccho hoti icchāvinayassa na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Puna caparaŋ, bhikkhave, bhikkhu kodhano hoti, kodhavinayassa na vaņņavādī. Yampi, bhikkhave, bhikkhu kodhano hoti kodhavinayassa na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Puna caparaŋ, bhikkhave, bhikkhu makkhī hoti, makkhavinayassa na vaņņavādī. Yampi, bhikkhave, bhikkhu makkhī hoti makkhavinayassa na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Puna (p. 3.390) caparaŋ, bhikkhave, bhikkhu saţho hoti sāţheyyavinayassa na vaņņavādī. Yampi, bhikkhave bhikkhu saţho hoti sāţheyyavinayassa na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Puna caparaŋ, bhikkhave, bhikkhu māyāvī hoti, māyāvinayassa na vaņņavādī. Yampi, bhikkhave, bhikkhu māyāvī hoti māyāvinayassa na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Puna caparaŋ, bhikkhave, bhikkhu dhammānaŋ na nisāmakajātiko hoti, dhammanisantiyā na vaņņavādī. Yampi, bhikkhave, bhikkhu dhammānaŋ na nisāmakajātiko hoti dhammanisantiyā na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Puna caparaŋ, bhikkhave, bhikkhu na paţisallīno hoti, paţisallānassa na vaņņavādī. Yampi, bhikkhave, bhikkhu na paţisallīno hoti paţisallānassa na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Puna caparaŋ, bhikkhave, bhikkhu sabrahmacārīnaŋ na paţisanthārako hoti, paţisanthārakassa na vaņņavādī. Yampi, bhikkhave, bhikkhu sabrahmacārīnaŋ na paţisanthārako hoti paţisanthārakassa na vaņņavādī, ayampi dhammo na piyatāya na garutāya na bhāvanāya na sāmaññāya na ekībhāvāya saŋvattati.

‘Evarūpassa, bhikkhave, bhikkhuno kiñcāpi evaŋ icchā uppajjeyya– “aho vata maŋ sabrahmacārī sakkareyyuŋ garuŋ kareyyuŋ māneyyuŋ pūjeyyun” ti, atha kho naŋ sabrahmacārī na ceva sakkaronti na garuŋ karonti na mānenti na pūjenti. Taŋ kissa hetu? Tathāhissa, bhikkhave, viññū sabrahmacārī te pāpake akusale dhamme appahīne samanupassanti.

‘Seyyathāpi, bhikkhave, assakhaļunkassa kiñcāpi evaŋ icchā uppajjeyya– “aho vata maŋ manussā ājānīyaţţhāne ţhapeyyuŋ, ājānīyabhojanañca bhojeyyuŋ, ājānīyaparimajjanañca parimajjeyyun” ti, atha kho naŋ manussā na (p. 3.391) ceva ājānīyaţţhāne ţhapenti na ca ājānīyabhojanaŋ bhojenti na ca ājānīyaparimajjanaŋ parimajjanti. Taŋ kissa hetu? Tathāhissa, bhikkhave, viññū manussā tāni sāţheyyāni kūţeyyāni jimheyyāni vankeyyāni appahīnāni samanupassanti. Evamevaŋ kho, bhikkhave, evarūpassa bhikkhuno kiñcāpi evaŋ icchā uppajjeyya– “aho vata maŋ sabrahmacārī sakkareyyuŋ garuŋ kareyyuŋ māneyyuŋ pūjeyyun” ti, atha kho naŋ sabrahmacārī na ceva sakkaronti na garuŋ karonti na mānenti na pūjenti. Taŋ kissa hetu? Tathāhissa, bhikkhave, viññū sabrahmacārī te pāpake akusale dhamme appahīne samanupassanti.

‘Idha pana, bhikkhave, bhikkhu na adhikaraņiko hoti, adhikaraņasamathassa vaņņavādī. Yampi, bhikkhave, bhikkhu na adhikaraņiko hoti adhikaraņasamathassa vaņņavādī, ayampi dhammo piyatāya garutāya bhāvanāya sāmaññāya ekībhāvāya saŋvattati.

‘Puna caparaŋ, bhikkhave, bhikkhu sikkhākāmo hoti, sikkhāsamādānassa vaņņavādī. Yampi, bhikkhave, bhikkhu sikkhākāmo hoti sikkhāsamādānassa vaņņavādī, ayampi dhammo piyatāya garutāya bhāvanāya sāmaññāya ekībhāvāya saŋvattati.

‘Puna caparaŋ, bhikkhave, bhikkhu appiccho hoti, icchāvinayassa vaņņavādī. Yampi, bhikkhave, bhikkhu appiccho hoti icchāvinayassa vaņņavādī, ayampi dhammo …pe… ekībhāvāya saŋvattati.

‘Puna caparaŋ, bhikkhave, bhikkhu akkodhano hoti, kodhavinayassa vaņņavādī. Yampi, bhikkhave, bhikkhu akkodhano hoti kodhavinayassa vaņņavādī, ayampi dhammo …pe… ekībhāvāya saŋvattati.

‘Puna caparaŋ, bhikkhave, bhikkhu amakkhī hoti, makkhavinayassa vaņņavādī. Yampi, bhikkhave bhikkhu amakkhī hoti makkhavinayassa vaņņavādī, ayampi dhammo …pe… ekībhāvāya saŋvattati.

‘Puna caparaŋ, bhikkhave, bhikkhu asaţho hoti, sāţheyyavinayassa vaņņavādī. Yampi, bhikkhave, bhikkhu asaţho hoti sāţheyyavinayassa vaņņavādī, ayampi dhammo …pe… ekībhāvāya saŋvattati.

‘Puna (p. 3.392) caparaŋ, bhikkhave, bhikkhu amāyāvī hoti, māyāvinayassa vaņņavādī. Yampi, bhikkhave, bhikkhu amāyāvī hoti māyāvinayassa vaņņavādī, ayampi dhammo …pe… ekībhāvāya saŋvattati.

‘Puna caparaŋ, bhikkhave, bhikkhu dhammānaŋ nisāmakajātiko hoti, dhammanisantiyā vaņņavādī. Yampi, bhikkhave, bhikkhu dhammānaŋ nisāmakajātiko hoti dhammanisantiyā vaņņavādī, ayampi dhammo …pe… ekībhāvāya saŋvattati.

‘Puna caparaŋ, bhikkhave, bhikkhu paţisallīno hoti, paţisallānassa vaņņavādī. Yampi, bhikkhave, bhikkhu paţisallīno hoti paţisallānassa vaņņavādī, ayampi dhammo …pe… ekībhāvāya saŋvattati.

‘Puna caparaŋ, bhikkhave, bhikkhu sabrahmacārīnaŋ paţisanthārako hoti, paţisanthārakassa vaņņavādī. Yampi, bhikkhave, bhikkhu sabrahmacārīnaŋ paţisanthārako hoti paţisanthārakassa vaņņavādī, ayampi dhammo piyatāya garutāya bhāvanāya sāmaññāya ekībhāvāya saŋvattati.

‘Evarūpassa, bhikkhave, bhikkhuno kiñcāpi na evaŋ icchā uppajjeyya– “aho vata maŋ sabrahmacārī sakkareyyuŋ garuŋ kareyyuŋ māneyyuŋ pūjeyyun” ti, atha kho naŋ sabrahmacārī sakkaronti garuŋ karonti mānenti pūjenti. Taŋ kissa hetu? Tathāhissa, bhikkhave, viññū sabrahmacārī te pāpake akusale dhamme pahīne samanupassanti.

‘Seyyathāpi bhikkhave, bhaddassa assājānīyassa kiñcāpi na evaŋ icchā uppajjeyya– “aho vata maŋ manussā ājānīyaţţhāne ţhapeyyuŋ, ājānīyabhojanañca bhojeyyuŋ, ājānīyaparimajjanañca parimajjeyyun” ti, atha kho naŋ manussā ājānīyaţţhāne ca ţhapenti ājānīyabhojanañca bhojenti ājānīyaparimajjanañca parimajjanti. Taŋ kissa hetu? Tathāhissa, bhikkhave, viññū manussā tāni sāţheyyāni kūţeyyāni jimheyyāni vankeyyāni pahīnāni samanupassanti.

‘Evamevaŋ kho, bhikkhave, evarūpassa bhikkhuno kiñcāpi na evaŋ icchā uppajjeyya– “aho vata maŋ sabrahmacārī sakkareyyuŋ garuŋ kareyyuŋ māneyyuŋ pūjeyyun” ti, atha kho naŋ sabrahmacārī sakkaronti garuŋ karonti mānenti pūjenti. Taŋ kissa hetu? Tathāhissa, bhikkhave, viññū sabrahmacārī te pāpake akusale dhamme pahīne samanupassantī’ ti. Sattamaŋ.

8. Akkosakasuttaŋ
88. ‘Yo (p. 3.393) so, bhikkhave, bhikkhu akkosakaparibhāsako ariyūpavādī sabrahmacārīnaŋ ţhānametaŋ avakāso yaŋ so dasannaŋ byasanānaŋ aññataraŋ byasanaŋ nigaccheyya . Katamesaŋ dasannaŋ? Anadhigataŋ nādhigacchati, adhigatā parihāyati, saddhammassa na vodāyanti, saddhammesu vā adhimāniko hoti anabhirato vā brahmacariyaŋ carati, aññataraŋ vā sankiliţţhaŋ āpattiŋ āpajjati, gāļhaŋ vā rogātankaŋ phusati, ummādaŋ vā pāpuņāti cittakkhepaŋ, sammūļho kālaŋ karoti, kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati. Yo so, bhikkhave, bhikkhu akkosakaparibhāsako ariyūpavādī sabrahmacārīnaŋ, ţhānametaŋ avakāso yaŋ so imesaŋ dasannaŋ byasanānaŋ aññataraŋ byasanaŋ nigaccheyyā’ ti. Aţţhamaŋ.

9. Kokālikasuttaŋ
89. Atha kho kokāliko bhikkhu yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho kokāliko bhikkhu bhagavantaŋ etadavoca– ‘pāpicchā, bhante, sāriputtamoggallānā, pāpikānaŋ icchānaŋ vasaŋ gatā’ ti. ‘Mā hevaŋ, kokālika, mā hevaŋ, kokālika! Pasādehi, kokālika, sāriputtamoggallānesu cittaŋ. Pesalā sāriputtamoggallānā’ ti.

Dutiyampi kho kokāliko bhikkhu bhagavantaŋ etadavoca– ‘kiñcāpi me, bhante, bhagavā saddhāyiko paccayiko, atha kho pāpicchāva sāriputtamoggallānā, pāpikānaŋ icchānaŋ vasaŋ gatā’ ti. ‘Mā hevaŋ, kokālika, mā hevaŋ, kokālika! Pasādehi, kokālika, sāriputtamoggallānesu cittaŋ. Pesalā sāriputtamoggallānā’ ti.

Tatiyampi kho kokāliko bhikkhu bhagavantaŋ etadavoca– ‘kiñcāpi me, bhante, bhagavā saddhāyiko paccayiko, atha kho pāpicchāva sāriputtamoggallānā, pāpikānaŋ icchānaŋ vasaŋ gatā’ ti. ‘Mā hevaŋ, kokālika, mā hevaŋ, kokālika! Pasādehi, kokālika (p. 3.394) sāriputtamoggallānesu cittaŋ. Pesalā sāriputtamoggallānā’ ti.

Atha kho kokāliko bhikkhu uţţhāyāsanā bhagavantaŋ abhivādetvā padakkhiņaŋ katvā pakkāmi. Acirapakkantassa ca kokālikassa bhikkhuno sāsapamattīhi pīļakāhi sabbo kāyo phuţo ahosi. Sāsapamattiyo hutvā muggamattiyo ahesuŋ, muggamattiyo hutvā kalāyamattiyo ahesuŋ, kalāyamattiyo hutvā kolaţţhimattiyo ahesuŋ, kolaţţhimattiyo hutvā kolamattiyo ahesuŋ, kolamattiyo hutvā āmalakamattiyo ahesuŋ, āmalakamattiyo hutvā (tiņđukamattiyo ahesuŋ, tiņđukamattiyo hutvā,) beļuvasalāţukamattiyo ahesuŋ, beļuvasalāţukamattiyo hutvā billamattiyo ahesuŋ, billamattiyo hutvā pabhijjiŋsu, pubbañca lohitañca pagghariŋsu. So sudaŋ kadalipattesu seti macchova visagilito.

Atha kho turū paccekabrahmā yena kokāliko bhikkhu tenupasankami; upasankamitvā vehāse ţhatvā kokālikaŋ bhikkhuŋ etadavoca– ‘pasādehi, kokālika, sāriputtamoggallānesu cittaŋ. Pesalā sāriputtamoggallānā’ ti. ‘Kosi tvaŋ, āvuso’ ti? ‘Ahaŋ turū paccekabrahmā’ ti. ‘Nanu tvaŋ, āvuso, bhagavatā anāgāmī byākato, atha kiñcarahi idhāgato? Passa yāvañca te idaŋ aparaddhan’ ti.

Atha kho turū paccekabrahmā kokālikaŋ bhikkhuŋ gāthāhi ajjhabhāsi–


‘Purisassa hi jātassa, kuţhārī jāyate mukhe;


Yāya chindati attānaŋ, bālo dubbhāsitaŋ bhaņaŋ.


‘Yo nindiyaŋ pasaŋsati, taŋ vā nindati yo pasaŋsiyo.


Vicināti mukhena so kaliŋ, kalinā tena sukhaŋ na vindati.


‘Appamattako ayaŋ kali, yo akkhesu dhanaparājayo;


Sabbassāpi sahāpi attanā, ayameva mahattaro kali.


Yo sugatesu manaŋ padūsaye.


‘Sataŋ (p. 3.395) sahassānaŋ nirabbudānaŋ, chattiŋsati pañca ca abbudāni.


Yamariyagarahī nirayaŋ upeti, vācaŋ manañca paņidhāya pāpakan’ ti.

Atha kho kokāliko bhikkhu teneva ābādhena kālamakāsi. Kālankato ca kokāliko bhikkhu padumaŋ nirayaŋ upapajjati sāriputtamoggallānesu cittaŋ āghātetvā.

Atha kho brahmā sahampati abhikkantāya rattiyā abhikkantavaņņo kevalakappaŋ jetavanaŋ obhāsetvā yena bhagavā tenupasankami; upasankamitvā bhagavantaŋ abhivādetvā ekamantaŋ aţţhāsi. Ekamantaŋ ţhito kho brahmā sahampati bhagavantaŋ etadavoca– ‘kokāliko, bhante bhikkhu kālankato. Kālankato ca, bhante, kokāliko bhikkhu padumaŋ nirayaŋ upapanno sāriputtamoggallānesu cittaŋ āghātetvā’ ti. Idamavoca brahmā sahampati. Idaŋ vatvā bhagavantaŋ abhivādetvā padakkhiņaŋ katvā tatthevantaradhāyi.

Atha kho bhagavā tassā rattiyā accayena bhikkhū āmantesi– ‘imaŋ, bhikkhave, rattiŋ brahmā sahampati abhikkantāya rattiyā abhikkantavaņņo kevalakappaŋ jetavanaŋ obhāsetvā yenāhaŋ tenupasankami; upasankamitvā maŋ abhivādetvā ekamantaŋ aţţhāsi. Ekamantaŋ ţhito kho, bhikkhave, brahmā sahampati maŋ etadavoca– “kokāliko, bhante, bhikkhu kālankato; kālankato ca, bhante, kokāliko bhikkhu padumaŋ nirayaŋ upapanno sāriputtamoggallānesu cittaŋ āghātetvā” ti. Idamavoca, bhikkhave, brahmā sahampati. Idaŋ vatvā maŋ abhivādetvā padakkhiņaŋ katvā tatthevantaradhāyī’ ti.

Evaŋ vutte aññataro bhikkhu bhagavantaŋ etadavoca– ‘kīva dīghaŋ nu kho, bhante, padume niraye āyuppamāņan’ ti? ‘Dīghaŋ kho, bhikkhu, padume niraye āyuppamāņaŋ. Na taŋ sukaraŋ sankhātuŋ– “ettakāni vassānīti vā ettakāni vassasatānīti vā ettakāni vassasahassānīti vā ettakāni vassasatasahassānīti vā”’ ti.

‘Sakkā pana, bhante, upamaŋ kātun’ ti? ‘Sakkā, bhikkhū,’ ti bhagavā avoca– ‘seyyathāpi, bhikkhu, vīsatikhāriko kosalako tilavāho tato puriso vassasatassa vassasatassa accayena ekamekaŋ tilaŋ uddhareyya (p. 3.396) Khippataraŋ kho so, bhikkhu, vīsatikhāriko kosalako tilavāho iminā upakkamena parikkhayaŋ pariyādānaŋ gaccheyya, na tveva eko abbudo nirayo. Seyyathāpi, bhikkhu, vīsati abbudā nirayā, evameko nirabbudo nirayo. Seyyathāpi, bhikkhu, vīsati nirabbudā nirayā, evameko ababo nirayo. Seyyathāpi, bhikkhu, vīsati ababā nirayā, evameko aţaţo nirayo. Seyyathāpi, bhikkhu, vīsati aţaţā nirayā, evameko ahaho nirayo. Seyyathāpi, bhikkhu, vīsati ahahā nirayā, evameko kumudo nirayo. Seyyathāpi, bhikkhu, vīsati kumudā nirayā, evameko sogandhiko nirayo. Seyyathāpi, bhikkhu, vīsati sogandhikā nirayā, evameko uppalako nirayo. Seyyathāpi, bhikkhu, vīsati uppalakā nirayā, evameko puņđarīko nirayo. Seyyathāpi, bhikkhu, vīsati puņđarīkā nirayā, evameko padumo nirayo. Padumaŋ kho pana, bhikkhu, nirayaŋ kokāliko bhikkhu upapanno sāriputtamoggallānesu cittaŋ āghātetvā’ ti. Idamavoca bhagavā. Idaŋ vatvāna sugato athāparaŋ etadavoca satthā–


‘Purisassa hi jātassa, kuţhārī jāyate mukhe.


Yāya chindati attānaŋ, bālo dubbhāsitaŋ bhaņaŋ.


‘Yo nindiyaŋ pasaŋsati, taŋ vā nindati yo pasaŋsiyo.


Vicināti mukhena so kaliŋ, kalinā tena sukhaŋ na vindati.


‘Appamattako ayaŋ kali, yo akkhesu dhanaparājayo;


Sabbassāpi sahāpi attanā, ayameva mahattaro kali.


Yo sugatesu manaŋ padūsaye.


‘Sataŋ sahassānaŋ nirabbudānaŋ, chattiŋsati pañca ca abbudāni.


Yamariyagarahī nirayaŋ upeti, vācaŋ manañca paņidhāya pāpakan’ ti. Navamaŋ.

10. Khīņāsavabalasuttaŋ
90. Atha kho āyasmā sāriputto yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho āyasmantaŋ sāriputtaŋ bhagavā etadavoca– ‘kati nu kho, sāriputta, khīņāsavassa (p. 3.397) bhikkhuno balāni, yehi balehi samannāgato khīņāsavo bhikkhu āsavānaŋ khayaŋ paţijānāti– “khīņā me āsavā”’ ti?

‘Dasa, bhante, khīņāsavassa bhikkhuno balāni, yehi balehi samannāgato khīņāsavo bhikkhu āsavānaŋ khayaŋ paţijānāti– “khīņā me āsavā” ti. Katamāni dasa? Idha, bhante, khīņāsavassa bhikkhuno aniccato sabbe sankhārā yathābhūtaŋ sammappaññāya sudiţţhā honti. Yampi bhante, khīņāsavassa bhikkhuno aniccato sabbe sankhārā yathābhūtaŋ sammappaññāya sudiţţhā honti, idampi, bhante, khīņāsavassa bhikkhuno balaŋ hoti, yaŋ balaŋ āgamma khīņāsavo bhikkhu āsavānaŋ khayaŋ paţijānāti– “khīņā me āsavā” ti.

‘Puna caparaŋ, bhante, khīņāsavassa bhikkhuno angārakāsūpamā kāmā yathābhūtaŋ sammappaññāya sudiţţhā honti. Yampi, bhante, khīņāsavassa bhikkhuno angārakāsūpamā kāmā yathābhūtaŋ sammappaññāya sudiţţhā honti, idampi, bhante, khīņāsavassa bhikkhuno balaŋ hoti, yaŋ balaŋ āgamma khīņāsavo bhikkhu āsavānaŋ khayaŋ paţijānāti– “khīņā me āsavā” ti.

‘Puna caparaŋ, bhante, khīņāsavassa bhikkhuno vivekaninnaŋ cittaŋ hoti vivekapoņaŋ vivekapabbhāraŋ vivekaţţhaŋ nekkhammābhirataŋ byantībhūtaŋ sabbaso āsavaţţhāniyehi dhammehi. Yampi, bhante, khīņāsavassa bhikkhuno vivekaninnaŋ cittaŋ hoti vivekapoņaŋ vivekapabbhāraŋ vivekaţţhaŋ nekkhammābhirataŋ byantībhūtaŋ sabbaso āsavaţţhāniyehi dhammehi, idampi, bhante, khīņāsavassa bhikkhuno balaŋ hoti, yaŋ balaŋ āgamma khīņāsavo bhikkhu āsavānaŋ khayaŋ paţijānāti– “khīņā me āsavā” ti.

‘Puna caparaŋ, bhante, khīņāsavassa bhikkhuno cattāro satipaţţhānā bhāvitā honti subhāvitā. Yampi, bhante, khīņāsavassa bhikkhuno cattāro satipaţţhānā bhāvitā honti subhāvitā, idampi, bhante, khīņāsavassa bhikkhuno balaŋ hoti, yaŋ balaŋ āgamma khīņāsavo bhikkhu āsavānaŋ khayaŋ paţijānāti– “khīņā me āsavā” ti.

‘Puna caparaŋ, bhante, khīņāsavassa bhikkhuno cattāro sammappadhānā bhāvitā honti subhāvitā …pe… cattāro iddhipādā bhāvitā honti subhāvitā (p. 3.398) …pe… pañcindriyāni… pañca balāni bhāvitāni honti subhāvitāni… satta bojjhangā bhāvitā honti subhāvitā… ariyo aţţhangiko maggo bhāvito hoti subhāvito. Yampi, bhante, khīņāsavassa bhikkhuno ariyo aţţhangiko maggo bhāvito hoti subhāvito, idampi, bhante, khīņāsavassa bhikkhuno balaŋ hoti, yaŋ balaŋ āgamma khīņāsavo bhikkhu āsavānaŋ khayaŋ paţijānāti– “khīņā me āsavā” ti.

‘Imāni kho, bhante, dasa khīņāsavassa bhikkhuno balāni, yehi balehi samannāgato khīņāsavo bhikkhu āsavānaŋ khayaŋ paţijānāti– “khīņā me āsavā”’ ti. Dasamaŋ.

Theravaggo catuttho.

Tassuddānaŋ–

Vāhanānando puņņiyo, byākaraŋ katthimāniko;

Napiyakkosakokāli, khīņāsavabalena cāti.

( 10) 5. Upālivaggo

1. Kāmabhogīsuttaŋ
91. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Atha kho anāthapiņđiko gahapati yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho anāthapiņđikaŋ gahapatiŋ bhagavā etadavoca–

‘Dasayime gahapati, kāmabhogī santo saŋvijjamānā lokasmiŋ. Katame dasa? Idha, gahapati, ekacco kāmabhogī adhammena bhoge pariyesati sāhasena; adhammena bhoge pariyesitvā sāhasena na attānaŋ sukheti na pīņeti na saŋvibhajati na puññāni karoti.

‘Idha (p. 3.399) pana, gahapati, ekacco kāmabhogī adhammena bhoge pariyesati sāhasena; adhammena bhoge pariyesitvā sāhasena attānaŋ sukheti pīņeti, na saŋvibhajati na puññāni karoti.

‘Idha pana gahapati, ekacco kāmabhogī adhammena bhoge pariyesati sāhasena; adhammena bhoge pariyesitvā sāhasena attānaŋ sukheti pīņeti saŋvibhajati puññāni karoti.

‘Idha pana, gahapati, ekacco kāmabhogī dhammādhammena bhoge pariyesati sāhasenapi asāhasenapi; dhammādhammena bhoge pariyesitvā sāhasenapi asāhasenapi na attānaŋ sukheti na pīņeti na saŋvibhajati na puññāni karoti.

‘Idha pana, gahapati, ekacco kāmabhogī dhammādhammena bhoge pariyesati sāhasenapi asāhasenapi dhammādhammena bhoge pariyesitvā sāhasenapi asāhasenapi attānaŋ sukheti pīņeti, na saŋvibhajati na puññāni karoti.

‘Idha pana, gahapati, ekacco kāmabhogī dhammādhammena bhoge pariyesati sāhasenapi asāhasenapi; dhammādhammena bhoge pariyesitvā sāhasenapi asāhasenapi attānaŋ sukheti pīņeti saŋvibhajati puññāni karoti.

‘Idha pana, gahapati, ekacco kāmabhogī dhammena bhoge pariyesati asāhasena; dhammena bhoge pariyesitvā asāhasena na attānaŋ sukheti na pīņeti na saŋvibhajati na puññāni karoti.

‘Idha pana, gahapati, ekacco kāmabhogī dhammena bhoge pariyesati asāhasena; dhammena bhoge pariyesitvā asāhasena attānaŋ sukheti pīņeti, na saŋvibhajati na puññāni karoti.

‘Idha pana, gahapati, ekacco kāmabhogī dhammena bhoge pariyesati asāhasena; dhammena bhoge pariyesitvā asāhasena attānaŋ sukheti pīņeti saŋvibhajati puññāni karoti. Te ca bhoge gathito mucchito (p. 3.400) ajjhosanno anādīnavadassāvī anissaraņapañño paribhuñjati.

‘Idha pana, gahapati, ekacco kāmabhogī dhammena bhoge pariyesati asāhasena; dhammena bhoge pariyesitvā asāhasena attānaŋ sukheti pīņeti saŋvibhajati puññāni karoti. Te ca bhoge agathito amucchito anajjhosanno ādīnavadassāvī nissaraņapañño paribhuñjati.

‘Tatra, gahapati, yvāyaŋ kāmabhogī adhammena bhoge pariyesati sāhasena, adhammena bhoge pariyesitvā sāhasena na attānaŋ sukheti na pīņeti na saŋvibhajati na puññāni karoti, ayaŋ, gahapati, kāmabhogī tīhi ţhānehi gārayho. “Adhammena bhoge pariyesati sāhasenā” ti, iminā paţhamena ţhānena gārayho. “Na attānaŋ sukheti na pīņetī” ti, iminā dutiyena ţhānena gārayho. “Na saŋvibhajati na puññāni karotī” ti, iminā tatiyena ţhānena gārayho. Ayaŋ, gahapati, kāmabhogī imehi tīhi ţhānehi gārayho.

‘Tatra, gahapati, yvāyaŋ kāmabhogī adhammena bhoge pariyesati sāhasena, adhammena bhoge pariyesitvā sāhasena attānaŋ sukheti pīņeti na saŋvibhajati na puññāni karoti, ayaŋ, gahapati, kāmabhogī dvīhi ţhānehi gārayho ekena ţhānena pāsaŋso. “Adhammena bhoge pariyesati sāhasenā” ti, iminā paţhamena ţhānena gārayho. “Attānaŋ sukheti pīņetī” ti, iminā ekena ţhānena pāsaŋso. “Na saŋvibhajati na puññāni karotī” ti iminā dutiyena ţhānena gārayho. Ayaŋ, gahapati, kāmabhogī imehi dvīhi ţhānehi gārayho iminā ekena ţhānena pāsaŋso.

‘Tatra gahapati, yvāyaŋ kāmabhogī adhammena bhoge pariyesati sāhasena adhammena bhoge pariyesitvā sāhasena attānaŋ sukheti pīņeti saŋvibhajati puññāni karoti, ayaŋ, gahapati, kāmabhogī ekena ţhānena gārayho dvīhi ţhānehi pāsaŋso. “Adhammena bhoge pariyesati sāhasenā” ti, iminā ekena ţhānena gārayho. “Attānaŋ sukheti (p. 3.401) pīņetī” ti, iminā paţhamena ţhānena pāsaŋso. “Saŋvibhajati puññāni karotī” ti, iminā dutiyena ţhānena pāsaŋso. Ayaŋ, gahapati, kāmabhogī iminā ekena ţhānena gārayho, imehi dvīhi ţhānehi pāsaŋso.

‘Tatra, gahapati, yvāyaŋ kāmabhogī dhammādhammena bhoge pariyesati sāhasenapi asāhasenapi, dhammādhammena bhoge pariyesitvā sāhasenapi asāhasenapi na attānaŋ sukheti na pīņeti na saŋvibhajati na puññāni karoti, ayaŋ, gahapati, kāmabhogī ekena ţhānena pāsaŋso tīhi ţhānehi gārayho. “Dhammena bhoge pariyesati asāhasenā” ti, iminā ekena ţhānena pāsaŋso. “Adhammena bhoge pariyesati sāhasenā” ti, iminā paţhamena ţhānena gārayho. “Na attānaŋ sukheti na pīņetī” ti, iminā dutiyena ţhānena gārayho. “Na saŋvibhajati na puññāni karotī” ti, iminā tatiyena ţhānena gārayho. Ayaŋ, gahapati, kāmabhogī iminā ekena ţhānena pāsaŋso imehi tīhi ţhānehi gārayho.

‘Tatra gahapati, yvāyaŋ kāmabhogī dhammādhammena bhoge pariyesati sāhasenapi asāhasenapi, dhammādhammena bhoge pariyesitvā sāhasenapi asāhasenapi attānaŋ sukheti pīņeti na saŋvibhajati na puññāni karoti, ayaŋ, gahapati, kāmabhogī dvīhi ţhānehi pāsaŋso dvīhi ţhānehi gārayho “Dhammena bhoge pariyesati asāhasenā” ti, iminā paţhamena ţhānena pāsaŋso. “Adhammena bhoge pariyesati sāhasenā” ti, iminā paţhamena ţhānena gārayho. “Attānaŋ sukheti pīņetī” ti, iminā dutiyena ţhānena pāsaŋso. “Na saŋvibhajati na puññāni karotī” ti, iminā dutiyena ţhānena gārayho. Ayaŋ gahapati, kāmabhogī imehi dvīhi ţhānehi pāsaŋso imehi dvīhi ţhānehi gārayho.

‘Tatra, gahapati, yvāyaŋ kāmabhogī dhammādhammena bhoge pariyesati sāhasenapi asāhasenapi, dhammādhammena bhoge pariyesitvā sāhasenapi asāhasenapi attānaŋ sukheti pīņeti saŋvibhajati puññāni karoti, ayaŋ, gahapati, kāmabhogī tīhi ţhānehi pāsaŋso ekena (p. 3.402) ţhānena gārayho. “Dhammena bhoge pariyesati asāhasenā” ti, iminā paţhamena ţhānena pāsaŋso. “Adhammena bhoge pariyesati sāhasenā” ti, iminā ekena ţhānena gārayho. “Attānaŋ sukheti pīņetī” ti, iminā dutiyena ţhānena pāsaŋso. “Saŋvibhajati puññāni karotī” ti, iminā tatiyena ţhānena pāsaŋso. Ayaŋ, gahapati, kāmabhogī imehi tīhi ţhānehi pāsaŋso iminā ekena ţhānena gārayho.

‘Tatra, gahapati, yvāyaŋ kāmabhogī dhammena bhoge pariyesati asāhasena, dhammena bhoge pariyesitvā asāhasena na attānaŋ sukheti na pīņeti na saŋvibhajati na puññāni karoti, ayaŋ, gahapati, kāmabhogī ekena ţhānena pāsaŋso dvīhi ţhānehi gārayho. Dhammena bhoge pariyesati asāhasenā” ti, iminā ekena ţhānena pāsaŋso. “Na attānaŋ sukheti na pīņetī” ti, iminā paţhamena ţhānena gārayho. “Na saŋvibhajati na puññāni karotī” ti, iminā dutiyena ţhānena gārayho. Ayaŋ, gahapati, kāmabhogī iminā ekena ţhānena pāsaŋso imehi dvīhi ţhānehi gārayho.

‘Tatra, gahapati, yvāyaŋ kāmabhogī dhammena bhoge pariyesati asāhasena, dhammena bhoge pariyesitvā asāhasena attānaŋ sukheti pīņeti na saŋvibhajati na puññāni karoti, ayaŋ, gahapati kāmabhogī dvīhi ţhānehi pāsaŋso ekena ţhānena gārayho. “Dhammena bhoge pariyesati asāhasenā” ti, iminā paţhamena ţhānena pāsaŋso. “Attānaŋ sukheti pīņetī” ti, iminā dutiyena ţhānena pāsaŋso. “Na saŋvibhajati na puññāni karotī” ti iminā ekena ţhānena gārayho. Ayaŋ gahapati, kāmabhogī imehi dvīhi ţhānehi pāsaŋso iminā ekena ţhānena gārayho.

‘Tatra, gahapati yvāyaŋ kāmabhogī dhammena bhoge pariyesati asāhasena, dhammena bhoge pariyesitvā asāhasena attānaŋ sukheti pīņeti saŋvibhajati puññāni karoti, te ca bhoge gathito mucchito ajjhosanno anādīnavadassāvī anissaraņapañño paribhuñjati, ayaŋ, gahapati, kāmabhogī tīhi ţhānehi pāsaŋso ekena ţhānena gārayho. “Dhammena bhoge pariyesati asāhasenā” ti, iminā paţhamena (p. 3.403) ţhānena pāsaŋso. “Attānaŋ sukheti pīņetī” ti, iminā dutiyena ţhānena pāsaŋso. “Saŋvibhajati puññāni karotī” ti, iminā tatiyena ţhānena pāsaŋso. “Te ca bhoge gathito mucchito ajjhosanno anādīnavadassāvī anissaraņapañño paribhuñjatī” ti iminā ekena ţhānena gārayho. Ayaŋ, gahapati, kāmabhogī imehi tīhi ţhānehi pāsaŋso iminā ekena ţhānena gārayho.

‘Tatra, gahapati, yvāyaŋ kāmabhogī dhammena bhoge pariyesati asāhasena, dhammena bhoge pariyesitvā asāhasena attānaŋ sukheti pīņeti saŋvibhajati puññāni karoti, te ca bhoge agathito amucchito anajjhosanno ādīnavadassāvī nissaraņapañño paribhuñjati, ayaŋ, gahapati, kāmabhogī catūhi ţhānehi pāsaŋso. “Dhammena bhoge pariyesati asāhasenā” ti, iminā paţhamena ţhānena pāsaŋso. “Attānaŋ sukheti pīņetī” ti, iminā dutiyena ţhānena pāsaŋso. “Saŋvibhajati puññāni karotī” ti, iminā tatiyena ţhānena pāsaŋso. “Te ca bhoge agathito amucchito anajjhosanno ādīnavadassāvī nissaraņapañño paribhuñjatī” ti, iminā catutthena ţhānena pāsaŋso. Ayaŋ, gahapati, kāmabhogī imehi catūhi ţhānehi pāsaŋso.

‘Ime kho, gahapati, dasa kāmabhogī santo saŋvijjamānā lokasmiŋ. Imesaŋ kho, gahapati, dasannaŋ kāmabhogīnaŋ yvāyaŋ kāmabhogī dhammena bhoge pariyesati asāhasena, dhammena bhoge pariyesitvā asāhasena attānaŋ sukheti pīņeti saŋvibhajati puññāni karoti, te ca bhoge agathito amucchito anajjhosanno ādīnavadassāvī nissaraņapañño paribhuñjati, ayaŋ imesaŋ dasannaŋ kāmabhogīnaŋ aggo ca seţţho ca pāmokkho ca uttamo ca pavaro ca. Seyyathāpi, gahapati, gavā khīraŋ, khīramhā dadhi, dadhimhā navanītaŋ, navanītamhā sappi, sappimhā sappimaņđo. Sappimaņđo tattha aggamakkhāyati.

Evamevaŋ kho gahapati, imesaŋ dasannaŋ kāmabhogīnaŋ yvāyaŋ kāmabhogī dhammena bhoge pariyesati asāhasena, dhammena bhoge pariyesitvā asāhasena attānaŋ sukheti pīņeti saŋvibhajati (p. 3.404) puññāni karoti, te ca bhoge agathito amucchito anajjhosanno ādīnavadassāvī nissaraņapañño paribhuñjati, ayaŋ imesaŋ dasannaŋ kāmabhogīnaŋ aggo ca seţţho ca pāmokkho ca uttamo ca pavaro cā’ ti. Paţhamaŋ.

2. Bhayasuttaŋ
92. Atha kho anāthapiņđiko gahapati yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho anāthapiņđikaŋ gahapatiŋ bhagavā etadavoca–

‘Yato, kho, gahapati, ariyasāvakassa pañca bhayāni verāni vūpasantāni honti, catūhi ca sotāpattiyangehi samannāgato hoti, ariyo cassa ñāyo paññāya sudiţţho hoti suppaţividdho, so ākankhamāno attanāva attānaŋ byākareyya– “khīņanirayomhi khīņatiracchānayoni khīņapettivisayo khīņāpāyaduggativinipāto. Sotāpannohamasmi avinipātadhammo niyato sambodhiparāyaņo” ti.

‘Katamāni pañca bhayāni verāni vūpasantāni honti? Yaŋ gahapati, pāņātipātī pāņātipātapaccayā diţţhadhammikampi bhayaŋ veraŋ pasavati samparāyikampi bhayaŋ veraŋ pasavati cetasikampi dukkhaŋ domanassaŋ paţisaŋvedeti, pāņātipātā paţivirato neva diţţhadhammikampi bhayaŋ veraŋ pasavati na samparāyikampi bhayaŋ veraŋ pasavati na cetasikampi dukkhaŋ domanassaŋ paţisaŋvedeti. Pāņātipātā paţiviratassa evaŋ taŋ bhayaŋ veraŋ vūpasantaŋ hoti

‘Yaŋ gahapati, adinnādāyī …pe… kāmesumicchācārī… musāvādī… surāmerayamajjapamādaţţhāyī surāmerayamajjapamādaţţhānapaccayā diţţhadhammikampi bhayaŋ veraŋ pasavati samparāyikampi bhayaŋ veraŋ pasavati cetasikampi dukkhaŋ domanassaŋ paţisaŋvedeti, surāmerayamajjapamādaţţhānā paţivirato neva diţţhadhammikampi bhayaŋ veraŋ pasavati na samparāyikampi bhayaŋ veraŋ pasavati na cetasikampi dukkhaŋ domanassaŋ paţisaŋvedeti. Surāmerayamajjapamādaţţhānā paţiviratassa evaŋ (p. 3.405) taŋ bhayaŋ veraŋ vūpasantaŋ hoti. Imāni pañca bhayāni verāni vūpasantāni honti.

‘Katamehi catūhi sotāpattiyangehi samannāgato hoti? Idha, gahapati, ariyasāvako buddhe aveccappasādena samannāgato hoti– “itipi so bhagavā …pe… buddho bhagavā” ti; dhamme aveccappasādena samannāgato hoti– “svākkhāto bhagavatā dhammo sandiţţhiko akāliko ehipassiko opaneyyiko paccattaŋ veditabbo viññūhī” ti; sanghe aveccappasādena samannāgato hoti– “suppaţipanno bhagavato sāvakasangho, ujuppaţipanno bhagavato sāvakasangho, ñāyappaţipanno bhagavato sāvakasangho, sāmīcippaţipanno bhagavato sāvakasangho, yadidaŋ cattāri purisayugāni aţţha purisapuggalā, esa bhagavato sāvakasangho āhuneyyo pāhuneyyo dakkhiņeyyo añjalikaraņīyo anuttaraŋ puññakkhettaŋ lokassā” ti; ariyakantehi sīlehi samannāgato hoti “akhaņđehi acchiddehi asabalehi akammāsehi bhujissehi viññuppasatthehi aparāmaţţhehi samādhisaŋvattanikehi”. Imehi catūhi sotāpattiyangehi samannāgato hoti.

‘Katamo cassa ariyo ñāyo paññāya sudiţţho hoti suppaţividdho? Idha, gahapati, ariyasāvako iti paţisañcikkhati – “iti imasmiŋ sati idaŋ hoti; imassuppādā idaŋ uppajjati; imasmiŋ asati idaŋ na hoti; imassa nirodhā idaŋ nirujjhati, yadidaŋ– avijjāpaccayā sankhārā, sankhārapaccayā viññāņaŋ, viññāņapaccayā nāmarūpaŋ, nāmarūpapaccayā saļāyatanaŋ, saļāyatanapaccayā phasso, phassapaccayā vedanā, vedanāpaccayā taņhā, taņhāpaccayā upādānaŋ, upādānapaccayā bhavo, bhavapaccayā jāti, jātipaccayā jarāmaraņaŋ sokaparidevadukkhadomanassupāyāsā sambhavanti, evametassa kevalassa dukkhakkhandhassa samudayo hoti; avijjāya tveva asesavirāganirodhā sankhāranirodho …pe… evametassa kevalassa dukkhakkhandhassa nirodho hotī” ti. Ayañcassa ariyo ñāyo paññāya sudiţţho hoti suppaţividdho.

‘Yato kho, gahapati, ariyasāvakassa imāni pañca bhayāni verāni vūpasantāni honti, imehi ca catūhi sotāpattiyangehi samannāgato hoti, ayañcassa ariyo ñāyo paññāya sudiţţho hoti suppaţividdho (p. 3.406) so ākankhamāno attanāva attānaŋ byākareyya– “khīņanirayomhi khīņatiracchānayoni khīņapettivisayo khīņāpāyaduggativinipāto; sotāpannohamasmi avinipātadhammo niyato sambodhiparāyaņo’ ti. Dutiyaŋ.

3. Kiŋdiţţhikasuttaŋ
93. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Atha kho anāthapiņđiko gahapati divā divassa sāvatthiyā nikkhami bhagavantaŋ dassanāya. Atha kho anāthapiņđikassa gahapatissa etadahosi– ‘akālo kho tāva bhagavantaŋ dassanāya. Paţisallīno bhagavā. Manobhāvanīyānampi bhikkhūnaŋ akālo dassanāya. Paţisallīnā manobhāvanīyā bhikkhū. Yaŋnūnāhaŋ yena aññatitthiyānaŋ paribbājakānaŋ ārāmo tenupasankameyyan’ ti.

Atha kho anāthapiņđiko gahapati yena aññatitthiyānaŋ paribbājakānaŋ ārāmo tenupasankami. Tena kho pana samayena aññatitthiyā paribbājakā sangamma samāgamma unnādino uccāsaddamahāsaddā anekavihitaŋ tiracchānakathaŋ kathentā nisinnā honti. Addasaŋsu kho te aññatitthiyā paribbājakā anāthapiņđikaŋ gahapatiŋ dūratova āgacchantaŋ. Disvāna aññamaññaŋ saņţhāpesuŋ– ‘appasaddā bhonto hontu, mā bhonto saddamakattha. Ayaŋ anāthapiņđiko gahapati ārāmaŋ āgacchati samaņassa gotamassa sāvako. Yāvatā kho pana samaņassa gotamassa sāvakā gihī odātavasanā sāvatthiyaŋ paţivasanti, ayaŋ tesaŋ aññataro anāthapiņđiko gahapati. Appasaddakāmā kho pana te āyasmanto appasaddavinītā appasaddassa vaņņavādino. Appeva nāma appasaddaŋ parisaŋ viditvā upasankamitabbaŋ maññeyyā’ ti.

Atha kho te aññatitthiyā paribbājakā tuņhī ahesuŋ. Atha kho anāthapiņđiko gahapati yena te aññatitthiyā paribbājakā tenupasankami; upasankamitvā tehi aññatitthiyehi paribbājakehi saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinnaŋ kho anāthapiņđikaŋ gahapatiŋ te aññatitthiyā paribbājakā (p. 3.407) etadavocuŋ– ‘vadehi, gahapati, kiŋdiţţhiko samaņo gotamo’ ti? ‘Na kho ahaŋ, bhante, bhagavato sabbaŋ diţţhiŋ jānāmī’ ti.

‘Iti kira tvaŋ, gahapati, na samaņassa gotamassa sabbaŋ diţţhiŋ jānāsi; vadehi, gahapati, kiŋdiţţhikā bhikkhū’ ti? ‘Bhikkhūnampi kho ahaŋ, bhante, na sabbaŋ diţţhiŋ jānāmī’ ti.

‘Iti kira tvaŋ, gahapati, na samaņassa gotamassa sabbaŋ diţţhiŋ jānāsi napi bhikkhūnaŋ sabbaŋ diţţhiŋ jānāsi; vadehi, gahapati, kiŋdiţţhikosi tuvan’ ti? ‘Etaŋ kho, bhante, amhehi na dukkaraŋ byākātuŋ yaŋdiţţhikā mayaŋ. Ingha tāva āyasmanto yathāsakāni diţţhigatāni byākarontu, pacchāpetaŋ amhehi na dukkaraŋ bhavissati byākātuŋ yaŋdiţţhikā mayan’ ti.

Evaŋ vutte aññataro paribbājako anāthapiņđikaŋ gahapatiŋ etadavoca– ‘sassato loko, idameva saccaŋ moghamaññanti– evaŋdiţţhiko ahaŋ, gahapatī’ ti.

Aññataropi kho paribbājako anāthapiņđikaŋ gahapatiŋ etadavoca– ‘asassato loko, idameva saccaŋ moghamaññanti– evaŋdiţţhiko ahaŋ, gahapatī’ ti.

Aññataropi kho paribbājako anāthapiņđikaŋ gahapatiŋ etadavoca– ‘antavā loko …pe… anantavā loko… taŋ jīvaŋ taŋ sarīraŋ… aññaŋ jīvaŋ aññaŋ sarīraŋ… hoti tathāgato paraŋ maraņā… na hoti tathāgato paraŋ maraņā… hoti ca na ca hoti tathāgato paraŋ maraņā… neva hoti na na hoti tathāgato paraŋ maraņā, idameva saccaŋ moghamaññanti– evaŋdiţţhiko ahaŋ, gahapatī’ ti.

Evaŋ vutte anāthapiņđiko gahapati te paribbājake etadavoca– ‘yvāyaŋ, bhante, āyasmā evamāha– “sassato loko, idameva saccaŋ moghamaññanti– evaŋdiţţhiko ahaŋ, gahapatī” ti imassa ayamāyasmato diţţhi attano vā ayonisomanasikārahetu uppannā paratoghosapaccayā vā. Sā kho panesā diţţhi bhūtā sankhatā cetayitā paţiccasamuppannā. Yaŋ kho pana kiñci bhūtaŋ sankhataŋ cetayitaŋ paţiccasamuppannaŋ tadaniccaŋ. Yadaniccaŋ taŋ dukkhaŋ. Yaŋ dukkhaŋ tadeveso āyasmā allīno, tadeveso āyasmā ajjhupagato.

‘Yopāyaŋ (p. 3.408) bhante, āyasmā evamāha– “asassato loko, idameva saccaŋ moghamaññanti– evaŋdiţţhiko ahaŋ, gahapatī” ti, imassāpi ayamāyasmato diţţhi attano vā ayonisomanasikārahetu uppannā paratoghosapaccayā vā. Sā kho panesā diţţhi bhūtā sankhatā cetayitā paţiccasamuppannā. Yaŋ kho pana kiñci bhūtaŋ sankhataŋ cetayitaŋ paţiccasamuppannaŋ tadaniccaŋ. Yadaniccaŋ taŋ dukkhaŋ. Yaŋ dukkhaŋ tadeveso āyasmā allīno, tadeveso āyasmā ajjhupagato.

‘Yopāyaŋ, bhante, āyasmā evamāha– “antavā loko …pe… anantavā loko… taŋ jīvaŋ taŋ sarīraŋ… aññaŋ jīvaŋ aññaŋ sarīraŋ… hoti tathāgato paraŋ maraņā… na hoti tathāgato paraŋ maraņā… hoti ca na ca hoti tathāgato paraŋ maraņā… neva hoti na na hoti tathāgato paraŋ maraņā, idameva saccaŋ moghamaññanti– evaŋdiţţhiko ahaŋ, gahapatī” ti, imassāpi ayamāyasmato diţţhi attano vā ayonisomanasikārahetu uppannā paratoghosapaccayā vā. Sā kho panesā diţţhi bhūtā sankhatā cetayitā paţiccasamuppannā. Yaŋ kho pana kiñci bhūtaŋ sankhataŋ cetayitaŋ paţiccasamuppannaŋ tadaniccaŋ. Yadaniccaŋ taŋ dukkhaŋ. Yaŋ dukkhaŋ tadeveso āyasmā allīno, tadeveso āyasmā ajjhupagato’ ti.

Evaŋ vutte te paribbājakā anāthapiņđikaŋ gahapatiŋ etadavocuŋ– ‘byākatāni kho, gahapati, amhehi sabbeheva yathāsakāni diţţhigatāni. Vadehi, gahapati, kiŋdiţţhikosi tuvan’ ti? ‘Yaŋ kho, bhante, kiñci bhūtaŋ sankhataŋ cetayitaŋ paţiccasamuppannaŋ tadaniccaŋ. Yadaniccaŋ taŋ dukkhaŋ. “Yaŋ dukkhaŋ taŋ netaŋ mama, nesohamasmi, na meso attā” ti– evaŋdiţţhiko ahaŋ, bhante’ ti.

‘Yaŋ kho, gahapati, kiñci bhūtaŋ sankhataŋ cetayitaŋ paţiccasamuppannaŋ tadaniccaŋ. Yadaniccaŋ taŋ dukkhaŋ. Yaŋ dukkhaŋ tadeva tvaŋ, gahapati, allīno, tadeva tvaŋ, gahapati, ajjhupagato’ ti.

‘Yaŋ kho, bhante, kiñci bhūtaŋ sankhataŋ cetayitaŋ paţiccasamuppannaŋ tadaniccaŋ. Yadaniccaŋ taŋ dukkhaŋ. “Yaŋ dukkhaŋ taŋ netaŋ mama, nesohamasmi, nameso attā” ti– evametaŋ yathābhūtaŋ sammappaññāya sudiţţhaŋ Tassa ca uttari nissaraņaŋ yathābhūtaŋ pajānāmī’ ti.

Evaŋ (p. 3.409) vutte te paribbājakā tuņhībhūtā mankubhūtā pattakkhandhā adhomukhā pajjhāyantā appaţibhānā nisīdiŋsu. Atha kho anāthapiņđiko gahapati te paribbājake tuņhībhūte mankubhūte pattakkhandhe adhomukhe pajjhāyante appaţibhāne viditvā uţţhāyāsanā yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho anāthapiņđiko gahapati yāvatako ahosi tehi aññatitthiyehi paribbājakehi saddhiŋ kathāsallāpo taŋ sabbaŋ bhagavato ārocesi. ‘Sādhu sādhu, gahapati! Evaŋ kho te, gahapati, moghapurisā kālena kālaŋ sahadhammena suniggahitaŋ niggahetabbā’ ti.

Atha kho bhagavā anāthapiņđikaŋ gahapatiŋ dhammiyā kathāya sandassesi samādapesi samuttejesi sampahaŋsesi. Atha kho anāthapiņđiko gahapati bhagavatā dhammiyā kathāya sandassito samādapito samuttejito sampahaŋsito uţţhāyāsanā bhagavantaŋ abhivādetvā padakkhiņaŋ katvā pakkāmi.

Atha kho bhagavā acirapakkante anāthapiņđike gahapatimhi bhikkhū āmantesi– ‘yopi so, bhikkhave, bhikkhu vassasatupasampanno imasmiŋ dhammavinaye, sopi evamevaŋ aññatitthiye paribbājake sahadhammena suniggahitaŋ niggaņheyya yathā taŋ anāthapiņđikena gahapatinā niggahitā’ ti. Tatiyaŋ.

4. Vajjiyamāhitasuttaŋ
94. Ekaŋ samayaŋ bhagavā campāyaŋ viharati gaggarāya pokkharaņiyā tīre. Atha kho vajjiyamāhito gahapati divā divassa campāya nikkhami bhagavantaŋ dassanāya. Atha kho vajjiyamāhitassa gahapatissa etadahosi– ‘akālo kho tāva bhagavantaŋ dassanāya. Paţisallīno bhagavā. Manobhāvanīyānampi bhikkhūnaŋ akālo dassanāya. Paţisallīnā manobhāvanīyāpi bhikkhū. Yaŋnūnāhaŋ yena aññatitthiyānaŋ paribbājakānaŋ ārāmo tenupasankameyyan’ ti.

Atha (p. 3.410) kho vajjiyamāhito gahapati yena aññatitthiyānaŋ paribbājakānaŋ ārāmo tenupasankami. Tena kho pana samayena te aññatitthiyā paribbājakā sangamma samāgamma unnādino uccāsaddamahāsaddā anekavihitaŋ tiracchānakathaŋ kathentā nisinnā honti.

Addasaŋsu kho te aññatitthiyā paribbājakā vajjiyamāhitaŋ gahapatiŋ dūratova āgacchantaŋ. Disvāna aññamaññaŋ saņţhāpesuŋ– ‘appasaddā bhonto hontu. Mā bhonto saddamakattha. Ayaŋ vajjiyamāhito gahapati āgacchati samaņassa gotamassa sāvako. Yāvatā kho pana samaņassa gotamassa sāvakā gihī odātavasanā campāyaŋ paţivasanti, ayaŋ tesaŋ aññataro vajjiyamāhito gahapati. Appasaddakāmā kho pana te āyasmanto appasaddavinītā appasaddassa vaņņavādino. Appeva nāma appasaddaŋ parisaŋ viditvā upasankamitabbaŋ maññeyyā’ ti.

Atha kho te aññatitthiyā paribbājakā tuņhī ahesuŋ. Atha kho vajjiyamāhito gahapati yena te aññatitthiyā paribbājakā tenupasankami; upasankamitvā tehi aññatitthiyehi paribbājakehi saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinnaŋ kho vajjiyamāhitaŋ gahapatiŋ te aññatitthiyā paribbājakā etadavocuŋ– ‘saccaŋ kira, gahapati, samaņo gotamo sabbaŋ tapaŋ garahati, sabbaŋ tapassiŋ lūkhājīviŋ ekaŋsena upakkosati upavadatī’ ti? ‘Na kho, bhante, bhagavā sabbaŋ tapaŋ garahati napi sabbaŋ tapassiŋ lūkhājīviŋ ekaŋsena upakkosati upavadati. Gārayhaŋ kho, bhante, bhagavā garahati pasaŋsitabbaŋ pasaŋsati. Gārayhaŋ kho pana, bhante, bhagavā garahanto pasaŋsitabbaŋ pasaŋsanto vibhajjavādo bhagavā. Na so bhagavā ettha ekaŋsavādo’ ti.

Evaŋ vutte aññataro paribbājako vajjiyamāhitaŋ gahapatiŋ etadavoca– ‘āgamehi tvaŋ, gahapati, yassa tvaŋ samaņassa gotamassa vaņņaŋ bhāsati, samaņo gotamo venayiko appaññattiko’ ti? ‘Etthapāhaŋ, bhante, āyasmante vakkhāmi sahadhammena– “idaŋ kusalan” ti, bhante, bhagavatā paññattaŋ; “idaŋ akusalan” ti, bhante, bhagavatā paññattaŋ. Iti kusalākusalaŋ bhagavā paññāpayamāno sapaññattiko bhagavā; na so bhagavā venayiko appaññattiko’ ti.

Evaŋ (p. 3.411) vutte te paribbājakā tuņhībhūtā mankubhūtā pattakkhandhā adhomukhā pajjhāyantā appaţibhānā nisīdiŋsu. Atha kho vajjiyamāhito gahapati te paribbājake tuņhībhūte mankubhūte pattakkhandhe adhomukhe pajjhāyante appaţibhāne viditvā uţţhāyāsanā yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho vajjiyamāhito gahapati yāvatako ahosi tehi aññatitthiyehi paribbājakehi saddhiŋ kathāsallāpo taŋ sabbaŋ bhagavato ārocesi.

‘Sādhu sādhu, gahapati! Evaŋ kho te, gahapati, moghapurisā kālena kālaŋ sahadhammena suniggahitaŋ niggahetabbā. Nāhaŋ, gahapati, sabbaŋ tapaŋ tapitabbanti vadāmi; na ca panāhaŋ, gahapati, sabbaŋ tapaŋ na tapitabbanti vadāmi; nāhaŋ, gahapati, sabbaŋ samādānaŋ samāditabbanti vadāmi; na panāhaŋ, gahapati, sabbaŋ samādānaŋ na samāditabbanti vadāmi; nāhaŋ, gahapati, sabbaŋ padhānaŋ padahitabbanti vadāmi; na panāhaŋ, gahapati, sabbaŋ padhānaŋ na padahitabbanti vadāmi; nāhaŋ, gahapati, sabbo paţinissaggo paţinissajjitabboti vadāmi. Na panāhaŋ, gahapati, sabbo paţinissaggo na paţinissajjitabboti vadāmi; nāhaŋ, gahapati, sabbā vimutti vimuccitabbāti vadāmi; na panāhaŋ, gahapati, sabbā vimutti na vimuccitabbāti vadāmi.

‘Yañhi, gahapati, tapaŋ tapato akusalā dhammā abhivađđhanti, kusalā dhammā parihāyanti, evarūpaŋ tapaŋ na tapitabbanti vadāmi. Yañca khvassa gahapati, tapaŋ tapato akusalā dhammā parihāyanti, kusalā dhammā abhivađđhanti, evarūpaŋ tapaŋ tapitabbanti vadāmi.

‘Yañhi, gahapati, samādānaŋ samādiyato akusalā dhammā abhivađđhanti, kusalā dhammā parihāyanti, evarūpaŋ samādānaŋ na samāditabbanti vadāmi. Yañca khvassa, gahapati, samādānaŋ samādiyato akusalā dhammā parihāyanti, kusalā dhammā abhivađđhanti, evarūpaŋ samādānaŋ samāditabbanti vadāmi.

‘Yañhi, gahapati, padhānaŋ padahato akusalā dhammā abhivađđhanti, kusalā dhammā parihāyanti, evarūpaŋ padhānaŋ na padahitabbanti vadāmi. Yañca khvassa, gahapati, padhānaŋ padahato akusalā dhammā parihāyanti kusalā dhammā abhivađđhanti evarūpaŋ padhānaŋ padahitabbanti vadāmi.

‘Yañhi (p. 3.412) gahapati, paţinissaggaŋ paţinissajjato akusalā dhammā abhivađđhanti, kusalā dhammā parihāyanti, evarūpo paţinissaggo na paţinissajjitabboti vadāmi. Yañca khvassa, gahapati, paţinissaggaŋ paţinissajjato akusalā dhammā parihāyanti, kusalā dhammā abhivađđhanti, evarūpo paţinissaggo paţinissajjitabboti vadāmi.

‘Yañhi, gahapati, vimuttiŋ vimuccato akusalā dhammā abhivađđhanti, kusalā dhammā parihāyanti, evarūpā vimutti na vimuccitabbāti vadāmi. Yañca khvassa, gahapati, vimuttiŋ vimuccato akusalā dhammā parihāyanti, kusalā dhammā abhivađđhanti, evarūpā vimutti vimuccitabbāti vadāmī’ ti.

Atha kho vajjiyamāhito gahapati bhagavatā dhammiyā kathāya sandassito samādapito samuttejito sampahaŋsito uţţhāyāsanā bhagavantaŋ abhivādetvā padakkhiņaŋ katvā pakkāmi.

Atha kho bhagavā acirapakkante vajjiyamāhite gahapatimhi bhikkhū āmantesi– ‘yopi so, bhikkhave, bhikkhu dīgharattaŋ apparajakkho imasmiŋ dhammavinaye, sopi evamevaŋ aññatitthiye paribbājake sahadhammena suniggahitaŋ niggaņheyya yathā taŋ vajjiyamāhitena gahapatinā niggahitā’ ti. Catutthaŋ.

5. Uttiyasuttaŋ
95. Atha kho uttiyo paribbājako yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho uttiyo paribbājako bhagavantaŋ etadavoca– ‘kiŋ nu kho, bho gotama, sassato loko, idameva saccaŋ moghamaññan’ ti? ‘Abyākataŋ kho etaŋ, uttiya, mayā– “sassato loko, idameva saccaŋ moghamaññan”’ ti.

‘Kiŋ pana, bho gotama, asassato loko, idameva saccaŋ moghamaññan’ ti? ‘Etampi kho, uttiya, abyākataŋ mayā– “asassato loko, idameva saccaŋ moghamaññan”’ ti.

‘Kiŋ nu kho, bho gotama, antavā loko …pe… anantavā loko… taŋ jīvaŋ taŋ sarīraŋ… aññaŋ jīvaŋ aññaŋ sarīraŋ… hoti tathāgato paraŋ maraņā (p. 3.413) na hoti tathāgato paraŋ maraņā… hoti ca na ca hoti tathāgato paraŋ maraņā… neva hoti na na hoti tathāgato paraŋ maraņā, idameva saccaŋ moghamaññan’ ti? ‘Etampi kho, uttiya, abyākataŋ mayā– “neva hoti na na hoti tathāgato paraŋ maraņā, idameva saccaŋ moghamaññan”’ ti.

‘“Kiŋ nu kho, bho gotama, sassato loko, idameva saccaŋ moghamaññan” ti, iti puţţho samāno “abyākataŋ kho etaŋ, uttiya, mayā– sassato loko, idameva saccaŋ moghamaññan” ti vadesi.

‘“Kiŋ pana, bho gotama, asassato loko, idameva saccaŋ moghamaññan” ti, iti puţţho samāno– “etampi kho, uttiya, abyākataŋ mayā asassato loko, idameva saccaŋ moghamaññan” ti vadesi.

‘“Kiŋ nu kho, bho gotama, antavā loko …pe… anantavā loko… taŋ jīvaŋ taŋ sarīraŋ… aññaŋ jīvaŋ aññaŋ sarīraŋ… hoti tathāgato paraŋ maraņā… na hoti tathāgato paraŋ maraņā… hoti ca na ca hoti tathāgato paraŋ maraņā… neva hoti na na hoti tathāgato paraŋ maraņā, idameva saccaŋ moghamaññanti, iti puţţho samāno “etampi kho, uttiya, abyākataŋ mayā– “neva hoti na na hoti tathāgato paraŋ maraņā, idameva saccaŋ moghamaññan” ti vadesi. Atha kiñcarahi bhotā gotamena byākatan’ ti?

‘Abhiññāya kho ahaŋ, uttiya, sāvakānaŋ dhammaŋ desemi sattānaŋ visuddhiyā sokaparidevānaŋ samatikkamāya dukkhadomanassānaŋ atthangamāya ñāyassa adhigamāya nibbānassa sacchikiriyāyā’ ti.

‘Yaŋ panetaŋ bhavaŋ gotamo abhiññāya sāvakānaŋ dhammaŋ desesi sattānaŋ visuddhiyā sokaparidevānaŋ samatikkamāya dukkhadomanassānaŋ atthangamāya ñāyassa adhigamāya nibbānassa sacchikiriyāya, sabbo vā tena loko nīyati upađđho vā tibhāgo vā’ ti? Evaŋ vutte bhagavā tuņhī ahosi.

Atha (p. 3.414) kho āyasmato ānandassa etadahosi– ‘mā hevaŋ kho uttiyo paribbājako pāpakaŋ diţţhigataŋ paţilabhi– “sabbasāmukkaŋsikaŋ vata me samaņo gotamo pañhaŋ puţţho saŋsādeti, no vissajjeti, na nūna visahatī” ti. Tadassa uttiyassa paribbājakassa dīgharattaŋ ahitāya dukkhāyā’ ti.

Atha kho āyasmā ānando uttiyaŋ paribbājakaŋ etadavoca– ‘tenahāvuso uttiya, upamaŋ te karissāmi. Upamāya midhekacce viññū purisā bhāsitassa atthaŋ ājānanti. Seyyathāpi, āvuso uttiya, rañño paccantimaŋ nagaraŋ daļhuddhāpaŋ daļhapākāratoraņaŋ ekadvāraŋ. Tatrassa dovāriko paņđito byatto medhāvī aññātānaŋ nivāretā ñātānaŋ pavesetā. So tassa nagarassa samantā anupariyāyapathaŋ anukkamati. Anupariyāyapathaŋ anukkamamāno na passeyya pākārasandhiŋ vā pākāravivaraŋ vā, antamaso biļāranikkhamanamattampi. No ca khvassa evaŋ ñāņaŋ hoti– “ettakā pāņā imaŋ nagaraŋ pavisanti vā nikkhamanti vā” ti. Atha khvassa evamettha hoti– “ye kho keci oļārikā pāņā imaŋ nagaraŋ pavisanti vā nikkhamanti vā, sabbe te iminā dvārena pavisanti vā nikkhamanti vā” ti.

‘Evamevaŋ kho, āvuso uttiya, na tathāgatassa evaŋ ussukkaŋ hoti– “sabbo vā tena loko nīyati, upađđho vā, tibhāgo vā” ti. Atha kho evamettha tathāgatassa hoti– “ye kho keci lokamhā nīyiŋsu vā nīyanti vā nīyissanti vā, sabbe te pañca nīvaraņe pahāya cetaso upakkilese paññāya dubbalīkaraņe, catūsu satipaţţhānesu suppatiţţhitacittā, satta bojjhange yathābhūtaŋ bhāvetvā. Evamete lokamhā nīyiŋsu vā nīyanti vā nīyissanti vā” ti. Yadeva kho tvaŋ, āvuso uttiya, bhagavantaŋ pañhaŋ apucchi tadevetaŋ pañhaŋ bhagavantaŋ aññena pariyāyena apucchi. Tasmā te taŋ bhagavā na byākāsī’ ti. Pañcamaŋ.

6. Kokanudasuttaŋ
96. ‘Ekaŋ (p. 3.415) samayaŋ āyasmā ānando rājagahe viharati tapodārāme. Atha kho āyasmā ānando rattiyā paccūsasamayaŋ paccuţţhāya yena tapodā tenupasankami gattāni parisiñcituŋ. Tapodāya gattāni parisiñcitvā paccuttaritvā ekacīvaro aţţhāsi gattāni pubbāpayamāno Kokanudopi kho paribbājako rattiyā paccūsasamayaŋ paccuţţhāya yena tapodā tenupasankami gattāni parisiñcituŋ.

Addasā kho kokanudo paribbājako āyasmantaŋ ānandaŋ dūratova āgacchantaŋ. Disvāna āyasmantaŋ ānandaŋ etadavoca– ‘kvettha, āvuso’ ti? ‘Ahamāvuso, bhikkhū’ ti.

‘Katamesaŋ, āvuso, bhikkhūnan’ ti? ‘Samaņānaŋ, āvuso, sakyaputtiyānan’ ti.

‘Puccheyyāma mayaŋ āyasmantaŋ kiñcideva desaŋ, sace āyasmā okāsaŋ karoti pañhassa veyyākaraņāyā’ ti. ‘Pucchāvuso, sutvā vedissāmā’ ti.

‘Kiŋ nu kho, bho, “sassato loko, idameva saccaŋ moghamaññan” ti– evaŋdiţţhi bhavan’ ti ‘Na kho ahaŋ, āvuso, evaŋdiţţhi– “sassato loko, idameva saccaŋ moghamaññan”’ ti.

‘Kiŋ pana, bho, “asassato loko, idameva saccaŋ moghamaññan” ti– evaŋdiţţhi bhavan’ ti? ‘Na kho ahaŋ, āvuso, evaŋdiţţhi– “asassato loko, idameva saccaŋ moghamaññan”’ ti.

‘Kiŋ nu kho, bho, antavā loko …pe… anantavā loko… taŋ jīvaŋ taŋ sarīraŋ… aññaŋ jīvaŋ aññaŋ sarīraŋ… hoti tathāgato paraŋ maraņā… na hoti tathāgato paraŋ maraņā… hoti ca na ca hoti tathāgato paraŋ maraņā… neva hoti na na hoti tathāgato paraŋ maraņā, idameva saccaŋ moghamaññanti– evaŋdiţţhi bhavan’ ti? ‘Na kho ahaŋ, āvuso, evaŋdiţţhi– “neva hoti na na hoti tathāgato paraŋ maraņā, idameva saccaŋ moghamaññan”’ ti.

‘Tena (p. 3.416) hi bhavaŋ na jānāti, na passatī’ ti? ‘Na kho ahaŋ, āvuso, na jānāmi na passāmi. Jānāmahaŋ, āvuso, passāmī’ ti

‘“Kiŋ nu kho, bho, sassato loko, idameva saccaŋ moghamaññanti– evaŋdiţţhi bhavan” ti, iti puţţho samāno– “na kho ahaŋ, āvuso, evaŋdiţţhi– sassato loko, idameva saccaŋ moghamaññan” ti vadesi.

‘“Kiŋ pana, bho, asassato loko, idameva saccaŋ moghamaññanti– evaŋdiţţhi bhavan” ti, iti puţţho samāno– “na kho ahaŋ, āvuso, evaŋdiţţhi– asassato loko, idameva saccaŋ moghamaññan” ti vadesi.

‘Kiŋ nu kho, bho, antavā loko …pe… anantavā loko… taŋ jīvaŋ taŋ sarīraŋ… aññaŋ jīvaŋ aññaŋ sarīraŋ… hoti tathāgato paraŋ maraņā… na hoti tathāgato paraŋ maraņā… hoti ca na ca hoti tathāgato paraŋ maraņā… neva hoti na na hoti tathāgato paraŋ maraņā, idameva saccaŋ moghamaññanti– evaŋdiţţhi bhavanti, iti puţţho samāno– “na kho ahaŋ, āvuso evaŋdiţţhi– neva hoti na na hoti tathāgato paraŋ maraņā, idameva saccaŋ moghamaññan” ti vadesi.

‘“Tena hi bhavaŋ na jānāti na passatī” ti, iti puţţho samāno– “na kho ahaŋ, āvuso, na jānāmi na passāmi. Jānāmahaŋ, āvuso, passāmī” ti vadesi. Yathā kathaŋ panāvuso, imassa bhāsitassa attho daţţhabbo’ ti?

‘“Sassato loko, idameva saccaŋ moghamaññan” ti kho, āvuso, diţţhigatametaŋ. “Asassato loko, idameva saccaŋ moghamaññan” ti kho, āvuso, diţţhigatametaŋ. Antavā loko …pe… anantavā loko… taŋ jīvaŋ taŋ sarīraŋ… aññaŋ jīvaŋ aññaŋ sarīraŋ… hoti tathāgato paraŋ maraņā… na hoti tathāgato paraŋ maraņā… hoti ca na ca hoti tathāgato paraŋ maraņā… “neva hoti na na hoti tathāgato paraŋ maraņā, idameva saccaŋ moghamaññan” ti kho, āvuso, diţţhigatametaŋ.

‘Yāvatā (p. 3.417) āvuso, diţţhi yāvatā diţţhiţţhānaŋ diţţhi-adhiţţhānaŋ diţţhipariyuţţhānaŋ diţţhisamuţţhānaŋ diţţhisamugghāto, tamahaŋ jānāmi tamahaŋ passāmi. Tamahaŋ jānanto tamahaŋ passanto kyāhaŋ vakkhāmi– “na jānāmi na passāmī” ti? Jānāmahaŋ, āvuso, passāmī’ ti.

‘Ko nāmo āyasmā, kathañca panāyasmantaŋ sabrahmacārī jānantī’ ti? ‘“Ānando” ti kho me, āvuso, nāmaŋ. “Ānando” ti ca pana maŋ sabrahmacārī jānantī’ ti. ‘Mahācariyena vata kira, bho, saddhiŋ mantayamānā na jānimha– “āyasmā ānando” ti. Sace hi mayaŋ jāneyyāma– “ayaŋ āyasmā ānando” ti, ettakampi no nappaţibhāyeyya . Khamatu ca me āyasmā ānando’ ti. Chaţţhaŋ.

7. Āhuneyyasuttaŋ
97. ‘Dasahi, bhikkhave, dhammehi samannāgato bhikkhu āhuneyyo hoti pāhuneyyo dakkhiņeyyo añjalikaraņīyo anuttaraŋ puññakkhettaŋ lokassa.

‘Katamehi dasahi? Idha, bhikkhave, bhikkhu sīlavā hoti, pātimokkhasaŋvarasaŋvuto viharati ācāragocarasampanno aņumattesu vajjesu bhayadassāvī, samādāya sikkhati sikkhāpadesu

‘Bahussuto hoti sutadharo sutasannicayo. Ye te dhammā ādikalyāņā majjhekalyāņā pariyosānakalyāņā sātthaŋ sabyañjanaŋ kevalaparipuņņaŋ parisuddhaŋ brahmacariyaŋ abhivadanti, tathārūpāssa dhammā bahussutā honti dhātā vacasā paricitā manasānupekkhitā diţţhiyā suppaţividdhā.

‘Kalyāņamitto hoti kalyāņasahāyo kalyāņasampavanko.

‘Sammādiţţhiko hoti sammādassanena samannāgato.

‘Anekavihitaŋ iddhividhaŋ paccanubhoti– ekopi hutvā bahudhā hoti; bahudhāpi hutvā eko hoti; āvibhāvaŋ, tirobhāvaŋ; tirokuţţaŋ tiropākāraŋ (p. 3.418) tiropabbataŋ asajjamāno gacchati, seyyathāpi ākāse; pathaviyāpi ummujjanimujjaŋ karoti, seyyathāpi udake; udakepi abhijjamāne gacchati, seyyathāpi pathaviyaŋ; ākāsepi pallankena kamati, seyyathāpi pakkhī sakuņo; imepi candimasūriye evaŋmahiddhike evaŋmahānubhāve pāņinā parāmasati parimajjati, yāva brahmalokāpi kāyena vasaŋ vatteti.

‘Dibbāya sotadhātuyā visuddhāya atikkantamānusikāya ubho sadde suņāti dibbe ca mānuse ca ye dūre santike ca.

‘Parasattānaŋ parapuggalānaŋ cetasā ceto paricca pajānāti. Sarāgaŋ vā cittaŋ “sarāgaŋ cittan” ti pajānāti; vītarāgaŋ vā cittaŋ “vītarāgaŋ cittan” ti pajānāti; sadosaŋ vā cittaŋ… vītadosaŋ vā cittaŋ… samohaŋ vā cittaŋ… vītamohaŋ vā cittaŋ… sankhittaŋ vā cittaŋ… vikkhittaŋ vā cittaŋ… mahaggataŋ vā cittaŋ… amahaggataŋ vā cittaŋ… sa-uttaraŋ vā cittaŋ… anuttaraŋ vā cittaŋ… samāhitaŋ vā cittaŋ… asamāhitaŋ vā cittaŋ… vimuttaŋ vā cittaŋ… avimuttaŋ vā cittaŋ “avimuttaŋ cittan” ti pajānāti.

‘Anekavihitaŋ pubbenivāsaŋ anussarati, seyyathidaŋ– ekampi jātiŋ dvepi jātiyo tissopi jātiyo catassopi jātiyo pañcapi jātiyo dasapi jātiyo vīsampi jātiyo tiŋsampi jātiyo cattālīsampi jātiyo paññāsampi jātiyo jātisatampi jātisahassampi jātisatasahassampi anekepi saŋvaţţakappe anekepi vivaţţakappe anekepi saŋvaţţavivaţţakappe– “amutrāsiŋ evaŋnāmo evaŋgotto evaŋvaņņo evamāhāro evaŋsukhadukkhapaţisaŋvedī evamāyupariyanto, so tato cuto amutra udapādiŋ; tatrāpāsiŋ evaŋnāmo evaŋgotto evaŋvaņņo evamāhāro evaŋsukhadukkhapaţisaŋvedī evamāyupariyanto, so tato cuto idhūpapannoti, iti sākāraŋ sa-uddesaŋ anekavihitaŋ pubbenivāsaŋ anussarati.

‘Dibbena cakkhunā visuddhena atikkantamānusakena satte passati cavamāne upapajjamāne hīne paņīte suvaņņe dubbaņņe, sugate duggate yathākammūpage satte pajānāti– “ime vata kho bhonto sattā kāyaduccaritena (p. 3.419) samannāgatā vacīduccaritena samannāgatā manoduccaritena samannāgatā ariyānaŋ upavādakā micchādiţţhikā micchādiţţhikammasamādānā, te kāyassa bhedā paraŋ maraņā apāyaŋ duggatiŋ vinipātaŋ nirayaŋ upapannā; ime vā pana bhonto sattā kāyasucaritena samannāgatā vacīsucaritena samannāgatā manosucaritena samannāgatā ariyānaŋ anupavādakā sammādiţţhikā sammādiţţhikammasamādānā, te kāyassa bhedā paraŋ maraņā sugatiŋ saggaŋ lokaŋ upapannā” ti. Iti dibbena cakkhunā visuddhena atikkantamānusakena satte passati cavamāne upapajjamāne hīne paņīte suvaņņe dubbaņņe, sugate duggate yathākammūpage satte pajānāti.

‘Āsavānaŋ khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Imehi kho, bhikkhave, dasahi dhammehi samannāgato bhikkhu āhuneyyo hoti pāhuneyyo dakkhiņeyyo añjalikaraņīyo anuttaraŋ puññakkhettaŋ lokassā’ ti. Sattamaŋ.

8. Therasuttaŋ
98. ‘Dasahi, bhikkhave, dhammehi samannāgato thero bhikkhu yassaŋ yassaŋ disāyaŋ viharati, phāsuyeva viharati. Katamehi dasahi? Thero hoti rattaññū cirapabbajito, sīlavā hoti …pe… samādāya sikkhati sikkhāpadesu, bahussuto hoti …pe… diţţhiyā suppaţividdho, ubhayāni kho panassa pātimokkhāni vitthārena svāgatāni honti suvibhattāni suppavattīni suvinicchitāni suttaso anubyañjanaso, adhikaraņasamuppādavūpasamakusalo hoti, dhammakāmo hoti piyasamudāhāro abhidhamme abhivinaye uļārapāmojjo, santuţţho hoti itarītaracīvarapiņđapātasenāsanagilānappaccayabhesajjaparikkhārena, pāsādiko hoti abhikkantapaţikkante susaŋvuto antaraghare nisajjāya, catunnaŋ jhānānaŋ ābhicetasikānaŋ diţţhadhammasukhavihārānaŋ nikāmalābhī hoti akicchalābhī akasiralābhī, āsavānañca khayā anāsavaŋ cetovimuttiŋ paññāvimuttiŋ diţţheva dhamme sayaŋ abhiññā sacchikatvā upasampajja viharati. Imehi (p. 3.420) kho, bhikkhave, dasahi dhammehi samannāgato thero bhikkhu yassaŋ yassaŋ disāyaŋ viharati, phāsuyeva viharatī’ ti. Aţţhamaŋ.

9. Upālisuttaŋ
99. Atha kho āyasmā upāli yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi Ekamantaŋ nisinno kho āyasmā upāli bhagavantaŋ etadavoca– ‘icchāmahaŋ, bhante, araññavanapatthāni pantāni senāsanāni paţisevitun’ ti.

‘Durabhisambhavāni hi kho, upāli, araññavanapatthāni pantāni senāsanāni. Dukkaraŋ pavivekaŋ durabhiramaŋ. Ekatte haranti maññe mano vanāni samādhiŋ alabhamānassa bhikkhuno. Yo kho, upāli, evaŋ vadeyya– “ahaŋ samādhiŋ alabhamāno araññavanapatthāni pantāni senāsanāni paţisevissāmī” ti, tassetaŋ pāţikankhaŋ– “saŋsīdissati vā uplavissati vā” ti .

‘Seyyathāpi, upāli, mahā-udakarahado. Atha āgaccheyya hatthināgo sattaratano vā ađđhaţţharatano vā. Tassa evamassa– “yaŋnūnāhaŋ imaŋ udakarahadaŋ ogāhetvā kaņņasaŋdhovikampi khiđđaŋ kīļeyyaŋ piţţhisaŋdhovikampi khiđđaŋ kīļeyyaŋ. Kaņņasaŋdhovikampi khiđđaŋ kīļitvā piţţhisaŋdhovikampi khiđđaŋ kīļitvā nhatvā ca pivitvā ca paccuttaritvā yena kāmaŋ pakkameyyan” ti. So taŋ udakarahadaŋ ogāhetvā kaņņasaŋdhovikampi khiđđaŋ kīļeyya piţţhisaŋdhovikampi khiđđaŋ kīļeyya; kaņņasaŋdhovikampi khiđđaŋ kīļitvā piţţhisaŋdhovikampi khiđđaŋ kīļitvā nhatvā ca pivitvā ca paccuttaritvā yena kāmaŋ pakkameyya. Taŋ kissa hetu? Mahā, upāli, attabhāvo gambhīre gādhaŋ vindati.

‘Atha āgaccheyya saso vā biļāro vā. Tassa evamassa – “ko cāhaŋ, ko ca hatthināgo! Yaŋnūnāhaŋ imaŋ udakarahadaŋ ogāhetvā kaņņasaŋdhovikampi khiđđaŋ kīļeyyaŋ piţţhisaŋdhovikampi khiđđaŋ kīļeyyaŋ kaņņasaŋdhovikampi khiđđaŋ kīļitvā piţţhisaŋdhovikampi khiđđaŋ kīļitvā nhatvā ca pivitvā ca paccuttaritvā yena kāmaŋ pakkameyyan” ti. So taŋ udakarahadaŋ sahasā appaţisankhā pakkhandeyya. Tassetaŋ pāţikankhaŋ– “saŋsīdissati vā uplavissati vā” ti (p. 3.421) Taŋ kissa hetu? Paritto, upāli, attabhāvo gambhīre gādhaŋ na vindati. Evamevaŋ kho, upāli, yo evaŋ vadeyya – “ahaŋ samādhiŋ alabhamāno araññavanapatthāni pantāni senāsanāni paţisevissāmī” ti, tassetaŋ pāţikankhaŋ– “saŋsīdissati vā uplavissati vā” ti.

‘Seyyathāpi, upāli, daharo kumāro mando uttānaseyyako sakena muttakarīsena kīļati. Taŋ kiŋ maññasi, upāli, nanvāyaŋ kevalā paripūrā bālakhiđđā’ ti? ‘Evaŋ, bhante’.

‘Sa kho so, upāli, kumāro aparena samayena vuddhimanvāya indriyānaŋ paripākamanvāya yāni kānici kumārakānaŋ kīļāpanakāni bhavanti, seyyathidaŋ– vankakaŋ ghaţikaŋ mokkhacikaŋ cingulakaŋ pattāļhakaŋ rathakaŋ dhanukaŋ, tehi kīļati. Taŋ kiŋ maññasi, upāli, nanvāyaŋ khiđđā purimāya khiđđāya abhikkantatarā ca paņītatarā cā’ ti? ‘Evaŋ, bhante’.

‘Sa kho so, upāli, kumāro aparena samayena vuddhimanvāya indriyānaŋ paripākamanvāya pañcahi kāmaguņehi samappito samangibhūto paricāreti cakkhuviññeyyehi rūpehi iţţhehi kantehi manāpehi piyarūpehi kāmūpasaŋhitehi rajanīyehi, sotaviññeyyehi saddehi… ghānaviññeyyehi gandhehi… jivhāviññeyyehi rasehi… kāyaviññeyyehi phoţţhabbehi iţţhehi kantehi manāpehi piyarūpehi kāmūpasaŋhitehi rajanīyehi. Taŋ kiŋ maññasi, upāli, nanvāyaŋ khiđđā purimāhi khiđđāhi abhikkantatarā ca paņītatarā cā’ ti? ‘Evaŋ, bhante’.

‘Idha kho pana vo, upāli, tathāgato loke uppajjati arahaŋ sammāsambuddho vijjācaraņasampanno sugato lokavidū anuttaro purisadammasārathi satthā devamanussānaŋ buddho bhagavā. So imaŋ lokaŋ sadevakaŋ samārakaŋ sabrahmakaŋ sassamaņabrāhmaņiŋ pajaŋ sadevamanussaŋ sayaŋ abhiññā sacchikatvā pavedeti. So dhammaŋ deseti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāseti.

‘Taŋ dhammaŋ suņāti gahapati vā gahapatiputto vā aññatarasmiŋ vā kule paccājāto. So taŋ dhammaŋ sutvā tathāgate saddhaŋ paţilabhati. So (p. 3.422) tena saddhāpaţilābhena samannāgato iti paţisañcikkhati– “sambādho gharāvāso rajāpatho, abbhokāso pabbajjā. Nayidaŋ sukaraŋ agāraŋ ajjhāvasatā ekantaparipuņņaŋ ekantaparisuddhaŋ sankhalikhitaŋ brahmacariyaŋ carituŋ. Yaŋnūnāhaŋ kesamassuŋ ohāretvā kāsāyāni vatthāni acchādetvā agārasmā anagāriyaŋ pabbajeyyan” ti.

‘So aparena samayena appaŋ vā bhogakkhandhaŋ pahāya mahantaŋ vā bhogakkhandhaŋ pahāya appaŋ vā ñātiparivaţţaŋ pahāya mahantaŋ vā ñātiparivaţţaŋ pahāya kesamassuŋ ohāretvā kāsāyāni vatthāni acchādetvā agārasmā anagāriyaŋ pabbajati.

‘So evaŋ pabbajito samāno bhikkhūnaŋ sikkhāsājīvasamāpanno pāņātipātaŋ pahāya pāņātipātā paţivirato hoti nihitadaņđo nihitasattho lajjī dayāpanno sabbapāņabhūtahitānukampī viharati.

‘Adinnādānaŋ pahāya adinnādānā paţivirato hoti dinnādāyī dinnapāţikankhī; athenena sucibhūtena attanā viharati.

‘Abrahmacariyaŋ pahāya brahmacārī hoti ārācārī virato methunā gāmadhammā.

‘Musāvādaŋ pahāya musāvādā paţivirato hoti saccavādī saccasandho theto paccayiko avisaŋvādako lokassa.

‘Pisuņaŋ vācaŋ pahāya pisuņāya vācāya paţivirato hoti, ito sutvā na amutra akkhātā imesaŋ bhedāya, amutra vā sutvā na imesaŋ akkhātā amūsaŋ bhedāya. Iti bhinnānaŋ vā sandhātā sahitānaŋ vā anuppadātā, samaggārāmo samaggarato samagganandī; samaggakaraņiŋ vācaŋ bhāsitā hoti.

‘Pharusaŋ vācaŋ pahāya pharusāya vācāya paţivirato hoti. Yā sā vācā nelā kaņņasukhā pemanīyā hadayangamā porī bahujanakantā bahujanamanāpā, tathārūpiŋ vācaŋ bhāsitā hoti.

‘Samphappalāpaŋ pahāya samphappalāpā paţivirato hoti kālavādī bhūtavādī atthavādī dhammavādī vinayavādī, nidhānavatiŋ vācaŋ bhāsitā hoti kālena sāpadesaŋ pariyantavatiŋ atthasaŋhitaŋ.

‘So (p. 3.423) bījagāmabhūtagāmasamārambhā paţivirato hoti. Ekabhattiko hoti rattūparato, virato vikālabhojanā. Naccagītavāditavisūkadassanā paţivirato hoti, mālāgandhavilepanadhāraņamaņđanavibhūsanaţţhānā paţivirato hoti, uccāsayanamahāsayanā paţivirato hoti jātarūparajatapaţiggahaņā paţivirato hoti, āmakadhaññapaţiggahaņā paţivirato hoti, āmakamaŋsapaţiggahaņā paţivirato hoti, itthikumārikapaţiggahaņā paţivirato hoti, dāsidāsapaţiggahaņā paţivirato hoti, ajeļakapaţiggahaņā paţivirato hoti, kukkuţasūkarapaţiggahaņā paţivirato hoti, hatthigavassavaļavapaţiggahaņā paţivirato hoti, khettavatthupaţiggahaņā paţivirato hoti, dūteyyapahiņagamanānuyogā paţivirato hoti, kayavikkayā paţivirato hoti, tulākūţakaŋsakūţamānakūţā paţivirato hoti ukkoţanavañcananikatisāciyogā paţivirato hoti, chedanavadhabandhanaviparāmosa-ālopasahasākārā paţivirato hoti.

‘So santuţţho hoti kāyaparihārikena cīvarena kucchiparihārikena piņđapātena. Yena yeneva pakkamati samādāyeva pakkamati, seyyathāpi nāma pakkhī sakuņo yena yeneva đeti sapattabhārova đeti. Evamevaŋ bhikkhu santuţţho hoti kāyaparihārikena cīvarena kucchiparihārikena piņđapātena. Yena yeneva pakkamati samādāyeva pakkamati. So iminā ariyena sīlakkhandhena samannāgato ajjhattaŋ anavajjasukhaŋ paţisaŋvedeti.

‘So cakkhunā rūpaŋ disvā na nimittaggāhī hoti nānubyañjanaggāhī. Yatvādhikaraņamenaŋ cakkhundriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ, tassa saŋvarāya paţipajjati; rakkhati cakkhundriyaŋ, cakkhundriye saŋvaraŋ āpajjati. Sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya na nimittaggāhī hoti nānubyañjanaggāhī Yatvādhikaraņamenaŋ manindriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ, tassa saŋvarāya paţipajjati; rakkhati manindriyaŋ, manindriye saŋvaraŋ āpajjati. So iminā ariyena indriyasaŋvarena samannāgato ajjhattaŋ abyāsekasukhaŋ paţisaŋvedeti.

‘So (p. 3.424) abhikkante paţikkante sampajānakārī hoti, ālokite vilokite sampajānakārī hoti, samiñjite pasārite sampajānakārī hoti, sanghāţipattacīvaradhāraņe sampajānakārī hoti, asite pīte khāyite sāyite sampajānakārī hoti, uccārapassāvakamme sampajānakārī hoti, gate ţhite nisinne sutte jāgarite bhāsite tuņhībhāve sampajānakārī hoti.

‘So iminā ca ariyena sīlakkhandhena samannāgato, iminā ca ariyena indriyasaŋvarena samannāgato, iminā ca ariyena satisampajaññe samannāgato vivittaŋ senāsanaŋ bhajati araññaŋ rukkhamūlaŋ pabbataŋ kandaraŋ giriguhaŋ susānaŋ vanapatthaŋ abbhokāsaŋ palālapuñjaŋ. So araññagato vā rukkhamūlagato vā suññāgāragato vā nisīdati pallankaŋ ābhujitvā ujuŋ kāyaŋ paņidhāya parimukhaŋ satiŋ upaţţhapetvā.

‘So abhijjhaŋ loke pahāya vigatābhijjhena cetasā viharati, abhijjhāya cittaŋ parisodheti. Byāpādapadosaŋ pahāya abyāpannacitto viharati sabbapāņabhūtahitānukampī, byāpādapadosā cittaŋ parisodheti. Thinamiddhaŋ pahāya vigatathinamiddho viharati ālokasaññī sato sampajāno, thinamiddhā cittaŋ parisodheti. Uddhaccakukkuccaŋ pahāya anuddhato viharati ajjhattaŋ vūpasantacitto uddhaccakukkuccā cittaŋ parisodheti. Vicikicchaŋ pahāya tiņņavicikiccho viharati akathankathī kusalesu dhammesu, vicikicchāya cittaŋ parisodheti.

‘So ime pañca nīvaraņe pahāya cetaso upakkilese paññāya dubbalīkaraņe, vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharati. Taŋ kiŋ maññasi, upāli, “nanvāyaŋ vihāro purimehi vihārehi abhikkantataro ca paņītataro cā”’ ti? ‘Evaŋ, bhante’.

‘Imampi kho, upāli, mama sāvakā attani dhammaŋ sampassamānā araññavanapatthāni pantāni senāsanāni paţisevanti, no ca kho tāva anuppattasadatthā viharanti.

‘Puna (p. 3.425) caparaŋ, upāli, bhikkhu vitakkavicārānaŋ vūpasamā …pe… dutiyaŋ jhānaŋ upasampajja viharati. Taŋ kiŋ maññasi, upāli, “nanvāyaŋ vihāro purimehi vihārehi abhikkantataro ca paņītataro cā”’ ti? ‘Evaŋ, bhante’.

‘Imampi kho, upāli, mama sāvakā attani dhammaŋ sampassamānā araññavanapatthāni pantāni senāsanāni paţisevanti, no ca kho tāva anuppattasadatthā viharanti.

‘Puna caparaŋ, upāli, bhikkhu pītiyā ca virāgā …pe… tatiyaŋ jhānaŋ upasampajja viharati. Taŋ kiŋ maññasi, upāli, “nanvāyaŋ vihāro purimehi vihārehi abhikkantataro ca paņītataro cā”’ ti? ‘Evaŋ, bhante’.

‘Imampi kho, upāli, mama sāvakā attani dhammaŋ sampassamānā araññavanapatthāni pantāni senāsanāni paţisevanti, no ca kho tāva anuppattasadatthā viharanti

‘Puna caparaŋ, upāli, bhikkhu sukhassa ca pahānā …pe… catutthaŋ jhānaŋ …pe….

Puna caparaŋ, upāli, bhikkhu sabbaso rūpasaññānaŋ samatikkamā paţighasaññānaŋ atthangamā nānattasaññānaŋ amanasikārā “ananto ākāso” ti ākāsānañcāyatanaŋ upasampajja viharati. Taŋ kiŋ maññasi, upāli, “nanvāyaŋ vihāro purimehi vihārehi abhikkantataro ca paņītataro cā”’ ti? ‘Evaŋ, bhante’.

‘Imampi kho, upāli, mama sāvakā attani dhammaŋ sampassamānā araññavanapatthāni pantāni senāsanāni paţisevanti, no ca kho tāva anuppattasadatthā viharanti.

‘Puna caparaŋ, upāli, bhikkhu sabbaso ākāsānañcāyatanaŋ samatikkamma “anantaŋ viññāņan” ti viññāņañcāyatanaŋ upasampajja viharati …pe….

‘Sabbaso viññāņañcāyatanaŋ samatikkamma “natthi kiñcī” ti ākiñcaññāyatanaŋ upasampajja viharati …pe….

‘Sabbaso ākiñcaññāyatanaŋ samatikkamma “santametaŋ paņītametan” ti nevasaññānāsaññāyatanaŋ upasampajja viharati. Taŋ kiŋ maññasi, upāli, “nanvāyaŋ vihāro purimehi vihārehi abhikkantataro ca paņītataro cā”’ ti? ‘Evaŋ, bhante’.

‘Imampi (p. 3.426) kho, upāli, mama sāvakā attani dhammaŋ sampassamānā araññavanapatthāni pantāni senāsanāni paţisevanti no ca kho tāva anuppattasadatthā viharanti.

‘Puna caparaŋ, upāli, bhikkhu sabbaso nevasaññānāsaññāyatanaŋ samatikkamma saññāvedayitanirodhaŋ upasampajja viharati; paññāya cassa disvā āsavā parikkhīņā honti. Taŋ kiŋ maññasi, upāli, “nanvāyaŋ vihāro purimehi vihārehi abhikkantataro ca paņītataro cā”’ ti? ‘Evaŋ, bhante’.

‘Imampi kho, upāli, mama sāvakā attani dhammaŋ sampassamānā araññavanapatthāni pantāni senāsanāni paţisevanti, anuppattasadatthā ca viharanti. Ingha tvaŋ, upāli, sanghe viharāhi. Sanghe te viharato phāsu bhavissatī’ ti. Navamaŋ.

10. Abhabbasuttaŋ
100. ‘Dasayime, bhikkhave, dhamme appahāya abhabbo arahattaŋ sacchikātuŋ. Katame dasa? Rāgaŋ, dosaŋ, mohaŋ, kodhaŋ, upanāhaŋ, makkhaŋ, paļāsaŋ, issaŋ, macchariyaŋ, mānaŋ– ime kho bhikkhave, dasa dhamme appahāya abhabbo arahattaŋ sacchikātuŋ.

‘Dasayime, bhikkhave, dhamme pahāya bhabbo arahattaŋ sacchikātuŋ. Katame dasa? Rāgaŋ, dosaŋ, mohaŋ, kodhaŋ, upanāhaŋ, makkhaŋ, paļāsaŋ, issaŋ, macchariyaŋ, mānaŋ– ime kho, bhikkhave, dasa dhamme pahāya bhabbo arahattaŋ sacchikātun’ ti. Dasamaŋ.

Upālivaggo pañcamo.

Tassuddānaŋ–

Kāmabhogī bhayaŋ diţţhi, vajjiyamāhituttiyā.

Kokanudo āhuneyyo, thero upāli abhabboti.

Dutiyapaņņāsakaŋ samattaŋ.

3. Tatiyapaņņāsakaŋ

( 11) 1. Samaņasaññāvaggo

1. Samaņasaññāsuttaŋ
101. ‘ tisso (p. 3.427) imā, bhikkhave, samaņasaññā bhāvitā bahulīkatā satta dhamme paripūrenti. Katamā tisso? Vevaņņiyamhi ajjhupagato, parapaţibaddhā me jīvikā, añño me ākappo karaņīyoti– imā kho, bhikkhave, tisso samaņasaññā bhāvitā bahulīkatā satta dhamme paripūrenti.

‘Katame satta? Santatakārī hoti santatavutti sīlesu, anabhijjhālu hoti, abyāpajjo hoti, anatimānī hoti, sikkhākāmo hoti idamatthaŋtissa hoti jīvitaparikkhāresu, āraddhavīriyo ca viharati. Imā kho, bhikkhave, tisso samaņasaññā bhāvitā bahulīkatā ime satta dhamme paripūrentī’ ti. Paţhamaŋ.

2. Bojjhangasuttaŋ
102. ‘Sattime, bhikkhave, bojjhangā bhāvitā bahulīkatā tisso vijjā paripūrenti. Katame satta? Satisambojjhango, dhammavicayasambojjhango, vīriyasambojjhango, pītisambojjhango, passaddhisambojjhango, samādhisambojjhango, upekkhāsambojjhango– ime kho, bhikkhave, satta bojjhangā bhāvitā bahulīkatā tisso vijjā paripūrenti. Katamā tisso? Idha, bhikkhave, bhikkhu anekavihitaŋ pubbenivāsaŋ anussarati, seyyathidaŋ– ekampi jātiŋ dvepi jātiyo tissopi jātiyo …pe… iti sākāraŋ sa-uddesaŋ anekavihitaŋ pubbenivāsaŋ anussarati. Dibbena cakkhunā visuddhena atikkantamānusakena …pe… yathākammūpage satte pajānāti Āsavānaŋ khayā …pe… sacchikatvā upasampajja viharati. Ime kho, bhikkhave, satta bojjhangā bhāvitā bahulīkatā imā tisso vijjā paripūrentī’ ti. Dutiyaŋ.

3. Micchattasuttaŋ
103. ‘Micchattaŋ (p. 3.428) bhikkhave, āgamma virādhanā hoti, no ārādhanā. Kathañca, bhikkhave, micchattaŋ āgamma virādhanā hoti, no ārādhanā? Micchādiţţhikassa, bhikkhave, micchāsankappo pahoti, micchāsankappassa micchāvācā pahoti, micchāvācassa micchākammanto pahoti, micchākammantassa micchā-ājīvo pahoti, micchā-ājīvassa micchāvāyāmo pahoti, micchāvāyāmassa micchāsati pahoti, micchāsatissa micchāsamādhi pahoti, micchāsamādhissa micchāñāņaŋ pahoti, micchāñāņissa micchāvimutti pahoti. Evaŋ kho, bhikkhave, micchattaŋ āgamma virādhanā hoti, no ārādhanā.

‘Sammattaŋ, bhikkhave, āgamma ārādhanā hoti, no virādhanā. Kathañca, bhikkhave, sammattaŋ āgamma ārādhanā hoti, no virādhanā? Sammādiţţhikassa, bhikkhave, sammāsankappo pahoti, sammāsankappassa sammāvācā pahoti, sammāvācassa sammākammanto pahoti, sammākammantassa sammā-ājīvo pahoti, sammā-ājīvassa sammāvāyāmo pahoti, sammāvāyāmassa sammāsati pahoti, sammāsatissa sammāsamādhi pahoti, sammāsamādhissa sammāñāņaŋ pahoti, sammāñāņissa sammāvimutti pahoti. Evaŋ kho, bhikkhave, sammattaŋ āgamma ārādhanā hoti, no virādhanā’ ti. Tatiyaŋ.

4. Bījasuttaŋ
104. ‘Micchādiţţhikassa, bhikkhave, purisapuggalassa micchāsankappassa micchāvācassa micchākammantassa micchā-ājīvassa micchāvāyāmassa micchāsatissa micchāsamādhissa micchāñāņissa micchāvimuttissa yañca kāyakammaŋ yathādiţţhi samattaŋ samādinnaŋ yañca vacīkammaŋ… yañca manokammaŋ yathādiţţhi samattaŋ samādinnaŋ yā ca cetanā yā ca patthanā yo ca paņidhi ye ca sankhārā, sabbe te dhammā aniţţhāya akantāya amanāpāya ahitāya dukkhāya saŋvattanti. Taŋ kissa hetu? Diţţhi hissa, bhikkhave, pāpikā.

‘Seyyathāpi, bhikkhave, nimbabījaŋ vā kosātakibījaŋ vā tittakālābubījaŋ vā allāya pathaviyā nikkhittaŋ yañceva pathavirasaŋ upādiyati yañca āporasaŋ upādiyati (p. 3.429) sabbaŋ taŋ tittakattāya kaţukattāya asātattāya saŋvattati. Taŋ kissa hetu? Bījañhi, bhikkhave, pāpakaŋ. Evamevaŋ kho, bhikkhave, micchādiţţhikassa purisapuggalassa micchāsankappassa micchāvācassa micchākammantassa micchā-ājīvassa micchāvāyāmassa micchāsatissa micchāsamādhissa micchāñāņissa micchāvimuttissa yañceva kāyakammaŋ yathādiţţhi samattaŋ samādinnaŋ yañca vacīkammaŋ… yañca manokammaŋ yathādiţţhi samattaŋ samādinnaŋ yā ca cetanā yā ca patthanā yo ca paņidhi ye ca sankhārā, sabbe te dhammā aniţţhāya akantāya amanāpāya ahitāya dukkhāya saŋvattanti. Taŋ kissa hetu? Diţţhi hissa, bhikkhave pāpikā.

‘Sammādiţţhikassa, bhikkhave, purisapuggalassa sammāsankappassa sammāvācassa sammākammantassa sammā-ājīvassa sammāvāyāmassa sammāsatissa sammāsamādhissa sammāñāņissa sammāvimuttissa yañceva kāyakammaŋ yathādiţţhi samattaŋ samādinnaŋ yañca vacīkammaŋ yathādiţţhi samattaŋ samādinnaŋ yañca manokammaŋ yathādiţţhi samattaŋ samādinnaŋ yā ca cetanā yā ca patthanā yo ca paņidhi ye ca sankhārā, sabbe te dhammā iţţhāya kantāya manāpāya hitāya sukhāya saŋvattanti. Taŋ kissa hetu? Diţţhi hissa, bhikkhave, bhaddikā.

‘Seyyathāpi, bhikkhave, ucchubījaŋ vā sālibījaŋ vā muddikābījaŋ vā allāya pathaviyā nikkhittaŋ yañca pathavirasaŋ upādiyati yañca āporasaŋ upādiyati sabbaŋ taŋ sātattāya madhurattāya asecanakattāya saŋvattati. Taŋ kissa hetu? Bījañhi bhikkhave, bhaddakaŋ. Evamevaŋ kho, bhikkhave, sammādiţţhikassa …pe. … sammāvimuttissa yañceva kāyakammaŋ yathādiţţhi samattaŋ samādinnaŋ yañca vacīkammaŋ… yañca manokammaŋ yathādiţţhi samattaŋ samādinnaŋ yā ca cetanā yā ca patthanā yo ca paņidhi ye ca sankhārā, sabbe te dhammā iţţhāya kantāya manāpāya hitāya sukhāya saŋvattanti. Taŋ kissa hetu? Diţţhi hissa, bhikkhave, bhaddikā’ ti. Catutthaŋ.

5. Vijjāsuttaŋ
105. ‘Avijjā bhikkhave, pubbangamā akusalānaŋ dhammānaŋ samāpattiyā, anvadeva ahirikaŋ anottappaŋ. Avijjāgatassa, bhikkhave, aviddasuno micchādiţţhi pahoti, micchādiţţhikassa micchāsankappo pahoti, micchāsankappassa micchāvācā pahoti, micchāvācassa micchākammanto pahoti, micchākammantassa (p. 3.430) micchā-ājīvo pahoti, micchā-ājīvassa micchāvāyāmo pahoti, micchāvāyāmassa micchāsati pahoti, micchāsatissa micchāsamādhi pahoti, micchāsamādhissa micchāñāņaŋ pahoti, micchāñāņissa micchāvimutti pahoti.

‘Vijjā, bhikkhave, pubbangamā kusalānaŋ dhammānaŋ samāpattiyā, anvadeva hirottappaŋ. Vijjāgatassa, bhikkhave, viddasuno sammādiţţhi pahoti, sammādiţţhikassa sammāsankappo pahoti, sammāsankappassa sammāvācā pahoti, sammāvācassa sammākammanto pahoti, sammākammantassa sammā-ājīvo pahoti, sammā-ājīvassa sammāvāyāmo pahoti, sammāvāyāmassa sammāsati pahoti, sammāsatissa sammāsamādhi pahoti, sammāsamādhissa sammāñāņaŋ pahoti, sammāñāņissa sammāvimutti pahotī’ ti. Pañcamaŋ.

6. Nijjarasuttaŋ
106. ‘Dasayimāni bhikkhave, nijjaravatthūni. Katamāni dasa? Sammādiţţhikassa, bhikkhave, micchādiţţhi nijjiņņā hoti; ye ca micchādiţţhipaccayā aneke pāpakā akusalā dhammā sambhavanti te cassa nijjiņņā honti; sammādiţţhipaccayā ca aneke kusalā dhammā bhāvanāpāripūriŋ gacchanti.

‘Sammāsankappassa, bhikkhave, micchāsankappo nijjiņņo hoti; ye ca micchāsankappapaccayā aneke pāpakā akusalā dhammā sambhavanti te cassa nijjiņņā honti; sammāsankappapaccayā ca aneke kusalā dhammā bhāvanāpāripūriŋ gacchanti.

‘Sammāvācassa, bhikkhave, micchāvācā nijjiņņā hoti; ye ca micchāvācāpaccayā aneke pāpakā akusalā dhammā sambhavanti te cassa nijjiņņā honti; sammāvācāpaccayā ca aneke kusalā dhammā bhāvanāpāripūriŋ gacchanti.

‘Sammākammantassa, bhikkhave, micchākammanto nijjiņņo hoti; ye ca micchākammantapaccayā aneke pāpakā akusalā dhammā sambhavanti te cassa nijjiņņā honti; sammākammantapaccayā ca aneke kusalā dhammā bhāvanāpāripūriŋ gacchanti.

‘Sammā-ājīvassa (p. 3.431) bhikkhave, micchā-ājīvo nijjiņņo hoti; ye ca micchā-ājīvapaccayā aneke pāpakā akusalā dhammā sambhavanti te cassa nijjiņņā honti; sammā-ājīvapaccayā ca aneke kusalā dhammā bhāvanāpāripūriŋ gacchanti.

‘Sammāvāyāmassa, bhikkhave, micchāvāyāmo nijjiņņo hoti; ye ca micchāvāyāmapaccayā aneke pāpakā akusalā dhammā sambhavanti te cassa nijjiņņā honti; sammāvāyāmapaccayā ca aneke kusalā dhammā bhāvanāpāripūriŋ gacchanti.

‘Sammāsatissa, bhikkhave, micchāsati nijjiņņā hoti; ye ca micchāsatipaccayā aneke pāpakā akusalā dhammā sambhavanti te cassa nijjiņņā honti; sammāsatipaccayā ca aneke kusalā dhammā bhāvanāpāripūriŋ gacchanti.

‘Sammāsamādhissa, bhikkhave, micchāsamādhi nijjiņņo hoti; ye ca micchāsamādhipaccayā aneke pāpakā akusalā dhammā sambhavanti te cassa nijjiņņā honti; sammāsamādhipaccayā ca aneke kusalā dhammā bhāvanāpāripūriŋ gacchanti.

‘Sammāñāņissa, bhikkhave, micchāñāņaŋ nijjiņņaŋ hoti; ye ca micchāñāņapaccayā aneke pāpakā akusalā dhammā sambhavanti te cassa nijjiņņā honti; sammāñāņapaccayā ca aneke kusalā dhammā bhāvanāpāripūriŋ gacchanti.

‘Sammāvimuttissa, bhikkhave, micchāvimutti nijjiņņā hoti; ye ca micchāvimuttipaccayā aneke pāpakā akusalā dhammā sambhavanti te cassa nijjiņņā honti; sammāvimuttipaccayā ca aneke kusalā dhammā bhāvanāpāripūriŋ gacchanti. Imāni kho, bhikkhave, dasa nijjaravatthūnī’ ti. Chaţţhaŋ.

7. Dhovanasuttaŋ
107. ‘Atthi, bhikkhave, dakkhiņesu janapadesu dhovanaŋ nāma. Tattha hoti annampi pānampi khajjampi bhojjampi leyyampi peyyampi naccampi gītampi vāditampi. Atthetaŋ, bhikkhave, dhovanaŋ; “netaŋ natthī” ti vadāmi. Tañca kho etaŋ, bhikkhave, dhovanaŋ hīnaŋ gammaŋ pothujjanikaŋ anariyaŋ anatthasaŋhitaŋ na nibbidāya na virāgāya (p. 3.432) na nirodhāya na upasamāya na abhiññāya na sambodhāya na nibbānāya saŋvattati.

‘Ahañca kho, bhikkhave, ariyaŋ dhovanaŋ desessāmi, yaŋ dhovanaŋ ekantanibbidāya virāgāya nirodhāya upasamāya abhiññāya sambodhāya nibbānāya saŋvattati, yaŋ dhovanaŋ āgamma jātidhammā sattā jātiyā parimuccanti, jarādhammā sattā jarāya parimuccanti, maraņadhammā sattā maraņena parimuccanti, sokaparidevadukkhadomanassupāyāsadhammā sattā sokaparidevadukkhadomanassupāyāsehi parimuccanti. Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Katamañca taŋ, bhikkhave, ariyaŋ dhovanaŋ, (yaŋ dhovanaŋ) ekantanibbidāya virāgāya nirodhāya upasamāya abhiññāya sambodhāya nibbānāya saŋvattati, yaŋ dhovanaŋ āgamma jātidhammā sattā jātiyā parimuccanti, jarādhammā sattā jarāya parimuccanti, maraņadhammā sattā maraņena parimuccanti, sokaparidevadukkhadomanassupāyāsadhammā sattā sokaparidevadukkhadomanassupāyāsehi parimuccanti?

‘Sammādiţţhikassa, bhikkhave, micchādiţţhi niddhotā hoti; ye ca micchādiţţhipaccayā aneke pāpakā akusalā dhammā sambhavanti te cassa niddhotā honti; sammādiţţhipaccayā ca aneke kusalā dhammā bhāvanāpāripūriŋ gacchanti.

‘Sammāsankappassa, bhikkhave, micchāsankappo niddhoto hoti …pe… sammāvācassa, bhikkhave, micchāvācā niddhotā hoti… sammākammantassa, bhikkhave, micchākammanto niddhoto hoti… sammā-ājīvassa, bhikkhave, micchā-ājīvo niddhoto hoti… sammāvāyāmassa, bhikkhave, micchāvāyāmo niddhoto hoti… sammāsatissa, bhikkhave, micchāsati niddhotā hoti… sammāsamādhissa, bhikkhave, micchāsamādhi niddhoto hoti… sammāñāņissa, bhikkhave, micchāñāņaŋ niddhotaŋ hoti …pe….

‘Sammāvimuttissa (p. 3.433) bhikkhave, micchāvimutti niddhotā hoti; ye ca micchāvimuttipaccayā aneke pāpakā akusalā dhammā sambhavanti te cassa niddhotā honti; sammāvimuttipaccayā ca aneke kusalā dhammā bhāvanāpāripūriŋ gacchanti. Idaŋ kho taŋ, bhikkhave, ariyaŋ dhovanaŋ ekantanibbidāya virāgāya nirodhāya upasamāya abhiññāya sambodhāya nibbānāya saŋvattati, yaŋ dhovanaŋ āgamma jātidhammā sattā jātiyā parimuccanti, jarādhammā sattā jarāya parimuccanti, maraņadhammā sattā maraņena parimuccanti, sokaparidevadukkhadomanassupāyāsadhammā sattā sokaparidevadukkhadomanassupāyāsehi parimuccantī’ ti. Sattamaŋ.

8. Tikicchakasuttaŋ
108. ‘ tikicchakā bhikkhave, virecanaŋ denti pittasamuţţhānānampi ābādhānaŋ paţighātāya, semhasamuţţhānānampi ābādhānaŋ paţighātāya, vātasamuţţhānānampi ābādhānaŋ paţighātāya. Atthetaŋ, bhikkhave, virecanaŋ; “netaŋ natthī” ti vadāmi. Tañca kho etaŋ, bhikkhave, virecanaŋ sampajjatipi vipajjatipi.

‘Ahañca kho, bhikkhave, ariyaŋ virecanaŋ desessāmi, yaŋ virecanaŋ sampajjatiyeva no vipajjati, yaŋ virecanaŋ āgamma jātidhammā sattā jātiyā parimuccanti, jarādhammā sattā jarāya parimuccanti, maraņadhammā sattā maraņena parimuccanti, sokaparidevadukkhadomanassupāyāsadhammā sattā sokaparidevadukkhadomanassupāyāsehi parimuccanti. Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Katamañca taŋ, bhikkhave, ariyaŋ virecanaŋ, yaŋ virecanaŋ sampajjatiyeva no vipajjati, yaŋ virecanaŋ āgamma jātidhammā sattā jātiyā parimuccanti, jarādhammā sattā jarāya parimuccanti, maraņadhammā sattā maraņena parimuccanti sokaparidevadukkhadomanassupāyāsadhammā sattā sokaparidevadukkhadomanassupāyāsehi parimuccanti?

‘Sammādiţţhikassa, bhikkhave, micchādiţţhi virittā hoti; ye ca micchādiţţhipaccayā aneke pāpakā akusalā dhammā sambhavanti te cassa virittā honti; sammādiţţhipaccayā ca aneke kusalā dhammā bhāvanāpāripūriŋ gacchanti.

‘Sammāsankappassa (p. 3.434) bhikkhave, micchāsankappo viritto hoti …pe… sammāvācassa, bhikkhave, micchāvācā virittā hoti… sammākammantassa, bhikkhave, micchākammanto viritto hoti… sammā-ājīvassa, bhikkhave, micchā-ājīvo viritto hoti… sammāvāyāmassa, bhikkhave, micchāvāyāmo viritto hoti… sammāsatissa, bhikkhave, micchāsati virittā hoti… sammāsamādhissa bhikkhave, micchāsamādhi viritto hoti… sammāñāņissa, bhikkhave, micchāñāņaŋ virittaŋ hoti …pe….

‘Sammāvimuttissa, bhikkhave, micchāvimutti virittā hoti; ye ca micchāvimuttipaccayā aneke pāpakā akusalā dhammā sambhavanti te cassa virittā honti; sammāvimuttipaccayā ca aneke kusalā dhammā bhāvanāpāripūriŋ gacchanti. Idaŋ kho taŋ, bhikkhave, ariyaŋ virecanaŋ yaŋ virecanaŋ sampajjatiyeva no vipajjati, yaŋ virecanaŋ āgamma jātidhammā sattā jātiyā parimuccanti …pe… sokaparidevadukkhadomanassupāyāsehi parimuccantī’ ti. Aţţhamaŋ.

9. Vamanasuttaŋ
109. ‘ tikicchakā bhikkhave, vamanaŋ denti pittasamuţţhānānampi ābādhānaŋ paţighātāya, semhasamuţţhānānampi ābādhānaŋ paţighātāya, vātasamuţţhānānampi ābādhānaŋ paţighātāya. Atthetaŋ, bhikkhave, vamanaŋ; “netaŋ natthī” ti vadāmi. Tañca kho etaŋ, bhikkhave, vamanaŋ sampajjatipi vipajjatipi.

‘Ahañca kho, bhikkhave, ariyaŋ vamanaŋ desessāmi, yaŋ vamanaŋ sampajjatiyeva no vipajjati, yaŋ vamanaŋ āgamma jātidhammā sattā jātiyā parimuccanti, jarādhammā sattā jarāya parimuccanti, maraņadhammā sattā maraņena parimuccanti, sokaparidevadukkhadomanassupāyāsadhammā sattā sokaparidevadukkhadomanassupāyāsehi parimuccanti. Taŋ suņātha …pe….

‘Katamañca taŋ, bhikkhave, ariyaŋ vamanaŋ, yaŋ vamanaŋ sampajjatiyeva no vipajjati, yaŋ vamanaŋ āgamma jātidhammā sattā jātiyā parimuccanti …pe… sokaparidevadukkhadomanassupāyāsadhammā sattā sokaparidevadukkhadomanassupāyāsehi parimuccanti?

‘Sammādiţţhikassa (p. 3.435) bhikkhave, micchādiţţhi vantā hoti; ye ca micchādiţţhipaccayā aneke pāpakā akusalā dhammā sambhavanti te cassa vantā honti; sammādiţţhipaccayā ca aneke kusalā dhammā bhāvanāpāripūriŋ gacchanti.

‘Sammāsankappassa, bhikkhave, micchāsankappo vanto hoti …pe… sammāvācassa, bhikkhave, micchāvācā vantā hoti… sammākammantassa, bhikkhave, micchākammanto vanto hoti… sammā-ājīvassa bhikkhave, micchā-ājīvo vanto hoti… sammāvāyāmassa, bhikkhave, micchāvāyāmo vanto hoti… sammāsatissa, bhikkhave, micchāsati vantā hoti… sammāsamādhissa, bhikkhave, micchāsamādhi vanto hoti… sammāñāņissa, bhikkhave, micchāñāņaŋ vantaŋ hoti …pe….

‘Sammāvimuttissa bhikkhave, micchāvimutti vantā hoti; ye ca micchāvimuttipaccayā aneke pāpakā akusalā dhammā sambhavanti te cassa vantā honti; sammāvimuttipaccayā ca aneke kusalā dhammā bhāvanāpāripūriŋ gacchanti. Idaŋ kho taŋ, bhikkhave, ariyaŋ vamanaŋ yaŋ vamanaŋ sampajjatiyeva no vipajjati, yaŋ vamanaŋ āgamma jātidhammā sattā jātiyā parimuccanti …pe… sokaparidevadukkhadomanassupāyāsehi parimuccantī’ ti. Navamaŋ.

10. Niddhamanīyasuttaŋ
110. ‘Dasayime, bhikkhave, niddhamanīyā dhammā. Katame dasa? Sammādiţţhikassa, bhikkhave, micchādiţţhi niddhantā hoti; ye ca micchādiţţhipaccayā aneke pāpakā akusalā dhammā sambhavanti te cassa niddhantā honti; sammādiţţhipaccayā ca aneke kusalā dhammā bhāvanāpāripūriŋ gacchanti

‘Sammāsankappassa, bhikkhave, micchāsankappo niddhanto hoti …pe… sammāvācassa bhikkhave, micchāvācā niddhantā hoti… sammākammantassa, bhikkhave, micchākammanto niddhanto hoti… sammā-ājīvassa, bhikkhave, micchā-ājīvo niddhanto hoti… sammāvāyāmassa, bhikkhave, micchāvāyāmo niddhanto hoti… sammāsatissa, bhikkhave, micchāsati niddhantā hoti… sammāsamādhissa, bhikkhave, micchāsamādhi niddhanto hoti… sammāñāņissa, bhikkhave, micchāñāņaŋ niddhantaŋ hoti….

‘Sammāvimuttissa (p. 3.436) bhikkhave, micchāvimutti niddhantā hoti; ye ca micchāvimuttipaccayā aneke pāpakā akusalā dhammā sambhavanti te cassa niddhantā honti; sammāvimuttipaccayā ca aneke kusalā dhammā bhāvanāpāripūriŋ gacchanti. Ime kho, bhikkhave, dasa niddhamanīyā dhammā’ ti. Dasamaŋ.

11. Paţhama-asekhasuttaŋ
111. Atha kho aññataro bhikkhu yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho so bhikkhu bhagavantaŋ etadavoca–

‘“Asekho asekho” ti, bhante, vuccati. Kittāvatā bhante, bhikkhu asekho hotī’ ti? ‘Idha, bhikkhu, bhikkhu asekhāya sammādiţţhiyā samannāgato hoti, asekhena sammāsankappena samannāgato hoti, asekhāya sammāvācāya samannāgato hoti, asekhena sammākammantena samannāgato hoti, asekhena sammā-ājīvena samannāgato hoti, asekhena sammāvāyāmena samannāgato hoti, asekhāya sammāsatiyā samannāgato hoti, asekhena sammāsamādhinā samannāgato hoti, asekhena sammāñāņena samannāgato hoti, asekhāya sammāvimuttiyā samannāgato hoti. Evaŋ kho, bhikkhu, bhikkhu asekho hotī’ ti. Ekādasamaŋ.

12. Dutiya-asekhasuttaŋ
112. ‘Dasayime bhikkhave, asekhiyā dhammā. Katame dasa? Asekhā sammādiţţhi, asekho sammāsankappo, asekhā sammāvācā, asekho sammākammanto, asekho sammā-ājīvo, asekho sammāvāyāmo, asekhā sammāsati, asekho sammāsamādhi, asekhaŋ sammāñāņaŋ, asekhā sammāvimutti– ime kho, bhikkhave, dasa asekhiyā dhammā’ ti. Dvādasamaŋ.

Samaņasaññāvaggo paţhamo.

Tassuddānaŋ–

Saññā bojjhangā micchattaŋ, bījaŋ vijjāya nijjaraŋ;

Dhovanaŋ tikicchā vamanaŋ niddhamanaŋ dve asekhāti.

( 12) 2. Paccorohaņivaggo

1. Paţhama-adhammasuttaŋ
113. ‘Adhammo (p. 3.437) ca, bhikkhave, veditabbo anattho ca; dhammo ca veditabbo attho ca. Adhammañca viditvā anatthañca, dhammañca viditvā atthañca yathā dhammo yathā attho tathā paţipajjitabbaŋ.

‘Katamo ca, bhikkhave, adhammo ca anattho ca? Micchādiţţhi, micchāsankappo, micchāvācā, micchākammanto, micchā-ājīvo, micchāvāyāmo, micchāsati, micchāsamādhi, micchāñāņaŋ, micchāvimutti– ayaŋ vuccati, bhikkhave, adhammo ca anattho ca.

‘Katamo ca, bhikkhave, dhammo ca attho ca? Sammādiţţhi, sammāsankappo, sammāvācā, sammākammanto, sammā-ājīvo, sammāvāyāmo, sammāsati, sammāsamādhi, sammāñāņaŋ, sammāvimutti – ayaŋ vuccati, bhikkhave, dhammo ca attho ca.

‘“Adhammo ca, bhikkhave, veditabbo anattho ca; dhammo ca veditabbo attho ca. Adhammañca viditvā anatthañca, dhammañca viditvā atthañca yathā dhammo yathā attho tathā paţipajjitabban” ti, iti yaŋ taŋ vuttaŋ, idametaŋ paţicca vuttan’ ti. Paţhamaŋ.

2. Dutiya-adhammasuttaŋ
114. ‘Adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabbaŋ.

‘Katamo ca, bhikkhave, adhammo, katamo ca dhammo, katamo ca anattho, katamo ca attho?

‘Micchādiţţhi, bhikkhave, adhammo; sammādiţţhi dhammo; ye ca micchādiţţhipaccayā aneke pāpakā akusalā dhammā sambhavanti, ayaŋ anattho; sammādiţţhipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchāsankappo (p. 3.438) bhikkhave, adhammo; sammāsankappo dhammo; ye ca micchāsankappapaccayā aneke pāpakā akusalā dhammā sambhavanti, ayaŋ anattho; sammāsankappapaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchāvācā, bhikkhave, adhammo; sammāvācā dhammo; ye ca micchāvācāpaccayā aneke pāpakā akusalā dhammā sambhavanti, ayaŋ anattho; sammāvācāpaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchākammanto, bhikkhave, adhammo; sammākammanto dhammo; ye ca micchākammantapaccayā aneke pāpakā akusalā dhammā sambhavanti, ayaŋ anattho; sammākammantapaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchā-ājīvo, bhikkhave, adhammo; sammā-ājīvo dhammo; ye ca micchā-ājīvapaccayā aneke pāpakā akusalā dhammā sambhavanti, ayaŋ anattho; sammā-ājīvapaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchāvāyāmo, bhikkhave, adhammo; sammāvāyāmo dhammo; ye ca micchāvāyāmapaccayā aneke pāpakā akusalā dhammā sambhavanti, ayaŋ anattho; sammāvāyāmapaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchāsati, bhikkhave, adhammo; sammāsati dhammo; ye ca micchāsatipaccayā aneke pāpakā akusalā dhammā sambhavanti, ayaŋ anattho; sammāsatipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchāsamādhi, bhikkhave, adhammo; sammāsamādhi dhammo; ye ca micchāsamādhipaccayā aneke pāpakā akusalā dhammā sambhavanti, ayaŋ anattho; sammāsamādhipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchāñāņaŋ, bhikkhave, adhammo; sammāñāņaŋ dhammo; ye ca micchāñāņapaccayā aneke pāpakā akusalā dhammā sambhavanti, ayaŋ anattho; sammāñāņapaccayā (p. 3.439) ca aneke kusalā dhammā bhāvanāpāripūriŋ gacchanti, ayaŋ attho.

‘Micchāvimutti, bhikkhave, adhammo; sammāvimutti dhammo; ye ca micchāvimuttipaccayā aneke pāpakā akusalā dhammā sambhavanti, ayaŋ anattho; sammāvimuttipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘“Adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabban” ti, iti yaŋ taŋ vuttaŋ, idametaŋ paţicca vuttan’ ti. Dutiyaŋ.

3. Tatiya-adhammasuttaŋ
115. ‘Adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabban’ ti. Idamavoca bhagavā. Idaŋ vatvāna sugato uţţhāyāsanā vihāraŋ pāvisi.

Atha kho tesaŋ bhikkhūnaŋ acirapakkantassa bhagavato etadahosi – ‘idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “adhammo ca, bhikkhave, veditabbo dhammo ca; anattho ca veditabbo attho ca Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabban” ti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyā’ ti?

Atha kho tesaŋ bhikkhūnaŋ etadahosi– ‘ayaŋ kho āyasmā ānando satthu ceva saŋvaņņito sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā ānando tenupasankameyyāma; upasankamitvā āyasmantaŋ ānandaŋ etamatthaŋ paţipuccheyyāma . Yathā no āyasmā ānando byākarissati tathā naŋ dhāressāmā’ ti.

Atha (p. 3.440) kho te bhikkhū yenāyasmā ānando tenupasankamiŋsu; upasankamitvā āyasmatā ānandena saddhiŋ sammodiŋsu. Sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu. Ekamantaŋ nisinnā kho te bhikkhū āyasmantaŋ ānandaŋ etadavocuŋ–

‘Idaŋ kho no, āvuso ānanda, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho – “adhammo ca …pe… tathā paţipajjitabban” ti.

‘Tesaŋ no, āvuso, amhākaŋ acirapakkantassa bhagavato etadahosi– “idaŋ kho no, āvuso, bhagavatā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– adhammo ca …pe… tathā paţipajjitabbanti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyā” ti?

‘Tesaŋ no, āvuso, amhākaŋ etadahosi– “ayaŋ kho āyasmā ānando satthu ceva saŋvaņņito sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā ānando tenupasankameyyāma; upasankamitvā āyasmantaŋ ānandaŋ etamatthaŋ paţipuccheyyāma. Yathā no āyasmā ānando byākarissati tathā naŋ dhāressāmā” ti. Vibhajatu āyasmā ānando’ ti.

‘Seyyathāpi āvuso, puriso sāratthiko sāragavesī sārapariyesanaŋ caramāno mahato rukkhassa tiţţhato sāravato atikkammeva mūlaŋ atikkamma khandhaŋ sākhāpalāse sāraŋ pariyesitabbaŋ maññeyya; evaŋsampadamidaŋ āyasmantānaŋ satthari sammukhībhūte taŋ bhagavantaŋ atisitvā amhe etamatthaŋ paţipucchitabbaŋ maññatha. So hāvuso, bhagavā jānaŋ jānāti passaŋ passati, cakkhubhūto ñāņabhūto dhammabhūto brahmabhūto vattā pavattā atthassa ninnetā amatassa dātā dhammassāmī tathāgato. So ceva panetassa kālo ahosi yaŋ tumhe bhagavantaŋyeva (p. 3.441) upasankamitvā etamatthaŋ paţipuccheyyātha. Yathā vo bhagavā byākareyya tathā naŋ dhāreyyāthā’ ti.

‘Addhāvuso ānanda, bhagavā jānaŋ jānāti passaŋ passati cakkhubhūto ñāņabhūto dhammabhūto brahmabhūto vattā pavattā atthassa ninnetā amatassa dātā dhammassāmī tathāgato. So ceva panetassa kālo ahosi yaŋ mayaŋ bhagavantaŋyeva upasankamitvā etamatthaŋ paţipuccheyyāma, yathā no bhagavā byākareyya tathā naŋ dhāreyyāma. Api cāyasmā ānando satthu ceva saŋvaņņito sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Vibhajatāyasmā ānando agaruŋ katvā’ ti.

‘Tenahāvuso, suņātha, sādhukaŋ manasi karotha; bhāsissāmī’ ti. ‘Evamāvuso’ ti kho te bhikkhū āyasmato ānandassa paccassosuŋ. Athāyasmā ānando etadavoca–

‘Yaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabban” ti.

Katamo cāvuso, adhammo, katamo ca dhammo, katamo ca anattho, katamo ca attho?

‘Micchādiţţhi, āvuso, adhammo; sammādiţţhi dhammo; ye ca micchādiţţhipaccayā aneke pāpakā akusalā dhammā sambhavanti, ayaŋ anattho; sammādiţţhipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchāsankappo, āvuso, adhammo; sammāsankappo dhammo… micchāvācā, āvuso, adhammo; sammāvācā dhammo … micchākammanto, āvuso, adhammo; sammākammanto dhammo… micchā-ājīvo, āvuso, adhammo; sammā-ājīvo (p. 3.442) dhammo… micchāvāyāmo, āvuso, adhammo; sammāvāyāmo dhammo… micchāsati, āvuso, adhammo; sammāsati dhammo… micchāsamādhi, āvuso, adhammo; sammāsamādhi dhammo… micchāñāņaŋ, āvuso, adhammo; sammāñāņaŋ dhammo….

Micchāvimutti, āvuso, adhammo; sammāvimutti dhammo; ye ca micchāvimuttipaccayā aneke pāpakā akusalā dhammā sambhavanti, ayaŋ anattho; sammāvimuttipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Ayaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “adhammo ca, bhikkhave, veditabbo dhammo ca …pe… tathā paţipajjitabban” ti, imassa kho ahaŋ, āvuso, bhagavatā sankhittena uddesassa uddiţţhassa vitthārena atthaŋ avibhattassa evaŋ vitthārena atthaŋ ājānāmi. Ākankhamānā ca pana tumhe, āvuso, bhagavantaŋyeva upasankamitvā etamatthaŋ paţipuccheyyātha. Yathā vo bhagavā byākaroti tathā naŋ dhāreyyāthā’ ti.

‘Evamāvuso’ ti kho te bhikkhū āyasmato ānandassa bhāsitaŋ abhinanditvā anumoditvā uţţhāyāsanā yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho te bhikkhū bhagavantaŋ etadavocuŋ –

‘Yaŋ kho no bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “adhammo ca, bhikkhave, veditabbo …pe… tathā paţijjitabban” ti.

‘Tesaŋ no, bhante, amhākaŋ acirapakkantassa bhagavato etadahosi– “idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– adhammo ca, bhikkhave, veditabbo …pe… tathā paţipajjitabbanti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyā” ti?

‘Tesaŋ (p. 3.443) no, bhante, amhākaŋ etadahosi– “ayaŋ kho āyasmā ānando satthu ceva saŋvaņņito sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā ānando tenupasankameyyāma; upasankamitvā āyasmantaŋ ānandaŋ etamatthaŋ paţipuccheyyāma. Yathā no āyasmā ānando byākarissati tathā naŋ dhāressāmā” ti.

‘Atha kho mayaŋ, bhante, yenāyasmā ānando tenupasankamimhā; upasankamitvā āyasmantaŋ ānandaŋ etamatthaŋ apucchimhā. Tesaŋ no, bhante, āyasmatā ānandena imehi ākārehi imehi padehi imehi byañjanehi attho suvibhatto’ ti .

‘Sādhu sādhu, bhikkhave! Paņđito, bhikkhave, ānando. Mahāpañño, bhikkhave, ānando. Maŋ cepi tumhe, bhikkhave, upasankamitvā etamatthaŋ paţipuccheyyātha, ahampi cetaŋ evamevaŋ byākareyyaŋ yathā taŋ ānandena byākataŋ. Eso ceva tassa attho evañca naŋ dhāreyyāthā’ ti. Tatiyaŋ.

4. Ajitasuttaŋ
116. Atha kho ajito paribbājako yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi Ekamantaŋ nisinno kho ajito paribbājako bhagavantaŋ etadavoca–

‘Amhākaŋ bho gotama, paņđito nāma sabrahmacārī. Tena pañcamattāni cittaţţhānasatāni cintitāni, yehi aññatitthiyā upāraddhāva jānanti upāraddhasmā’ ti .

Atha (p. 3.444) kho bhagavā bhikkhū āmantesi– ‘dhāretha no tumhe, bhikkhave, paņđitavatthūnī’ ti? ‘Etassa, bhagavā, kālo etassa, sugata, kālo yaŋ bhagavā bhāseyya, bhagavato sutvā bhikkhū dhāressantī’ ti.

‘Tena hi, bhikkhave, suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Idha, bhikkhave, ekacco adhammikena vādena adhammikaŋ vādaŋ abhiniggaņhāti abhinippīļeti, tena ca adhammikaŋ parisaŋ rañjeti. Tena sā adhammikā parisā uccāsaddamahāsaddā hoti– “paņđito vata, bho, paņđito vata, bho” ti.

‘Idha pana, bhikkhave, ekacco adhammikena vādena dhammikaŋ vādaŋ abhiniggaņhāti abhinippīļeti, tena ca adhammikaŋ parisaŋ rañjeti. Tena sā adhammikā parisā uccāsaddamahāsaddā hoti– “paņđito vata, bho, paņđito vata, bho” ti.

‘Idha pana, bhikkhave, ekacco adhammikena vādena dhammikañca vādaŋ adhammikañca vādaŋ abhiniggaņhāti abhinippīļeti, tena ca adhammikaŋ parisaŋ rañjeti. Tena sā adhammikā parisā uccāsaddamahāsaddā hoti– “paņđito vata, bho, paņđito vata, bho” ti.

‘Adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabbaŋ.

‘Katamo ca, bhikkhave, adhammo, katamo ca dhammo, katamo ca anattho, katamo ca attho? Micchādiţţhi, bhikkhave, adhammo; sammādiţţhi dhammo; ye ca micchādiţţhipaccayā aneke pāpakā akusalā dhammā sambhavanti, ayaŋ anattho; sammādiţţhipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchāsankappo, bhikkhave, adhammo; sammāsankappo dhammo… micchāvācā, bhikkhave, adhammo; sammāvācā dhammo… micchākammanto, bhikkhave, adhammo; sammākammanto dhammo… micchā-ājīvo, bhikkhave, adhammo; sammā-ājīvo dhammo (p. 3.445) micchāvāyāmo, bhikkhave, adhammo; sammāvāyāmo dhammo… micchāsati, bhikkhave, adhammo; sammāsati dhammo… micchāsamādhi, bhikkhave adhammo; sammāsamādhi dhammo… micchāñāņaŋ, bhikkhave, adhammo; sammāñāņaŋ dhammo

‘Micchāvimutti, bhikkhave, adhammo; sammāvimutti dhammo; ye ca micchāvimuttipaccayā aneke pāpakā akusalā dhammā sambhavanti, ayaŋ anattho; sammāvimuttipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘“Adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca anatthañca viditvā atthañca yathā dhammo yathā attho tathā paţipajjitabban” ti, iti yaŋ taŋ vuttaŋ, idametaŋ paţicca vuttan’ ti. Catutthaŋ.

5. Sangāravasuttaŋ
117. Atha kho sangāravo brāhmaņo yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho sangāravo brāhmaņo bhagavantaŋ etadavoca– ‘kiŋ nu kho, bho gotama, orimaŋ tīraŋ, kiŋ pārimaŋ tīran’ ti? ‘Micchādiţţhi kho, brāhmaņa, orimaŋ tīraŋ, sammādiţţhi pārimaŋ tīraŋ; micchāsankappo orimaŋ tīraŋ, sammāsankappo pārimaŋ tīraŋ; micchāvācā orimaŋ tīraŋ, sammāvācā pārimaŋ tīraŋ; micchākammanto orimaŋ tīraŋ, sammākammanto pārimaŋ tīraŋ; micchā-ājīvo orimaŋ tīraŋ, sammā-ājīvo pārimaŋ tīraŋ; micchāvāyāmo orimaŋ tīraŋ, sammāvāyāmo pārimaŋ tīraŋ; micchāsati orimaŋ tīraŋ, sammāsati pārimaŋ tīraŋ; micchāsamādhi orimaŋ tīraŋ, sammāsamādhi pārimaŋ tīraŋ; micchāñāņaŋ orimaŋ tīraŋ, sammāñāņaŋ pārimaŋ tīraŋ; micchāvimutti orimaŋ tīraŋ, sammāvimutti pārimaŋ tīranti. Idaŋ kho, brāhmaņa, orimaŋ tīraŋ, idaŋ pārimaŋ tīranti.


‘Appakā te manussesu, ye janā pāragāmino;


Athāyaŋ itarā pajā, tīramevānudhāvati.


‘Ye ca kho sammadakkhāte, dhamme dhammānuvattino;


Te janā pāramessanti, maccudheyyaŋ suduttaraŋ.


‘Kaņhaŋ (p. 3.446) dhammaŋ vippahāya, sukkaŋ bhāvetha paņđito;


Okā anokamāgamma, viveke yattha dūramaŋ.


‘Tatrābhiratimiccheyya, hitvā kāme akiñcano;


Pariyodapeyya attānaŋ, cittaklesehi paņđito.


‘Yesaŋ sambodhiyangesu, sammā cittaŋ subhāvitaŋ.


Ādānapaţinissagge, anupādāya ye ratā.


Khīņāsavā jutimanto, te loke parinibbutā’ ti. Pañcamaŋ.

6. Orimatīrasuttaŋ
118. ‘Orimañca, bhikkhave, tīraŋ desessāmi pārimañca tīraŋ. Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Katamañca, bhikkhave, orimaŋ tīraŋ, katamañca pārimaŋ tīraŋ? Micchādiţţhi orimaŋ tīraŋ sammādiţţhi pārimaŋ tīraŋ …pe… micchāvimutti orimaŋ tīraŋ, sammāvimutti pārimaŋ tīraŋ. Idaŋ kho, bhikkhave, orimaŋ tīraŋ, idaŋ pārimaŋ tīranti.


‘Appakā te manussesu, ye janā pāragāmino;


Athāyaŋ itarā pajā, tīramevānudhāvati.


‘Ye ca kho sammadakkhāte, dhamme dhammānuvattino;


Te janā pāramessanti, maccudheyyaŋ suduttaraŋ.


‘Kaņhaŋ dhammaŋ vippahāya, sukkaŋ bhāvetha paņđito;


Okā anoka māgamma, viveke yattha dūramaŋ.


‘Tatrābhiratimiccheyya, hitvā kāme akiñcano;


Pariyodapeyya attānaŋ, cittaklesehi paņđito.


‘Yesaŋ sambodhiyangesu, sammā cittaŋ subhāvitaŋ;


Ādānapaţinissagge, anupādāya ye ratā.


Khīņāsavā jutimanto, te loke parinibbutā’ ti. Chaţţhaŋ.

7. Paţhamapaccorohaņīsuttaŋ
119. Tena (p. 3.447) kho pana samayena jāņussoņi brāhmaņo tadahuposathe sīsaŋnhāto navaŋ khomayugaŋ nivattho allakusamuţţhiŋ ādāya bhagavato avidūre ekamantaŋ ţhito hoti.

Addasā kho bhagavā jāņussoņiŋ brāhmaņaŋ tadahuposathe sīsaŋnhātaŋ navaŋ khomayugaŋ nivatthaŋ allakusamuţţhiŋ ādāya ekamantaŋ ţhitaŋ. Disvāna jāņussoņiŋ brāhmaņaŋ etadavoca– ‘kiŋ nu tvaŋ, brāhmaņa, tadahuposathe sīsaŋnhāto navaŋ khomayugaŋ nivattho allakusamuţţhiŋ ādāya ekamantaŋ ţhito Kiŋ nvajja brāhmaņakulassā’ ti? ‘Paccorohaņī, bho gotama, ajja brāhmaņakulassā’ ti .

‘Yathā kathaŋ pana, brāhmaņa, brāhmaņānaŋ paccorohaņī hotī’ ti? ‘Idha, bho gotama, brāhmaņā tadahuposathe sīsaŋnhātā navaŋ khomayugaŋ nivatthā allena gomayena pathaviŋ opuñjitvā haritehi kusehi pattharitvā antarā ca velaŋ antarā ca agyāgāraŋ seyyaŋ kappenti. Te taŋ rattiŋ tikkhattuŋ paccuţţhāya pañjalikā aggiŋ namassanti– “paccorohāma bhavantaŋ, paccorohāma bhavantan” ti. Bahukena ca sappitelanavanītena aggiŋ santappenti. Tassā ca rattiyā accayena paņītena khādanīyena bhojanīyena brāhmaņe santappenti. Evaŋ, bho gotama, brāhmaņānaŋ paccorohaņī hotī’ ti.

‘Aññathā kho, brāhmaņa, brāhmaņānaŋ paccorohaņī hoti, aññathā ca pana ariyassa vinaye paccorohaņī hotī’ ti. ‘Yathā kathaŋ pana, bho gotama, ariyassa vinaye paccorohaņī hoti? Sādhu me bhavaŋ gotamo tathā dhammaŋ desetu yathā ariyassa vinaye paccorohaņī hotī’ ti.

‘Tena (p. 3.448) hi, brāhmaņa, suņāhi, sādhukaŋ manasi karohi; bhāsissāmī’ ti. ‘Evaŋ, bho’ ti kho jāņussoņi brāhmaņo bhagavato paccassosi. Bhagavā etadavoca–

‘Idha brāhmaņa, ariyasāvako iti paţisañcikkhati– “micchādiţţhiyā kho pāpako vipāko diţţhe ceva dhamme abhisamparāyañcā” ti. So iti paţisankhāya micchādiţţhiŋ pajahati; micchādiţţhiyā paccorohati.

… Micchāsankappassa kho pāpako vipāko– diţţhe ceva dhamme abhisamparāyañcāti. So iti paţisankhāya micchāsankappaŋ pajahati; micchāsankappā paccorohati.

… Micchāvācāya kho pāpako vipāko– diţţhe ceva dhamme abhisamparāyañcāti. So iti paţisankhāya micchāvācaŋ pajahati; micchāvācāya paccorohati.

…Micchākammantassa kho pāpako vipāko– diţţhe ceva dhamme abhisamparāyañcāti. So iti paţisankhāya micchākammantaŋ pajahati; micchākammantā paccorohati.

…Micchā-ājīvassa kho pāpako vipāko– diţţhe ceva dhamme abhisamparāyañcāti. So iti paţisankhāya micchā-ājīvaŋ pajahati; micchā-ājīvā paccorohati.

…Micchāvāyāmassa kho pāpako vipāko– diţţhe ceva dhamme abhisamparāyañcāti. So iti paţisankhāya micchāvāyāmaŋ pajahati; micchāvāyāmā paccorohati.

…Micchāsatiyā kho pāpako vipāko– diţţhe ceva dhamme abhisamparāyañcāti. So iti paţisankhāya micchāsatiŋ pajahati; micchāsatiyā paccorohati.

…Micchāsamādhissa kho pāpako vipāko– diţţhe ceva dhamme abhisamparāyañcāti. So iti paţisankhāya micchāsamādhiŋ pajahati; micchāsamādhimhā paccorohati.

…Micchāñāņassa (p. 3.449) kho pāpako vipāko– diţţhe ceva dhamme abhisamparāyañcāti. So iti paţisankhāya micchāñāņaŋ pajahati; micchāñāņamhā paccorohati.

“Micchāvimuttiyā kho pāpako vipāko– diţţhe ceva dhamme abhisamparāyañcā” ti. So iti paţisankhāya micchāvimuttiŋ pajahati; micchāvimuttiyā paccorohati. Evaŋ kho, brāhmaņa, ariyassa vinaye paccorohaņī hotī’ ti.

‘Aññathā, bho gotama, brāhmaņānaŋ paccorohaņī, aññathā ca pana ariyassa vinaye paccorohaņī hoti. Imissā ca, bho gotama, ariyassa vinaye paccorohaņiyā brāhmaņānaŋ paccorohaņī kalaŋ nāgghati soļasiŋ. Abhikkantaŋ bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Sattamaŋ.

8. Dutiyapaccorohaņīsuttaŋ
120. ‘Ariyaŋ vo, bhikkhave, paccorohaņiŋ desessāmi. Taŋ suņātha… katamā ca, bhikkhave, ariyā paccorohaņī? Idha, bhikkhave, ariyasāvako iti paţisañcikkhati– “micchādiţţhiyā kho pāpako vipāko– diţţhe ceva dhamme abhisamparāyañcā” ti. So iti paţisankhāya micchādiţţhiŋ pajahati; micchādiţţhiyā paccorohati. Micchāsankappassa kho pāpako vipāko… micchāvācāya kho… micchākammantassa kho… micchā-ājīvassa kho… micchāvāyāmassa kho… micchāsatiyā kho… micchāsamādhissa kho… micchāñāņassa kho… micchāvimuttiyā kho pāpako vipāko– diţţhe ceva dhamme abhisamparāyañcāti. So iti paţisankhāya micchāvimuttiŋ pajahati; micchāvimuttiyā paccorohati. Ayaŋ vuccati, bhikkhave, ariyā paccorohaņī’ ti. Aţţhamaŋ.

9. Pubbangamasuttaŋ
121. ‘Sūriyassa, bhikkhave, udayato etaŋ pubbangamaŋ etaŋ pubbanimittaŋ, yadidaŋ– aruņuggaŋ. Evamevaŋ kho, bhikkhave, kusalānaŋ dhammānaŋ etaŋ pubbangamaŋ etaŋ pubbanimittaŋ, yadidaŋ– sammādiţţhi. Sammādiţţhikassa, bhikkhave, sammāsankappo pahoti, sammāsankappassa sammāvācā pahoti, sammākammanto (p. 3.450) pahoti, sammākammantassa sammā-ājīvo pahoti, sammā-ājīvassa sammāvāyāmo pahoti, sammāvāyāmassa sammāsati pahoti, sammāsatissa sammāsamādhi pahoti sammāsamādhissa sammāñāņaŋ pahoti, sammāñāņissa sammāvimutti pahotī’ ti. Navamaŋ.

10. Āsavakkhayasuttaŋ
122. ‘Dasayime, bhikkhave, dhammā bhāvitā bahulīkatā āsavānaŋ khayāya saŋvattanti. Katame dasa? Sammādiţţhi, sammāsankappo, sammāvācā, sammākammanto, sammā-ājīvo, sammāvāyāmo, sammāsati, sammāsamādhi, sammāñāņaŋ sammāvimutti – ime kho bhikkhave, dasa dhammā bhāvitā bahulīkatā āsavānaŋ khayāya saŋvattantī’ ti. Dasamaŋ.

Paccorohaņivaggo dutiyo.

Tassuddānaŋ–


Tayo adhammā ajito, sangāravo ca orimaŋ;


Dve ceva paccorohaņī, pubbangamaŋ āsavakkhayoti.

( 13) 3. Parisuddhavaggo

1. Paţhamasuttaŋ
123. ‘Dasayime bhikkhave, dhammā parisuddhā pariyodātā, nāññatra sugatavinayā. Katame dasa? Sammādiţţhi, sammāsankappo, sammāvācā, sammākammanto, sammā-ājīvo, sammāvāyāmo, sammāsati, sammāsamādhi, sammāñāņaŋ, sammāvimutti – ime kho, bhikkhave, dasa dhammā parisuddhā pariyodātā, nāññatra sugatavinayā’ ti. Paţhamaŋ.

2. Dutiyasuttaŋ
124. ‘Dasayime, bhikkhave, dhammā anuppannā uppajjanti, nāññatra sugatavinayā. Katame dasa? Sammādiţţhi …pe… sammāvimutti– ime kho, bhikkhave, dasa dhammā anuppannā uppajjanti, nāññatra sugatavinayā’ ti. Dutiyaŋ.

3. Tatiyasuttaŋ
125. ‘Dasayime (p. 3.451) bhikkhave, dhammā mahapphalā mahānisaŋsā, nāññatra sugatavinayā. Katame dasa? Sammādiţţhi …pe… sammāvimutti– ime kho bhikkhave, dasa dhammā mahapphalā mahānisaŋsā, nāññatra sugatavinayā’ ti. Tatiyaŋ.

4. Catutthasuttaŋ
126. ‘Dasayime, bhikkhave, dhammā rāgavinayapariyosānā honti dosavinayapariyosānā honti mohavinayapariyosānā honti, nāññatra sugatavinayā. Katame dasa? Sammādiţţhi …pe… sammāvimutti– ime kho, bhikkhave, dasa dhammā rāgavinayapariyosānā honti dosavinayapariyosānā honti mohavinayapariyosānā honti, nāññatra sugatavinayā’ ti. Catutthaŋ.

5. Pañcamasuttaŋ
127. ‘Dasayime, bhikkhave, dhammā ekantanibbidāya virāgāya nirodhāya upasamāya abhiññāya sambodhāya nibbānāya saŋvattanti, nāññatra sugatavinayā. Katame dasa? Sammādiţţhi …pe… sammāvimutti– ime kho, bhikkhave, dasa dhammā ekantanibbidāya virāgāya nirodhāya upasamāya abhiññāya sambodhāya nibbānāya saŋvattanti, nāññatra sugatavinayā’ ti. Pañcamaŋ.

6. Chaţţhasuttaŋ
128. ‘Dasayime, bhikkhave, dhammā bhāvitā bahulīkatā anuppannā uppajjanti, nāññatra sugatavinayā. Katame dasa? Sammādiţţhi …pe… sammāvimutti– ime kho, bhikkhave, dasa dhammā bhāvitā bahulīkatā anuppannā uppajjanti, nāññatra sugatavinayā’ ti. Chaţţhaŋ.

7. Sattamasuttaŋ
129. ‘Dasayime, bhikkhave, dhammā bhāvitā bahulīkatā mahapphalā honti mahānisaŋsā, nāññatra sugatavinayā. Katame dasa? Sammādiţţhi …pe… sammāvimutti– ime kho, bhikkhave, dasa dhammā bhāvitā bahulīkatā mahapphalā honti mahānisaŋsā, nāññatra sugatavinayā’ ti. Sattamaŋ.

8. Aţţhamasuttaŋ
130. ‘Dasayime (p. 3.452) bhikkhave, dhammā bhāvitā bahulīkatā rāgavinayapariyosānā honti dosavinayapariyosānā honti mohavinayapariyosānā honti, nāññatra sugatavinayā. Katame dasa? Sammādiţţhi …pe… sammāvimutti– ime kho, bhikkhave, dasa dhammā bhāvitā bahulīkatā rāgavinayapariyosānā honti dosavinayapariyosānā honti mohavinayapariyosānā honti, nāññatra sugatavinayā’ ti. Aţţhamaŋ.

9. Navamasuttaŋ
131. ‘Dasayime, bhikkhave, dhammā bhāvitā bahulīkatā ekantanibbidāya virāgāya nirodhāya upasamāya abhiññāya sambodhāya nibbānāya saŋvattanti, nāññatra sugatavinayā. Katame dasa? Sammādiţţhi …pe… sammāvimutti– ime kho, bhikkhave, dasa dhammā bhāvitā bahulīkatā ekantanibbidāya virāgāya nirodhāya upasamāya abhiññāya sambodhāya nibbānāya saŋvattanti, nāññatra sugatavinayā’ ti. Navamaŋ.

10. Dasamasuttaŋ
132. ‘Dasayime bhikkhave, micchattā. Katame dasa? Micchādiţţhi, micchāsankappo, micchāvācā, micchākammanto, micchā-ājīvo, micchāvāyāmo, micchāsati, micchāsamādhi, micchāñāņaŋ, micchāvimutti– ime kho, bhikkhave, dasa micchattā’ ti. Dasamaŋ.

11. Ekādasamasuttaŋ
133. ‘Dasayime, bhikkhave, sammattā. Katame dasa? Sammādiţţhi, sammāsankappo, sammāvācā, sammākammanto, sammā-ājīvo, sammāvāyāmo, sammāsati, sammāsamādhi, sammāñāņaŋ, sammāvimutti– ime kho bhikkhave, dasa sammattā’ ti. Ekādasamaŋ.

Parisuddhavaggo tatiyo.

( 14) 4. Sādhuvaggo

1. Sādhusuttaŋ
134. ‘Sādhuñca (p. 3.453) vo, bhikkhave, desessāmi asādhuñca. Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Katamañca, bhikkhave, asādhu? Micchādiţţhi, micchāsankappo, micchāvācā, micchākammanto, micchā-ājīvo, micchāvāyāmo, micchāsati, micchāsamādhi, micchāñāņaŋ, micchāvimutti– idaŋ vuccati, bhikkhave, asādhu. Katamañca, bhikkhave, sādhu? Sammādiţţhi sammāsankappo, sammāvācā sammākammanto, sammā-ājīvo, sammāvāyāmo, sammāsati, sammāsamādhi, sammāñāņaŋ, sammāvimutti– idaŋ vuccati, bhikkhave, sādhū’ ti. Paţhamaŋ.

2. Ariyadhammasuttaŋ
135. ‘Ariyadhammañca vo, bhikkhave, desessāmi anariyadhammañca. Taŋ suņātha …pe… katamo ca, bhikkhave, anariyo dhammo? Micchādiţţhi …pe… micchāvimutti– ayaŋ vuccati, bhikkhave, anariyo dhammo. Katamo ca, bhikkhave, ariyo dhammo? Sammādiţţhi …pe… sammāvimutti– ayaŋ vuccati, bhikkhave, ariyo dhammo’ ti. Dutiyaŋ.

3. Akusalasuttaŋ
136. ‘Akusalañca vo, bhikkhave, desessāmi kusalañca. Taŋ suņātha …pe… katamañca, bhikkhave, akusalaŋ? Micchādiţţhi …pe… micchāvimutti– idaŋ vuccati, bhikkhave akusalaŋ. Katamañca, bhikkhave, kusalaŋ? Sammādiţţhi …pe… sammāvimutti– idaŋ vuccati, bhikkhave, kusalan’ ti. Tatiyaŋ.

4. Atthasuttaŋ
137. ‘Atthañca vo, bhikkhave, desessāmi anatthañca. Taŋ suņātha …pe… katamo ca, bhikkhave, anattho? Micchādiţţhi …pe… micchāvimutti– ayaŋ vuccati, bhikkhave, anattho. Katamo ca, bhikkhave, attho? Sammādiţţhi …pe… sammāvimutti– ayaŋ vuccati, bhikkhave, attho’ ti. Catutthaŋ.

5. Dhammasuttaŋ
138. ‘Dhammañca (p. 3.454) vo, bhikkhave, desessāmi adhammañca. Taŋ suņātha …pe… katamo ca, bhikkhave, adhammo? Micchādiţţhi …pe… micchāvimutti– ayaŋ vuccati, bhikkhave, adhammo. Katamo ca, bhikkhave, dhammo? Sammādiţţhi …pe… sammāvimutti– ayaŋ vuccati, bhikkhave, dhammo’ ti. Pañcamaŋ.

6. Sāsavasuttaŋ
139. ‘Sāsavañca vo, bhikkhave, dhammaŋ desessāmi anāsavañca. Taŋ suņātha …pe… katamo ca, bhikkhave, sāsavo dhammo? Micchādiţţhi …pe… micchāvimutti– ayaŋ vuccati, bhikkhave, sāsavo dhammo. Katamo ca, bhikkhave, anāsavo dhammo? Sammādiţţhi …pe… sammāvimutti– ayaŋ vuccati, bhikkhave, anāsavo dhammo’ ti. Chaţţhaŋ.

7. Sāvajjasuttaŋ
140. ‘Sāvajjañca vo, bhikkhave, dhammaŋ desessāmi anavajjañca. Taŋ suņātha …pe… katamo ca, bhikkhave, sāvajjo dhammo? Micchādiţţhi …pe… micchāvimutti ayaŋ vuccati, bhikkhave, sāvajjo dhammo. Katamo ca, bhikkhave, anavajjo dhammo? Sammādiţţhi …pe… sammāvimutti– ayaŋ vuccati, bhikkhave, anavajjo dhammo’ ti. Sattamaŋ.

8. Tapanīyasuttaŋ
141. ‘Tapanīyañca vo, bhikkhave, dhammaŋ desessāmi atapanīyañca. Taŋ suņātha …pe… katamo ca, bhikkhave, tapanīyo dhammo? Micchādiţţhi …pe… micchāvimutti– ayaŋ vuccati, bhikkhave, tapanīyo dhammo. Katamo ca, bhikkhave, atapanīyo dhammo? Sammādiţţhi …pe… sammāvimutti – ayaŋ vuccati, bhikkhave, atapanīyo dhammo’ ti. Aţţhamaŋ.

9. Ācayagāmisuttaŋ
142. ‘Ācayagāmiñca vo, bhikkhave, dhammaŋ desessāmi apacayagāmiñca. Taŋ suņātha …pe… katamo ca, bhikkhave ācayagāmī dhammo? Micchādiţţhi …pe… micchāvimutti – ayaŋ vuccati, bhikkhave, ācayagāmī dhammo. Katamo ca, bhikkhave (p. 3.455) apacayagāmī dhammo? Sammādiţţhi …pe… sammāvimutti – ayaŋ vuccati, bhikkhave, apacayagāmī dhammo’ ti. Navamaŋ.

10. Dukkhudrayasuttaŋ
143. ‘Dukkhudrayañca vo, bhikkhave, dhammaŋ desessāmi sukhudrayañca. Taŋ suņātha …pe… katamo ca, bhikkhave, dukkhudrayo dhammo? Micchādiţţhi …pe… micchāvimutti– ayaŋ vuccati, bhikkhave, dukkhudrayo dhammo. Katamo ca, bhikkhave, sukhudrayo dhammo? Sammādiţţhi …pe… sammāvimutti– ayaŋ vuccati, bhikkhave, sukhudrayo dhammo’ ti. Dasamaŋ.

11. Dukkhavipākasuttaŋ
144. ‘Dukkhavipākañca vo, bhikkhave, dhammaŋ desessāmi sukhavipākañca. Taŋ suņātha …pe… katamo ca, bhikkhave, dukkhavipāko dhammo? Micchādiţţhi …pe… micchāvimutti– ayaŋ vuccati, bhikkhave, dukkhavipāko dhammo. Katamo ca, bhikkhave, sukhavipāko dhammo? Sammādiţţhi …pe… sammāvimutti– ayaŋ vuccati, bhikkhave, sukhavipāko dhammo’ ti. Ekādasamaŋ.

Sādhuvaggo catuttho.

( 15) 5. Ariyavaggo

1. Ariyamaggasuttaŋ
145. ‘Ariyamaggañca vo, bhikkhave, dhammaŋ desessāmi anariyamaggañca. Taŋ suņātha …pe… katamo ca, bhikkhave, anariyo maggo? Micchādiţţhi …pe… micchāvimutti– ayaŋ vuccati, bhikkhave, anariyo maggo. Katamo ca, bhikkhave, ariyo maggo? Sammādiţţhi …pe… sammāvimutti– ayaŋ vuccati, bhikkhave, ariyo maggo’ ti. Paţhamaŋ.

2. Kaņhamaggasuttaŋ
146. ‘Kaņhamaggañca vo, bhikkhave, dhammaŋ desessāmi sukkamaggañca. Taŋ suņātha …pe… katamo ca, bhikkhave, kaņhamaggo? Micchādiţţhi …pe… micchāvimutti– ayaŋ (p. 3.456) vuccati, bhikkhave, kaņhamaggo. Katamo ca, bhikkhave, sukkamaggo? Sammādiţţhi …pe… sammāvimutti– ayaŋ vuccati, bhikkhave, sukkamaggo’ ti. Dutiyaŋ.

3. Saddhammasuttaŋ
147. ‘Saddhammañca vo, bhikkhave, dhammaŋ desessāmi asaddhammañca. Taŋ suņātha …pe… katamo ca, bhikkhave, asaddhammo? Micchādiţţhi …pe… micchāvimutti– ayaŋ vuccati, bhikkhave, asaddhammo. Katamo ca, bhikkhave, saddhammo? Sammādiţţhi …pe… sammāvimutti– ayaŋ vuccati, bhikkhave, saddhammo’ ti. Tatiyaŋ.

4. Sappurisadhammasuttaŋ
148. ‘Sappurisadhammañca vo, bhikkhave, desessāmi asappurisadhammañca. Taŋ suņātha …pe… katamo ca, bhikkhave, asappurisadhammo? Micchādiţţhi …pe… micchāvimutti– ayaŋ vuccati, bhikkhave, asappurisadhammo. Katamo ca, bhikkhave, sappurisadhammo? Sammādiţţhi …pe… sammāvimutti– ayaŋ vuccati, bhikkhave, sappurisadhammo’ ti. Catutthaŋ.

5. Uppādetabbasuttaŋ
149. ‘Uppādetabbañca vo, bhikkhave, dhammaŋ desessāmi na uppādetabbañca. Taŋ suņātha …pe… katamo ca, bhikkhave, na uppādetabbo dhammo? Micchādiţţhi …pe… micchāvimutti– ayaŋ vuccati, bhikkhave, na uppādetabbo dhammo. Katamo ca, bhikkhave, uppādetabbo dhammo? Sammādiţţhi …pe… sammāvimutti– ayaŋ vuccati, bhikkhave, uppādetabbo dhammo’ ti. Pañcamaŋ.

6. Āsevitabbasuttaŋ
150. ‘Āsevitabbañca vo, bhikkhave, dhammaŋ desessāmi na āsevitabbañca. Taŋ suņātha …pe… katamo ca, bhikkhave, na āsevitabbo dhammo? Micchādiţţhi …pe… micchāvimutti– ayaŋ vuccati, bhikkhave, na āsevitabbo dhammo. Katamo ca, bhikkhave, āsevitabbo dhammo? Sammādiţţhi …pe… sammāvimutti– ayaŋ vuccati, bhikkhave, āsevitabbo dhammo’ ti. Chaţţhaŋ.

7. Bhāvetabbasuttaŋ
151. ‘Bhāvetabbañca (p. 3.457) vo, bhikkhave, dhammaŋ desessāmi na bhāvetabbañca Taŋ suņātha …pe… katamo ca, bhikkhave, na bhāvetabbo dhammo? Micchādiţţhi …pe… micchāvimutti– ayaŋ vuccati, bhikkhave, na bhāvetabbo dhammo. Katamo ca, bhikkhave, bhāvetabbo dhammo? Sammādiţţhi …pe… sammāvimutti– ayaŋ vuccati, bhikkhave, bhāvetabbo dhammo’ ti. Sattamaŋ.

8. Bahulīkātabbasuttaŋ
152. ‘Bahulīkātabbañca vo, bhikkhave, dhammaŋ desessāmi na bahulīkātabbañca. Taŋ suņātha …pe… katamo ca, bhikkhave, na bahulīkātabbo dhammo? Micchādiţţhi …pe… micchāvimutti– ayaŋ vuccati, bhikkhave, na bahulīkātabbo dhammo. Katamo ca, bhikkhave, bahulīkātabbo dhammo? Sammādiţţhi …pe… sammāvimutti– ayaŋ vuccati, bhikkhave, bahulīkātabbo dhammo’ ti. Aţţhamaŋ.

9. Anussaritabbasuttaŋ
153. ‘Anussaritabbañca vo, bhikkhave, dhammaŋ desessāmi na anussaritabbañca. Taŋ suņātha …pe… katamo ca, bhikkhave, na anussaritabbo dhammo? Micchādiţţhi …pe… micchāvimutti– ayaŋ vuccati, bhikkhave, na anussaritabbo dhammo. Katamo ca, bhikkhave, anussaritabbo dhammo? Sammādiţţhi …pe… sammāvimutti– ayaŋ vuccati, bhikkhave, anussaritabbo dhammo’ ti. Navamaŋ.

10. Sacchikātabbasuttaŋ
154. ‘Sacchikātabbañca vo, bhikkhave, dhammaŋ desessāmi na sacchikātabbañca. Taŋ suņātha …pe… katamo ca, bhikkhave, na sacchikātabbo dhammo? Micchādiţţhi …pe… micchāvimutti– ayaŋ vuccati, bhikkhave, na sacchikātabbo dhammo. Katamo ca, bhikkhave, sacchikātabbo dhammo? Sammādiţţhi …pe… sammāvimutti– ayaŋ vuccati, bhikkhave, sacchikātabbo dhammo’ ti. Dasamaŋ.

Ariyavaggo pañcamo.

Tatiyapaņņāsakaŋ samattaŋ.

4. Catutthapaņņāsakaŋ

( 16) 1. Puggalavaggo

1. Sevitabbasuttaŋ
155. ‘Dasahi (p. 3.458) bhikkhave, dhammehi samannāgato puggalo na sevitabbo. Katamehi dasahi? Micchādiţţhiko hoti, micchāsankappo hoti, micchāvāco hoti, micchākammanto hoti, micchā-ājīvo hoti, micchāvāyāmo hoti, micchāsati hoti, micchāsamādhi hoti, micchāñāņī hoti, micchāvimutti hoti– imehi kho, bhikkhave, dasahi dhammehi samannāgato puggalo na sevitabbo.

‘Dasahi, bhikkhave, dhammehi samannāgato puggalo sevitabbo. Katamehi dasahi? Sammādiţţhiko hoti, sammāsankappo hoti, sammāvāco hoti, sammākammanto hoti, sammā-ājīvo hoti, sammāvāyāmo hoti, sammāsati hoti, sammāsamādhi hoti, sammāñāņī hoti, sammāvimutti hoti– imehi kho, bhikkhave, dasahi dhammehi samannāgato puggalo sevitabbo’ ti.

2- 12. Bhajitabbādisuttāni

156-166. ‘Dasahi, bhikkhave, dhammehi samannāgato puggalo na bhajitabbo …pe… bhajitabbo …pe… na payirupāsitabbo… payirupāsitabbo …pe… na pujjo hoti… pujjo hoti …pe… na pāsaŋso hoti… pāsaŋso hoti …pe… agāravo hoti… sagāravo hoti …pe… appatisso hoti… sappatisso hoti …pe… na ārādhako hoti … ārādhako hoti …pe… na visujjhati… visujjhati …pe… mānaŋ nādhibhoti… mānaŋ adhibhoti …pe. paññāya na vađđhati… paññāya vađđhati …pe….

‘Bahuŋ apuññaŋ pasavati… bahuŋ puññaŋ pasavati. Katamehi dasahi? Sammādiţţhiko hoti, sammāsankappo hoti, sammāvāco hoti, sammākammanto hoti, sammā-ājīvo hoti, sammāvāyāmo hoti (p. 3.459) sammāsati hoti, sammāsamādhi hoti, sammāñāņī hoti, sammāvimutti hoti– imehi kho, bhikkhave, dasahi dhammehi samannāgato puggalo bahuŋ puññaŋ pasavatī’ ti.

Puggalavaggo paţhamo.

( 17) 2. Jāņussoņivaggo

1. Brāhmaņapaccorohaņīsuttaŋ
167. Tena kho pana samayena jāņussoņi brāhmaņo tadahuposathe sīsaŋnhāto navaŋ khomayugaŋ nivattho allakusamuţţhiŋ ādāya bhagavato avidūre ekamantaŋ ţhito hoti.

Addasā kho bhagavā jāņussoņiŋ brāhmaņaŋ tadahuposathe sīsaŋnhātaŋ navaŋ khomayugaŋ nivatthaŋ allakusamuţţhiŋ ādāya ekamantaŋ ţhitaŋ. Disvāna jāņussoņiŋ brāhmaņaŋ etadavoca– ‘kiŋ nu tvaŋ, brāhmaņa, tadahuposathe sīsaŋnhāto navaŋ khomayugaŋ nivattho allakusamuţţhiŋ ādāya ekamantaŋ ţhito? Kiŋ nvajja brāhmaņakulassā’ ti? ‘Paccorohaņī, bho gotama, ajja brāhmaņakulassā’ ti

‘Yathā kathaŋ pana, brāhmaņa, brāhmaņānaŋ paccorohaņī hotī’ ti? ‘Idha, bho gotama, brāhmaņā tadahuposathe sīsaŋnhātā navaŋ khomayugaŋ nivatthā allena gomayena pathaviŋ opuñjitvā haritehi kusehi pattharitvā antarā ca velaŋ antarā ca agyāgāraŋ seyyaŋ kappenti. Te taŋ rattiŋ tikkhattuŋ paccuţţhāya pañjalikā aggiŋ namassanti– “paccorohāma bhavantaŋ, paccorohāma bhavantan” ti. Bahukena ca sappitelanavanītena aggiŋ santappenti. Tassā ca rattiyā accayena paņītena khādanīyena bhojanīyena brāhmaņe santappenti. Evaŋ, bho gotama, brāhmaņānaŋ paccorohaņī hotī’ ti.

‘Aññathā kho, brāhmaņa, brāhmaņānaŋ paccorohaņī hoti, aññathā ca pana ariyassa vinaye paccorohaņī hotī’ ti. ‘Yathā kathaŋ (p. 3.460) pana, bho gotama, ariyassa vinaye paccorohaņī hoti? Sādhu me bhavaŋ gotamo tathā dhammaŋ desetu yathā ariyassa vinaye paccorohaņī hotī’ ti.

‘Tena hi, brāhmaņa, suņāhi, sādhukaŋ manasi karohi; bhāsissāmī’ ti. ‘Evaŋ, bho’ ti kho jāņussoņi brāhmaņo bhagavato paccassosi. Bhagavā etadavoca–

‘Idha, brāhmaņa, ariyasāvako iti paţisañcikkhati– “pāņātipātassa kho pāpako vipāko diţţhe ceva dhamme abhisamparāyañcā” ti. So iti paţisankhāya pāņātipātaŋ pajahati; pāņātipātā paccorohati.

…Adinnādānassa kho pāpako vipāko– diţţhe ceva dhamme abhisamparāyañcāti. So iti paţisankhāya adinnādānaŋ pajahati; adinnādānā paccorohati.

…Kāmesumicchācārassa kho pāpako vipāko– diţţhe ceva dhamme abhisamparāyañcāti. So iti paţisankhāya kāmesumicchācāraŋ pajahati; kāmesumicchācārā paccorohati.

…Musāvādassa kho pāpako vipāko– diţţhe ceva dhamme abhisamparāyañcāti. So iti paţisankhāya musāvādaŋ pajahati; musāvādā paccorohati.

..Pisuņāya vācāya kho pāpako vipāko– diţţhe ceva dhamme abhisamparāyañcāti. So iti paţisankhāya pisuņaŋ vācaŋ pajahati; pisuņāya vācāya paccorohati.

…Pharusāya vācāya kho pāpako vipāko– diţţhe ceva dhamme abhisamparāyañcāti. So iti paţisankhāya pharusaŋ vācaŋ pajahati; pharusāya vācāya paccorohati.

…Samphappalāpassa kho pāpako vipāko– diţţhe ceva dhamme abhisamparāyañcāti. So iti paţisankhāya samphappalāpaŋ pajahati; samphappalāpā paccorohati.

…Abhijjhāya (p. 3.461) kho pāpako vipāko– diţţhe ceva dhamme abhisamparāyañcāti. So iti paţisankhāya abhijjhaŋ pajahati; abhijjhāya paccorohati.

…Byāpādassa kho pāpako vipāko– diţţhe ceva dhamme abhisamparāyañcāti. So iti paţisankhāya byāpādaŋ pajahati; byāpādā paccorohati.

…Micchādiţţhiyā kho pāpako vipāko– diţţhe ceva dhamme abhisamparāyañcā” ti. So iti paţisankhāya micchādiţţhiŋ pajahati; micchādiţţhiyā paccorohati. Evaŋ kho, brāhmaņa, ariyassa vinaye paccorohaņī hotī’ ti.

‘Aññathā kho, bho gotama, brāhmaņānaŋ paccorohaņī hoti, aññathā ca pana ariyassa vinaye paccorohaņī hoti. Imissā, bho gotama, ariyassa vinaye paccorohaņiyā brāhmaņānaŋ paccorohaņī kalaŋ nāgghati soļasiŋ. Abhikkantaŋ, bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Paţhamaŋ.

2. Ariyapaccorohaņīsuttaŋ
168. ‘Ariyaŋ vo, bhikkhave, paccorohaņiŋ desessāmi. Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ Bhagavā etadavoca–

‘Katamā ca, bhikkhave, ariyā paccorohaņī? Idha bhikkhave, ariyasāvako iti paţisañcikkhati– “pāņātipātassa kho pāpako vipāko– diţţhe ceva dhamme abhisamparāyañcā” ti. So iti paţisankhāya pāņātipātaŋ pajahati; pāņātipātā paccorohati.

… “Adinnādānassa kho pāpako vipāko– diţţhe ceva dhamme abhisamparāyañcā” ti. So iti paţisankhāya adinnādānaŋ pajahati; adinnādānā paccorohati.

… “Kāmesumicchācārassa kho pāpako vipāko …pe… kāmesumicchācārā paccorohati.

… “Musāvādassa (p. 3.462) kho pāpako vipāko …pe… musāvādā paccorohati.

… “Pisuņāya vācāya kho pāpako vipāko …pe… pisuņāya vācāya paccorohati.

… “Pharusāya vācāya kho pāpako vipāko …pe… pharusāya vācāya paccorohati.

… “Samphappalāpassa kho pāpako vipāko …pe… samphappalāpā paccorohati.

… “Abhijjhāya kho pāpako vipāko …pe… abhijjhāya paccorohati.

… “Byāpādassa kho pāpako vipāko …pe… byāpādā paccorohati.

‘Katamā ca, bhikkhave, ariyā paccorohaņī? Idha, bhikkhave, ariyasāvako iti paţisañcikkhati– “micchādiţţhiyā kho pāpako vipāko diţţhe ceva dhamme abhisamparāyañcā” ti. So iti paţisankhāya micchādiţţhiŋ pajahati; micchādiţţhiyā paccorohati. Ayaŋ vuccati, bhikkhave, ariyā paccorohaņī’ ti. Dutiyaŋ.

3. Sangāravasuttaŋ
169. Atha kho sangāravo brāhmaņo yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho sangāravo brāhmaņo bhagavantaŋ etadavoca–

‘Kiŋ nu kho, bho gotama, orimaŋ tīraŋ, kiŋ pārimaŋ tīran’ ti? ‘Pāņātipāto kho, brāhmaņa, orimaŋ tīraŋ, pāņātipātā veramaņī pārimaŋ tīraŋ. Adinnādānaŋ kho, brāhmaņa, orimaŋ tīraŋ, adinnādānā veramaņī pārimaŋ tīraŋ. Kāmesumicchācāro orimaŋ tīraŋ, kāmesumicchācārā veramaņī pārimaŋ tīraŋ. Musāvādo orimaŋ tīraŋ, musāvādā veramaņī pārimaŋ tīraŋ. Pisuņā vācā orimaŋ tīraŋ, pisuņāya vācāya veramaņī pārimaŋ tīraŋ. Pharusā vācā orimaŋ tīraŋ, pharusāya vācāya veramaņī pārimaŋ tīraŋ. Samphappalāpo orimaŋ tīraŋ, samphappalāpā veramaņī pārimaŋ tīraŋ. Abhijjhā orimaŋ tīraŋ, anabhijjhā pārimaŋ tīraŋ. Byāpādo orimaŋ tīraŋ, abyāpādo pārimaŋ tīraŋ. Micchādiţţhi orimaŋ tīraŋ, sammādiţţhi pārimaŋ tīraŋ. Idaŋ kho, brāhmaņa, orimaŋ tīraŋ, idaŋ pārimaŋ tīranti.


‘Appakā (p. 3.463) te manussesu, ye janā pāragāmino.


Athāyaŋ itarā pajā, tīramevānudhāvati.


‘Ye ca kho sammadakkhāte, dhamme dhammānuvattino;


Te janā pāramessanti, maccudheyyaŋ suduttaraŋ.


‘Kaņhaŋ dhammaŋ vippahāya, sukkaŋ bhāvetha paņđito;


Okā anokamāgamma, viveke yattha dūramaŋ.


‘Tatrābhiratimiccheyya, hitvā kāme akiñcano;


Pariyodapeyya attānaŋ, cittaklesehi paņđito.


‘Yesaŋ sambodhiyangesu, sammā cittaŋ subhāvitaŋ;


Ādānapaţinissagge, anupādāya ye ratā.


Khīņāsavā jutimanto, te loke parinibbutā’ ti. Tatiyaŋ.

4. Orimasuttaŋ
170. ‘Orimañca, bhikkhave, tīraŋ desessāmi pārimañca tīraŋ. Taŋ suņātha …pe… katamañca, bhikkhave, orimaŋ tīraŋ, katamañca pārimaŋ tīraŋ? Pāņātipāto, bhikkhave, orimaŋ tīraŋ, pāņātipātā veramaņī pārimaŋ tīraŋ. Adinnādānaŋ orimaŋ tīraŋ, adinnādānā veramaņī pārimaŋ tīraŋ. Kāmesumicchācāro orimaŋ tīraŋ, kāmesumicchācārā veramaņī pārimaŋ tīraŋ. Musāvādo orimaŋ tīraŋ, musāvādā veramaņī pārimaŋ tīraŋ. Pisuņā vācā orimaŋ tīraŋ, pisuņāya vācāya veramaņī pārimaŋ tīraŋ. Pharusā vācā orimaŋ tīraŋ, pharusāya vācāya veramaņī pārimaŋ tīraŋ. Samphappalāpo orimaŋ tīraŋ, samphappalāpā veramaņī pārimaŋ tīraŋ. Abhijjhā orimaŋ tīraŋ, anabhijjhā pārimaŋ tīraŋ. Byāpādo orimaŋ tīraŋ, abyāpādo pārimaŋ tīraŋ. Micchādiţţhi orimaŋ tīraŋ, sammādiţţhi pārimaŋ tīraŋ. Idaŋ kho, bhikkhave, orimaŋ tīraŋ, idaŋ pārimaŋ tīranti.


‘Appakā te manussesu, ye janā pāragāmino.


Athāyaŋ itarā pajā, tīramevānudhāvati.


‘Ye ca kho sammadakkhāte, dhamme dhammānuvattino;


Te janā pāramessanti, maccudheyyaŋ suduttaraŋ.


‘Kaņhaŋ (p. 3.464) dhammaŋ vippahāya, sukkaŋ bhāvetha paņđito;


Okā anokamāgamma, viveke yattha dūramaŋ.


‘Tatrābhiratimiccheyya, hitvā kāme akiñcano;


Pariyodapeyya attānaŋ, cittaklesehi paņđito.


‘Yesaŋ sambodhiyangesu, sammā cittaŋ subhāvitaŋ;


Ādānapaţinissagge, anupādāya ye ratā.


Khīņāsavā jutimanto, te loke parinibbutā’ ti. Catutthaŋ.

5. Paţhama-adhammasuttaŋ
171. ‘Adhammo ca, bhikkhave, veditabbo anattho ca; dhammo ca veditabbo attho ca. Adhammañca viditvā anatthañca, dhammañca viditvā atthañca yathā dhammo yathā attho tathā paţipajjitabbaŋ.

‘Katamo ca, bhikkhave, adhammo ca anattho ca? Pāņātipāto, adinnādānaŋ, kāmesumicchācāro, musāvādo, pisuņā vācā, pharusā vācā, samphappalāpo, abhijjhā, byāpādo, micchādiţţhi – ayaŋ vuccati, bhikkhave, adhammo ca anattho ca.

‘Katamo ca, bhikkhave, dhammo ca attho ca? Pāņātipātā veramaņī, adinnādānā veramaņī, kāmesumicchācārā veramaņī, musāvādā veramaņī, pisuņāya vācāya veramaņī, pharusāya vācāya veramaņī, samphappalāpā veramaņī, anabhijjhā, abyāpādo, sammādiţţhi – ayaŋ vuccati, bhikkhave, dhammo ca attho ca.

‘“Adhammo ca, bhikkhave, veditabbo anattho ca; dhammo ca veditabbo attho ca. Adhammañca viditvā anatthañca, dhammañca viditvā atthañca yathā dhammo yathā attho tathā paţipajjitabban” ti, iti yaŋ taŋ vuttaŋ, idametaŋ paţicca vuttan’ ti. Pañcamaŋ.

6. Dutiya-adhammasuttaŋ
172. ‘Adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca, anatthañca viditvā atthañca yathā dhammo (p. 3.465) yathā attho tathā paţipajjitabban’ ti. Idamavoca bhagavā. Idaŋ vatvāna sugato uţţhāyāsanā vihāraŋ pāvisi.

Atha kho tesaŋ bhikkhūnaŋ acirapakkantassa bhagavato etadahosi – ‘idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabban” ti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyā’ ti?

Atha kho tesaŋ bhikkhūnaŋ etadahosi– ‘ayaŋ kho āyasmā mahākaccāno satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā mahākaccāno imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā mahākaccāno tenupasankameyyāma; upasankamitvā āyasmantaŋ mahākaccānaŋ etamatthaŋ puccheyyāma. Yathā no āyasmā mahākaccāno byākarissati tathā naŋ dhāressāmā’ ti.

Atha kho te bhikkhū yenāyasmā mahākaccāno tenupasankamiŋsu; upasankamitvā āyasmatā mahākaccānena saddhiŋ sammodiŋsu. Sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu. Ekamantaŋ nisinnā kho te bhikkhū āyasmantaŋ mahākaccānaŋ etadavocuŋ –

‘Idaŋ kho no, āvuso kaccāna, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho – “adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabban” ti.

‘Tesaŋ no, āvuso, amhākaŋ acirapakkantassa bhagavato etadahosi– “idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho – adhammo ca, bhikkhave …pe… tathā paţipajjitabbanti. Ko nu kho imassa bhagavatā sankhittena (p. 3.466) uddesassa uddiţţhassa vitthārena atthaŋ avibhattassa vitthārena atthaŋ vibhajeyyā” ti?

‘Tesaŋ no, āvuso, amhākaŋ etadahosi– “ayaŋ kho āyasmā mahākaccāno satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā mahākaccāno imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā mahākaccāno tenupasankameyyāma; upasankamitvā āyasmantaŋ mahākaccānaŋ etamatthaŋ paţipuccheyyāma. Yathā no āyasmā mahākaccāno byākarissati tathā naŋ dhāressāmā” ti. Vibhajatu āyasmā mahākaccāno’ ti.

‘Seyyathāpi, āvuso, puriso sāratthiko sāraŋ gavesī sārapariyesanaŋ caramāno mahato rukkhassa tiţţhato sāravato atikkammeva mūlaŋ atikkamma khandhaŋ sākhāpalāse sāraŋ pariyesitabbaŋ maññeyya. Evaŋsampadamidaŋ āyasmantānaŋ satthari sammukhībhūte taŋ bhagavantaŋ atisitvā amhe etamatthaŋ paţipucchitabbaŋ maññatha . So hāvuso, bhagavā jānaŋ jānāti passaŋ passati cakkhubhūto ñāņabhūto dhammabhūto brahmabhūto vattā pavattā atthassa ninnetā amatassa dātā dhammassāmī tathāgato. So ceva panetassa kālo ahosi yaŋ tumhe bhagavantaŋyeva upasankamitvā etamatthaŋ paţipuccheyyātha. Yathā vo bhagavā byākareyya tathā naŋ dhāreyyāthā’ ti.

‘Addhā, āvuso kaccāna, bhagavā jānaŋ jānāti passaŋ passati cakkhubhūto ñāņabhūto dhammabhūto brahmabhūto vattā pavattā atthassa ninnetā amatassa dātā dhammassāmī tathāgato. So ceva panetassa kālo ahosi yaŋ mayaŋ bhagavantaŋyeva upasankamitvā etamatthaŋ paţipuccheyyāma. Yathā no bhagavā byākareyya tathā naŋ dhāreyyāma. Api cāyasmā mahākaccāno satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā mahākaccāno imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Vibhajatāyasmā mahākaccāno agaruŋ karitvā’ ti.

‘Tena (p. 3.467) hāvuso, suņātha, sādhukaŋ manasi karotha; bhāsissāmī’ ti. ‘Evaŋ, āvuso’ ti kho te bhikkhū āyasmato mahākaccānassa paccassosuŋ. Athāyasmā mahākaccāno etadavoca–

‘Yaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “adhammo ca, bhikkhave, veditabbo …pe… tathā paţipajjitabban” ti.

‘Katamo, cāvuso, adhammo; katamo ca dhammo? Katamo ca anattho, katamo ca attho? ‘Pāņātipāto, āvuso, adhammo; pāņātipātā veramaņī dhammo; ye ca pāņātipātapaccayā aneke pāpakā akusalā dhammā sambhavanti, ayaŋ anattho; pāņātipātā veramaņipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Adinnādānaŋ, āvuso, adhammo; adinnādānā veramaņī dhammo; ye ca adinnādānapaccayā aneke pāpakā akusalā dhammā sambhavanti ayaŋ anattho; adinnādānā veramaņipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Kāmesumicchācāro, āvuso, adhammo; kāmesumicchācārā veramaņī dhammo; ye ca kāmesumicchācārapaccayā aneke pāpakā akusalā dhammā sambhavanti, ayaŋ anattho; kāmesumicchācārā veramaņipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Musāvādo, āvuso, adhammo; musāvādā veramaņī dhammo; ye ca musāvādapaccayā aneke pāpakā akusalā dhammā sambhavanti, ayaŋ anattho; musāvādā veramaņipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Pisuņā vācā, āvuso, adhammo; pisuņāya vācāya veramaņī dhammo; ye ca pisuņāvācāpaccayā aneke pāpakā akusalā dhammā sambhavanti, ayaŋ anattho; pisuņāya vācāya veramaņipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Pharusā (p. 3.468) vācā, āvuso, adhammo; pharusāya vācāya veramaņī dhammo; ye ca pharusāvācāpaccayā aneke pāpakā akusalā dhammā sambhavanti, ayaŋ anattho; pharusāya vācāya veramaņipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Samphappalāpo āvuso, adhammo; samphappalāpā veramaņī dhammo; ye ca samphappalāpapaccayā aneke pāpakā akusalā dhammā sambhavanti, ayaŋ anattho; samphappalāpā veramaņipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Abhijjhā, āvuso, adhammo; anabhijjhā dhammo; ye ca abhijjhāpaccayā aneke pāpakā akusalā dhammā sambhavanti, ayaŋ anattho; anabhijjhāpaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Byāpādo, āvuso, adhammo; abyāpādo dhammo; ye ca byāpādapaccayā aneke pāpakā akusalā dhammā sambhavanti, ayaŋ anattho; abyāpādapaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Micchādiţţhi, āvuso, adhammo; sammādiţţhi dhammo; ye ca micchādiţţhipaccayā aneke pāpakā akusalā dhammā sambhavanti, ayaŋ anattho; sammādiţţhipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘“Yaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– adhammo ca, bhikkhave, veditabbo …pe… tathā paţipajjitabban” ti. Imassa kho ahaŋ, āvuso, bhagavatā sankhittena uddesassa uddiţţhassa vitthārena atthaŋ avibhattassa evaŋ vitthārena atthaŋ ājānāmi. Ākankhamānā ca pana tumhe, āvuso, bhagavantaŋyeva upasankamitvā etamatthaŋ paţipuccheyyātha. Yathā no bhagavā byākaroti tathā naŋ dhāreyyāthā’ ti.

‘Evamāvuso’ ti kho te bhikkhū āyasmato mahākaccānassa bhāsitaŋ abhinanditvā anumoditvā uţţhāyāsanā yena bhagavā tenupasankamiŋsu (p. 3.469) upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho te bhikkhū bhagavantaŋ etadavocuŋ –

‘Yaŋ kho no, bhante, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “adhammo ca, bhikkhave, veditabbo …pe… tathā paţipajjitabban” ti.

‘Tesaŋ no, bhante, amhākaŋ acirapakkantassa bhagavato etadahosi– “idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho – “adhammo ca, bhikkhave, veditabbo …pe… tathā paţipajjitabban” ti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyā” ti?

‘Tesaŋ no, bhante, amhākaŋ etadahosi– “ayaŋ kho āyasmā mahākaccāno satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā mahākaccāno imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā mahākaccāno tenupasankameyyāma; upasankamitvā āyasmantaŋ mahākaccānaŋ etamatthaŋ paţipuccheyyāma. Yathā no āyasmā mahākaccāno byākarissati tathā naŋ dhāressāmā” ti.

‘Atha kho mayaŋ, bhante, yenāyasmā mahākaccāno tenupasankamimhā; upasankamitvā āyasmantaŋ mahākaccānaŋ etamatthaŋ apucchimhā. Tesaŋ no, bhante, āyasmatā mahākaccānena imehi akkharehi imehi padehi imehi byañjanehi attho suvibhatto’ ti.

‘Sādhu sādhu, bhikkhave! Paņđito, bhikkhave, mahākaccāno. Mahāpañño, bhikkhave, mahākaccāno. Maŋ cepi tumhe, bhikkhave, upasankamitvā etamatthaŋ paţipuccheyyātha, ahampi cetaŋ evamevaŋ byākareyyaŋ yathā taŋ mahākaccānena byākataŋ. Eso ceva tassa attho. Evañca naŋ dhāreyyāthā’ ti. Chaţţhaŋ.

7. Tatiya-adhammasuttaŋ
173. ‘Adhammo (p. 3.470) ca, bhikkhave, veditabbo dhammo ca; anattho ca veditabbo attho ca Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabbaŋ.

‘Katamo ca, bhikkhave, adhammo, katamo ca dhammo; katamo ca anattho, katamo ca attho? Pāņātipāto, bhikkhave, adhammo; pāņātipātā veramaņī dhammo; ye ca pāņātipātapaccayā aneke pāpakā akusalā dhammā sambhavanti, ayaŋ anattho; pāņātipātā veramaņipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘Adinnādānaŋ, bhikkhave, adhammo; adinnādānā veramaņī dhammo… kāmesumicchācāro, bhikkhave adhammo; kāmesumicchācārā veramaņī dhammo… musāvādo, bhikkhave, adhammo; musāvādā veramaņī dhammo… pisuņā vācā, bhikkhave, adhammo; pisuņāya vācāya veramaņī dhammo… pharusā vācā, bhikkhave, adhammo; pharusāya vācāya veramaņī dhammo… samphappalāpo, bhikkhave adhammo; samphappalāpā veramaņī dhammo… abhijjhā, bhikkhave, adhammo; anabhijjhā dhammo… byāpādo, bhikkhave, adhammo; abyāpādo dhammo….

‘Micchādiţţhi, bhikkhave, adhammo; sammādiţţhi dhammo; ye ca micchādiţţhipaccayā aneke pāpakā akusalā dhammā sambhavanti, ayaŋ anattho; sammādiţţhipaccayā ca aneke kusalā dhammā bhāvanāpāripūriŋ gacchanti, ayaŋ attho.

‘“Adhammo ca, bhikkhave, veditabbo dhammo ca; anattho ca veditabbo attho ca. Adhammañca viditvā dhammañca, anatthañca viditvā atthañca yathā dhammo yathā attho tathā paţipajjitabban” ti, iti yaŋ taŋ vuttaŋ, idametaŋ paţicca vuttan’ ti. Sattamaŋ.

8. Kammanidānasuttaŋ
174. ‘Pāņātipātampāhaŋ, bhikkhave, tividhaŋ vadāmi – lobhahetukampi, dosahetukampi, mohahetukampi.

‘Adinnādānampāhaŋ (p. 3.471) bhikkhave, tividhaŋ vadāmi– lobhahetukampi, dosahetukampi, mohahetukampi.

‘Kāmesumicchācārampāhaŋ, bhikkhave, tividhaŋ vadāmi– lobhahetukampi, dosahetukampi, mohahetukampi.

‘Musāvādampāhaŋ, bhikkhave, tividhaŋ vadāmi– lobhahetukampi, dosahetukampi, mohahetukampi.

‘Pisuņavācampāhaŋ, bhikkhave, tividhaŋ vadāmi– lobhahetukampi, dosahetukampi, mohahetukampi.

‘Pharusavācampāhaŋ, bhikkhave, tividhaŋ vadāmi– lobhahetukampi, dosahetukampi, mohahetukampi.

‘Samphappalāpampāhaŋ, bhikkhave, tividhaŋ vadāmi– lobhahetukampi, dosahetukampi, mohahetukampi.

‘Abhijjhampāhaŋ bhikkhave, tividhaŋ vadāmi– lobhahetukampi, dosahetukampi, mohahetukampi.

‘Byāpādampāhaŋ, bhikkhave, tividhaŋ vadāmi– lobhahetukampi, dosahetukampi, mohahetukampi.

‘Micchādiţţhimpāhaŋ, bhikkhave tividhaŋ vadāmi– lobhahetukampi, dosahetukampi, mohahetukampi. Iti kho, bhikkhave, lobho kammanidānasambhavo, doso kammanidānasambhavo, moho kammanidānasambhavo. Lobhakkhayā kammanidānasankhayo, dosakkhayā kammanidānasankhayo, mohakkhayā kammanidānasankhayo’ ti. Aţţhamaŋ.

9. Parikkamanasuttaŋ
175. ‘Saparikkamano ayaŋ, bhikkhave, dhammo, nāyaŋ dhammo aparikkamano. Kathañca, bhikkhave, saparikkamano ayaŋ dhammo, nāyaŋ dhammo aparikkamano? Pāņātipātissa, bhikkhave, pāņātipātā veramaņī parikkamanaŋ hoti. Adinnādāyissa, bhikkhave, adinnādānā veramaņī parikkamanaŋ hoti. Kāmesumicchācārissa, bhikkhave, kāmesumicchācārā veramaņī parikkamanaŋ hoti. Musāvādissa, bhikkhave, musāvādā veramaņī parikkamanaŋ hoti. Pisuņavācassa (p. 3.472) bhikkhave, pisuņāya vācāya veramaņī parikkamanaŋ hoti. Pharusavācassa, bhikkhave, pharusāya vācāya veramaņī parikkamanaŋ hoti. Samphappalāpissa, bhikkhave, samphappalāpā veramaņī parikkamanaŋ hoti. Abhijjhālussa, bhikkhave, anabhijjhā parikkamanaŋ hoti. Byāpannacittassa, bhikkhave, abyāpādo parikkamanaŋ hoti. Micchādiţţhissa, bhikkhave, sammādiţţhi parikkamanaŋ hoti. Evaŋ kho, bhikkhave, saparikkamano ayaŋ dhammo, nāyaŋ dhammo aparikkamano’ ti. Navamaŋ.

10. Cundasuttaŋ
176. Evaŋ me sutaŋ– ekaŋ samayaŋ bhagavā pāvāyaŋ viharati cundassa kammāraputtassa ambavane. Atha kho cundo kammāraputto yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho cundaŋ kammāraputtaŋ bhagavā etadavoca– ‘kassa no tvaŋ, cunda, soceyyāni rocesī’ ti? ‘Brāhmaņā, bhante, pacchābhūmakā kamaņđalukā sevālamālikā aggiparicārikā udakorohakā soceyyāni paññapenti; tesāhaŋ soceyyāni rocemī’ ti.

‘Yathā kathaŋ pana, cunda, brāhmaņā pacchābhūmakā kamaņđalukā sevālamālikā aggiparicārikā udakorohakā soceyyāni paññapentī’ ti? ‘Idha, bhante, brāhmaņā pacchābhūmakā kamaņđalukā sevālamālikā aggiparicārikā udakorohakā. Te sāvakaŋ evaŋ samādapenti– “ehi tvaŋ, ambho purisa, kālasseva uţţhahantova sayanamhā pathaviŋ āmaseyyāsi; no ce pathaviŋ āmaseyyāsi, allāni gomayāni āmaseyyāsi; no ce allāni gomayāni āmaseyyāsi, haritāni tiņāni āmaseyyāsi; no ce haritāni tiņāni āmaseyyāsi, aggiŋ paricareyyāsi; no ce aggiŋ paricareyyāsi, pañjaliko ādiccaŋ namasseyyāsi; no ce pañjaliko ādiccaŋ namasseyyāsi, sāyatatiyakaŋ udakaŋ oroheyyāsī” ti. Evaŋ kho, bhante, brāhmaņā pacchābhūmakā (p. 3.473) kamaņđalukā sevālamālikā aggiparicārikā udakorohakā soceyyāni paññapenti; tesāhaŋ soceyyāni rocemī’ ti.

‘Aññathā kho, cunda, brāhmaņā pacchābhūmakā kamaņđalukā sevālamālikā aggiparicārikā udakorohakā soceyyāni paññapenti, aññathā ca pana ariyassa vinaye soceyyaŋ hotī’ ti. ‘Yathā kathaŋ pana, bhante, ariyassa vinaye soceyyaŋ hoti? Sādhu me, bhante, bhagavā tathā dhammaŋ desetu yathā ariyassa vinaye soceyyaŋ hotī’ ti.

‘Tena hi, cunda, suņāhi, sādhukaŋ manasi karohi; bhāsissāmī’ ti. ‘Evaŋ, bhante’ ti kho cundo kammāraputto bhagavato paccassosi. Bhagavā etadavoca–

‘ tividhaŋ kho, cunda, kāyena asoceyyaŋ hoti; catubbidhaŋ vācāya asoceyyaŋ hoti; tividhaŋ manasā asoceyyaŋ hoti.

‘Kathañca, cunda, tividhaŋ kāyena asoceyyaŋ hoti? ‘Idha, cunda, ekacco pāņātipātī hoti luddo lohitapāņi hatapahate niviţţho adayāpanno sabbapāņabhūtesu .

‘Adinnādāyī hoti. Yaŋ taŋ parassa paravittūpakaraņaŋ gāmagataŋ vā araññagataŋ vā taŋ adinnaŋ theyyasankhātaŋ ādātā hoti.

‘Kāmesumicchācārī hoti. Yā tā māturakkhitā piturakkhitā mātāpiturakkhitā bhāturakkhitā bhaginirakkhitā ñātirakkhitā gottarakkhitā dhammarakkhitā sasāmikā saparidaņđā antamaso mālāguļaparikkhittāpi, tathārūpāsu cārittaŋ āpajjitā hoti. Evaŋ kho, cunda, tividhaŋ kāyena asoceyyaŋ hoti.

‘Kathañca cunda, catubbidhaŋ vācāya asoceyyaŋ hoti? Idha, cunda, ekacco musāvādī hoti. Sabhaggato vā parisaggato vā ñātimajjhagato vā pūgamajjhagato vā rājakulamajjhagato vā abhinīto sakkhipuţţho– “ehambho (p. 3.474) purisa, yaŋ jānāsi taŋ vadehī” ti, so ajānaŋ vā āha “jānāmī” ti, jānaŋ vā āha “na jānāmī” ti; apassaŋ vā āha “passāmī” ti, passaŋ vā āha “na passāmī” ti . Iti attahetu vā parahetu vā āmisakiñcikkhahetu vā sampajānamusā bhāsitā hoti.

‘Pisuņavāco hoti. Ito sutvā amutra akkhātā imesaŋ bhedāya, amutra vā sutvā imesaŋ akkhātā amūsaŋ bhedāya. Iti samaggānaŋ vā bhettā, bhinnānaŋ vā anuppadātā, vaggārāmo vaggarato vagganandī vaggakaraņiŋ vācaŋ bhāsitā hoti.

‘Pharusavāco hoti. Yā sā vācā aņđakā kakkasā parakaţukā parābhisajjanī kodhasāmantā asamādhisaŋvattanikā, tathārūpiŋ vācaŋ bhāsitā hoti.

‘Samphappalāpī hoti akālavādī abhūtavādī anatthavādī adhammavādī avinayavādī; anidhānavatiŋ vācaŋ bhāsitā hoti akālena anapadesaŋ apariyantavatiŋ anatthasaŋhitaŋ. Evaŋ kho, cunda, catubbidhaŋ vācāya asoceyyaŋ hoti.

‘Kathañca, cunda, tividhaŋ manasā asoceyyaŋ hoti? Idha, cunda, ekacco abhijjhālu hoti. Yaŋ taŋ parassa paravittūpakaraņaŋ taŋ abhijjhātā hoti– “aho vata yaŋ parassa taŋ mamassā” ti.

‘Byāpannacitto hoti paduţţhamanasankappo– “ime sattā haññantu vā bajjhantu vā ucchijjantu vā vinassantu vā mā vā ahesun” ti .

‘Micchādiţţhiko hoti viparītadassano– “natthi dinnaŋ, natthi yiţţhaŋ, natthi hutaŋ, natthi sukaţadukkaţānaŋ kammānaŋ phalaŋ vipāko, natthi ayaŋ loko, natthi paro loko, natthi mātā, natthi pitā, natthi sattā opapātikā, natthi loke samaņabrāhmaņā sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentī” ti. Evaŋ kho, cunda, manasā tividhaŋ asoceyyaŋ hoti.

‘Ime (p. 3.475) kho, cunda, dasa akusalakammapathā . Imehi kho, cunda, dasahi akusalehi kammapathehi samannāgato kālasseva uţţhahantova sayanamhā pathaviŋ cepi āmasati, asuciyeva hoti; no cepi pathaviŋ āmasati, asuciyeva hoti.

‘Allāni cepi gomayāni āmasati, asuciyeva hoti; no cepi allāni gomayāni āmasati, asuciyeva hoti.

‘Haritāni cepi tiņāni āmasati, asuciyeva hoti; no cepi haritāni tiņāni āmasati, asuciyeva hoti.

‘Aggiŋ cepi paricarati, asuciyeva hoti, no cepi aggiŋ paricarati, asuciyeva hoti.

‘Pañjaliko cepi ādiccaŋ namassati, asuciyeva hoti; no cepi pañjaliko ādiccaŋ namassati, asuciyeva hoti.

‘Sāyatatiyakaŋ cepi udakaŋ orohati, asuciyeva hoti; no cepi sāyatatiyakaŋ udakaŋ orohati, asuciyeva hoti. Taŋ kissa hetu? Ime, cunda, dasa akusalakammapathā asucīyeva honti asucikaraņā ca.

‘Imesaŋ pana, cunda, dasannaŋ akusalānaŋ kammapathānaŋ samannāgamanahetu nirayo paññāyati, tiracchānayoni paññāyati, pettivisayo paññāyati, yā vā panaññāpi kāci duggatiyo .

‘ tividhaŋ kho, cunda, kāyena soceyyaŋ hoti; catubbidhaŋ vācāya soceyyaŋ hoti; tividhaŋ manasā soceyyaŋ hoti.

‘Kathaŋ cunda, tividhaŋ kāyena soceyyaŋ hoti? Idha, cunda, ekacco pāņātipātaŋ pahāya pāņātipātā paţivirato hoti nihitadaņđo nihitasattho, lajjī dayāpanno, sabbapāņabhūtahitānukampī viharati.

‘Adinnādānaŋ (p. 3.476) pahāya, adinnādānā paţivirato hoti. Yaŋ taŋ parassa paravittūpakaraņaŋ gāmagataŋ vā araññagataŋ vā, na taŋ adinnaŋ theyyasankhātaŋ ādātā hoti.

‘Kāmesumicchācāraŋ pahāya, kāmesumicchācārā paţivirato hoti yā tā māturakkhitā piturakkhitā mātāpiturakkhitā bhāturakkhitā bhaginirakkhitā ñātirakkhitā gottarakkhitā dhammarakkhitā sasāmikā saparidaņđā antamaso mālāguļaparikkhittāpi, tathārūpāsu na cārittaŋ āpajjitā hoti. Evaŋ kho, cunda, tividhaŋ kāyena soceyyaŋ hoti.

‘Kathañca, cunda, catubbidhaŋ vācāya soceyyaŋ hoti? Idha, cunda, ekacco musāvādaŋ pahāya musāvādā paţivirato hoti. Sabhaggato vā parisaggato vā ñātimajjhagato vā pūgamajjhagato vā rājakulamajjhagato vā abhinīto sakkhipuţţho– “ehambho purisa, yaŋ jānāsi taŋ vadehī” ti, so ajānaŋ vā āha “na jānāmī” ti, jānaŋ vā āha “jānāmī” ti, apassaŋ vā āha “na passāmī” ti, passaŋ vā āha “passāmī” ti. Iti attahetu vā parahetu vā āmisakiñcikkhahetu vā na sampajānamusā bhāsitā hoti.

‘Pisuņaŋ vācaŋ pahāya, pisuņāya vācāya paţivirato hoti– na ito sutvā amutra akkhātā imesaŋ bhedāya, na amutra vā sutvā imesaŋ akkhātā amūsaŋ bhedāya. Iti bhinnānaŋ vā sandhātā sahitānaŋ vā anuppadātā samaggārāmo samaggarato samagganandī samaggakaraņiŋ vācaŋ bhāsitā hoti.

‘Pharusaŋ vācaŋ pahāya, pharusāya vācāya paţivirato hoti. Yā sā vācā nelā kaņņasukhā pemanīyā hadayangamā porī bahujanakantā bahujanamanāpā, tathārūpiŋ vācaŋ bhāsitā hoti.

‘Samphappalāpaŋ pahāya, samphappalāpā paţivirato hoti kālavādī bhūtavādī atthavādī dhammavādī vinayavādī; nidhānavatiŋ vācaŋ bhāsitā hoti kālena sāpadesaŋ pariyantavatiŋ atthasaŋhitaŋ. Evaŋ kho, cunda catubbidhaŋ vācāya soceyyaŋ hoti.

‘Kathañca (p. 3.477) cunda, tividhaŋ manasā soceyyaŋ hoti? Idha, cunda, ekacco anabhijjhālu hoti. Yaŋ taŋ parassa paravittūpakaraņaŋ taŋ anabhijjhitā hoti– “aho vata yaŋ parassa taŋ mamassā” ti.

‘Abyāpannacitto hoti appaduţţhamanasankappo– “ime sattā averā hontu abyāpajjā, anīghā sukhī attānaŋ pariharantū” ti.

‘Sammādiţţhiko hoti aviparītadassano – “atthi dinnaŋ, atthi yiţţhaŋ, atthi hutaŋ, atthi sukaţadukkaţānaŋ kammānaŋ phalaŋ vipāko, atthi ayaŋ loko, atthi paro loko, atthi mātā, atthi pitā, atthi sattā opapātikā, atthi loke samaņabrāhmaņā sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentī” ti. Evaŋ kho, cunda, tividhaŋ manasā soceyyaŋ hoti.

‘Ime kho, cunda, dasa kusalakammapathā. Imehi kho, cunda, dasahi kusalehi kammapathehi samannāgato kālasseva uţţhahantova sayanamhā pathaviŋ cepi āmasati, suciyeva hoti; no cepi pathaviŋ āmasati, suciyeva hoti.

‘Allāni cepi gomayāni āmasati, suciyeva hoti; no cepi allāni gomayāni āmasati, suciyeva hoti.

‘Haritāni cepi tiņāni āmasati, suciyeva hoti; no cepi haritāni tiņāni āmasati, suciyeva hoti.

‘Aggiŋ cepi paricarati, suciyeva hoti; no cepi aggiŋ paricarati, suciyeva hoti.

‘Pañjaliko cepi ādiccaŋ namassati, suciyeva hoti; no cepi pañjaliko ādiccaŋ namassati suciyeva hoti.

‘Sāyatatiyakaŋ cepi udakaŋ orohati, suciyeva hoti; no cepi sāyatatiyakaŋ udakaŋ orohati, suciyeva hoti. Taŋ kissa hetu? Ime, cunda, dasa kusalakammapathā sucīyeva honti sucikaraņā ca.

‘Imesaŋ (p. 3.478) pana, cunda, dasannaŋ kusalānaŋ kammapathānaŋ samannāgamanahetu devā paññāyanti, manussā paññāyanti, yā vā panaññāpi kāci sugatiyo’ ti .

Evaŋ vutte cundo kammāraputto bhagavantaŋ etadavoca– ‘abhikkantaŋ, bhante …pe… upāsakaŋ maŋ, bhante, bhagavā dhāretu ajjatagge pāņupetaŋ saraņaŋ gatan’ ti. Dasamaŋ.

11. Jāņussoņisuttaŋ
177. Atha kho jāņussoņi brāhmaņo yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho jāņussoņi brāhmaņo bhagavantaŋ etadavoca–

‘Mayamassu, bho gotama, brāhmaņā nāma. Dānāni dema, saddhāni karoma– “idaŋ dānaŋ petānaŋ ñātisālohitānaŋ upakappatu, idaŋ dānaŋ petā ñātisālohitā paribhuñjantū” ti. Kacci taŋ, bho gotama, dānaŋ petānaŋ ñātisālohitānaŋ upakappati; kacci te petā ñātisālohitā taŋ dānaŋ paribhuñjantī’ ti? ‘Ṭhāne kho, brāhmaņa, upakappati, no aţţhāne’ ti.

‘Katamaŋ pana, bho gotama, ţhānaŋ, katamaŋ aţţhānan’ ti? ‘Idha, brāhmaņa, ekacco pāņātipātī hoti, adinnādāyī hoti, kāmesumicchācārī hoti, musāvādī hoti, pisuņavāco hoti, pharusavāco hoti, samphappalāpī hoti, abhijjhālu hoti, byāpannacitto hoti, micchādiţţhiko hoti. So kāyassa bhedā paraŋ maraņā nirayaŋ upapajjati. Yo nerayikānaŋ sattānaŋ āhāro, tena so tattha yāpeti, tena so tattha tiţţhati. Idampi kho, brāhmaņa, aţţhānaŋ yattha ţhitassa taŋ dānaŋ na upakappati.

‘Idha pana, brāhmaņa, ekacco pāņātipātī …pe… micchādiţţhiko hoti. So kāyassa bhedā paraŋ maraņā tiracchānayoniŋ upapajjati. Yo tiracchānayonikānaŋ sattānaŋ āhāro, tena so tattha yāpeti, tena (p. 3.479) so tattha tiţţhati. Idampi kho, brāhmaņa, aţţhānaŋ yattha ţhitassa taŋ dānaŋ na upakappati.

‘Idha pana, brāhmaņa, ekacco pāņātipātā paţivirato hoti, adinnādānā paţivirato hoti, kāmesumicchācārā paţivirato hoti, musāvādā paţivirato hoti, pisuņāya vācāya paţivirato hoti, pharusāya vācāya paţivirato hoti, samphappalāpā paţivirato hoti, anabhijjhālu hoti, abyāpannacitto hoti, sammādiţţhiko hoti. So kāyassa bhedā paraŋ maraņā manussānaŋ sahabyataŋ upapajjati. Yo manussānaŋ āhāro, tena so tattha yāpeti, tena so tattha tiţţhati. Idampi kho, brāhmaņa, aţţhānaŋ yattha ţhitassa taŋ dānaŋ na upakappati.

‘Idha pana, brāhmaņa, ekacco pāņātipātā paţivirato hoti …pe… sammādiţţhiko hoti. So kāyassa bhedā paraŋ maraņā devānaŋ sahabyataŋ upapajjati. Yo devānaŋ āhāro, tena so tattha yāpeti, tena so tattha tiţţhati. Idampi, brāhmaņa, aţţhānaŋ yattha ţhitassa taŋ dānaŋ upakappati.

‘Idha pana, brāhmaņa, ekacco pāņātipātī hoti …pe… micchādiţţhiko hoti. So kāyassa bhedā paraŋ maraņā pettivisayaŋ upapajjati. Yo pettivesayikānaŋ sattānaŋ āhāro, tena so tattha yāpeti, tena so tattha tiţţhati, yaŋ vā panassa ito anuppavecchanti mittāmaccā vā ñātisālohitā vā, tena so tattha yāpeti, tena so tattha tiţţhati. Idaŋ kho, brāhmaņa, ţhānaŋ yattha ţhitassa taŋ dānaŋ upakappatī’ ti.

‘Sace pana, bho gotama, so peto ñātisālohito taŋ ţhānaŋ anupapanno hoti, ko taŋ dānaŋ paribhuñjatī’ ti? ‘Aññepissa, brāhmaņa, petā ñātisālohitā taŋ ţhānaŋ upapannā honti, te taŋ dānaŋ paribhuñjantī’ ti.

‘Sace pana, bho gotama, so ceva peto ñātisālohito taŋ ţhānaŋ anupapanno hoti aññepissa ñātisālohitā petā taŋ (p. 3.480) ţhānaŋ anupapannā honti, ko taŋ dānaŋ paribhuñjatī’ ti? ‘Aţţhānaŋ kho etaŋ, brāhmaņa, anavakāso yaŋ taŋ ţhānaŋ vivittaŋ assa iminā dīghena addhunā yadidaŋ petehi ñātisālohitehi. Api ca, brāhmaņa, dāyakopi anipphalo’ ti.

‘Aţţhānepi bhavaŋ gotamo parikappaŋ vadatī’ ti? ‘Aţţhānepi kho ahaŋ, brāhmaņa, parikappaŋ vadāmi. Idha, brāhmaņa, ekacco pāņātipātī hoti, adinnādāyī hoti, kāmesumicchācārī hoti, musāvādī hoti, pisuņavāco hoti, pharusavāco hoti, samphappalāpī hoti, abhijjhālu hoti, byāpannacitto hoti, micchādiţţhiko hoti; so dātā hoti samaņassa vā brāhmaņassa vā annaŋ pānaŋ vatthaŋ yānaŋ mālāgandhavilepanaŋ seyyāvasathapadīpeyyaŋ. So kāyassa bhedā paraŋ maraņā hatthīnaŋ sahabyataŋ upapajjati. So tattha lābhī hoti annassa pānassa mālānānālankārassa .

‘Yaŋ kho, brāhmaņa, idha pāņātipātī adinnādāyī kāmesumicchācārī musāvādī pisuņavāco pharusavāco samphappalāpī abhijjhālu byāpannacitto micchādiţţhiko, tena so kāyassa bhedā paraŋ maraņā hatthīnaŋ sahabyataŋ upapajjati. Yañca kho so dātā hoti samaņassa vā brāhmaņassa vā annaŋ pānaŋ vatthaŋ yānaŋ mālāgandhavilepanaŋ seyyāvasathapadīpeyyaŋ, tena so tattha lābhī hoti annassa pānassa mālānānālankārassa.

‘Idha pana, brāhmaņa, ekacco pāņātipātī hoti …pe… micchādiţţhiko hoti. So dātā hoti samaņassa vā brāhmaņassa vā annaŋ pānaŋ vatthaŋ yānaŋ mālāgandhavilepanaŋ seyyāvasathapadīpeyyaŋ. So kāyassa bhedā paraŋ maraņā assānaŋ sahabyataŋ upapajjati …pe… gunnaŋ sahabyataŋ upapajjati …pe… kukkurānaŋ sahabyataŋ upapajjati . So tattha lābhī hoti annassa pānassa mālānānālankārassa.

‘Yaŋ (p. 3.481) kho, brāhmaņa, idha pāņātipātī …pe. … micchādiţţhiko, tena so kāyassa bhedā paraŋ maraņā kukkurānaŋ sahabyataŋ upapajjati. Yañca kho so dātā hoti samaņassa vā brāhmaņassa vā annaŋ pānaŋ vatthaŋ yānaŋ mālāgandhavilepanaŋ seyyāvasathapadīpeyyaŋ, tena so tattha lābhī hoti annassa pānassa mālānānālankārassa.

‘Idha pana, brāhmaņa, ekacco pāņātipātā paţivirato hoti …pe… sammādiţţhiko hoti. So dātā hoti samaņassa vā brāhmaņassa vā annaŋ pānaŋ vatthaŋ yānaŋ mālāgandhavilepanaŋ seyyāvasathapadīpeyyaŋ. So kāyassa bhedā paraŋ maraņā manussānaŋ sahabyataŋ upapajjati. So tattha lābhī hoti mānusakānaŋ pañcannaŋ kāmaguņānaŋ.

‘Yaŋ kho, brāhmaņa, idha pāņātipātā paţivirato hoti …pe… sammādiţţhiko, tena so kāyassa bhedā paraŋ maraņā manussānaŋ sahabyataŋ upapajjati. Yañca kho so dātā hoti samaņassa vā brāhmaņassa vā annaŋ pānaŋ vatthaŋ yānaŋ mālāgandhavilepanaŋ seyyāvasathapadīpeyyaŋ, tena so tattha lābhī hoti mānusakānaŋ pañcannaŋ kāmaguņānaŋ.

‘Idha pana, brāhmaņa ekacco pāņātipātā paţivirato hoti …pe… sammādiţţhiko hoti. So dātā hoti samaņassa vā brāhmaņassa vā annaŋ pānaŋ vatthaŋ yānaŋ mālāgandhavilepanaŋ seyyāvasathapadīpeyyaŋ. So kāyassa bhedā paraŋ maraņā devānaŋ sahabyataŋ upapajjati. So tattha lābhī hoti dibbānaŋ pañcannaŋ kāmaguņānaŋ.

‘Yaŋ kho, brāhmaņa, idha pāņātipātā paţivirato hoti …pe… sammādiţţhiko, tena so kāyassa bhedā paraŋ maraņā devānaŋ sahabyataŋ upapajjati. Yañca kho so dātā hoti samaņassa vā brāhmaņassa vā annaŋ pānaŋ vatthaŋ yānaŋ mālāgandhavilepanaŋ seyyāvasathapadīpeyyaŋ, tena so tattha lābhī hoti dibbānaŋ pañcannaŋ kāmaguņānaŋ. Api ca, brāhmaņa, dāyakopi anipphalo’ ti.

‘Acchariyaŋ, bho gotama, abbhutaŋ, bho gotama! Yāvañcidaŋ, bho gotama, alameva dānāni dātuŋ, alaŋ saddhāni kātuŋ, yatra hi nāma dāyakopi (p. 3.482) anipphalo’ ti. ‘Evametaŋ, brāhmaņa, dāyakopi hi, brāhmaņa, anipphalo’ ti.

‘Abhikkantaŋ, bho gotama, abhikkantaŋ, bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Ekādasamaŋ.

Jāņussoņivaggo dutiyo.

( 18) 3. Sādhuvaggo

1. Sādhusuttaŋ
178. ‘Sādhuñca vo, bhikkhave, desessāmi asādhuñca. Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Katamañca, bhikkhave, asādhu? Pāņātipāto, adinnādānaŋ, kāmesumicchācāro, musāvādo, pisuņā vācā, pharusā vācā, samphappalāpo, abhijjhā, byāpādo, micchādiţţhi– idaŋ vuccati, bhikkhave, asādhu.

‘Katamañca, bhikkhave, sādhu? Pāņātipātā veramaņī, adinnādānā veramaņī, kāmesumicchācārā veramaņī, musāvādā veramaņī, pisuņāya vācāya veramaņī, pharusāya vācāya veramaņī, samphappalāpā veramaņī, anabhijjhā, abyāpādo, sammādiţţhi– idaŋ vuccati, bhikkhave, sādhū’ ti. Paţhamaŋ.

2. Ariyadhammasuttaŋ
179. ‘Ariyadhammañca vo, bhikkhave, desessāmi anariyadhammañca. Taŋ suņātha …pe… katamo ca, bhikkhave, anariyo dhammo? Pāņātipāto …pe… micchādiţţhi– ayaŋ vuccati, bhikkhave, anariyo dhammo.

‘Katamo ca, bhikkhave, ariyo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, ariyo dhammo’ ti. Dutiyaŋ.

3. Kusalasuttaŋ
180. ‘Kusalañca (p. 3.483) vo, bhikkhave, desessāmi akusalañca. Taŋ suņātha …pe… katamañca, bhikkhave, akusalaŋ? Pāņātipāto …pe… micchādiţţhi– idaŋ vuccati, bhikkhave, akusalaŋ.

‘Katamañca bhikkhave, kusalaŋ? Pāņātipātā veramaņī …pe… sammādiţţhi– idaŋ vuccati, bhikkhave, kusalan’ ti. Tatiyaŋ.

4. Atthasuttaŋ
181. ‘Atthañca vo, bhikkhave, desessāmi anatthañca. Taŋ suņātha …pe… katamo ca, bhikkhave, anattho? Pāņātipāto …pe… micchādiţţhi– ayaŋ vuccati, bhikkhave, anattho.

‘Katamo ca, bhikkhave, attho? Pāņātipātā veramaņī …pe… sammādiţţhi– ayaŋ vuccati, bhikkhave, attho’ ti. Catutthaŋ.

5. Dhammasuttaŋ
182. ‘Dhammañca vo, bhikkhave, desessāmi adhammañca. Taŋ suņātha …pe… katamo ca, bhikkhave, adhammo? Pāņātipāto …pe… micchādiţţhi– ayaŋ vuccati, bhikkhave, adhammo.

‘Katamo ca, bhikkhave, dhammo? Pāņātipātā veramaņī …pe… sammādiţţhi– ayaŋ vuccati, bhikkhave, dhammo’ ti. Pañcamaŋ.

6. Āsavasuttaŋ
183. ‘Sāsavañca vo, bhikkhave, dhammaŋ desessāmi anāsavañca. Taŋ suņātha …pe… katamo ca, bhikkhave, sāsavo dhammo? Pāņātipāto …pe… micchādiţţhi– ayaŋ vuccati, bhikkhave, sāsavo dhammo.

‘Katamo ca, bhikkhave, anāsavo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, anāsavo dhammo’ ti. Chaţţhaŋ.

7. Vajjasuttaŋ
184. ‘Sāvajjañca (p. 3.484) vo, bhikkhave, dhammaŋ desessāmi anavajjañca. Taŋ suņātha …pe… katamo ca, bhikkhave, sāvajjo dhammo? Pāņātipāto …pe… micchādiţţhi– ayaŋ vuccati, bhikkhave, sāvajjo dhammo.

‘Katamo ca, bhikkhave, anavajjo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, anavajjo dhammo’ ti. Sattamaŋ.

8. Tapanīyasuttaŋ
185. ‘Tapanīyañca vo, bhikkhave, dhammaŋ desessāmi atapanīyañca. Taŋ suņātha …pe… katamo ca, bhikkhave, tapanīyo dhammo? Pāņātipāto …pe… micchādiţţhi– ayaŋ vuccati, bhikkhave, tapanīyo dhammo.

‘Katamo ca, bhikkhave, atapanīyo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, atapanīyo dhammo’ ti. Aţţhamaŋ.

9. Ācayagāmisuttaŋ
186. ‘Ācayagāmiñca vo, bhikkhave, dhammaŋ desessāmi apacayagāmiñca. Taŋ suņātha …pe… katamo ca, bhikkhave, ācayagāmī dhammo? Pāņātipāto …pe… micchādiţţhi – ayaŋ vuccati, bhikkhave, ācayagāmī dhammo.

‘Katamo ca, bhikkhave, apacayagāmī dhammo? Pāņātipātā veramaņī …pe… sammādiţţhi– ayaŋ vuccati, bhikkhave, apacayagāmī dhammo’ ti. Navamaŋ.

10. Dukkhudrayasuttaŋ
187. ‘Dukkhudrayañca vo, bhikkhave, dhammaŋ desessāmi sukhudrayañca. Taŋ suņātha …pe… katamo ca, bhikkhave, dukkhudrayo dhammo? Pāņātipāto …pe… micchādiţţhi– ayaŋ vuccati, bhikkhave, dukkhudrayo dhammo.

‘Katamo ca, bhikkhave, sukhudrayo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, sukhudrayo dhammo’ ti. Dasamaŋ.

11. Vipākasuttaŋ
188. ‘Dukkhavipākañca (p. 3.485) vo, bhikkhave, dhammaŋ desessāmi sukhavipākañca. Taŋ suņātha …pe… katamo ca, bhikkhave, dukkhavipāko dhammo? Pāņātipāto …pe… micchādiţţhi – ayaŋ vuccati, bhikkhave, dukkhavipāko dhammo.

‘Katamo ca, bhikkhave, sukhavipāko dhammo? Pāņātipātā veramaņī …pe… sammādiţţhi– ayaŋ vuccati, bhikkhave, sukhavipāko dhammo’ ti. Ekādasamaŋ.

Sādhuvaggo tatiyo.

( 19) 4. Ariyamaggavaggo

1. Ariyamaggasuttaŋ
189. ‘Ariyamaggañca vo, bhikkhave, desessāmi anariyamaggañca. Taŋ suņātha …pe… katamo ca, bhikkhave, anariyo maggo? Pāņātipāto …pe… micchādiţţhi – ayaŋ vuccati, bhikkhave, anariyo maggo.

‘Katamo ca bhikkhave, ariyo maggo? Pāņātipātā veramaņī …pe… sammādiţţhi– ayaŋ vuccati, bhikkhave, ariyo maggo’ ti. Paţhamaŋ.

2. Kaņhamaggasuttaŋ
190. ‘Kaņhamaggañca vo, bhikkhave, desessāmi sukkamaggañca. Taŋ suņātha …pe… katamo ca, bhikkhave, kaņho maggo? Pāņātipāto …pe… micchādiţţhi– ayaŋ vuccati, bhikkhave, kaņho maggo.

‘Katamo ca, bhikkhave, sukko maggo? Pāņātipātā veramaņī …pe… sammādiţţhi– ayaŋ vuccati, bhikkhave, sukko maggo’ ti. Dutiyaŋ.

3. Saddhammasuttaŋ
191. ‘Saddhammañca vo, bhikkhave, desessāmi asaddhammañca. Taŋ suņātha …pe… katamo ca, bhikkhave, asaddhammo? Pāņātipāto …pe… micchādiţţhi– ayaŋ vuccati, bhikkhave, asaddhammo.

‘Katamo (p. 3.486) ca, bhikkhave, saddhammo? Pāņātipātā veramaņī …pe… sammādiţţhi– ayaŋ vuccati, bhikkhave, saddhammo’ ti. Tatiyaŋ.

4. Sappurisadhammasuttaŋ
192. ‘Sappurisadhammañca vo, bhikkhave, desessāmi asappurisadhammañca. Taŋ suņātha …pe… katamo ca, bhikkhave, asappurisadhammo? Pāņātipāto …pe… micchādiţţhi– ayaŋ vuccati, bhikkhave, asappurisadhammo.

‘Katamo ca, bhikkhave, sappurisadhammo? Pāņātipātā veramaņī …pe… sammādiţţhi– ayaŋ vuccati, bhikkhave, sappurisadhammo’ ti. Catutthaŋ.

5. Uppādetabbadhammasuttaŋ
193. ‘Uppādetabbañca vo, bhikkhave, dhammaŋ desessāmi na uppādetabbañca. Taŋ suņātha …pe… katamo ca, bhikkhave, na uppādetabbo dhammo? Pāņātipāto …pe… micchādiţţhi– ayaŋ vuccati, bhikkhave, na uppādetabbo dhammo.

‘Katamo ca, bhikkhave, uppādetabbo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, uppādetabbo dhammo’ ti. Pañcamaŋ.

6. Āsevitabbadhammasuttaŋ
194. ‘Āsevitabbañca vo, bhikkhave, dhammaŋ desessāmi nāsevitabbañca. Taŋ suņātha …pe… katamo ca, bhikkhave, nāsevitabbo dhammo? Pāņātipāto …pe… micchādiţţhi – ayaŋ vuccati, bhikkhave, nāsevitabbo dhammo.

‘Katamo ca, bhikkhave, āsevitabbo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, āsevitabbo dhammo’ ti. Chaţţhaŋ.

7. Bhāvetabbadhammasuttaŋ
195. ‘Bhāvetabbañca vo, bhikkhave, dhammaŋ desessāmi na bhāvetabbañca. Taŋ suņātha …pe… katamo ca, bhikkhave, na bhāvetabbo dhammo? Pāņātipāto (p. 3.487) …pe… micchādiţţhi– ayaŋ vuccati, bhikkhave, na bhāvetabbo dhammo.

‘Katamo ca, bhikkhave, bhāvetabbo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, bhāvetabbo dhammo’ ti. Sattamaŋ.

8. Bahulīkātabbasuttaŋ
196. ‘Bahulīkātabbañca vo, bhikkhave, dhammaŋ desessāmi na bahulīkātabbañca. Taŋ suņātha …pe… katamo ca, bhikkhave, na bahulīkātabbo dhammo? Pāņātipāto …pe… micchādiţţhi– ayaŋ vuccati, bhikkhave, na bahulīkātabbo dhammo.

‘Katamo ca, bhikkhave, bahulīkātabbo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, bahulīkātabbo dhammo’ ti. Aţţhamaŋ.

9. Anussaritabbasuttaŋ
197. ‘Anussaritabbañca vo, bhikkhave, dhammaŋ desessāmi nānussaritabbañca. Taŋ suņātha …pe… katamo ca, bhikkhave, nānussaritabbo dhammo? Pāņātipāto …pe… micchādiţţhi– ayaŋ vuccati, bhikkhave, nānussaritabbo dhammo.

‘Katamo ca, bhikkhave, anussaritabbo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, anussaritabbo dhammo’ ti. Navamaŋ.

10. Sacchikātabbasuttaŋ
198. ‘Sacchikātabbañca vo, bhikkhave, dhammaŋ desessāmi na sacchikātabbañca. Taŋ suņātha …pe… katamo ca, bhikkhave, na sacchikātabbo dhammo? Pāņātipāto …pe… micchādiţţhi– ayaŋ vuccati, bhikkhave, na sacchikātabbo dhammo.

‘Katamo (p. 3.488) ca, bhikkhave, sacchikātabbo dhammo? Pāņātipātā veramaņī …pe… sammādiţţhi– ayaŋ vuccati, bhikkhave, sacchikātabbo dhammo’ ti. Dasamaŋ.

Ariyamaggavaggo catuttho.

( 20) 5. Aparapuggalavaggo

Nasevitabbādisuttāni

199. ‘Dasahi bhikkhave, dhammehi samannāgato puggalo na sevitabbo. Katamehi dasahi? Pāņātipātī hoti, adinnādāyī hoti, kāmesumicchācārī hoti, musāvādī hoti, pisuņavāco hoti, pharusavāco hoti, samphappalāpī hoti, abhijjhālu hoti, byāpannacitto hoti, micchādiţţhiko hoti– imehi kho, bhikkhave, dasahi dhammehi samannāgato puggalo na sevitabbo.

‘Dasahi, bhikkhave, dhammehi samannāgato puggalo sevitabbo. Katamehi dasahi? Pāņātipātā paţivirato hoti, adinnādānā paţivirato hoti, kāmesumicchācārā paţivirato hoti, musāvādā paţivirato hoti, pisuņāya vācāya paţivirato hoti, pharusāya vācāya paţivirato hoti, samphappalāpā paţivirato hoti, anabhijjhālu hoti, abyāpannacitto hoti, sammādiţţhiko hoti– imehi kho, bhikkhave, dasahi dhammehi samannāgato puggalo sevitabbo’.

200-209. ‘Dasahi, bhikkhave, dhammehi samannāgato puggalo na bhajitabbo …pe… bhajitabbo… na payirupāsitabbo… payirupāsitabbo… na pujjo hoti… pujjo hoti… na pāsaŋso hoti… pāsaŋso hoti… agāravo hoti… gāravo hoti… appatisso hoti… sappatisso hoti… na ārādhako hoti… ārādhako hoti… na visujjhati… visujjhati… mānaŋ nādhibhoti … mānaŋ adhibhoti… paññāya na vađđhati… paññāya vađđhati …pe….

210. ‘Dasahi (p. 3.489) bhikkhave, dhammehi samannāgato puggalo bahuŋ apuññaŋ pasavati… bahuŋ puññaŋ pasavati. Katamehi dasahi? Pāņātipātā paţivirato hoti, adinnādānā paţivirato hoti kāmesumicchācārā paţivirato hoti, musāvādā paţivirato hoti, pisuņāya vācāya paţivirato hoti, pharusāya vācāya paţivirato hoti, samphappalāpā paţivirato hoti, anabhijjhālu hoti abyāpannacitto hoti, sammādiţţhiko hoti– imehi kho, bhikkhave, dasahi dhammehi samannāgato puggalo bahuŋ puññaŋ pasavatī’ ti.

Aparapuggalavaggo pañcamo.

Catutthapaņņāsakaŋ samattaŋ.

( 21) 1. Karajakāyavaggo

1. Paţhamanirayasaggasuttaŋ
211. ‘Dasahi (p. 3.490) bhikkhave, dhammehi samannāgato yathābhataŋ nikkhitto evaŋ niraye. Katamehi dasahi? Idha, bhikkhave, ekacco pāņātipātī hoti luddo lohitapāņi hatapahate niviţţho adayāpanno sabbapāņabhūtesu .

‘Adinnādāyī hoti. Yaŋ taŋ parassa paravittūpakaraņaŋ gāmagataŋ vā araññagataŋ vā, taŋ adinnaŋ theyyasankhātaŋ ādātā hoti.

‘Kāmesu micchācārī hoti. Yā tā māturakkhitā piturakkhitā mātāpiturakkhitā bhāturakkhitā bhaginirakkhitā ñātirakkhitā gottarakkhitā dhammarakkhitā sasāmikā saparidaņđā antamaso mālāguļaparikkhittāpi, tathārūpāsu cārittaŋ āpajjitā hoti.

‘Musāvādī hoti. Sabhaggato vā parisaggato vā ñātimajjhagato vā pūgamajjhagato vā rājakulamajjhagato vā abhinīto sakkhipuţţho– “ehambho purisa, yaŋ jānāsi taŋ vadehī” ti, so ajānaŋ vā āha “jānāmī” ti, jānaŋ vā āha “na jānāmī” ti, apassaŋ vā āha “passāmī” ti, passaŋ vā āha “na passāmī” ti. Iti attahetu vā parahetu vā āmisakiñcikkhahetu vā sampajānamusā bhāsitā hoti.

‘Pisuņavāco hoti– ito sutvā amutra akkhātā imesaŋ bhedāya, amutra vā sutvā imesaŋ akkhātā amūsaŋ bhedāya. Iti samaggānaŋ vā bhettā bhinnānaŋ vā anuppadātā vaggārāmo vaggarato vagganandī, vaggakaraņiŋ vācaŋ bhāsitā hoti.

‘Pharusavāco hoti– yā sā vācā aņđakā kakkasā parakaţukā parābhisajjanī kodhasāmantā asamādhisaŋvattanikā, tathārūpiŋ vācaŋ bhāsitā hoti.

‘Samphappalāpī (p. 3.491) hoti akālavādī abhūtavādī anatthavādī adhammavādī avinayavādī, anidhānavatiŋ vācaŋ bhāsitā hoti akālena anapadesaŋ apariyantavatiŋ anatthasaŋhitaŋ.

‘Abhijjhālu hoti. Yaŋ taŋ parassa paravittūpakaraņaŋ taŋ abhijjhātā hoti– “aho vata yaŋ parassa taŋ mama assā” ti.

‘Byāpannacitto hoti paduţţhamanasankappo– “ime sattā haññantu vā bajjhantu vā ucchijjantu vā vinassantu vā mā vā ahesun” ti.

‘Micchādiţţhiko hoti viparītadassano– “natthi dinnaŋ, natthi yiţţhaŋ, natthi hutaŋ, natthi sukatadukkaţānaŋ kammānaŋ phalaŋ vipāko, natthi ayaŋ loko, natthi paro loko, natthi mātā, natthi pitā, natthi sattā opapātikā, natthi loke samaņabrāhmaņā sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentī” ti. Imehi kho, bhikkhave, dasahi dhammehi samannāgato yathābhataŋ nikkhitto evaŋ niraye.

‘Dasahi, bhikkhave, dhammehi samannāgato yathābhataŋ nikkhitto evaŋ sagge. Katamehi dasahi? Idha, bhikkhave, ekacco pāņātipātaŋ pahāya pāņātipātā paţivirato hoti nihitadaņđo nihitasattho lajjī dayāpanno, sabbapāņabhūtahitānukampī viharati.

‘Adinnādānaŋ pahāya adinnādānā paţivirato hoti. Yaŋ taŋ parassa paravittūpakaraņaŋ gāmagataŋ vā araññagataŋ vā, na taŋ adinnaŋ theyyasankhātaŋ ādātā hoti.

‘Kāmesumicchācāraŋ pahāya kāmesumicchācārā paţivirato hoti. Yā tā māturakkhitā …pe… antamaso mālāguļaparikkhittāpi, tathārūpāsu na cārittaŋ āpajjitā hoti.

‘Musāvādaŋ pahāya musāvādā paţivirato hoti. Sabhaggato vā parisaggato vā ñātimajjhagato vā pūgamajjhagato vā rājakulamajjhagato vā abhinīto sakkhipuţţho– “ehambho purisa, yaŋ jānāsi taŋ vadehī” ti, so ajānaŋ vā āha “na jānāmī” ti, jānaŋ vā āha “jānāmī” ti, apassaŋ vā āha “na passāmī” ti, passaŋ vā āha “passāmī” ti. Iti attahetu vā parahetu vā āmisakiñcikkhahetu vā na sampajānamusā bhāsitā hoti.

‘Pisuņavācaŋ (p. 3.492) pahāya pisuņāya vācāya paţivirato hoti– na ito sutvā amutra akkhātā imesaŋ bhedāya, amutra vā sutvā imesaŋ akkhātā amūsaŋ bhedāya. Iti bhinnānaŋ vā sandhātā sahitānaŋ vā anuppadātā samaggārāmo samaggarato samagganandī, samaggakaraņiŋ vācaŋ bhāsitā hoti.

‘Pharusavācaŋ pahāya pharusāya vācāya paţivirato hoti. Yā sā vācā nelā kaņņasukhā pemanīyā hadayangamā porī bahujanakantā bahujanamanāpā, tathārūpiŋ vācaŋ bhāsitā hoti.

‘Samphappalāpaŋ pahāya samphappalāpā paţivirato hoti kālavādī bhūtavādī, atthavādī dhammavādī vinayavādī, nidhānavatiŋ vācaŋ bhāsitā hoti kālena sāpadesaŋ pariyantavatiŋ atthasaŋhitaŋ.

‘Anabhijjhālu hoti Yaŋ taŋ parassa paravittūpakaraņaŋ taŋ anabhijjhātā hoti– “aho vata yaŋ parassa taŋ mama assā” ti.

‘Abyāpannacitto hoti appaduţţhamanasankappo– “ime sattā averā hontu abyāpajjā anīghā, sukhī attānaŋ pariharantū” ti.

‘Sammādiţţhiko hoti aviparītadassano– “atthi dinnaŋ, atthi yiţţhaŋ, atthi hutaŋ, atthi sukaţadukkaţānaŋ kammānaŋ phalaŋ vipāko, atthi ayaŋ loko, atthi paro loko, atthi mātā, atthi pitā, atthi sattā opapātikā, atthi loke samaņabrāhmaņā sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentī” ti. Imehi kho, bhikkhave, dasahi dhammehi samannāgato yathābhataŋ nikkhitto evaŋ sagge’ ti. Paţhamaŋ.

2. Dutiyanirayasaggasuttaŋ
212. ‘Dasahi, bhikkhave, dhammehi samannāgato yathābhataŋ nikkhitto evaŋ niraye. Katamehi dasahi? Idha, bhikkhave, ekacco pāņātipātī hoti luddo lohitapāņi hatapahate niviţţho adayāpanno sabbapāņabhūtesu.

‘Adinnādāyī hoti… kāmesumicchācārī hoti… musāvādī hoti… pisuņavāco hoti… pharusavāco hoti … samphappalāpī hoti… abhijjhālu (p. 3.493) hoti… byāpannacitto hoti… micchādiţţhiko hoti viparītadassano– “natthi dinnaŋ …pe… sayaŋ abhiññā sacchikatvā pavedentī” ti. Imehi kho, bhikkhave, dasahi dhammehi samannāgato yathābhataŋ nikkhitto evaŋ niraye.

‘Dasahi, bhikkhave, dhammehi samannāgato yathābhataŋ nikkhitto evaŋ sagge. Katamehi dasahi? Idha, bhikkhave, ekacco pāņātipātaŋ pahāya pāņātipātā paţivirato hoti nihitadaņđo nihitasattho lajjī dayāpanno, sabbapāņabhūtahitānukampī viharati.

‘Adinnādānaŋ pahāya adinnādānā paţivirato hoti… kāmesumicchācāraŋ pahāya kāmesumicchācārā paţivirato hoti… musāvādaŋ pahāya musāvādā paţivirato hoti… pisuņaŋ vācaŋ pahāya pisuņāya vācāya paţivirato hoti… pharusaŋ vācaŋ pahāya pharusāya vācāya paţivirato hoti… samphappalāpaŋ pahāya samphappalāpā paţivirato hoti… anabhijjhālu hoti… abyāpannacitto hoti… sammādiţţhiko hoti aviparītadassano– “atthi dinnaŋ …pe… ye imañca lokaŋ parañca lokaŋ sayaŋ abhiññā sacchikatvā pavedentī” ti. Imehi kho, bhikkhave, dasahi dhammehi samannāgato yathābhataŋ nikkhitto evaŋ sagge’ ti. Dutiyaŋ.

3. Mātugāmasuttaŋ
213. ‘Dasahi bhikkhave, dhammehi samannāgato mātugāmo yathābhataŋ nikkhitto evaŋ niraye. Katamehi dasahi? Pāņātipātī hoti …pe… adinnādāyī hoti… kāmesumicchācārī hoti… musāvādī hoti… pisuņavāco hoti… pharusavāco hoti… samphappalāpī hoti… abhijjhālu hoti… byāpannacitto hoti… micchādiţţhiko hoti…. Imehi kho, bhikkhave, dasahi dhammehi samannāgato mātugāmo yathābhataŋ nikkhitto evaŋ niraye.

‘Dasahi, bhikkhave, dhammehi samannāgato mātugāmo yathābhataŋ nikkhitto evaŋ sagge. Katamehi dasahi? Pāņātipātā paţivirato hoti …pe… adinnādānā paţivirato hoti… kāmesumicchācārā paţivirato hoti… musāvādā paţivirato hoti… pisuņāya vācāya paţivirato (p. 3.494) hoti… pharusāya vācāya paţivirato hoti… samphappalāpā paţivirato hoti… anabhijjhālu hoti… abyāpannacitto hoti… sammādiţţhiko hoti… imehi kho, bhikkhave, dasahi dhammehi samannāgato mātugāmo yathābhataŋ nikkhitto evaŋ sagge’ ti. Tatiyaŋ.

4. Upāsikāsuttaŋ
214. ‘Dasahi, bhikkhave, dhammehi samannāgatā upāsikā yathābhataŋ nikkhittā evaŋ niraye. Katamehi dasahi? Pāņātipātinī hoti …pe… micchādiţţhikā hoti…. Imehi kho, bhikkhave, dasahi dhammehi samannāgatā upāsikā yathābhataŋ nikkhittā evaŋ niraye.

‘Dasahi, bhikkhave, dhammehi samannāgatā upāsikā yathābhataŋ nikkhittā evaŋ sagge. Katamehi dasahi? Pāņātipātā paţiviratā hoti …pe… sammādiţţhikā hoti…. Imehi kho, bhikkhave, dasahi dhammehi samannāgatā upāsikā yathābhataŋ nikkhittā evaŋ sagge’. Catutthaŋ.

5. Visāradasuttaŋ
215. ‘Dasahi bhikkhave, dhammehi samannāgatā upāsikā avisāradā agāraŋ ajjhāvasati. Katamehi dasahi? Pāņātipātinī hoti… adinnādāyinī hoti… kāmesumicchācārinī hoti… musāvādinī hoti… pisuņāvācā hoti… pharusavācā hoti… samphappalāpinī hoti… abhijjhālunī hoti… byāpannacittā hoti… micchādiţţhikā hoti…. Imehi kho, bhikkhave, dasahi dhammehi samannāgatā upāsikā avisāradā agāraŋ ajjhāvasati.

‘Dasahi, bhikkhave, dhammehi samannāgatā upāsikā visāradā agāraŋ ajjhāvasati. Katamehi dasahi? Pāņātipātā paţiviratā hoti… adinnādānā paţiviratā hoti… kāmesumicchācārā paţiviratā hoti… musāvādā paţiviratā hoti… pisuņāya vācāya paţiviratā hoti… pharusāya vācāya paţiviratā hoti… samphappalāpā paţiviratā hoti… anabhijjhālunī hoti… abyāpannacittā hoti… sammādiţţhikā hoti…. Imehi kho, bhikkhave, dasahi dhammehi samannāgatā upāsikā visāradā agāraŋ ajjhāvasatī’ ti. Pañcamaŋ.

6. Saŋsappanīyasuttaŋ
216. ‘Saŋsappanīyapariyāyaŋ (p. 3.495) vo, bhikkhave, dhammapariyāyaŋ desessāmi. Taŋ suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca–

‘Katamo ca, bhikkhave, saŋsappanīyapariyāyo dhammapariyāyo? Kammassakā, bhikkhave, sattā kammadāyādā kammayonī kammabandhū kammapaţisaraņā, yaŋ kammaŋ karonti– kalyāņaŋ vā pāpakaŋ vā– tassa dāyādā bhavanti.

‘Idha bhikkhave, ekacco pāņātipātī hoti luddo lohitapāņi hatapahate niviţţho, adayāpanno sabbapāņabhūtesu. So saŋsappati kāyena, saŋsappati vācāya, saŋsappati manasā. Tassa jimhaŋ kāyakammaŋ hoti, jimhaŋ vacīkammaŋ, jimhaŋ manokammaŋ, jimhā gati, jimhupapatti.

‘Jimhagatikassa kho panāhaŋ, bhikkhave, jimhupapattikassa dvinnaŋ gatīnaŋ aññataraŋ gatiŋ vadāmi– ye vā ekantadukkhā nirayā yā vā saŋsappajātikā tiracchānayoni. Katamā ca sā, bhikkhave, saŋsappajātikā tiracchānayoni? Ahi vicchikā satapadī nakulā biļārā mūsikā ulūkā, ye vā panaññepi keci tiracchānayonikā sattā manusse disvā saŋsappanti. Iti kho, bhikkhave, bhūtā bhūtassa upapatti hoti. Yaŋ karoti tena upapajjati. Upapannamenaŋ phassā phusanti. Evamahaŋ, bhikkhave, “kammadāyādā sattā” ti vadāmi.

‘Idha pana, bhikkhave, ekacco adinnādāyī hoti …pe… kāmesumicchācārī hoti… musāvādī hoti… pisuņavāco hoti… pharusavāco hoti… samphappalāpī hoti… abhijjhālu hoti… byāpannacitto hoti… micchādiţţhiko hoti viparītadassano– “natthi dinnaŋ …pe… sayaŋ abhiññā sacchikatvā pavedentī” ti. So saŋsappati kāyena, saŋsappati vācāya, saŋsappati manasā. Tassa jimhaŋ kāyakammaŋ hoti, jimhaŋ vacīkammaŋ, jimhaŋ manokammaŋ, jimhā gati, jimhupapatti

‘Jimhagatikassa kho panāhaŋ, bhikkhave, jimhupapattikassa dvinnaŋ gatīnaŋ aññataraŋ gatiŋ vadāmi– ye vā ekantadukkhā nirayā yā vā saŋsappajātikā tiracchānayoni. Katamā ca sā, bhikkhave, saŋsappajātikā tiracchānayoni (p. 3.496) Ahi vicchikā satapadī nakulā biļārā mūsikā ulūkā, ye vā panaññepi keci tiracchānayonikā sattā manusse disvā saŋsappanti. Iti kho, bhikkhave, bhūtā bhūtassa upapatti hoti, yaŋ karoti tena upapajjati. Upapannamenaŋ phassā phusanti. Evamahaŋ, bhikkhave, “kammadāyādā sattā” ti vadāmi. Kammassakā, bhikkhave, sattā kammadāyādā kammayonī kammabandhū kammapaţisaraņā, yaŋ kammaŋ karonti– kalyāņaŋ vā pāpakaŋ vā– tassa dāyādā bhavanti.

‘Idha, bhikkhave, ekacco pāņātipātaŋ pahāya pāņātipātā paţivirato hoti nihitadaņđo nihitasattho, lajjī dayāpanno sabbapāņabhūtahitānukampī viharati. So na saŋsappati kāyena, na saŋsappati vācāya, na saŋsappati manasā. Tassa uju kāyakammaŋ hoti, uju vacīkammaŋ, uju manokammaŋ, uju gati, ujupapatti.

‘Ujugatikassa kho panāhaŋ, bhikkhave, ujupapattikassa dvinnaŋ gatīnaŋ aññataraŋ gatiŋ vadāmi– ye vā ekantasukhā saggā yāni vā pana tāni uccākulāni khattiyamahāsālakulāni vā brāhmaņamahāsālakulāni vā gahapatimahāsālakulāni vā ađđhāni mahaddhanāni mahābhogāni pahūtajātarūparajatāni pahūtavittūpakaraņāni pahūtadhanadhaññāni. Iti kho, bhikkhave, bhūtā bhūtassa upapatti hoti. Yaŋ karoti tena upapajjati. Upapannamenaŋ phassā phusanti. Evamahaŋ, bhikkhave, “kammadāyādā sattā” ti vadāmi.

‘Idha pana, bhikkhave, ekacco adinnādānaŋ pahāya adinnādānā paţivirato hoti …pe… kāmesumicchācārā paţivirato hoti… musāvādaŋ pahāya musāvādā paţivirato hoti… pisuņaŋ vācaŋ pahāya pisuņāya vācāya paţivirato hoti… pharusaŋ vācaŋ pahāya pharusāya vācāya paţivirato hoti… samphappalāpaŋ pahāya samphappalāpā paţivirato hoti… anabhijjhālu hoti… abyāpannacitto hoti… sammādiţţhiko hoti aviparītadassano– “atthi dinnaŋ …pe… ye imañca lokaŋ parañca lokaŋ sayaŋ abhiññā sacchikatvā pavedentī” ti. So na saŋsappati kāyena, na saŋsappati vācāya, na saŋsappati manasā. Tassa uju kāyakammaŋ hoti, uju vacīkammaŋ, uju manokammaŋ, uju gati, ujupapatti.

‘Ujugatikassa (p. 3.497) kho pana ahaŋ, bhikkhave, ujupapattikassa dvinnaŋ gatīnaŋ aññataraŋ gatiŋ vadāmi– ye vā ekantasukhā saggā yāni vā pana tāni uccākulāni khattiyamahāsālakulāni vā brāhmaņamahāsālakulāni vā gahapatimahāsālakulāni vā ađđhāni mahaddhanāni mahābhogāni pahūtajātarūparajatāni pahūtavittūpakaraņāni pahūtadhanadhaññāni. Iti kho, bhikkhave, bhūtā bhūtassa upapatti hoti. Yaŋ karoti tena upapajjati. Upapannamenaŋ phassā phusanti. Evamahaŋ, bhikkhave, “kammadāyādā sattā” ti vadāmi.

‘Kammassakā bhikkhave, sattā kammadāyādā kammayonī kammabandhū kammapaţisaraņā, yaŋ kammaŋ karonti– kalyāņaŋ vā pāpakaŋ vā– tassa dāyādā bhavanti. Ayaŋ kho so, bhikkhave, saŋsappanīyapariyāyo dhammapariyāyo’ ti. Chaţţhaŋ.

7. Paţhamasañcetanikasuttaŋ
217. ‘Nāhaŋ bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā byantībhāvaŋ vadāmi. Tañca kho diţţheva dhamme upapajje vā apare vā pariyāye. Na tvevāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā dukkhassantakiriyaŋ vadāmi.

‘Tatra, bhikkhave, tividhā kāyakammantasandosabyāpatti akusalasañcetanikā dukkhudrayā dukkhavipākā hoti; catubbidhā vacīkammantasandosabyāpatti akusalasañcetanikā dukkhudrayā dukkhavipākā hoti; tividhā manokammantasandosabyāpatti akusalasañcetanikā dukkhudrayā dukkhavipākā hoti.

‘Kathañca, bhikkhave, tividhā kāyakammantasandosabyāpatti akusalasañcetanikā dukkhudrayā dukkhavipākā hoti? Idha, bhikkhave, ekacco pāņātipātī hoti luddo lohitapāņi hatapahate niviţţho adayāpanno sabbapāņabhūtesu.

‘Adinnādāyī (p. 3.498) hoti. Yaŋ taŋ parassa paravittūpakaraņaŋ gāmagataŋ vā araññagataŋ vā, taŋ adinnaŋ theyyasankhātaŋ ādātā hoti.

‘Kāmesumicchācārī hoti. Yā tā māturakkhitā …pe… antamaso mālāguļaparikkhittāpi tathārūpāsu cārittaŋ āpajjitā hoti. Evaŋ kho, bhikkhave, tividhā kāyakammantasandosabyāpatti akusalasañcetanikā dukkhudrayā dukkhavipākā hoti.

‘Kathañca, bhikkhave, catubbidhā vacīkammantasandosabyāpatti akusalasañcetanikā dukkhudrayā dukkhavipākā hoti? Idha bhikkhave, ekacco musāvādī hoti. Sabhaggato vā parisaggato vā ñātimajjhagato vā pūgamajjhagato vā rājakulamajjhagato vā abhinīto sakkhipuţţho “ehambho purisa, yaŋ jānāsi taŋ vadehī” ti, so ajānaŋ vā āha “jānāmī” ti, jānaŋ vā āha “na jānāmī” ti, apassaŋ vā āha “passāmī” ti, passaŋ vā āha “na passāmī” ti, iti attahetu vā parahetu vā āmisakiñcikkhahetu vā sampajānamusā bhāsitā hoti.

‘Pisuņavāco hoti. Ito sutvā amutra akkhātā imesaŋ bhedāya, amutra vā sutvā imesaŋ akkhātā amūsaŋ bhedāya. Iti samaggānaŋ vā bhettā bhinnānaŋ vā anuppadātā vaggārāmo vaggarato vagganandī, vaggakaraņiŋ vācaŋ bhāsitā hoti.

‘Pharusavāco hoti. Yā sā vācā aņđakā kakkasā parakaţukā parābhisajjanī kodhasāmantā. Asamādhisaŋvattanikā, tathārūpiŋ vācaŋ bhāsitā hoti.

‘Samphappalāpī hoti akālavādī abhūtavādī anatthavādī adhammavādī avinayavādī, anidhānavatiŋ vācaŋ bhāsitā hoti akālena anapadesaŋ apariyantavatiŋ anatthasaŋhitaŋ. Evaŋ kho, bhikkhave, catubbidhā vacīkammantasandosabyāpatti akusalasañcetanikā dukkhudrayā dukkhavipākā hoti.

‘Kathañca bhikkhave, tividhā manokammantasandosabyāpatti akusalasañcetanikā dukkhudrayā dukkhavipākā hoti? Idha, bhikkhave, ekacco abhijjhālu hoti. Yaŋ taŋ parassa paravittūpakaraņaŋ, taŋ abhijjhātā hoti– “aho vata, yaŋ parassa taŋ mama assā” ti.

‘Byāpannacitto (p. 3.499) hoti paduţţhamanasankappo– “ime sattā haññantu vā bajjhantu vā ucchijjantu vā vinassantu vā mā vā ahesun” ti.

Micchādiţţhiko hoti viparītadassano– “natthi dinnaŋ …pe. ye imañca lokaŋ parañca lokaŋ sayaŋ abhiññā sacchikatvā pavedentī” ti. Evaŋ kho, bhikkhave, tividhā manokammantasandosabyāpatti akusalasañcetanikā dukkhudrayā dukkhavipākā hoti.

‘ tividha kāyakammantasandosabyāpatti akusalasañcetanikāhetu vā, bhikkhave, sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti; catubbidhavacīkammantasandosabyāpatti akusalasañcetanikāhetu vā, bhikkhave, sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti; tividhamanokammantasandosabyāpatti akusalasañcetanikāhetu vā, bhikkhave, sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti.

‘Seyyathāpi, bhikkhave, apaņņako maņi uddhankhitto yena yeneva patiţţhāti suppatiţţhitaŋyeva patiţţhāti evamevaŋ kho, bhikkhave, tividhakāyakammantasandosabyāpatti akusalasañcetanikāhetu vā sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti; catubbidhavacīkammantasandosabyāpatti akusalasañcetanikāhetu vā sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti; tividhamanokammantasandosabyāpatti akusalasañcetanikāhetu vā sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjantīti.

‘Nāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā byantībhāvaŋ vadāmi, tañca kho diţţheva dhamme upapajje vā apare vā pariyāye. Na tvevāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā dukkhassantakiriyaŋ vadāmi.

‘Tatra, bhikkhave, tividhā kāyakammantasampatti kusalasañcetanikā sukhudrayā sukhavipākā hoti; catubbidhā vacīkammantasampatti kusalasañcetanikā sukhudrayā sukhavipākā hoti; tividhā manokammantasampatti kusalasañcetanikā sukhudrayā sukhavipākā hoti.

‘Kathañca (p. 3.500) bhikkhave, tividhā kāyakammantasampatti kusalasañcetanikā sukhudrayā sukhavipākā hoti? Idha, bhikkhave, ekacco pāņātipātaŋ pahāya pāņātipātā paţivirato hoti nihitadaņđo nihitasattho lajjī dayāpanno, sabbapāņabhūtahitānukampī viharati …pe….

‘Adinnādānaŋ pahāya, adinnādānā paţivirato hoti. Yaŋ taŋ parassa paravittūpakaraņaŋ gāmagataŋ vā araññagataŋ vā, na taŋ adinnaŋ theyyasankhātaŋ ādātā hoti.

‘Kāmesumicchācāraŋ pahāya, kāmesumicchācārā paţivirato hoti. Yā tā māturakkhitā …pe… antamaso mālāguļaparikkhittāpi, tathārūpāsu na cārittaŋ āpajjitā hoti. Evaŋ kho, bhikkhave, tividhā kāyakammantasampatti kusalasañcetanikā sukhudrayā sukhavipākā hoti.

‘Kathañca, bhikkhave, catubbidhā vacīkammantasampatti kusalasañcetanikā sukhudrayā sukhavipākā hoti? Idha, bhikkhave, ekacco musāvādaŋ pahāya musāvādā paţivirato hoti. Sabhaggato vā parisaggato vā ñātimajjhagato vā pūgamajjhagato vā rājakulamajjhagato vā abhinīto sakkhipuţţho “ehambho purisa, yaŋ jānāsi taŋ vadehī” ti, so ajānaŋ vā āha “na jānāmī” ti, jānaŋ vā āha “jānāmī” ti, apassaŋ vā āha “na passāmī” ti, passaŋ vā āha “passāmī” ti, iti attahetu vā parahetu vā āmisakiñcikkhahetu vā na sampajānamusā bhāsitā hoti.

‘Pisuņaŋ vācaŋ pahāya, pisuņāya vācāya paţivirato hoti– na ito sutvā amutra akkhātā imesaŋ bhedāya, amutra vā sutvā na imesaŋ akkhātā amūsaŋ bhedāya. Iti bhinnānaŋ vā sandhātā sahitānaŋ vā anuppadātā samaggārāmo samaggarato samagganandiŋ, samaggakaraņiŋ vācaŋ bhāsitā hoti.

‘Pharusaŋ vācaŋ pahāya, pharusāya vācāya paţivirato hoti. Yā sā vācā nelā kaņņasukhā pemanīyā hadayangamā porī bahujanakantā bahujanamanāpā, tathārūpiŋ vācaŋ bhāsitā hoti.

‘Samphappalāpaŋ pahāya, samphappalāpā paţivirato hoti kālavādī bhūtavādī atthavādī dhammavādī vinayavādī, nidhānavatiŋ vācaŋ bhāsitā hoti kālena (p. 3.501) sāpadesaŋ pariyantavatiŋ atthasaŋhitaŋ. Evaŋ kho, bhikkhave, catubbidhā vacīkammantasampatti kusalasañcetanikā sukhudrayā sukhavipākā hoti.

‘Kathañca, bhikkhave, tividhā manokammantasampatti kusalasañcetanikā sukhudrayā sukhavipākā hoti? Idha, bhikkhave, ekacco anabhijjhālu hoti. Yaŋ taŋ parassa paravittūpakaraņaŋ taŋ anabhijjhātā hoti– “aho vata, yaŋ parassa taŋ mamassā” ti.

‘Abyāpannacitto hoti appaduţţhamanasankappo– “ime sattā averā hontu abyāpajjā anīghā, sukhī attānaŋ pariharantū” ti.

‘Sammādiţţhiko hoti aviparītadassano– “atthi dinnaŋ, atthi yiţţhaŋ …pe… ye imañca lokaŋ parañca lokaŋ sayaŋ abhiññā sacchikatvā pavedentī” ti. Evaŋ kho, bhikkhave, tividhā manokammantasampatti kusalasañcetanikā sukhudrayā sukhavipākā hoti.

‘ tividhakāyakammantasampattikusalasañcetanikāhetu vā, bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti; catubbidhavacīkammantasampattikusalasañcetanikāhetu vā, bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti; tividhamanokammantasampattikusalasañcetanikāhetu vā, bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Seyyathāpi, bhikkhave, apaņņako maņi uddhankhitto yena yeneva patiţţhāti suppatiţţhitaŋyeva patiţţhāti; evamevaŋ kho, bhikkhave, tividhakāyakammantasampattikusalasañcetanikāhetu vā sattā kāyassa bhedā paraŋ maraņā sugatiŋ saggaŋ lokaŋ upapajjanti; catubbidhavacīkammantasampattikusalasañcetanikāhetu vā sattā kāyassa bhedā paraŋ maraņā sugatiŋ saggaŋ lokaŋ upapajjanti; tividhamanokammantasampattikusalasañcetanikāhetu vā sattā kāyassa bhedā paraŋ maraņā sugatiŋ saggaŋ lokaŋ upapajjanti. Nāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā byantībhāvaŋ vadāmi. Tañca kho diţţheva dhamme upapajje vā apare vā pariyāye. Na tvevāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā dukkhassantakiriyaŋ vadāmī’ ti. Sattamaŋ.

8. Dutiyasañcetanikasuttaŋ
218. ‘Nāhaŋ (p. 3.502) bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā byantībhāvaŋ vadāmi, tañca kho diţţheva dhamme upapajje vā apare vā pariyāye. Na tvevāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā dukkhassantakiriyaŋ vadāmi.

‘Tatra, bhikkhave, tividhā kāyakammantasandosabyāpatti akusalasañcetanikā dukkhudrayā dukkhavipākā hoti; catubbidhā vacīkammantasandosabyāpatti akusalasañcetanikā dukkhudrayā dukkhavipākā hoti; tividhā manokammantasandosabyāpatti akusalasañcetanikā dukkhudrayā dukkhavipākā hoti.

‘Kathañca, bhikkhave, tividhā kāyakammantasandosabyāpatti akusalasañcetanikā dukkhudrayā dukkhavipākā hoti …pe… evaŋ kho, bhikkhave, tividhā kāyakammantasandosabyāpatti akusalasañcetanikā dukkhudrayā dukkhavipākā hoti.

‘Kathañca, bhikkhave, catubbidhā vacīkammantasandosabyāpatti akusalasañcetanikā dukkhudrayā dukkhavipākā hoti …pe… evaŋ kho, bhikkhave, catubbidhā vacīkammantasandosabyāpatti akusalasañcetanikā dukkhudrayā dukkhavipākā hoti.

‘Kathañca, bhikkhave, tividhā manokammantasandosabyāpatti akusalasañcetanikā dukkhudrayā dukkhavipākā hoti …pe… evaŋ kho, bhikkhave, tividhā manokammantasandosabyāpatti akusalasañcetanikā dukkhudrayā dukkhavipākā hoti.

‘ tividha kāyakammantasandosabyāpatti akusalasañcetanikāhetu vā, bhikkhave, sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti, catubbidhavacīkammanta …pe… tividhamanokammantasandosabyāpatti akusalasañcetanikāhetu vā, bhikkhave, sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti.

‘Nāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā byantībhāvaŋ vadāmi, tañca kho diţţheva dhamme upapajje vā apare vā pariyāye (p. 3.503) Na tvevāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā dukkhassantakiriyaŋ vadāmi.

‘Tatra kho, bhikkhave, tividhā kāyakammantasampatti kusalasañcetanikā sukhudrayā sukhavipākā hoti; catubbidhā vacīkammantasampatti kusalasañcetanikā sukhudrayā sukhavipākā hoti; tividhā manokammantasampatti kusalasañcetanikā sukhudrayā sukhavipākā hoti.

‘Kathañca, bhikkhave, tividhā kāyakammantasampatti kusalasañcetanikā sukhudrayā sukhavipākā hoti …pe… evaŋ kho, bhikkhave, tividhā kāyakammantasampatti kusalasañcetanikā sukhudrayā sukhavipākā hoti.

‘Kathañca bhikkhave, catubbidhā vacīkammantasampatti kusalasañcetanikā sukhudrayā sukhavipākā hoti …pe… evaŋ kho, bhikkhave, catubbidhā vacīkammantasampatti kusalasañcetanikā sukhudrayā sukhavipākā hoti

‘Kathañca, bhikkhave, tividhā manokammantasampatti kusalasañcetanikā sukhudrayā sukhavipākā hoti …pe… evaŋ kho, bhikkhave, tividhā manokammantasampatti kusalasañcetanikā sukhudrayā sukhavipākā hoti.

‘ tividhakāyakammantasampattikusalasañcetanikāhetu vā, bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti; catubbidhavacīkammantasampatti …pe… tividhamanokammantasampattikusalasañcetanikāhetu vā, bhikkhave, sattā kāyassa bhedā paraŋ maraņā sugatiŋ saggaŋ lokaŋ upapajjanti …pe…. Aţţhamaŋ.

9. Karajakāyasuttaŋ
219. ‘Nāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā byantībhāvaŋ vadāmi, tañca kho diţţheva dhamme upapajje vā apare vā pariyāye. Na tvevāhaŋ, bhikkhave, sañcetanikānaŋ kammānaŋ katānaŋ upacitānaŋ appaţisaŋveditvā dukkhassantakiriyaŋ vadāmi.

‘Sa kho so, bhikkhave, ariyasāvako evaŋ vigatābhijjho vigatabyāpādo asammūļho sampajāno paţissato mettāsahagatena cetasā (p. 3.504) ekaŋ disaŋ pharitvā viharati tathā dutiyaŋ tathā tatiyaŋ tathā catutthaŋ . Iti uddhamadho tiriyaŋ sabbadhi sabbattatāya sabbāvantaŋ lokaŋ mettāsahagatena cetasā vipulena mahaggatena appamāņena averena abyāpajjena pharitvā viharati.

‘So evaŋ pajānāti– “pubbe kho me idaŋ cittaŋ parittaŋ ahosi abhāvitaŋ, etarahi pana me idaŋ cittaŋ appamāņaŋ subhāvitaŋ. Yaŋ kho pana kiñci pamāņakataŋ kammaŋ, na taŋ tatrāvasissati na taŋ tatrāvatiţţhatī” ti

‘Taŋ kiŋ maññatha, bhikkhave, daharatagge ce so ayaŋ kumāro mettaŋ cetovimuttiŋ bhāveyya, api nu kho pāpakammaŋ kareyyā’ ti? ‘No hetaŋ, bhante’.

‘Akarontaŋ kho pana pāpakammaŋ api nu kho dukkhaŋ phuseyyā’ ti? ‘No hetaŋ, bhante. Akarontañhi, bhante, pāpakammaŋ kuto dukkhaŋ phusissatī’ ti!

‘Bhāvetabbā kho panāyaŋ, bhikkhave, mettācetovimutti itthiyā vā purisena vā. Itthiyā vā, bhikkhave, purisassa vā nāyaŋ kāyo ādāya gamanīyo. Cittantaro ayaŋ, bhikkhave macco. So evaŋ pajānāti– “yaŋ kho me idaŋ kiñci pubbe iminā karajakāyena pāpakammaŋ kataŋ, sabbaŋ taŋ idha vedanīyaŋ; na taŋ anugaŋ bhavissatī” ti. Evaŋ bhāvitā kho, bhikkhave, mettā cetovimutti anāgāmitāya saŋvattati, idha paññassa bhikkhuno uttari vimuttiŋ appaţivijjhato.

‘Karuņāsahagatena cetasā… muditāsahagatena cetasā… upekkhāsahagatena cetasā ekaŋ disaŋ pharitvā viharati tathā dutiyaŋ tathā tatiyaŋ tathā catutthaŋ. Iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjena pharitvā viharati.

‘So evaŋ pajānāti– “pubbe kho me idaŋ cittaŋ parittaŋ ahosi abhāvitaŋ, etarahi pana me idaŋ cittaŋ appamāņaŋ subhāvitaŋ. Yaŋ kho pana kiñci pamāņakataŋ kammaŋ na taŋ tatrāvasissati na taŋ tatrāvatiţţhatī” ti.

‘Taŋ (p. 3.505) kiŋ maññatha, bhikkhave, daharatagge ce so ayaŋ kumāro upekkhaŋ cetovimuttiŋ bhāveyya, api nu kho pāpakammaŋ kareyyā’ ti? ‘No hetaŋ, bhante’.

‘Akarontaŋ kho pana pāpakammaŋ api nu kho dukkhaŋ phuseyyā’ ti? ‘No hetaŋ, bhante. Akarontañhi, bhante, pāpakammaŋ kuto dukkhaŋ phusissatī’ ti!

‘Bhāvetabbā kho panāyaŋ, bhikkhave, upekkhā cetovimutti itthiyā vā purisena vā. Itthiyā vā, bhikkhave, purisassa vā nāyaŋ kāyo ādāya gamanīyo. Cittantaro ayaŋ, bhikkhave, macco. So evaŋ pajānāti– “yaŋ kho me idaŋ kiñci pubbe iminā karajakāyena pāpakammaŋ kataŋ, sabbaŋ taŋ idha vedanīyaŋ; na taŋ anugaŋ bhavissatī” ti. Evaŋ bhāvitā kho, bhikkhave, upekkhā cetovimutti anāgāmitāya saŋvattati, idha paññassa bhikkhuno uttari vimuttiŋ appaţivijjhato’ ti. Navamaŋ.

10. Adhammacariyāsuttaŋ
220. Atha kho aññataro brāhmaņo yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho so brāhmaņo bhagavantaŋ etadavoca– ‘ko nu kho, bho gotama, hetu ko paccayo yenamidhekacce sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjantī’ ti? ‘Adhammacariyāvisamacariyāhetu kho, brāhmaņa, evamidhekacce sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjantī’ ti.

‘Ko pana, bho gotama, hetu ko paccayo yenamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti? ‘Dhammacariyāsamacariyāhetu kho, brāhmaņa, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

‘Na kho ahaŋ imassa bhoto gotamassa sankhittena bhāsitassa vitthārena atthaŋ ājānāmi. Sādhu me bhavaŋ gotamo tathā dhammaŋ desetu yathāhaŋ imassa bhoto gotamassa sankhittena bhāsitassa vitthārena atthaŋ ājāneyyan’ ti. ‘Tena hi, brāhmaņa, suņāhi, sādhukaŋ manasi karohi (p. 3.506) bhāsissāmī’ ti. ‘Evaŋ, bho’ ti kho so brāhmaņo bhagavato paccassosi. Bhagavā etadavoca–

‘ tividhā kho, brāhmaņa, kāyena adhammacariyāvisamacariyā hoti; catubbidhā vācāya adhammacariyāvisamacariyā hoti; tividhā manasā adhammacariyāvisamacariyā hoti.

‘Kathañca, brāhmaņa, tividhā kāyena adhammacariyāvisamacariyā hoti …pe… evaŋ kho, brāhmaņa, tividhā kāyena adhammacariyā visamacariyā hoti.

‘Kathañca, brāhmaņa, catubbidhā vācāya adhammacariyāvisamacariyā hoti …pe… evaŋ kho, brāhmaņa, catubbidhā vācāya adhammacariyā visamacariyā hoti.

‘Kathañca brāhmaņa, tividhā manasā adhammacariyāvisamacariyā hoti …pe… evaŋ kho, brāhmaņa, tividhā manasā adhammacariyāvisamacariyā hoti. Evaŋ adhammacariyāvisamacariyāhetu kho, brāhmaņa, evamidhekacce sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti.

‘ tividhā brāhmaņa, kāyena dhammacariyāsamacariyā hoti; catubbidhā vācāya dhammacariyāsamacariyā hoti; tividhā manasā dhammacariyāsamacariyā hoti.

‘Kathañca, brāhmaņa, tividhā kāyena dhammacariyāsamacariyā hoti …pe… evaŋ kho, brāhmaņa, tividhā kāyena dhammacariyāsamacariyā hoti.

‘Kathañca, brāhmaņa, catubbidhā vācāya dhammacariyāsamacariyā hoti …pe… evaŋ kho, brāhmaņa, catubbidhā vācāya dhammacariyāsamacariyā hoti.

‘Kathañca, brāhmaņa, tividhā manasā dhammacariyāsamacariyā hoti …pe… evaŋ kho, brāhmaņa, tividhā manasā dhammacariyāsamacariyā hoti. Evaŋ dhammacariyāsamacariyāhetu kho, brāhmaņa, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

‘Abhikkantaŋ, bho gotama, abhikkantaŋ, bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan’ ti. Dasamaŋ.

Karajakāyavaggo paţhamo.

( 22) 2. Sāmaññavaggo

221. ‘Dasahi (p. 3.507) bhikkhave, dhammehi samannāgato yathābhataŋ nikkhitto evaŋ niraye. Katamehi dasahi? Pāņātipātī hoti, adinnādāyī hoti, kāmesumicchācārī hoti, musāvādī hoti, pisuņavāco hoti, pharusavāco hoti, samphappalāpī hoti, abhijjhālu hoti, byāpannacitto hoti, micchādiţţhiko hoti– imehi kho, bhikkhave, dasahi dhammehi samannāgato yathābhataŋ nikkhitto evaŋ niraye.

‘Dasahi bhikkhave, dhammehi samannāgato yathābhataŋ nikkhitto evaŋ sagge. Katamehi dasahi? Pāņātipātā paţivirato hoti, adinnādānā paţivirato hoti, kāmesumicchācārā paţivirato hoti, musāvādā paţivirato hoti, pisuņāya vācāya paţivirato hoti, pharusāya vācāya paţivirato hoti, samphappalāpā paţivirato hoti, anabhijjhālu hoti, abyāpannacitto hoti, sammādiţţhiko hoti– imehi kho, bhikkhave, dasahi dhammehi samannāgato yathābhataŋ nikkhitto evaŋ sagge’ ti.

222. ‘Vīsatiyā, bhikkhave, dhammehi samannāgato yathābhataŋ nikkhitto evaŋ niraye. Katamehi vīsatiyā? Attanā ca pāņātipātī hoti, parañca pāņātipāte samādapeti; attanā ca adinnādāyī hoti, parañca adinnādāne samādapeti; attanā ca kāmesumicchācārī hoti, parañca kāmesumicchācāre samādapeti; attanā ca musāvādī hoti, parañca musāvāde samādapeti; attanā ca pisuņavāco hoti, parañca pisuņāya vācāya samādapeti; attanā ca pharusavāco hoti, parañca pharusāya vācāya samādapeti; attanā ca samphappalāpī hoti, parañca samphappalāpe samādapeti; attanā ca abhijjhālu hoti, parañca abhijjhāya samādapeti; attanā ca byāpannacitto hoti, parañca byāpāde samādapeti; attanā ca micchādiţţhiko hoti, parañca micchādiţţhiyā samādapeti– imehi kho, bhikkhave, vīsatiyā dhammehi samannāgato yathābhataŋ nikkhitto evaŋ niraye.

‘Vīsatiyā bhikkhave, dhammehi samannāgato yathābhataŋ nikkhitto evaŋ sagge. Katamehi vīsatiyā? Attanā ca pāņātipātā paţivirato hoti (p. 3.508) parañca pāņātipātā veramaņiyā samādapeti; attanā ca adinnādānā paţivirato hoti, parañca adinnādānā veramaņiyā samādapeti; attanā ca kāmesumicchācārā paţivirato hoti, parañca kāmesumicchācārā veramaņiyā samādapeti; attanā ca musāvādā paţivirato hoti, parañca musāvādā veramaņiyā samādapeti; attanā ca pisuņāya vācāya paţivirato hoti, parañca pisuņāya vācāya veramaņiyā samādapeti; attanā ca pharusāya vācāya paţivirato hoti, parañca pharusāya vācāya veramaņiyā samādapeti; attanā ca samphappalāpā paţivirato hoti, parañca samphappalāpā veramaņiyā samādapeti; attanā ca anabhijjhālu hoti, parañca anabhijjhāya samādapeti; attanā ca abyāpannacitto hoti, parañca abyāpāde samādapeti; attanā ca sammādiţţhiko hoti, parañca sammādiţţhiyā samādapeti– imehi kho, bhikkhave, vīsatiyā dhammehi samannāgato yathābhataŋ nikkhitto evaŋ sagge’ ti.

223. ‘ tiŋsāya, bhikkhave, dhammehi samannāgato yathābhataŋ nikkhitto evaŋ niraye. Katamehi tiŋsāya? Attanā ca pāņātipātī hoti, parañca pāņātipāte samādapeti, pāņātipāte ca samanuñño hoti; attanā ca adinnādāyī hoti, parañca adinnādāne samādapeti, adinnādāne ca samanuñño hoti; attanā ca kāmesumicchācārī hoti, parañca kāmesumicchācāre samādapeti, kāmesumicchācāre ca samanuñño hoti; attanā ca musāvādī hoti, parañca musāvāde samādapeti, musāvāde ca samanuñño hoti; attanā ca pisuņavāco hoti, parañca pisuņāya vācāya samādapeti, pisuņāya vācāya ca samanuñño hoti; attanā ca pharusavāco hoti, parañca pharusāya vācāya samādapeti, pharusāya vācāya ca samanuñño hoti; attanā ca samphappalāpī hoti, parañca samphappalāpe samādapeti, samphappalāpe ca samanuñño hoti; attanā ca abhijjhālu hoti, parañca abhijjhāya samādapeti, abhijjhāya ca samanuñño hoti; attanā ca byāpannacitto hoti, parañca byāpāde samādapeti, byāpāde ca samanuñño hoti; attanā ca micchādiţţhiko hoti, parañca micchādiţţhiyā samādapeti, micchādiţţhiyā ca samanuñño hoti– imehi kho (p. 3.509) bhikkhave, tiŋsāya dhammehi samannāgato yathābhataŋ nikkhitto evaŋ niraye.

‘ tiŋsāya bhikkhave, dhammehi samannāgato yathābhataŋ nikkhitto evaŋ sagge. Katamehi tiŋsāya? Attanā ca pāņātipātā paţivirato hoti, parañca pāņātipātā veramaņiyā samādapeti, pāņātipātā veramaņiyā ca samanuñño hoti; attanā ca adinnādānā paţivirato hoti, parañca adinnādānā veramaņiyā samādapeti, adinnādānā veramaņiyā ca samanuñño hoti; attanā ca kāmesumicchācārā paţivirato hoti, parañca kāmesumicchācārā veramaņiyā samādapeti, kāmesumicchācārā veramaņiyā ca samanuñño hoti; attanā ca musāvādā paţivirato hoti, parañca musāvādā veramaņiyā samādapeti, musāvādā veramaņiyā ca samanuñño hoti; attanā ca pisuņāya vācāya paţivirato hoti, parañca pisuņāya vācāya veramaņiyā samādapeti, pisuņāya vācāya veramaņiyā ca samanuñño hoti; attanā ca pharusāya vācāya paţivirato hoti, parañca pharusāya vācāya veramaņiyā samādapeti, pharusāya vācāya veramaņiyā ca samanuñño hoti; attanā ca samphappalāpā paţivirato hoti, parañca samphappalāpā veramaņiyā samādapeti, samphappalāpā veramaņiyā ca samanuñño hoti; attanā ca anabhijjhālu hoti, parañca anabhijjhāya samādapeti, anabhijjhāya ca samanuñño hoti; attanā ca abyāpannacitto hoti, parañca abyāpāde samādapeti, abyāpāde ca samanuñño hoti; attanā ca sammādiţţhiko hoti, parañca sammādiţţhiyā samādapeti, sammādiţţhiyā ca samanuñño hoti – imehi kho, bhikkhave, tiŋsāya dhammehi samannāgato yathābhataŋ nikkhitto evaŋ sagge’ ti.

224. ‘Cattārīsāya, bhikkhave, dhammehi samannāgato yathābhataŋ nikkhitto evaŋ niraye. Katamehi cattārīsāya? Attanā ca pāņātipātī hoti, parañca pāņātipāte samādapeti, pāņātipāte ca samanuñño hoti pāņātipātassa ca vaņņaŋ bhāsati; attanā ca adinnādāyī hoti, parañca adinnādāne samādapeti, adinnādāne ca samanuñño hoti, adinnādānassa ca vaņņaŋ bhāsati; attanā ca kāmesumicchācārī hoti (p. 3.510) parañca kāmesumicchācāre samādapeti, kāmesumicchācāre ca samanuñño hoti, kāmesumicchācārassa ca vaņņaŋ bhāsati; attanā ca musāvādī hoti, parañca musāvāde samādapeti, musāvāde ca samanuñño hoti, musāvādassa ca vaņņaŋ bhāsati; attanā ca pisuņavāco hoti, parañca pisuņāya vācāya samādapeti, pisuņāya vācāya ca samanuñño hoti, pisuņāya vācāya ca vaņņaŋ bhāsati; attanā ca pharusavāco hoti, parañca pharusāya vācāya samādapeti, pharusāya vācāya ca samanuñño hoti, pharusāya vācāya ca vaņņaŋ bhāsati; attanā ca samphappalāpī hoti, parañca samphappalāpe samādapeti, samphappalāpe ca samanuñño hoti, samphappalāpassa ca vaņņaŋ bhāsati; attanā ca abhijjhālu hoti, parañca abhijjhāya samādapeti, abhijjhāya ca samanuñño hoti, abhijjhāya ca vaņņaŋ bhāsati; attanā ca byāpannacitto hoti, parañca byāpāde samādapeti, byāpāde ca samanuñño hoti, byāpādassa ca vaņņaŋ bhāsati; attanā ca micchādiţţhiko hoti, parañca micchādiţţhiyā samādapeti, micchādiţţhiyā ca samanuñño hoti, micchādiţţhiyā ca vaņņaŋ bhāsati– imehi kho, bhikkhave, cattārīsāya dhammehi samannāgato yathābhataŋ nikkhitto evaŋ niraye.

‘Cattārīsāya, bhikkhave, dhammehi samannāgato yathābhataŋ nikkhitto evaŋ sagge. Katamehi cattārīsāya? Attanā ca pāņātipātā paţivirato hoti, parañca pāņātipātā veramaņiyā samādapeti, pāņātipātā veramaņiyā ca samanuñño hoti, pāņātipātā veramaņiyā ca vaņņaŋ bhāsati; attanā ca adinnādānā paţivirato hoti, parañca adinnādānā veramaņiyā samādapeti, adinnādānā veramaņiyā ca samanuñño hoti, adinnādānā veramaņiyā ca vaņņaŋ bhāsati; attanā ca kāmesumicchācārā paţivirato hoti, parañca kāmesumicchācārā veramaņiyā samādapeti, kāmesumicchācārā veramaņiyā ca samanuñño hoti, kāmesumicchācārā veramaņiyā ca vaņņaŋ bhāsati; attanā ca musāvādā paţivirato hoti, parañca musāvādā veramaņiyā samādapeti, musāvādā veramaņiyā ca samanuñño hoti, musāvādā veramaņiyā ca vaņņaŋ bhāsati; attanā ca pisuņāya vācāya paţivirato hoti, parañca pisuņāya vācāya veramaņiyā (p. 3.511) samādapeti, pisuņāya vācāya veramaņiyā ca samanuñño hoti, pisuņāya vācāya veramaņiyā ca vaņņaŋ bhāsati; attanā ca pharusāya vācāya paţivirato hoti, parañca pharusāya vācāya veramaņiyā ca samādapeti, pharusāya vācāya veramaņiyā ca samanuñño hoti, pharusāya vācāya veramaņiyā ca vaņņaŋ bhāsati; attanā ca samphappalāpā paţivirato hoti, parañca samphappalāpā veramaņiyā samādapeti, samphappalāpā veramaņiyā ca samanuñño hoti, samphappalāpā veramaņiyā ca vaņņaŋ bhāsati; attanā ca anabhijjhālu hoti, parañca anabhijjhāya samādapeti, anabhijjhāya ca samanuñño hoti, anabhijjhāya ca vaņņaŋ bhāsati; attanā ca abyāpannacitto hoti, parañca abyāpāde samādapeti, abyāpāde ca samanuñño hoti, abyāpādassa ca vaņņaŋ bhāsati; attanā ca sammādiţţhiko hoti parañca sammādiţţhiyā samādapeti, sammādiţţhiyā ca samanuñño hoti, sammādiţţhiyā ca vaņņaŋ bhāsati– imehi kho, bhikkhave, cattārīsāya dhammehi samannāgato yathābhataŋ nikkhitto evaŋ sagge’ ti.

225-228. ‘Dasahi, bhikkhave, dhammehi samannāgato khataŋ upahataŋ attānaŋ pariharati …pe… akkhataŋ anupahataŋ attānaŋ pariharati …pe… vīsatiyā, bhikkhave …pe… tiŋsāya, bhikkhave …pe… cattārīsāya, bhikkhave, dhammehi samannāgato khataŋ upahataŋ attānaŋ pariharati …pe….

229-232. ‘Dasahi bhikkhave, dhammehi samannāgato idhekacco kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati …pe… idhekacco kāyassa bhedā paraŋ maraņā sugatiŋ saggaŋ lokaŋ upapajjati. Vīsatiyā, bhikkhave …pe… tiŋsāya, bhikkhave, …pe… cattārīsāya, bhikkhave, dhammehi samannāgato idhekacco kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati …pe… idhekacco kāyassa bhedā paraŋ maraņā sugatiŋ saggaŋ lokaŋ upapajjati’.

233-236. ‘Dasahi, bhikkhave, dhammehi samannāgato bālo veditabbo …pe… paņđito veditabbo …pe… vīsatiyā, bhikkhave …pe… tiŋsāya, bhikkhave …pe… cattārīsāya, bhikkhave, dhammehi samannāgato bālo veditabbo …pe… paņđito veditabbo (p. 3.512) …pe… imehi kho, bhikkhave, cattārīsāya dhammehi samannāgato paņđito veditabbo’ ti.

Sāmaññavaggo dutiyo.

23. Rāgapeyyālaŋ

237. ‘Rāgassa bhikkhave, abhiññāya dasa dhammā bhāvetabbā. Katame dasa? Asubhasaññā, maraņasaññā, āhāre paţikūlasaññā, sabbaloke anabhiratasaññā, aniccasaññā, anicce dukkhasaññā, dukkhe anattasaññā, pahānasaññā, virāgasaññā, nirodhasaññā– rāgassa, bhikkhave, abhiññāya ime dasa dhammā bhāvetabbā’ ti.

238. ‘Rāgassa bhikkhave, abhiññāya dasa dhammā bhāvetabbā. Katame dasa? Aniccasaññā, anattasaññā, āhāre paţikūlasaññā, sabbaloke anabhiratasaññā, aţţhikasaññā, puļavakasaññā, vinīlakasaññā, vipubbakasaññā, vicchiddakasaññā, uddhumātakasaññā– rāgassa, bhikkhave, abhiññāya ime dasa dhammā bhāvetabbā’ ti.

239. ‘Rāgassa, bhikkhave, abhiññāya dasa dhammā bhāvetabbā. Katame dasa Sammādiţţhi, sammāsankappo, sammāvācā, sammākammanto, sammā-ājīvo, sammāvāyāmo, sammāsati, sammāsamādhi, sammāñāņaŋ, sammāvimutti– rāgassa, bhikkhave, abhiññāya ime dasa dhammā bhāvetabbā’ ti.

240-266. ‘Rāgassa, bhikkhave, pariññāya …pe… parikkhayāya… pahānāya… khayāya… vayāya… virāgāya… nirodhāya… ( ) cāgāya… paţinissaggāya …pe… ime dasa dhammā bhāvetabbā.

267-746. ‘Dosassa (p. 3.513) …pe… mohassa… kodhassa… upanāhassa… makkhassa… paļāsassa… issāya… macchariyassa… māyāya… sāţheyyassa… thambhassa… sārambhassa… mānassa… atimānassa… madassa… pamādassa pariññāya …pe… parikkhayāya… pahānāya … khayāya… vayāya… virāgāya… nirodhāya… ( ) cāgāya… paţinissaggāya …pe… ime dasa dhammā bhāvetabbā’ ti.

Rāgapeyyālaŋ niţţhitaŋ.

Dasakanipātapāļi niţţhitā.

